
     Әбіш Кекілбайҧлы, 
      Қазақстан халық жазушысы 
 
 ...Сайын ӛлмес армандар мен ӛшпес есімдерге қызмет етуді 
мақсұт тұтты. Ата қоныста абыз ақын Абыл мен отаршылдыққа қарсы 
арыстандай арпалысқан Досан батырдың ескерткіштерін орнатты. Ұлы 
Абайдың басындағы ұлы ғимаратты уәделі мерзімде салып бітіру 
аманаты да Сайынға жүктелді. Сайын серттен шықты. Абай 
данышпандығына тағзым еткен жұрт Сайын Назарбекұлының ӛнері 
мен еңбегіне де дән риза болары сӛзсіз. 
 Осынша кӛзсіз ерлікке бастайтын күштің аты не? Ол – ӛмір мен 
ӛнерге деген шексіз махаббат. Ӛлім мен ӛтірікке деген шексіз 
жиіркеніш. 
 Қалақ ұстайтын ұстаның қолына қалам ұстатып жүрген де – сол. 
 Ақын деген – әсемдік пен адалдықтың құлы ғана… 
 Адалдықтан туған сӛзден асқан ӛнегелі ӛмір болмайды. 
 Ӛнерің үстеп, ӛмірің ұзара бергей, бауырым! 
 Бар бол, Сайын! 
 Ӛлең қойнауындағы орының Иірдің ойындағы Шерқаладай ӛте-
мӛте ӛзгеше болғай… 
        Жасай бер!.. Ортада жүр!.. Оза бер!.. 

   Абай әлеміне саяхат 
 
 Біздің замандастарымыз (жиырма бірінші ғасырға ӛмір ӛрмегінің 
жүзін аударып жеткендер) Абай ӛлеңдерін бала күнінен мектепте 
жаттап ӛсті.  

Абай еңбектерін рухани азыққа айналдыру соларға негізінен үш 
бағытта жүзеге асқан секілді. Бірін мамандығы мәжбүрлесе, енді бірін 
қызмет бабы Абай атын еске түсіртіп қоятын. Ал енді бірі Абай 
еңбектерін ӛздерінің қалауымен оқып, жандарына рухани азық етіп 
келді. Біз ӛзімізді соңғы топқа жатқызғалы отырмыз.   

Сол топта жүріп, біз, жасымыз Абай сүрген ғұмырдан асыңқырап 
кеткен шақта, Абайды тек қана оқып шығу жеткіліксіз екен деген 
пайымға тоқтадық.  
Абайды оқу қажет екен...  

Оқығаннан кейін ойланған дұрыс секілді...  
Дұрыстап ойланып ал да, ойыңды жария ет... 
Біз ӛзімізді "адам деп, адмгершілік деп" тіршілік ететіндер 

санатына қосамыз. "Қолымды мезгілінен кеш сермедім" – демекші, біз 
де кешірек болса да, Абай еңбектерін сана зердесімен пайымдап, ой 
толғамдары арқылы қабылдап байқағымыз келді. Содан пайда болған 
түйсікті ойға айналдырып, қағазға түсіріп, түсінігін кӛпшілік назарына 
ұсыну қажеттілігін мойындадық.  

Біздің еңбегіміздің атақты философтар мен ғалымдардың, Абай 
мұрасын зерттеушілердің назарына ілігіп, кемшілігі байқалып жатса, 
біз ешкімнен де кешірім сұрамаймыз. Ӛйткені, бұл еңбек кәсіби Абай 
зерттеушісінің еңбегі емес, Абайды ӛз бетімен оқып, ӛз түсінігін 
кӛпшілік назарына ұсынып отырған кӛптің бірінің еңбегі.  

Осылайша, ойлана, бір шешімге келіп алып, біз Абай әлемін 
іздеп шықпақ болдық, осы сапарға бел байладық.  

Абай әлемін таба аламыз ба?  
Кездесе қалсақ, ол әлем бізге есігін аша ма?  
Тіпті ашық есікті әлем ішіне ене аламыз ба? 
Ол бізге жұмбақ... Дегенмен талпынуды, талап қылуды Абай 

жақсы кӛрген... Бізге ондай қайда деп мойымауды тапсырған... 
Мойындай кетелік, бұл сапардың алғашқы қадамын басу бізге  

қиынға соқты. Қалай ұмтылсам да келіспей тұрған секілді болып, 
дәлірек айтқанда, ӛзіме ұнамай кӛп азаптандым. Кейде бұл саяхатқа 
аттану маған  мүмкін еместей кӛрінетін. Қаламды талай рет қолға алып 
(компьютерді) оқталғанмен, бұл жолға қалай қамдану керек екеніне ой 
жетпей, меселім қайтып, жабырқап қала беретінмін. "Айылын тартып 
мінер арғымағың жоқ болса, айдынға жүздірер  желкенің болмаса, бос 
қиял емес пе, қолың кӛтерместі білегіңе неге жүк қыласың" деп 
торығып та кететінмін.   

 Осындай ойлар үстінде "Ұлы Абай" деген сӛзді қайталап отырып, 
"Ұлыны туған ел де ұлы" деген ой менің осы сапарыма жол ашып 
бергендей болды. Абай ұлы болса, ұлыны тудырып отырған ел де ұлы 
емес пе!...  

Сонда, ұлы ел –  несімен ұлы? 
Содан барып бұл әлемде ұлы елдер кімдер еді деп санай 

бастадық. Кӛп екен. Кӛп секілді болды. Біраз елдің есімін еске түсірдік.   
Біразын оймен шолып, солар ішінен үшеуін таңдап алдық. Содан соң 
"осы елдер несімен ұлы еді?", "осы елдерді ұлылар қатарына қалай 
қосып отырмыз?" деп, біз ӛзімізге сұрақ қойдық. 
 Осы сұраққа жауап ретінде біздің санамызға алғашқы боп әсер  
еткен, оларды бізге ұлы атандырып отырған олардың жаулап алған 
елдері де емес, шалқыған байлығы да емес, халқының саны да емес 
секілді боп кӛрінді. "Елді ұлылар қатарына шығарар сол елдің жеке 
тұлғалары екен-ау" деген түсінік пайда болды. 
 Ағылшындарды ұлы халық дейді. 
 Ағылшын елінде Шекспир деген керемет болыпты. Қаншама 
ғасырлар бойы Шекспир аты жер жүзінінің барлық азаматының 
аузынан түспестен келеді. Шекспир арқасында ағылшын елі де 
ұлықтана түсуде. Шекспирмен қабаттаса "Робинзон Крузо", "Қазына 
аралы" секілді кітаптар еске түсті. 
 Орыс халқын бізге кӛзіміз қара танығалы, кӛкірегіміз сӛз ұққалы 
ұлы халық деп таныстыруда. Ұлы екендігінде сӛз жоқ. Ұлы ел! 
Олардың ұлылығының бір дәлелі – отыз сегіз жыл ӛмір сүрген Пушкин 
ӛмірін  орыс ғалымдарының ізденгені, зерттегені соншалық, қазір ақын 
ӛмірінің бірнеше күндері ғана ақтаңдақ деп есептелінеді. Олар Пушкин 
деген ақын баласының қай күні кіммен сӛйлескенін, не айтқанына 
дейін хаттап шығыпты. Ломоносов, Петр патша, Толстой, Лермонтов, 
Гумилев, Курчатов... Олар ұлыларын ұлықтапты. Біздер сол арқылы 
бүкіл елді ұлы деп танимыз. "Тынық Дон", "Дубровский", "Арылу", 
"Обломов" секілді кітаптар еске түсе бастады. 
 Қытай дейтін ұлы халық десек, ешкім таласа қоймас. Бұдан үш 
мың жылға жуық бұрын ӛмір сүрген Конфуций деген бір баласының 
аузынан шыққан әр сӛзін әлі күнге аударып, тӛңкеріп, қайта-қайта 
тұзын татып, дәмін тексеруден жалығатын емес. Қытайлардың осы 
әрекетенің арқасында бүкіл әлем ойшылдары Конфуцийден бір ауыз 
сӛз кірістіріп, кӛсемсінуге тырысады. 
"Ұлысын ұлықтау – ел ұлылығының негізгі кӛрсеткіші" деген  
қортындыға келдік... 
Бала кезден Мұхтар Әуезов еңбектері арқылы Абайды таныдық. Сӛз 
мәнісін түсінгелі Абай ұлылығын мойындадық. 
 Біз оқушы ретінде, әлемде ұлы атанғандар еңбектерін біршама 
оқып келеміз. Ұлылар ұлылығын мойындаймыз. Бірақ біз сол ұлылар 

тізімінен соғыс пен жауыздық, бақытсыздық пен қайғы тарату арқылы 
іліккендерді сызып тастадық.    

Біздің тізімге іліккен барлық ұлыларға ортақ бір қасиет бар, ол – 
олардың адам сүйгіштігі. 
Әлемдік деңгейдегі адам сүйгіш, адамгершілік қасиеті жоғары тұлға 
ретінде біздің ұлы атамыз Абай тым ерекшелеу болып кӛрінеді. Талай 
ұлы тұлғалардың шығармашылық тамырынан адамгершілік нәрін 
татып байқадық, бірақ біздің ақын атамыздың кӛтерілген биігі еш із 
түспеген, соны биік деп ойладық.  

Абай: "Адамзаттың бәрін сүй, бауырым деп!" – десе, ол осы 
нақыл сӛзімен-ақ ӛзінің әлемдік дәрежедегі ұстаз  екенінін дәлелдей 
алған. Бұл сӛзді оған дейін ешкім айта алмапты...  
 ...Тобықтының бір атасына жан-тәнімен еңбек етіп ӛз ӛмірін 
бастаған Абай бара-бара тұтас қазақ халқының рухани болмысына 
пайдалы болу керектігін түсінген. Содан барып: "Біріңді, қазақ, бірің  
дос, – кӛрмесең істің бәрі бос" – деп ұлттық ұран тастайтындай 
дәрежеге кӛтерілген. 
 Нағыз ұлы тұлға ұлттық шеңберде шектеліп қала алмайды. 
Оларды бүкіл әлемдік мәселелер толғантады. Ұлылықтың негізгі 
белгісі бүкіл адамзаттық, бүкіл әлемдік құбылыстардан ақиқат іздеу 
болса керек. Сол толғаныс үстінде Абай адам атты пенделердің мұң-
мұқтажын ӛз жүрегінен ӛткізе алған. Содан барып, бүкіл адамзат 
ұранын, саналы тіршіліктегі адам сүйеніш табар бұ дүние ақиқатын 
анықтай алған. 

"Адамдардың бәрін сүй бауырым деп!" – деген Абай ой түйіні 
бүкіл адамзат ұранына айналуға тиісті қасиетті сӛз!  

Бұл сӛздің тәні де бар, жаны да бар! Бұл сӛз –  тірі сӛз!  
Бұл ұран сӛз – мағынасын бүкіл әлем бойына сіңіруге, тіршілік 

ету үшін күрес құралына айналдыруға тұрарлық қағида! 
Бұл сӛз бүкіл әлем саясаткерлерлерінің басты ұранына айналған 
кезде жер бетінде Жұмақ орнамақ!  
Абай тек қана қазақтардың емес бүкіл әлем жұртшылығының перзенті 
және ұлысы!  
 ...Абай әлемі жұдырықтай жермен шектеліп қалмаған. Оны "Жеті 
қат кӛк" мәселесі де аз толғандырмаған. Содан барып, "Алланың ӛзі де 
рас, сӛзі де рас" атты ақиқат сӛз аузынан шыққан. Абай аузынан 
шыққан, бізді ерекше сүйсіндірген, үш ауыз сӛзді жеке жазып 
кӛрелікші: 
 Біріңді қазақ бірің дос кӛрмесең істің бәрі бос... 
 Адамзаттың бәрін сүй бауырым деп... 
 Алланың ӛзі де рас, сӛзі де рас... 
 Осы сӛздер – қазақ баласының аузынан шыққан сӛздер.  
Адамдар қазақтың ұлы ел екеніне осыдан кейін қалай күмәнді болмақ! 
Қалай қазақ екеніңе мақтанбассың!   

Кез-келген қазақ баласы Абайдың әр ойынан, әр сӛзінен жанына шипа 
боларлық бір нәр ала алмайтын болса, оған сезім атты түйсіктің 
қажеттілігіне күмәніміз бар. 

Қазақ халқы –  Абай Құнанбайұлы,  Ахмет Байтұрсынов, Әлихан 
Бӛкейханов, Әлкей Марғұлан, Мұхтар Әуезов,  Қаныш Сәтбаев, Әбіш 
Кекілбайұлы, Олжас Сүлейменұлы, Нұрсұлтан Әбішұлы секілді, санаса 
сан жетпес ұлдарының атымен ұлы ел. 

Шекспир, Пушкин, Конфуций секілді біздің ұлыларымыздың 
басында Абай тұр! Бұл, әрине, салыстырмалы түсінік. Әйтпесе қазақты 
қазақ еткен әлі күнге аты есте: Қорқыт, Асан, Жиренше, Бұхар, 
Абылай, Әбілқайыр, Тӛле, Қазбек, Әйтеке, Махамбет секілді ұлдары 
толып жатыр.  

Ұмыт болғандары қаншама?..  
Ұмыт болғандар деген қандай ауыр сӛз еді...  
Ұлыларды ұмытуға бола ма?..  
Болмайды ғой!..  
Ұлы атын мәңгілеу – ел міндеті емес пе... 
Ұлыларын ұмытқан ел, ол қандай ел?.. 
Абайды оқыту керек, оқу керек. Оқы да ойлан. Ойға тоқығаныңды 

айта жүр. Әсіресе, Абай секілді ұлыларды жалпы жұрт болмысына 
сіңіре беру әр саналы азамат міндеті деп ойлаймыз. Абайды бар сана-
сезімімен ұлық тұту әр қазақтың борышы...  

Сонда ғана ұлылар аты ұмытылмайды. 
Сонда ғана қазақтар бірін – бірі дос кӛрмек.  
Сонда ғана істелген іс бос болмақ емес. 
Абай ойын, Абай түсінігін бойға сіңірген кісіге тек қана ӛз жұрты 

емес, адам баласының бәрі бауырға айнала бастамақ.   
Аллаға деген шынайы сезім жүрекке енбек. 
Абайдың ұлылығына сенгендер қазақ халқының ұлылығына сене 

алады. 
Абай сӛздерінің нәріне тамсанғандар қазақ халқының 

данышпандылығы мен ойлылығына, қазақ тілінің күші мен құдіретіне 
сене бастайды. 
 Абай сӛздері бір құлақтан кіріп, екінші құлақтан шығып жататын 
болса, онда құлақтың ол адамға  пайдалы мүше екендігіне күмән 
келтіруге болар... 
 Абай бір ӛлеңінде: "Білімдіден шыққан сӛз, Талаптыға болсын 
кез" – деген екен. Біз ӛзімізді талаптылар тобына жатқызуға шешім 
қабылдап алып, Абай әлеміне сапар шегіп қайтқалы отырмыз... 
 Сапарлас боламын дегендерге кемемізден орын табылады.  
 Тек қана біздің бір талабымыз бар.  
Онымыз: Абайдың бір шумақ ӛлеңін жаттап алып, мағынасына 
тұшыну... 
 Білімдіден шыққан сӛз – 



 

7 

 

 Талаптыға болсын кез. 
 Нұрын, сырын кӛруге, 
 Кӛкірегінде болсын кӛз... 
 Абай – білімдіден шыққан сӛзді (Абай білімді) түсінуге тырысқан 
талаптының міндетті түрде кӛкірегінде кӛзі болғанын қалап отыр. 
 Аллатағала ӛз құдіретімен кейбір пенделеріне үшінші кӛз, "кӛкірек 
кӛзін" береді екен. 
 Біз, кӛкірек кӛзі анық байқалып тұрмайтындарды да талапты 
болуға шақырамыз. 
Кӛкірек кӛзі жарқырып тұрмаса да маңдайдағы екі кӛзбен Абай 
сӛздерін кӛкірекке тоқып, тәннен ӛткізе, жанға жеткізсе, содан барып 
жан сезімін тән пайдаланса дейміз... 
 Осы мақсатпен біз Абай поэзиясына кӛз сала отырып, Абайдың 
қара сӛздерін оқып шықпаққа ниеттендік. 

Ана тілімізде сӛйлейтін қазақ тілді ойшылдарды ғана емес, әлем 
философтарын да терең ойға батырып келе жатқан  Абайдың заты 
асыл, жаны жұмбақ сӛздерін "қара сӛз" деп атау қалыптасқан. 
Біз Абай сӛздерін: тірі, жаратылысы ұлы, болмысы ақыл, кӛзге 
кӛрінбейтін қасиет ретінде елестетеміз. Абай сӛздерінің тірі екеніне, 
жаны бар екеніне сенеміз. 

Бізге алғашында, Абай сӛздеріне "Абайдың кӛсем сӛздері" деген 
атақ лайық секілді болған. 

Егер "қара сӛз" деп ат таққан Абайдың ӛзі болса, онда  ӛз сӛзіне 
"кӛсем сӛз" деп ат тағуға ақылдылығы мен даналығы жол бермеген 
болар деп те ойлаған болатынбыз... 

Бірақ қазақтың "қара" деген сӛзіне арттырар жүктері туралы ой 
жүгірткеннен кейін біз алғашқы ойымыздан қайттық. 

Халқымыз "қара" сӛзіне сан түрлі мағына берген екен.  
"Қара" сӛзі арқылы жұртымыз  даналық пен тереңдік, шексіздік 

пен жұмбақ нәрселер мағынасын бейнелеп: қара құрдым, қара жер, 
қара кӛбейту, қара орман деген сӛздер пайдаланыпты.    

"Қара" арқылы қазақ қайрат пен күш қасиеттерін анықтап: қара 
күштің иесі, қара қайраты мол, қара нар, қара нӛсер секілді сӛздермен 
бұл сӛзге ерекше күш беріпті. 

Бұл сӛз арқылы халқымыз ел мен жұрт мағынасын түсіндіріп: 
қара халық, қара тобыр деген сӛздерді шығарады. 

Қара деген сӛзге ең бір қасиет тұтқан нәрселерін теңеп қара 
шаңырақ, қара орын, қара жұрт деп ардақтаған. 

Аяушылық ретінде: қара қасқа кедей, қара табан болу; 
Кӛп деген мағынада: қара құрттай қаптау, қара құрым, қара нӛпір 

топ; 
Сұлулықты бейнелеп: қара торының қандысы, қара кӛз;  
Мезгіл ретінде: қара кӛлеңке; 
Ұрпаққа сүйіспеншілік: қарайғаным, қарағым; 

Жауыздық  пен арамдықты бейнелеп: қара ниет, жүзіқара, қара 
албасты, қара жүрек; 

Ӛлшем ретінде пайдаланып: қара жол, қара кӛрдім жер деп те 
жатады. 

Ақ сӛзінің қарсы мағынасында аққа қара күйе жағушы деп сӛгеді.   
Ал ӛлеңде айтылатын "қазақтың қара ӛлеңі" деген түсінік: 

үйреншікті ӛлең, нағыз қазақи ӛлең, кӛпшіліктің жадында қалған ескі 
мұра деген секілді түсініктер баламасы. 

Абай сӛзіне осылай ат таққан қазақ ойшылдары болса, онда олар 
"қара сӛз" деген атаққа:  

Абай сӛзі – сыры мол, астары терең сӛз;  
Абай сӛзі – тек бір адам емес, бүкіл адамзат пенделерінің 

мүддесіне сәйкес келе алар ойлар жиынтығы; 
Абай сӛздері – Абайдың ақылы мен парасаты, ойы мен дарын 

сәулелері арқылы басқалар санасына жарық түсіру құралы... 
Ойсыздарға да ойлыларға да заты жұмбақ, жанының тұңғиығы 

терең, биіктігі жеті қат кӛкте жатқан Ұлылар ойындағы жұмбақтарды 
шешу уақыт деген құдіреттің шамасы жетер ғана құбылыс. Әйтпесе екі 
миллиардқа жеткен қытай халқы үш мың жыл бойы бір кісі еңбегін 
зерттеуден жалыққан болар еді.  

Әр жаңа туған ұрпақты ӛз түсінігімен қызықтырар ұлылар болады. 
Ұлылар ойына олар ӛз түсінігімен, ӛз кӛздерімен, ӛз заманының 
талабымен қарайды. Сондықтан ұлылар мұрасы – мәңгі тірі. 

Сол ұлылардың бірі – Абай!   
Абай сӛздерінің жай қара сӛз де емес, тек қана кӛсем сӛздер  

жиынтығы да емес екеніне бұ заманда қазақтардың да, әлем 
жұртшылығының да кӛздері жеткен секілді.  

Бұл сӛздер ӛз шешімін әр жаңа заман, әр жаңа ұрпақ ӛзімен бірге 
ала келетін: салмағы "қара жердей", жұмбақтығы "қара құрдымдай", 
шексіздігі "қара нӛпірдей" құбылыс. 
Абай "қара сӛздерін"  "кӛсем сӛздер" деп атаудың жӛнсіздігін 
байқадық.  

Абай: 
"Кӛкірегі сезімді, кӛңілі ойлыға 
Бәрі де анық тұрмай ма ойланғанда..." –  дейді  
Абай сӛздері жан-дүниемізді нұрландыра түсер ме екен деп, біз 

Абай сӛздерінің ой биіктігіне бой жеткізуге тырысып, мағына 
тереңдігіне дем жеткізуге тырысып, оларды ӛз ой-елегімізден ӛткізе 
оқып шығуға бел байладық.  

Егер бұл сапарда Абай биігіне шама келмей, шарға жетпей 
жатса, онда ең болмаса Абай әлеміне жақындай түсерміз деген үміт 
біздің ең басты мақсатымыз болмақ... 

Абай  "қара сӛздері" қырық бес сӛзден тұрады екен...   
Неге аз? Жоғалғаны жоқ па екен?.. 

Неге қырық бес?  
Одан кӛп болуы мүмкін бе еді? 
Бұл сұрағымызға айтарлықтай дәлелді жауап таппадық. Бірақ 

олар туралы ойлар бар.  
Солардың бірі Абайдың қара сӛздері қырық бестен кӛп те болуы 

мүмкін еді дейді. Абайдың ойлау дәрежесі осы сӛздерде 
қамтылғандардан да басқа кӛптеген мәселелер жӛнінде ой толғап, ӛз 
қорытындыларын қорытып шығаруға жететін еді. Бірақ не ӛзі 
қаламады, не ғұмыр қысқалығы  мүмкіндік бермеді дейді.  

Екінші бір ой –  "Абайдан айтылмаған сӛз қалмады" дейтін кейбір 
зерттеушілер ойын қуаттамақ болады. Олар адам (қазақ) баласының 
ӛміріне керекті ақыл мен ойды Абай сӛздері мен ӛлеңдері түгендеп 
кеткен дейді. Бұл ойға да кӛңіл тоқтатуға болатын секілді. Ӛмірде 
кездесіп жататын кез-келген құбылысқа, оқиғаға Абай сӛзімен мысал 
келтіріп, Абай ӛлеңімен қостауға болатынына кӛзіміз жетіп келеді.  
Осындай бір-біріне қарама-қарсы ой тұлпарларына мініп алып, біз де 
біраз саяхат жасап қайтсақ па дейміз… 

Саяхат болғанда да Абай әлеміне, Абай ойларына, Абай 
ӛлеңдеріне саяхат…  

Біз ӛзімізше, алдымен, Абай сӛздеріне берілген сандық белгілер 
орнына мағыналық теңеу таңып байқамақ болдық. Содан барып 
тӛмендегідей тізім жасақтадық: 
Бірінші сӛз – адам міндетін анықтау; 
Екінші сӛз – еңбекке баулу; 
Үшінші сӛз – билік сыры; 
Тӛртінші сӛз – мастық пен күлкі; 
Бесінші сӛз – қалыптасу; 
Алтыншы сӛз – түсінік; 
Жетінші сӛз – талпыныс; 
Сегізінші сӛз – насихат; 
Тоғызыншы сӛз – ұлт жандылық; 
Оныншы сӛз – ұрпақ; 
Он бірінші сӛз – кәсіп; 
Он екінші сӛз – ғибадат; 
Он үшінші сӛз – иман; 
Он тӛртінші сӛз – жүрек; 
Он бесінші сӛз – ақыл; 
Он алтыншы сӛз – еліктеу; 
Он жетінші сӛз – бірлік; 
Он сегізінші сӛз – кербездік; 
Он тоғызыншы сӛз – естілік; 
Жиырмасыншы сӛз – жалығу; 
Жиырма бірінші сӛз – мақтан; 
Жиырма екінші сӛз – қадір тұту; 

Жиырма үшінші сӛз – қуаныш пен жұбаныш; 
Жиырма тӛртінші сӛз – күншілдік; 
Жиырма бесінші сӛз – құлшылық; 
Жиырма алтыншы сӛз – надандық; 
Жиырма жетінші сӛз – ӛсиет; 
Жиырма сегізінші сӛз – парыз; 
Жиырма тоғызыншы сӛз – сақтық; 
Отызыншы сӛз – ұят; 
Отыз бірінші сӛз – ойлылық; 
Отыз екінші сӛз – талап; 
Отыз үшінші сӛз – ӛнер; 
Отыз тӛртінші сӛз – бұ дүние; 
Отыз бесінші сӛз – о дүние; 
Отыз алтыншы сӛз – ұят пен иман;  
Отыз жетінші сӛз – уағыз; 
Отыз сегізінші сӛз – жаратылыс; 
Отыз тоғызыншы сӛз – намыс; 
Қырықыншы сӛз – мінез; 
Қырық бірінші сӛз – тәрбие; 
Қырық екінші сӛз – тіршілік қамы; 
Қырық үшінші сӛз – тән мен жан; 
Қырық тӛртінші сӛз –тазалық; 
Қырық бесінші сӛз – адам болмысы. 

Біз осыдан кейін әр қара сӛз мағынасына сәйкес деп таңдаған 
атаулар тізімін талдап қарадық. Бұдан байқағанымыз тек қана ұят 
(отызыншы, отыз алтыншы) және иман (он үшінші, отыз алтыншы) 
атаулары, солар туралы айтылар ой екі рет қайталанатынын 
байқадық. Басқа ешқандай ой да, сӛз де қайталанбайды. Осыған 
қарап, біз Абайдың осы еңбегін жазуға кірісер алдында адам 
баласының тәрбиесіне, тіршілігіне қажетті деген насихат сӛздерінің 
тақырыбын іріктеп, тізіп алып барып, сосын іске кіріскен бе деп 
ойлаймыз.   

Абай ойларына, Абай әлеміне саяхат жасамақ болғандардың бір 
мойындауға тиісті ақиқаты болуға тиісті. Ол – Абайды түсінудің сан 
сатылы болатыны. Ӛйткені осындай саяхатқа шыққандар білімі мен 
зердесінің, табиғи болмысы мен тәрбиесінің жобасына байланысты тек 
қана ӛз дәрежесіне дейін кӛтеріле алмақ. Мысалға менің ойшылдығым 
мен білімпаздығым орташа ғана дәрежеде болса, онда менің 
тұжырымдарым атақты білгірлер сатысынан әлдеқайда тӛмен тұруы 
кәдік. Олардың мені жазғыруы да мүмкін. Бірақ мен оған мойымақ 
емеспін. Ӛйткені Абаймен сырласуға, Абай әлеміне саяхат жасауға 
әркімнің де қақысы бар. Абайдың ӛзі "болмасаң да ұқсап бақ" деген. 

Сонымен Абайдың қара сӛздері маған не дейді? 

Жаратылысты, тіршілік  ережелері туралы ӛмір қағидаларын 
қабылдау арқылы ӛзімнің білімім мен ақылымның жобасы Абай 
сӛздерінен не ұға алды? 

Біз, ең алдымен, Абай ӛз сӛздерін қалай бастап, қалай аяқтады 
екен деген сұраққа жауап беруге тырыстық та, бірінші сӛз бен соңғы 
сӛз мағыналарына ой жүгіртпек болдық.   

Абай бірінші сӛзімен ӛзінің саналы тіршілік алға тартар кӛп 
нәрселер туралы ойланатын жан екенін танытады. Болашақ 
оқушыларымен әңгіме-дүкен құра отырып, ӛз ойларын, болашақ 
айтылмақ  сӛздерін, кӛздеген мақсатын соншалықты түсінікті, талас 
тудырмайтындай етіп, түсіндіріп береді.  

Бірінші сӛз – сӛз жоқ, алғашқы сӛз болуға лайық сӛз деген 
қортындыға келдік. Оның алдына салған кез-келген сӛз ӛз орнында 
тұрмаған болар еді.  

Ал соңғы сӛз – ол дәл соңғы сӛз. Егер Абай тағы бір сӛз қосқысы 
келсе, онда ол сӛз соңғы болып тұра алмас еді, ортаға түсер еді.  
Абай сӛздерінің қортындысы секілді қырық бесінші сӛзінде шексіздікті, 
шексіз әлемді жаратушының бар екендігі айтылады. Бар әлем бір 
заңға бағынып, бір құдірет бұйрығын бұлжытпай орындап жатады. 
Абай, тірілер жаратқанның адам пенделеріне, жан-жануарына берген 
сезімдері арқылы тіршілік заңдылықтарын мойындайды, ӛз тірліктерін 
жалғастыруға құштар болады дейді.  Абай ӛз еркімен ешкім еш нәрсе 
жасай алмайтынын, тек қана Жаратқанның жаратқандарын жаратқан 
сыйлаған сезімдер арқылы сезе алатындығын әңгіме еткен. Егер 
ондай сезім аз болса, онда кісінің кісілігінің де жобасы тӛмендей 
бермек. Қырық бесінші сӛз – соңғы сӛз!.. 

Бірінші сӛзге саяхат 
 
 Бірінші сӛзден... 
 Бұл жасқа келгенше жақсы ӛткіздік пе, жаман ӛткіздік пе, әйтеуір 
бірталай ӛмірімізді ӛткіздік: алыстық, жұлыстық, айтыстық, тартыстық – 
әурешілікті кӛре-кӛре келдік.  
 Абай: ӛлшемі – шексіздік; мезгілі – мәңгілік; болмысы –  ұлылық 
атты жаратылыс құдіреттеріне толық бағына, құрметтей сезіне 
бағалаған болса керек.  Ол адам пендесіне тиісті "қамшы сабындай" 
қысқа ғұмырдан ӛзіне тиісті еншісін мол алмаққа тырысқан секілді...  
Ӛзі тырыспаса сүрген ортасы мен ӛмір тартысы мәжбүрлеген. 
Абай тек қана ӛмір сүрмеген, ӛмір туралы ойланған да.  

Жауы да болған... Дауы да болған...  
Жауы болғасын алысқан, жұлысқан. Күш кӛрсетіп жеңбекке 

тырысқан...  
Дауы болғасын айтысқан, тартысқан. Айтысқасын ақыл 

салыстырады... Сӛзбен тартысып сӛзден сӛз, ойдан ой асырмаққа 
тырысады...  

Сүйе де білген, күйе де білген... 
Ойлана да білген, толғана да білген... 
Жоғарыда, ӛз шамамызша, Ұлы Табиғатты оқушылар қиялына, 

ойына, кӛзіне елестетпек болып: ӛлшемі шексіздік, мезгілі мәңгілік, 
болмысы  ұлылық деп атаған едік. 

Абайдың шексіздік пен мәңгілікке қарсы қояры, немесе ӛз үлесіне 
тигені – бар болғаны алпысқа жетпей үзілген қысқа ғұмыры.  

Дегенмен Абай ойы, Абай мұралары әлгі шексіздік, мәңгілік, 
ұлылық атты ӛлшемдерді ӛз бойына ӛлшеп қарап, адамдардың «ӛледі, 
ӛшеді» деген ӛлшемдеріне талас тудырып тұр.  

Алпыс жылдық ғұмырымен Абайдың ойы мен сӛзі, ӛнері мен 
ақылы мәңгілік пен шексіздік атты жұтпаның ӛңешіне сиғысы келмей, 
амалсыз жұртшылық назарын ӛзіне аударуда.  

Абай –  әлем туралы білікке де, адам туралы танымға да ӛз 
кӛзқарасы болғанын, ӛз пайымын қалыптастырғанын дәлелдеген 
адам. 

Абайдың бірінші сӛзінен алынған келесі үзіндіні оқып қаралық... 
...Енді жер ортасы жасқа келдік: қажыдық, жалықтық; қылып 

жүрген ісіміздің баянсызын, байлаусызын кӛрдік, бәрі қоршылық екенін 
білдік. Ал енді қалған ӛмірімізді қайтіп, не қылып ӛткіземіз? Соны таба 
алмай ӛзім де қайранмын... 

Абай осы сӛздерімен әлем жаратылысына қайрат кӛрсетпек 
болғандардың таласы мен тартысының нәтижесін анықтап береді. 
Уақыт кім кімді де мансабына, байлығына, кӛкірегіне қарамай, ақыры, 
қажытады, жалықтырады. Ақылы жеткендердің әлгі талас пен тартыс 

істерінің түбінде қоршылық екендігін, адам пендесінің жаратылыстағы 
орны бір-бірінің жағасын жырту емес екендігін түсіндіреді.  

Абай ӛмір сатыларын осылайша ӛткізіп алып, Жаратылыс 
Ақиқатын іздейді.   

...Ақыры, ойладым: Осы ойыма келген нәрселерді қағазға жаза 
берейін, ақ қағаз бен қара сияны ермек қылайын, кімде-кім ішінен 
керекті сӛз тапса, жазып алсын, я оқысын, керегі жоқ десе, ӛз сӛзім 
ӛзімдікі дедім де, ақыры, осыған байладым, енді мұнан басқа ешбір 
жұмысым жоқ... 

Абай бірінші сӛзін: "... дедім де, ақыры, осыған байладым, енді 
мұнан басқа ешбір жұмысым жоқ" – деп, осылайша аяқтайды. 

Әрине, әлем тыңдарлық асыл сӛздер иесі Абайдың ӛмірден 
мүлдем алшақтап кетуі мүмкін емес. Абайдың еш нәрсеге енжар қарай 
алмайтыны, заманға да, адамға да немқұрайлы бола алмайтыны 
түсінікті. Бірақ Абай ӛзінің осы қара сӛздерін ерекше таққа отырғызып 
кету үшін солай деп те отырған болар.   

"...енді мұнан басқа ешбір жұмысым жоқ" дегенде, болашақ 
айтылмақ ойларынан күтері кӛп екендігін, барлық шаруасы мен 
шығармашылық еңбегінен болашақ жазылмақ ойларын ілгері орынға 
шығаратынын байқатқаны секілді... 

Ой ойлау... 
Ойды қағазға түсіру... 
Ойым біреудің пайдасына асса деп дәмету... 
Әрине, бұл қылықтар Абайдың ұстаз екендігіне дәлел. Ұстаз 

болғанда да әлемдік дәрежедегі ұстаз. 
Бірінші сӛз: жеке жаратылыстың (ұлыларды ойлап отырмыз) ой 

ісінің нәтижесі жай адам пенделерінің қолмен тындырар істерінен 
қажеттірек екенін, ондай адамдардың табиғат сыйлаған ерекше 
дарынын жалпы адамзат үшін пайдаға асыру жолындағы еңбегінің 
құндырақ екенін дәлелдеп шыққан.  

Абай ӛзінің ұлылығын байқаған болса керек. Содан барып ол кез-
келген пенде тындырып жатқан болымсыз нәрселермен, тіршілік 
тауқыметімен айналысудан бас тартқан болар, содан барып жалпы 
адамзат мүддесін қанағаттандырарлық ойларға берілген болар деген 
сенімге жетелейді... 

Екінші сӛзге саяхат 
 

Бұ сӛзінде Абай "қайран жұрты қазағына" қайран қалады. 
Жанындай жақсы кӛретін халқын басқалармен салыстырып қарап, 
ӛзгелердің ӛз жұртынан озық жерлерін мысал етеді. Қайран жұрты 
қазағының кей қылықтарын ызалана бетке баса отырып, ӛз жүрегін 
жарақаттай отырып жалпы жұртшылық санасына жеткізеді... 
 ...Сонда мен ойлаушы едім: ей, Құдай-ай, бізден басқа халықтың 
бәрі антұрған, жаман келеді екен, ең тәуір халық біз екенбіз деп... 
 ...Енді қарап тұрсам, сарттың екпеген егіні жоқ, шығармаған 
жемісі жоқ, саудагерінің жүрмеген жері жоқ, қылмаған шеберлігі жоқ... 
 ...Ноғайға қарасам, солдаттыққа да шыдайды, кедейлікке де 
шыдайды, қазаға да шыдайды, молда, медресе сақтап, дін күтуге де 
шыдайды... 
 ...Орысқа айтар сӛз жоқ... 
 ...Бағанағы мақтан, бағанағы қуанған, күлген сӛздеріміз қайда?.. 
 Абай – ӛз елінің тӛл тумасы. Ол ӛз елін де, ӛз жерін де мақтаныш 
тұтқан адам. Бұл ойға сенбейтіндерімізге айтарымыз олар Абайдың 
"Жазғұтұрым" атты ӛлеңінің әр сӛзін, әр тынысын кӛкірек кӛзімен оқып 
қарасыншы.  Бұл ӛлең Абайдың ӛзіне де ұнаған ӛлең екен. Қыз-
келіншектердің сыңқылдағаны, құлын-тайдың бұлтылдағаны... 
даласы... ӛзен үні... даласын сүймеген, далалықтар қылығына 
сүйсінбеген жан сондай ӛлеңді жаза алар ма еді...  
 Абай – ӛз елін ерекше сүйіспеншілікпен жақсы кӛре алған кісі. 
Сондықтан да ӛз жұртының кемшіліктерін ұқыптылықпен іздестіріп, 
тізіп, жазып, айтып жүруді, жұрт аузына салып жарыққа шығаруды ӛз 
міндетім деп есептеген. 
 Абай ӛзіне соншалықты міндетті қалай жүктей алған? 
 Біздің пайымдауымызша, Абай ӛзінің данышпандық болмысын 
түсіне алған тұлға. Сондықтан да "қайран жұрты қазағының" жағымсыз 
қылықтарын аяусыз әшкере еткен кезде замандастарына жағымсыз 
кейіпте кӛрінуге қорықпаған,  қазақ атына жағымсыз сӛз айтуға 
арланбаған кемеңгер, сүйікті жұртының кейбір адамдарына жағымсыз 
кӛрінуге шыдап, мыңмен жалғыз күреске шыққан қазақтың таусоғар 
алыбы. Абайдың бұл қылығына ӛз замандастары түгілі, екі жүз жылға 
жуық уақыт ӛткенде, бүгінгі ұрпақтарының ішінде де риза еместері 
толып жатыр. 
 Енді бұл сӛз туралы екінші ой... 
Екінші сӛздегі "біздің қазақ" деген сӛз орнына Абайды оқып отырған 
кез-келген елдің ойшыл адамы ӛз жұртын ойлай отырып оқитыны 
сӛзсіз.  

Мысалы бір ағылшын жазушысы Абайды оқып отыр екен делік. 
Ол міндетті түрде жаман мінезді, жаман қылықты қазақты емес, жаман 
қылықты ӛз жұртын кӛз алдына елестетеді деп ойлаймыз... Адамдар 
бойындағы, ӛзі танитын ағылшын бойындағы әбес қылықтарды 
Абайдан оқыған ағылшын ойшылы Абайға риза болар еді. Қалай 
тауып айтқан, бұ кісілер бізде де толып жатыр емес пе дер еді. 

Егер орыс ойшылы оқып отырған болса ойына бірден 
Гончаровтың Обломовы секілді ӛз қандастарын есіне түсірер еді деп 
ойлаймыз.  

Екінші сӛзде Абай ӛз қандастарының даңғой мінездерін, оғаш 
қылықтарын мысалға ала отырып, бұл сӛзді адам пенделеріне жаны 
ашитындардың бәріне арнаған секілді.  

Жанындай жақсы кӛрген "қайран жұртын, қазағын" Абай қандай 
қасиеттерімен кӛргісі келді? 
 Басында ми жоқ, 
 Ӛзінде ой жоқ, 
  Күлкішіл кердең наданның. 
 Кӛп айтса кӛнді, 
 Жұрт айтса болды – 
  Әдеті надан адамның. 
 Бойда қайрат, ойда кӛз, 
 Болмаған соң, айтпа сӛз. 
 Міне кӛрдіңіз бе, Абай сӛзін кімге арнап отыр. Абай сӛзін "бойда 
қайрат, ойда кӛзі" бар, асыл қасиетті адамдарға арнайды. Олары 
болмаса оларға сӛз айтпа деп отыр емес пе? 
 Тамағы тоқтық, 
 Жұмысы жоқтық, 
 Аздырар адам баласын.  

Сол ой үстінде, халқына не жетпей жатқанын  аңғартып, 
ойлыларының намысын қамшылау үшін жазылған ойлар деп 
есептейміз. Кейбір арзан ойлы айтқыштарымыз Абай қазақ халқын 
әлемге жаман етіп кӛрсетті деп, шамданғысы келеді. Біздің айтарымыз 
Абай қара сӛзінде жазған асыл ойларын әлгіндей адамдарға 
арнамаған.  

Абай сӛздері тек қана ой түсінетін, ой толғай алатын жандарға 
арналады.  Бұл сӛзді жазғанда Абай: 

"Есер-есірік болмасаң, 
Тіршіліктен пайда жоқ" – деген сӛзін арнаған адамдарды, рухани 

тірлікте шаруасы жоқ, мақсаты "ас ішіп, аяқ босату" қызметімен 
шектелетіндерді есепке алмаған… 

Содан да болар, Абай менің сӛздерім біреуге ұнамай қалады-ау, 
түсініксіз болады-ау деген ойлардан аулақ болған… 
 Атадан алтау,  
 Анадан тӛртеу, 

  Жалғыздық кӛрер жерім жоқ. 
 Ағайын бек кӛп, 
 Айтамын ептеп, 
  Сӛзімді ұғар елім жоқ. 
 Моласындай бақсының 
 Жалғыз қалдым – тап шыным!  

Абайдың атадан алпыс туса да, анадан қырық туса да жалғыз 
қалуы заңды құбылыс. Абай ойлы. Ол ағайын іздеп отырған жоқ. Ол 
ойын түсінер адам іздеп отыр. Сондықтан да оны жалғыздық 
шошытады. 

"Адасқанның алды –  жӛн, арты – соқпақ..." деп, адам 
пенделерінің күнделікті күйкі тіршілігін суреттей алады. 
 Абай ӛз жұртын қандай қасиеттерімен кӛргісі келеді? Бұл сұраққа 
жауап беру оңай деп ойлаймыз. 
 Абай ӛз жұртының бойынан ӛзі санап шыққан қасиетсіз 
қылықтардан арылтқысы келді. Ол барлық сӛзінде адал еңбек пен мал 
табуды, әлемдегі озық жұрттар жетістігінен үлгі алуды үгіттеуден 
жалықпады. 

Ҥшінші сӛзге саяхат 
 
 ...Қазақтың бірінің біріне қаскүнем болмағының, бірінің тілеуін бірі 
тілеспейтұғының, рас сӛзі аз болатұғының, қызметке таласқыш 
болатұғының, ӛздерінің жалқау болатұғының себебі не?.. 
 Абай осылай депті. Бұл сӛздерді оқыған қазақ қандай күйде 
болмақ?  
 Қарындасқа қаны тартар кісінің намысы оянар, кӛңілін босатар, 
арлана кӛзге жас алдырар сӛздер емес пе? 
 Абай солай дейді екен, қазақ не дейді? Қазақ не десін! Абай 
дұрыс айтады дейді. Абайдың солай дерін олар одан бұрын сезіп 
қойыпты. 
 Қазақ: "Дос жылатып айтады..." депті. Абай жылатып айтыпты. 
Халқының досы екенін  дәлелдей түсіпті... 
 ...―Қасым ханның қасқа жолын, Есім ханның ескі жолын‖, ―Әз 
Тәуке ханның Күлтӛбенің басындағы күнде кеңес болғанда, ―Жеті 
Жарғысын‖ білмек керек‖ – деп, қазақ мемлекеттерінің жақсы 
заңдарының болғанын, үлгі аларлық азаматтарының ӛткенін ескертеді. 
 Бірақ сол жақсылар сӛзінен, сол тәуір замандар заңынан бұ 
заман құлқына сәйкес келмей жатары болса, одан да сақтандырады. 
"...ескі сӛздердің қайсысы заман ӛзгергендікпенен ескіріп, бұл жаңа 
заманға келіспейтұғын болса, оның орнына татымды толық билік 
шығарып..." – түзету енгізу қажеттігін айтады.  
 Қазақпын  дейтіндерді сонша тұқырта, жерге кіргізе даттарлық 
әлгі сӛздер шыққан ауыздан, сол пәлелерден құтылу жолын, 
бағдарламасын да Абай ӛзі жасап беріп кетіпті.  

Ұлы Абайдың қазақ жұртына ел болу, қазақтарға адам болу 
бағдарламасы (программасы) бір кітап та емес, бір тарау да емес, тіпті 
бір парақ бет те емес.  

Бұл бағдарлама бар болғаны бір ауыз сӛзге сыйдырылған.  
Абайдың данышпандық куәлігі де, академиктік дипломы да – осы 

бір ауыз сӛз. 
Біріңді, қазақ, бірің дос, 
Кӛрмесең, істің бәрі бос... 
Абайдың бүкіл адамзат ұрпақтарына да айтары – сол. Абай тек 

қана қазақты дос кӛр демейді. Адамзаттың бәрін сүй бауырым деп 
ақыл айтады. 

Жаңа заманда жаңа қазақтар болу қажеттігін алдын ала 
болжайды. 

Абай үшінші сӛзіндегі әлгі қатал сӛздерді жазғанда, Шыңғыс 
бӛктеріндегі қолдан қолға ауып жататын жақсы жайлау мен қысқы 
қоныстармен қоса Троекуров пен Дубровский арасындағы дауды да 
ойға алып отырмады дейсің бе?.. 

Елін, халқын бар жанымен сүйе алған кісінің сӛзі ғана осындай 
болатын болар... Абай да, Пушкин де ӛз елінің даңғойларын ӛлтіре 
сынаған. Тек қана бір айырмашылығы Пушкин жағымсыз кейіпкерлерін 
жеке кісілердің атағымен атаса Абай кісі орнына жағымсыз 
қылықтарды тұтас ұлт еншісіне берген. Үлкен философтарға Абайдың 
бұл әрекетін зерттей түсуге боларлық әдіс деп ойлаймыз. Әрине Абай 
бұл әдістің жанға ерекше батарын, қанды қыздыра түсерін сезінген.  

Абай жалпы адам пенделерінің, әр түрлі ұлттардың барлығына 
да сәйкес кемшіліктерді тізіп отыр!.. Абайдың қазаққа теліген кеміс 
қасиеттерін әлем жазушылары ӛз ұлттарының бойынан тауып, 
әлдеқашан жазып тастаған. Мысалы орыс деген сӛз айтылмағанмен 
бір мұжықтың екі генералды асырағандығы туралы әңгімеде 
генералдар болмысы қай ұлтқа да абырой әперер тұлға емес... 
Абай сӛздері тек қана қазақ баласына арналмаған, ол жалпы адам 
баласы ұрпақтары үшін жазылған деген ойды бұрын да айтқанбыз. 
Сол ойды осы саяхатымызда тағы да әлденеше рет қайталайтын 
болармыз. 

Ұлы Абай ұлылығы жалпы адам үшін ӛте ауыр сӛздермен адам 
пенделерінің бәрін ренжіткенше, тек қана ӛз жұртын ӛкпелетпек болған 
да болуы мүкін ғой...  

Абай осы сӛзден кейінгі келесі сӛзінде (тӛртінші) "адам" деп 
бастап жалпы адам баласы туралы толғанысқа кетеді. 

Тӛртінші сӛзге саяхат 
  
 Тӛртінші сӛздің арқалап тұрған жүгі ӛте ауыр. Бұл сӛзде адам 
психологиясы мен ішкі дүниесі туралы, қайғы мен күлкі туралы ой 
қорытылады.   
 Әрбір байқаған адам білсе керек: Күлкі ӛзі бір мастық екенін... 
 ...күлкіге салынған кісі не шаруадан, не ақылдан, не бір ұят 
келерлік істен құр, ғафил (бейқам, салақ, алаңғасар) кӛп ӛткізіп отырса 
керек. 
 Абай, әрине шаттық күлкінің болатынын жоққа шығармайды, 
күлкінің қажеттігін түсінеді. Сондықтан да "үнемі күлмей жүруге жан 
шыдай ма екен?" дейді. 

Абай "күлкіге салынған кісі" дегенде, нені айтып отыр? Абайдың 
осы зерделеу еңбегіндегі басты сӛз осы болса керек.  

Абайды алаңдатып отырған жалпы жай күлкі емес. 
Абайға арнайы сӛз арнатып, ой ойлатып отырғандар: арзан 

күлкіні ӛмір мағынасы етіп алушылар; жалған қызықты ӛмір мұраты 
етіп тірлік етушілер; күлкісіне арамза ойды нәр етушілер... 

 Абайды алаңдататын – сондай "антұрған күлкі". Сондай күлкінің 
адамды, адамшылықты аздырар күлкі екені Абайға анық. 
Орынсыз күлкінің бір сыңары – шарасыздық. Істің ыңғайын таба алмай 
уайым мен қайғыны  жолдас ететіндерді де Абай "антұрғандар" деп 
қатты сӛгеді.  

Біреудің кемшілігіне күлетіндер де сол топта... 
 ...Адам баласы жылап туады, кейіп ӛледі. Екі ортада, бұ дүниенің 
рахатының қайда екенін білмей, бірін-бірін аңдып, біріне бірі мақтанып, 
есіл ӛмірді ескерусіз, босқа, жарамсыз қылықпен, қор етіп ӛткізеді де, 
таусылған күнде бір күндік ӛмірді бар малына сатып алуға таба 
алмайды. 
 Кӛпшілік осыны аңғармай ӛмірден ӛтеді де кетеді. 
 Тӛртінші сӛз – ырқылдап ӛтірік күлетіндерді, сол ӛтірік күлкі 
арқасында басқалар кӛзіне кӛңілді, кӛпшіл, қылықты кісі боп кӛрінуге 
тырысатындарды да сақтандыруға тиіс. Ӛйткені кез-келген саналы жан 
күлкі болмысын түсініп тұрады. Ӛтірік күліп тұрсың ғой деп айтуға 
тәрбиесі жібермейді. 
  Абай біреудің жетістігіне қуана күлуді, рахат табуды уағыздайды. 
 Тӛртінші сӛз ӛтірік күліп ӛзгеден дәметпе, еңбек ет, еңбек ӛз 
иесін жерге қаратпайды деп уағыз етеді. 

Бесінші сӛзге саяхат 
 
 Абай бесінші сӛзінде әрекетсіздік пен талапсыздықты 
мойындатар, қулық пен айлаға алдандырар біраз қазақ мақалдарын 
іріктеп алып, сол сӛздердің ел тәрбиесіне қаншалықты теріс әсерін 
тигізіп тұрғаны туралы ойлану қажеттігін дәлелдейді. Сол 
мақалдардағы айтылғандарды пайдасына асырмақ болып 
пайдаланатын кісілер туралы ашына толғайды.    Осы мақалдарды 
сынау арқылы еңбек етуді (мал табуды) уағыздайды.  

Абай қазақтың біраз мақалдарын тізіп келтіреді де, сол 
мақалдардағы сұрампаздық, қайыршылық сарындарын табады. Сол 
мақалдарды келтіре отырып, Абай ӛз ӛкінішін білдіреді. Абай ӛкініші 
осы мақалдарда қазақ «...тыныштық үшін, ғылым үшін, білім үшін, 
әділет үшін...» неге қам жемейді, қазақ мақалдары соларды іздеу 
жолында неге туындамайдыға соғады. 

"Бұлардың жас баладан ақылының несі артық? Бірақ, жас бала 
қызыл ошақтан қорқушы еді, бұлар тозақтан да қорықпайды екен. Жас 
бала ұялса, жерге ене жаздаушы еді, бұлар неден болса да ұялмайды 
екен. Сол ма артылғаны? Қолымыздағыны үлестіріп талатпасақ, біз де 
ӛзіндей болмасақ, безеді екен. Іздеген еліміз сол ма?" – дейді. 

Абай бұл сӛзінде адамдар қылығын зерделеу арқылы жаратылыс 
пен Жаратушы туралы пікірін аңғартқан. Абайдың Жаратушы Алла 
туралы, о дүние барлығы туралы ойлану қажеттігін,  адамның әр іс-
әрекеті, ойы мен сӛзі бүгінгі күнгі ұят пен ертеңгі күнгі тозақ деген 
түсінікті есте ұстау керектігін түсіндіре алған. 

Алтыншы сӛзге саяхат 
 
 Абай қандастарының, бауырларының, жалпы айтқанда елінің 
адамгершілік қасиеттері мен ұяты мол болғанын арман еткен адам.. 
 Абай бұл сӛзінде "Ӛнер алды –  бірлік, ырыс алды - тірлік" атты 
қазақ мақалының кӛлеңкелі жағына қатты шүйіледі. Абай түсінігінде 
бәрін ортаға салу бірлік емес.  
 ...Ас ортақ, киім ортақ, дәулет ортақ... Олай болғанда байлықтан 
не пайда, кедейліктен не залал? 
 "Ырыс алды - тірлік" дейді, ол қай тірлік?.. 
Сӛз түсінетін адамға "Жан итте де бар" деген қандай ауыр сӛз! 
 Тек қана тірлікті қымбат санаудың адамның адамдық 
қасиеттерінен бездірер нәрсе екенін, адамдық принциптерден 
алшақтатар нәрсе екенін ескертеді. 
 ...Ондай тірлікті қымбат кӛріп, бұлдаған адам ӛлімді жау кӛріп, 
ахиретке дұшпан болады.  
 Бұ заманда адамның әр іс-әрекетіне "ұят" деген кісілік кӛрсеткіші 
араласып, ӛз дауысын толық пайдаға асырушы, о заманда "тозақ" 
деген азап барын мойындап одан қорқа ӛмір сүруші Абай іздеген 
"толық адам" қасиеттерін бойына сіңірген адам болса керек.    
 Абайдың бұл сӛзде марксизм мен коммунизм негіздерін жоққа 
шығара отырып, сана жоғары болу қажеттігін ескертеді.  
 Бұл сӛзде адамдардың рухани бірлікке шақырар ортақ азығы 
болу қажеттілігі анықталады. Кӛкірегі тірі, кӛңілі ояу боп ӛмір сүруді 
уағыздайды. 
Жаны аяулы жақсыға қосамын деп, 
Әркім бір ит сақтап жүр ырылдатып... деген сӛзді Абай тектен-тек 
ойдан шығарған жоқ. Ондай адамдар бұ заманда да жетерлік.  
...Кеселді, жалқау, қылжақбас, 
 Әзір тамақ, әзір ас, 
Сыртың –  пысық, ішің – нас, 
Артын ойлап ұялмас, –  
болып жүріп, тірімін деме, онан да Алла жіберген ақ бұйрықты ӛлімнің 
ӛзі артық... 
 Абайдың жағымсыз кейіпкерлері осындай тұрпатты адамдар. 
Қандай қорқынышты кісілер. Олар тек қана ӛзінің емес, басқалар 
ӛмірін ластауға да ұялмайтын адамдар.  
 Ең қорқыныштысы – солар қолына тиген билік. Әлгі 
қасиеттерімен ел басына жіберілетін "құрметті қайраткерлер", ішінің 
настығын байқатпай, пысықсынып ел сӛзін сӛйлегенсіп, алып қал, 
жұлып қал принципімен ӛз ісінің артын ойлап жатпай, адам мен 
табиғат сұранысы деген негізгі тірлік қағидаларынан аулақ ӛмір сүреді. 

Әйтпесе тірімін деме, одан да ӛлімнің ӛзі артық деп, әлгіндей тірілерге 
ӛте ауыр салмақ артады 
 Абай: "Күллі адам баласын қор қылатын үш нәрсе бар. 
Надандық... Еріншектік... Залымдық," дейді. 
 Абай білім-ғылымның жоқтығы адамдарды надан етеді, қор етеді 
дей келіп, оны хайуандыққа теңейді. 
 Еріншектік – күллі дүниедегі ӛнердің дұшпаны. Талапсыздық, 
жігерсіздік, ұятсыздық, кедейлік – бәрі осыдан шығады. 
 Залымдық – адам баласының дұшпаны.  

Жетінші сӛзге саяхат 
 
 Жетінші сӛз – Абайдың жан туралы толғанысы. Адам жаны мен 
хайуан жаны туралы түсінік. 
 Бала жаны білімге құмар келеді. 
 Ересек болғанда неге сол баланың "білсем деген" құмарлық 
қасиетін сӛндіріп аламыз? 
Ол жанның тамағы еді. 
Біз тән сұранысын қамдап жүріп, жан тамағы туралы неге ұмытамыз? 
Біз сұранып, ізденіп ғылым тапқандардан үлгі алып жан тамағын неге 
қамдамаймыз? 
Бұл сӛз кез-келген адамның, кез-келген мемлекеттің даму, жетілу 
бағдарламасы десе боларлық сӛз. 
 ...Кӛкіректе сәуле жоқ, кӛңілде сенім жоқ. Құр кӛзбенен кӛрген 
біздің хайуан малдан неміз артық? 
 Жанды тәнге билеткен жерде кӛкіректе сәуле сӛнеді, кӛңілде 
сенім қалмайды дейді Абай данышпан. 
Үш-ақ нәрсе – адамның қасиеті: 
Ыстық қайрат, нұрлы ақыл, жылы жүрек...  
Жанды тәнге билеткен жерде жүректегі "жылы жүрек" атты нәрсе 
оянбай қалатынын қазіргі заман адамдары дәлелдеп берді. Бұл 
қасиет, әсіресе, билік пен байлыққа қолы жеткендер жүрегінен тезірек 
жоғалатын секілді. 

...Біз түк білмейміз, біз де білеміз деп надандығымызды 
білімділікке бермей таласқанда... 

Жанды тәнге билетіп, надандығымызды желсӛзділікпен 
бүркемелегенде, жылы жүрек мұздайды, кӛкірек сәуле шашпайды, 
кӛңілде сенім қалмайды дейді данышпан Абай. 

...Кӛкіректе сәуле жоқ, кӛңілде сенім жоқ. Құр кӛзбенен кӛрген 
біздің хайуан малдан неміз артық? Қайта, бала күнімізде жақсы 
екенбіз. ...білсек екенбіз деген адамның баласы екенбіз. Енді осы 
күнде хайуаннан да жаманбыз. Хайуан білмейді, білемін деп 
тпласпайды. Біз түк білмейміз, біз де білеміз деп надандығымызды 
білімділікке бермей таласқанда, ӛлер-тірілерімізді білмей, күре 
тамырымызды адырайтып кетеміз. 

Сегізінші сӛзге саяхат 
 
 Сегізінші сӛз – ерекше қасиетті сӛз!  
 Ӛйткені бұл сӛздегі Абай сынаған кейіпкерлерді барлық заман 
адамдары "бұлар – дәл біздің замандастарымыз" дейтініне сенімім 
мол.  
 ...Осы ақылды кім үйренеді, насихатты кім тыңдайды? 
 Біреу – болыс, біреу – би. Олардың ақыл үйренейін, насихат 
тыңдайын деген ойы болса, ол орынға сайланып та жүрмес еді... 
 Абай бұ кісілер туралы тек қана қара сӛздерінде емес, ӛлең 
сӛздерімен де толғанған екен. 
Ойға түстім толғандым, 
Ӛз мінімді қолға алдым. 
Мінезіме кӛз салдым, 
Ӛзіме ӛзім жақпадым... 
...Кӛрінгенге қызықтым, 
Ғаділетті жүректің 
Әділетін бұзыппын; 
Ақыл менен білімнен 
Әбден үміт үзіппін; 
Айла менен амалды 
Меруерттей тізіппін...  

Ӛлеңдегі ой да, қара сӛздегі ой да бір мақсатты.  
Адам ӛміріне, қоғамға адамдық, ақыл, ғылым, білім секілді 
қасиеттердің берерін байлар бойына сіңіру үшін оқып, тоқып 
жатпайды. Ӛйткені байлар әлгілерді байлығымен сатып алады дейді.  
Абай сӛзін шындыққа шығарар бұ заманда мысалдары да жеткілікті. 
Баста білімі болмаса да, сатып алған дипломы бар. О да ӛзін 
инженермін дей алады. Жүргізушінің куәлігі бар, бірақ машина жайын 
ұқпайды. Ел құрметі жоқ болса мейлі, сатып алған "құрметті азамат" 
атағы бар. Ел басқара алмаса несі бар, жауап берер орынбасары бар. 
 Абай кейіпкерлерінде ақылды кім үйренбейді, насихатты кім 
тыңдамайды? Алғашқылары болып болыс пен би аттары аталыпты. 
Солардың соңына ұры-залым мен сұм-сұрқия тіркеліпті.  
 "Қой жүнді қоңыршалар күнін кӛре алмай жүр. Білім, ғылым 
кедейге керегі жоқтай-ақ" деп назырқайды. 

Тоғызыншы сӛзге саяхат 
 
 Абайдың тоғызыншы сӛзін оқығанда, адам пенделерінің 
қылығына бола ӛкініштен Абайға жаның ашып кетеді. Бұл жерде Абай 
кісілігі бұл сӛздегі торығу сӛздері жалпы жерді екі аяқпен басып 
жүрген, саналы адам, Алланың ӛз қолымен жаратқан пенделеріне 
деген ӛкпеден туған. 
 Тек қана Абай адамдарды данышпандықпен, ӛз межесімен 
ӛлшеп, сонымен кӛргісі келеді. Абай дәрежесіне жете алмайтындар 
қалайша Абайша ойламақ? 
Қалайша саналы тірліктен Абай ӛлшемімен ӛмір сүрмек? 
Ол мүмкін емес... 
Бірақ Абай адамдардан (тек қана қазақтардан емес) бұ жобасынан 
жоғарырақ тұғырда кӛргісі келеді.  
 Мен ӛзім тірі болсам да, анық тірі емеспін. Әншейін осылардың 
ызасынан ба, ӛзіме-ӛзім ыза болғанымнан ба, яки бӛтен бір себептен 
бе? – еш білмеймін. 
 Абай тек қана қазақ басындағы кемшіліктерді емес, жалпы 
адамзат басындағы келеңсіздіктерді түгел білген, таныған. Абайдың И. 
Крылов еңбектерін түгелге жуық аударуы, Ескендір патшаның кӛзіне 
құм құюы, Онегинді жүрегі сӛнген адамды ӛз халқына танытуы соны 
аңғартады. Абайдың ащы сӛздері тек қана қазақ халқының емес, 
жалпы адамзаттың еншісі. Адам пендесінің діни кітаптардағы, мектеп 
оқулықтарындағы, жазушылардың жағымды кейіпкеріндегі қылықтарды 
таба алмай торығуы. 

Осы жол авторы да сондай бір толғану кезінде "Адамды Құдай 
жаратты дегенге сенейін десем, Құдайды аяймын, адам маймылдан 
жаралды дегенге сенейін десем, адамды аяймын," деген екен...  

Адамдардың адамға тек бет пішінімен емес, жан-дүниесімен де 
ұқсап тұрғанына не жетсін... 

Абай ізденеді. Ол жақсы адамдардың қандай болатынын кӛрмек 
болып, шет елдер мен жат жұрттарға сапар да етпек болады.  

Бірақ ол ӛзінің ерекше жаратылған ақылымен жалпы адамзат 
проблемалары барлық жерде бірдей екенін байқаған да болар.  

Содан барып сол ойды түсінікті ету үшін ӛлер кезде: "...әттеген-
ай, сондай-сондай қызықтарым қалды-ау!" деп қайғылы болмай аттана 
алады. 

Абайдың барлық жазғаны, қайғысы, азап шектірері ӛзінің не 
Тобықтының қайғысы емес. Ол әлемдік дәрежеде ойлана отырып, 
толғанады. Қайғы-қасірет туралы сӛз жазып отырып, ӛз басындағы 
батпандаған ауыр қайғыны есіне алмауы, сатқындық туралы ой толғап 
отырып, ӛзіне опасыздық еткен жандар туралы сӛз кірістірмеуі... соның 
дәлелі... 

Оныншы сӛзге саяхат 
 
 Оныншы сӛз – нағыз ұстаздар сӛзі. Адамдар ұрпақ ӛсіруге 
міндетті, мүдделі. Құдай солай жаратқан. 
 Енді Абайдың оныншы сӛзінен үзінділер алсақ: 
 ...Біреулер Құдайдан бала тілейді... 
 ...Тірлікте ӛзің жақсылық қылған кісің кӛп болса, кім құран 
оқымайды?  
  ...Қартайғанда асырасын десең, о да – бір бос сӛз. Әуелі - ӛзің 
қаруың қайтарлық қартаюға жетемісің, жоқ па? Екінші – балаң 
мейірімді болып, асырарлық болып туа ма? Үшінші – малың болса, кім 
асырамайды? 
 ...баланың мал табарлық болары, мал шашарлық болары – о да 
екі талай. 
 ...Хош, Құдай тағала бала берді, оны ӛзің жақсы асырай білесің 
бе? 
 ...Әуелі, балаңды ӛзің алдайсың.  
 Абай бұл еңбегінде ата-ананың балаға үйретер жаман 
қылықтарының бәрін теріп шығады.  

Ата-анасы баласына біреу сені сатып кетеді деп, сенімсіздікке 
үйретеді дейді. Баланы не бір күнәһарлыққа үйрететінін, қу бол, сұм 
бол деп, тіпті біреулерді боқтатып, тентектікке үйретіп жүретіндер 
әдетін сынға алады. 

Сондай ойлыларға бала не үшін қажеттігін түсінбейді. 
Бала атаның жаны десек, мал – адамның тәні. Бұл сӛзінде де екеуі 
қабаттала айтылады.  

Құдайдан мал тілейді, бергенін алмайды деп сӛгеді. Мал табу 
үшін деннің саулығын берді, сананың ақылын берді. Осыларды орнына 
жұмсап, адал еңбек ету қажеттігін кім мал таппайды, кім бай болмайды 
дейді.  

Ал мал тапқандарға, бай болғандаға ӛкпесі бӛлек. Малдың 
арқасында неге ғылым іздемейсің? Ӛзің болмасаң, сол малды жұмсап 
неге балаңа ғылым білдірмейсің?   

Он бірінші сӛзге саяхат 
  
 Бұл сӛз – ұрлық пен бұзақылық туралы. Он бірінші сӛзді оқып 
отырып, біздің заман мен Абай заманының айырмасы жоқ па деп 
қаласың.  
 Абай замандастарының аңқаулығы мен біздің заманның 
сайлаушыларында ешқандай айырма жоқ. Біз жай ғана сыпайы 
сынайтын болсақ Абай батырыңқырап айтқан.  
 ...Сонша ауыл-аймағыммен сойылыңды соғайын, дайыңды 
айтайын деп, қай кӛп бергенге партиялас боламын деп, Құдайға 
жазып, жатпай-тұрмай салып жүріп басын, ауылын, қатын-баласын 
сатып жүр... 
 Абайды осындайлар қатты қиналтады. Егер олар жоқ болса, бай 
малын бағып, кедей жоғын іздеп талап пен тілеу үстінде бейбіт ӛмір 
сүрер ме еді дейді... 
 Ел осы екі бүліктер қылығымен әлкеке түспек. Солардың 
дауымен ӛмір сүрмек.  
 Азамат анты мен  сертінің, адам санасындағы адалдық атты 
қасиеттердің құнын сондай адамдар жоққа шығарып кете бермек пе? 
 Ұрыны да, бұзақыны да тыюға болар еді. 
 Соларға еретін байлар мен жоқ жерден байлық іздейтіндерді 
қалай тяюға болады? Бұл сұрақ шешімі табылмай келеді... 
 Абай, данышпан Абай сол сұраққа жауап таба алмайды... 

Он екінші сӛзге саяхат 
   
 Әлемдік тіршілік пен күнделікті тұрмыс мәселелері – Абай 
ойларының негізгі арқауы. Дегенмен Абай адам жанының рухани 
сұраныстарын да қағыс қалдырмаған. Жаратылыс барын, Жаратушы 
барын және оған құлшылық ету, ғибадатты болу қажеттілігін 
мақұлдаған. 
 Абай: "Кімде-кім жақсы-жаман ғибадат қылып жүрсе, оны ол 
ғибадаттан тыюға аузымыз бармайды, әйтеуір жақсылыққа қылған 
ниеттің жамандығы жоқ қой дейміз" – деп, шүкіршілік қылғандай 
болады. Бірақ Абай жүрекке жетпеген ғибадат пен біреуге еліктеген 
ғибадатшылыққа қарсы. Бұл сӛзінде Абай ғибадат қылу мен ғибадатты 
болудың арасын анықтауға, халыққа түсінік беруге тырысқандай. 
Ғибадатты болу, ғибадатты болғанда да жүрекпен сезіне орындау 
қажеттілігін баса айтады. Әйтпесе оның хаққа жол еместігін 
түсіндірмекке ниеттенеді.  Абай бұл тақырыпқа ӛз ӛлеңдерінде де 
кӛңіл бӛлген екен. 
 Алла деген – сӛз жеңіл,     
 Аллаға ауыз қол емес. 
 Ынталы жүрек, шын кӛңіл, 
 Ӛзгесі хаққа жол емес.  
 Хаққа сену, жаратушыға табыну тек қана таза ынта арқылы, 
шынайы кӛңіл арқылы іске асыруды уағыздайды. 
 Абай: "Күзетшісіз, ескерусіз иман тұрмайды, ықыласымен ӛзін-ӛзі 
аңдып, шын діни шыншылдап жаны ашып тұрмаса, салғырттың иманы 
бар деп болмайды" – дейді.  

Он ҥшінші сӛзге саяхат 
 
 Он үшінші сӛз мағынасына ой жүгірте отырып, біз Абайдың діни, 
адами болмысын байқағандай боламыз.  
 Абай имандылық жолындағы мұсылмандардың, адамгершілік 
жолындағы адамдардың ӛздері мойын ұсынған ақиқатына адалдығын 
талап етеді. Бұл қасиеттердің оңайлықпен жүрекке орнамасы белгілі. 
Бұл қасиеттер жүрекке махаббат болып егіліп, кӛңілге сенім болып 
орныққанша, қаншама уақыт шығындау керек, қаншама ӛмір сүру 
керек. Кӛргендерден қаншама тәлім, оқыған білім, естігеннен ғибрат 
алмақ керек. Абай сондай қасиетті жоғалтпау қажеттігін, әр адам ӛз 
ақиқатын қорғай білуін арман етеді. Ӛлім қатері де сол жолдан айныта 
алмайтындай сенім мен наным керек екендігін ескертеді. Бұл барлық 
адал адамдардың, мұсылмандар ішіндегі сунилерінің ұстанымы.  
 Сенім – адам қасиетінің негізі. Абай "қылыш үстінде серт жоқ" 
деген қағидаға қарсы. Ол мақалдың мұсылмандар үшін, ақиқат 
жолындағы адамдар үшін жат қылық екенін ескертеді. Осындай 
мақалдардың жасанды мінезді, жалған қылықты жандарды ӛмірге 
әкелерін пайымдап, олардың "жүзі құрсын" деп, жазғырады. 
 Бұл сӛзде тек қана сенімнің иман бола алмайтыны, иманды ұстап 
тұру үшін, білім мен ғылым қажеттілігі түсіндіріледі.  

Он тӛртінші сӛзге саяхат 
 
 Абай бұл сӛзіндегі ой толғауын жүрек деген адам денесінің ең 
қадір тұтатын мүшесімен, жүректі кісі, батыр кісі деген адамзат 
ардақтысының іс әрекетін шендестіреді. 

Адамдар бір-бірімен амал-айла арқылы қарым-қатынас жасаса, 
онда жүрек далада қалады. Ондай кісі жүрек қасиеттерін пайдаланбақ 
емес. Оларға жүрек сезім шаттығын сезінуге емес, тек қана қан айдап 
тұратын, дәрет шығарып тұратын бір дене мүшесіне айналып кетеді. 
 Жүрек сезіміне бой алдыра алмайтын жандар: ғашықтық, 
мейірбандық, кешірімшілдік, бауырмалдық секілді адамды адам түріне 
келтірер, ағайынды ағайын түріне енгізер қасиеттерден ада болмақ. 
 "Жүрекке бағынбай амал-айлаға бағынып кеткендер  сол 
қасиеттерден айрылады, олар басқалардың азғыруы мен 
марапаттауына кӛнгіш болмақ," – дейді Абай. 
 Бұндай адамдардың жалпы адам пенделерінде кездесіп 
тұратынын Абай білмеген жоқ. Білді. Сондықтан да Ескендір 
дастанындағы Ескендір патша образын әлгі қасиеттерден ада етіп 
сомдаған. Ескендір басқалар сезімімен санаспайды. Ол тұқымдастар 
тек қана ӛз басына абырой, ӛз атына атақ іздейді. 
 Абай сондайлар үшін тӛмендегі жолдарды жазған болар. 
 Дәмі қайтпас, бұзылмас тәтті бар ма? 
 Бір бес күннің орны жоқ аптығарға. 
 Қай қызығы татиды қу ӛмірдің 
 Татуды араз, жақынды жат қыларға?  
 Абай осылайша толғана барып: "...Әйтпесе Құдайға терістіктен, 
не ар мен ұятқа терістіктен сілкініп, бойын жиып ала алмаған кісі, үнемі 
жаманшылыққа, мақтанға салынып, ӛз бойын ӛзі бір тексермей кеткен 
кісі, тәуір жігіт түгіл, әуелі, адам ба ӛзі?" – дейді. 

Он бесінші сӛзге саяхат 
 
 Абайдың осы сӛзін, дәлірек айтсақ осы даналық ақылын әр ошақ 
басы шаңырақ астындағы бар балаға жаттатып, әр күні кешке қарай 
баланың ата-анасы "Абайдың он бесінші қара сӛзі не деуші еді?" деп 
сұрап отырса ғой, шіркін. Сонда жеті жасар жеткіншек: "Егерде есті 
кісінің қатарында болғың келсе, күнінде бір мәртебе, болмаса 
жұмасына бір, ең болмаса айына бір, ӛзіңнен есеп ал! Сол алдыңғы 
есеп алғаннан бергі ӛмірді қалай  ӛткіздің екен, не білімге, не ахиретке, 
не дүниеге жарамды, күнінде ӛзің ӛкінбестей қылықпен ӛткізіппісің? 
Жоқ, болмаса, не қылып ӛткізгеніңді ӛзің де білмей қалыппысың?" – 
деп тақылдап тұрса!.. 
 Әрине, ӛмірдің қызығы кӛп. Талай адам басқаларға ӛз қызығын 
ұсынып жатады. Ӛмірді қызықтау барлық адамға тән қасиет. Бірақ бұ 
тірлікте ылғи басқа біреудің қызығын қызықтасқаннан гӛрі ӛз 
тындырған шаруаңды қызықтаған қызықтырақ екенін ескерткіміз 
келеді. Егер Сіз бір шаруаны ӛте жақсы тындыра алатын болсаңыз, 
онда сіз тек қана сол шаруамен айналысқаныңыз жӛн. Сіздің 
шеберлікпен, махаббатпен тындырған сол шаруаңыз ӛзіңізге де, 
басқаларға да қуаныш сыйлайтын болады.  
 "Ӛмірден ӛз орнын табу" деп осыны айтады. 
Ӛмірге қызығу, ӛз қызығыңды басқаларға ұсыну, осыларды істей жүріп 
ӛзіңнен-ӛзің есеп алып отыру, міне Абай дананың бізге қалдырып 
отырған мұрасы, "ӛзі ӛлсе де, ӛлді деп есептетпейтін" сӛзі. Абай: 
 Ӛмірдің алды – ыстық, арты – суық, 
 Алды – ойын, арт жағы – мұңға жуық. 
 
 Бұл ӛмірдің қызығы махаббатпен, 
 Кӛрге кірсең, үлгілі жақсы атақпен. 
 Арттағыға сӛзің мен ісің қалса, 
 Ӛлсең де, ӛлмегенмен боласың тең.  
 Абайдың осы сӛздері, ӛлең сӛздері осы қарасӛз жалғасы іспетті. 
Жас шағыңда ӛмір дегеніміз қызық пен ойын, сауық пен саран секілді. 
Сені ылықтырады. Егер ақыл жетіп ӛзіңді-ӛзің тежемесең, есеп 
алмасаң онда ӛмірдің арты – суыққа, мұңға айналады екен.  
 "Бұл ӛмірдің қызығы махаббатпен," – дейді Абай. Абайдың айтып 
отырған махаббаты қай махаббат? Біздіңше ӛзіңнің ӛмір мақсатыңды 
анықтап алып, сол жолда елге істемек қызметіңе деген махаббат. Сол 
ісіңе жақсы махаббатпен сүйсіне кірісенде ғана сен "кӛрге жақсы 
атақпен кіре аласың". Сонда ғана артыңда ісің менен сӛзің қалмақ, 
сондай кісі ӛлсе де ӛлмегендей... 
 Абай махаббаты жӛнінде ой саларлық тағы бір шумағын 
келтірейік: 

 Кеше бала ең, келдің ғой талай жасқа, 
 Кӛз жетті бір қалыпта тұра алмасқа. 
 Адамды сүй, Алланың хикметін сез, 
 Не қызық бар ӛмірде онан басқа?! 

Он алтыншы сӛзге саяхат 
 
 Он алтыншы сӛз, Абай қара сӛздерінің ішіндегі ең қысқасы екен. 
Бұл сӛз әр пенденің Алла тағала алдындағы міндеті жӛнінде. 
Адамдардың ӛз діні алдында (басқа тілді болған жағдайда) тілін 
жаттықтыруы қажеттігін, кӛп дінді ортада жүрсе дінін таза ұстауы, 
ойлануы, үйренуі қажеттігін естеріне түсіреді. 
 Абайдың ӛз оқушыларына меңзеп отырған тіл жаттықтыру, 
үйрену атты тапсырмалары бірден-ақ түсінікті секілді. Құран сӛздерін 
дұрыс айту үшін, тіл жаттықтыру, түсініксіз сӛздер мағынасын дұрыс 
түсіну үшін, арнайы жаттығуларды қажет етері сӛзсіз. 
 Ал дінін таза ұстау, ол туралы ойлану тапсырмасының 
астарында не жатыр? Біз кӛп жағдайда бұл сӛздерге мән бермей, 
Абай сӛздерін кӛңілмен емес, кӛзбен оқып ӛте беретін секілдіміз. Абай 
солай боларын ерте байқаған. Дінді таза ұстау – бұл күнде барлық 
діндар адамдардың бас ауруына айналатын мәселе болғалы тұр. 
Арабстанда қанша мемлекет бар, біздер үшін дін тану жолында 
соншама жол бар болып шықты.  
 Әлем бойынша, мұсылман дінінің бір ортақ институты ашылып, 
сол орталық барлық мұсылман елдерінің ерекшеліктерін ескере 
отырып, барлық сұрақтар бойынша бір ортақ шешімдер мен тезистер 
шығарып, дінімізді, сол арқылы бәрімізді бір тұтас күшке айналдырар 
кез де туар. Үміт те ақталар.  
 Біздер, қазақстандық мұсылмандар, сол күнге дейін, барлық 
талас тудырып жататын дін тазалығы туралы сұрақтар бойынша 
шешімді еліміздің діни басқармасының ыңғайында шешкеніміз дұрыс 
болар еді деп ойлаймыз. 
 Нағыз діндарлар, қай дінде болғанына қарамай, кісі қызыққандай 
таза жандар деп ойлаймыз. Адамға солар санасындай санамен, 
сондайлар сеніммен  Жаратқанға құлшылық етуден асқан ләззатты 
нәрсе жоқ та болар.   
  Санасы мұсылман жанның Құдайға құлшылық ету сәті, бес уақыт 
намазы – ӛмірден ерекше ӛз үлесін алатын кезі.  
 Абайдың Құдайға құлшылық деген сӛзін оқи отырып, менің ӛз 
санама ерекше әсер еткен бір оқиға түсіп отыр. Жасы тоқсан бестегі 
бір науқас қарт кісінің  кӛңілін сұрауға бардым. Әлгі қарт: "Бүгін 
тәуірмін. Сайын, мені сүйемелдеп тұрғызып жіберші. Үш күн оқи 
алмадым, намазымды оқиын, сағынып қалдым ғой!" – деген еді.  
 Абайдың жалпы адам балаларынан Жаратқанға сенімі, 
қандастары мен қарындастары қазағынан талап етіп отырғаны 
осындай құлшылық. 

Он жетінші сӛзге саяхат 
 
 Дәмі қайтпас, бұзылмас тәтті бар ма? 
 Бір бес күннің орны жоқ аптығарға. 
 Қай қызығы татиды қу ӛмірдің 
 Татуды араз, жақынды жат қыларға?  
 
 Абай осылай деген екен бір ӛлеңінде. Татумен араздасуға, 
жақыныңмен жат боларға бұ тірліктің еш қызығы татымайтынын, 
тіршілік қызығы бірлікте екенін мысал арқылы түсіндіреді. 
 Абай қайрат, ақыл, жүрек үшеуін айтыстырады. Үшеуінің таласын 
тыңдап: "Қайрат, сенің адам баласына тигізер пайдаң да кӛп, залалың 
да соншалық. Ақыл, барлық адам жақсылықты да, жамандықты да 
ақылмен істейді. Егер таза ұстаса, ізгі қылықты болса, үлкеннен 
ұялтатын, кішіге рахым еткізетін, жақсылыққа сүйіндіретін – жүрек!" – 
дейді, үшеуінің дауларын шешуге сӛз алған ғалым. 
 Біз Абайдың осы мысал аңызын оқып отырып түсінгеніміз – әр 
түрлі адамдар түгілі, бір адам басындағы қасиеттердің де бір-бірімен 
ниеттес бола бермейтіндігі.  
 Ғалым әлгілерге, үшеуің бір болып, ізгі ниетті жүрек айтқанына 
бағына ӛмір сүрсеңдер – ӛздеріңнің иелеріңді бақытты етесіңдер деген 
тұжырым жасайды. 
 Біздің қосымша айта кетеріміз, Сіздің ішкі дүниеңізді мүмкін 
замандастарыңыз танымас, мойындамас. Сіз атақты бола алмауыңыз 
да мүмкін. Бірақ Сіз ӛзіңіз Абайдың адамшылық стандартына 
шақталып, қайратыңыз бен ақылыңызды ізгі жүрегіңізге бағындыра 
ӛмір сүріп, еңбек етсеңіз, ой ойлап, сӛз сӛйлесеңіз, ӛзіңізді ӛзіңіз іштей 
мақтап, "Мен Абай армандаған адамдаймын!" дей аласыз. 
 Абай адамдарды қандай түрде кӛргісі келеді, міне, он жетінші 
сӛздің басты міндеті осыны анықтап беру болса керек. Ойшыл 
бабамыз дегеніне жеткен секілді. 
 Абай, қайраты мен ақылын ізгі жүрекке бағындыра жұмыс істеген 
адамды, басқаларға үлгі тұта: "Табанының топырағы кӛзге сүртерлік – 
қасиетті адам!" – деп баға береді. 
 Абайдың осы қара сӛзіндегі асыл ойды ақыл таразысына салып 
қарасақ "қасиетті кісі" дәрежесіне жетуге әр кімнің де мүмкіншілігі бар 
секілді.   

Он сегізінші сӛзге саяхат 
 
 Абай бұл сӛзін халық арасында "кербез" атын таратуға 
тырысатындарға арнапты. Ӛзіне табиғат бермеген сәнді қолдан 
жасамақ болып әлекке түсетіндерді, кедейлігін жасырып, бар болып 
кӛрінуге тырысатындарды сӛз етеді. Бұл сӛздер бар тірлігін отбасына, 
ӛз басына пайдалы еңбекке емес, әркімге еліктеуге тырысып, қор 
болатындарды ойлай отырып жазылған секілді. 

...Тегінде, адам баласы адам баласынан ақыл, ғылым, ар, мінез 
деген нәрселермен озбақ. Онан басқа нәрсеменен оздым дегеннің 
бәрі де – ақымақтық. 

Бұл – Абай сӛзі. Абай  – ойы. 
Орынсыз кербездікке құмарларды тек қана Абай емес, басқа  

адамдар да кӛрмей жүрген жоқ, кӛріп жүр. Бірақ олар "ақымақсың" деп 
айта алмайды, ӛйткені олар Абай емес. 

Абай ғана айта алған. Абай солар үшін жаны күйгесін айтып 
отыр. Жаны күйген Алласын қарғардың кебі ғой... 

Абай қара сӛздері ӛлеңдерімен үндестік тауып толығып отырады: 
Бір ғылымнан басқаның бәрі бекер асқанға, 
Ӛйткен адам жолығар кешікпей-ақ тосқанға, –  деп келетін ӛлең 

жолдары жоғарыдағы сӛзімен толық қабысады.  
Абай бұл сӛзінде адамның ішкі жан дүниесін байытуға күш 

салады. 

Он тоғызыншы сӛзге саяхат 
 
 Қазақ халқының "есті адам" дейтін сӛз тіркесі бар еді. Сол сӛз 
тіркесінің мән-мағынасына біз Абайдың он тоғызыншы сӛзін оқығаннан 
кейін, зейін қоя бастадық.  
 Абай адам пенделері тіршілікте болып жатырған жақсы 
нәрселерді ескеріп жүрсе, жаман нәрселерден сақтанып жүрсе, оқыса, 
тоқыса, білгені кӛп болады, білімді адам болады дейді.  
 "Естілердің айтқан сӛздерін ескеріп жүрген кісі ӛзі де есті 
болады," – дейді Абай. 
 Естігендеріннен, кӛргендеріннен ӛзіне пайдалы ештеңе ала 
алмайтын болса, шыға беріп қайта қалпына келетін болса, Абай ондай 
кісілерден қатты торығады.  
 "Осындай сӛз танымайтұғын елге сӛз айтқанша, ӛзіңді танитұғын 
шошқаны баққан жақсы деп бір хаким айтқан екен, сол секілді сӛз 
болады," – депті, Абай. 
 Біздің ойымызша, Абайдың бір хаким деп отырғаны ӛзі болса 
керек. 
 Әйтпесе әлгі шошқа бағу туралы мысал сӛзді біз басқалар 
еңбегінен кездестіре қоймаппыз. 

Жиырмасыншы сӛзге саяхат 
 
 Жиырмасыншы сӛз адам бойында кездесер аса бір қауіпті, аса 
бір жағымсыз қасиетті талдауға арналған. Ол қасиет аты – жалығу. 
 ...Тамақтан да, ойыннан да, күлкіден де, мақтаннан да, 
кербездіктен де, тойдан да, топтан да, қатыннан да кӛңіл аз ба, кӛп пе 
жалығады... Бұл сӛзді Абай айтып отыр. Бірақ жалығудың ӛзі ақыл  
мен ойдың жемісі екенін ескертіп қояды.  
 Бұл сӛзін Абай: "Бұлай болғанда ақымақтық, қайғысыздық та бір 
ғанибет (арабша олжа, табыс)  екен деп ойлаймын," –  деп 
қорытындылап, оқушыларына бастаған ойын аяқтап тастауға 
қалдырады.  
 Абай санап ӛткен адам басында кездесіп жататын, жоғарыда 
саналып шыққан, уақиғалар  ақылы жеткен адамды аз ба, кӛп пе 
жалықтырады екен.  

Абайдың бұл арада жазбай кеткен біраз ойы бар секілді.  
Ақылды адам ӛмірді біраз қызықтағаннан кейін ойланбай ма? 

Мен неге сонша ойнап кеттім, неге орынсыз күлкіге, мақтанға 
құмарланып алдым? Маған кербезденген күндерім не берді?.. 

Ӛз қылығына, ӛз ісіне күндердің күнінде ӛзі разы болмаған 
ақылды адам міндетті түрде дұрыс жолға түсер болар. Ал егерде ол 
ӛзгермесе онда ол Абай айтқан ақымақтық пен қайғысыздықтың 
рахатын кӛріп жүргендердің бірі болмақ. 

Жиырма бірінші сӛзге саяхат 
 
 Абай ӛзінің жиырма бірінші сӛзін адам пенделерінің бойында 
кездесетін "Мақтан" сезіміне арнапты.  

Мақтан сезімін екі түрге бӛліп, бірін үлкендік мақтаныш десе, 
екіншісін мақтаншақтық деп атайды. 

Сонда Абайша үлкендік деген не?  
Үлкендік – адам ішінен ӛзін ӛзі бағалы есеп қылмақ.  
Біздер Абай ойлағандай үлкендік дәрежеге жету үшін ауық-ауық 

ӛзімізге ӛзіміз есеп беріп отыруымыз керек екен. Істеген істерімізге, 
сӛйлеген сӛздерімізге баға беріп отыруымыз керек екен. Абай бұл 
ойды тағы бір сӛзінде келтірген болатын. Бұндай адамдардың мақсаты 
ӛзіне жаман атақ тағылмауын қамтамасыз ету.  

...Яғни, надан атанбастығын, мақтаншақ атанбастығын, әдепсіз, 
арсыз, байлаусыз, пайдасыз, сұрамшақ, ӛсекші, ӛтірікші, алдамшы, 
кеселді – осындай жарамсыз қылықтардан сақтанып, сол мінездерді 
бойына қорлық біліп, ӛзін ондайлардан зор есептемек... 

Ӛзін ондайлардан үлкен есептемек. Бұл мінез – ақылдылардың, 
арлылардың, артықтардың мінезі екенін баса кӛрсетеді. 

Абай мақтаншақтар туралы ерекше түсінік береді. Оларды үш 
түрге бӛліп: алғашқы саты ағайын ішінде атақты болғысы 
келетіндердің ӛзін-ӛзі мақтап жетпек болатынын, екінші сатысы ел 
ішінде мақталсам дейтіндер ағайын арасында мақтау іздейтінін, айтып 
жүрсін деп әдейі ұйымдастырарын, ал жатқа мақталғысы 
келетіндердің ел кӛзіне түсуге тырысарын әңгіме етеді.  

Ӛзін-ӛзі мақтап, болмағанды бойына таңып отыратындарды Абай 
наданның наданы, ләкин ӛзі адам емес деп бағасын береді. 

Данышпан атамыздың осы ойы тым қатал емес пе екен? 
Ӛйткені ӛзін-ӛзі мақтап отырғандар мен ӛзін біреуге мақтатып 

отыратындар тек қана биліктілер мен барлардың сүйікті ісі емес, адам 
баласының кӛпшілігі құмар қасиет секілді кӛрінеді бізге. 
 
 
 
 
 
 
 
 
 
 
 



 

39 

 

 
Жиырма екінші сӛзге саяхат 
 
 Біздің ойымызша, осы сӛз Абайдың жалпы адам пенделерінің іс-
әрекеттерін, пейіл-ниеттерін, санасы мен сапасын мұқият ой елегінен 
ӛткізіп барып түйіндеген ойы секілді. Адам адамдар қоғамында 
жүргесін қалай болғанда да бір кісімен, не ойлары бір бағыттағы 
қоғаммен ниеттес болуы, соларды қорғауы, соларға тілектес болуы 
заңды нәрсе. Адам солай жаратылған. Абай ӛз заманынынан, 
қоғамынан дұрыс адамды іздеген. Солардың қайсылары қадірлеуге 
лайықты, жақсы кӛруге тұрады деген мәселені шешпекке тырысады. 
Содан барын байлар мен мырзаларға, болыстар мен билерге, 
кедейлер мен ғарыптарға мінездеме жазып, олардың іс-әрекеттерін 
сипаттап шығады. Абай бұларға тілектес бола алмайды.  

Кӛпшілігіміз неге жарлылар мен ғарыптарға тілекші болмасқа 
деріміз сӛзсіз. Абай: "Ғарып-ғасар бейшараны құрметтейін десең, 
жатқан түйеге міне алмаса да, ол момындыққа есеп емес. Егер 
мінерлік жайы болса, бірдемені ептеп ілерлік те жай бар," – деп оларға 
сенімсіздік білдіріпті.  

"Ырыс баққан дау бақпас" деген мақалменен боламын деп... 
момын байларды аямасаң һәм соның тілеуін тілемесең болмайды. 
Сонан басқаны таба алмадым," – деп, қортындылайды. Біз момын бай 
деген сӛзді ӛзінің адал еңбегімен дәулет құрап, бай атағын 
алғандарды айтып отыр дейміз.  

Абай бұл сӛзінде жарлыдан кӛрі момын бай "дұрыс адам" 
моделіне (ӛзінің кӛкейіндегі) келіңкірейді дейтін секілді.  

Абай түсінігінде кедейлік – кедейдің ӛз жалқаулығынан, ӛз 
талапсыздығынан, ӛз надандығынан. 

Момын байдың дәулеті адал еңбектен құралған. Абай осы сӛзін 
адал еңбекті марапаттау үшін жазған секілді. 
 Біреу Абайды байшыл дейді, біреу кедейшіл дейді. 

Абай байшыл да емес, кедейшіл де емес.  
Ол адамдардың (қазақтардың) адал еңбекке құмар болуын, кісілік 

қасиетті бойына жинауын, талапқа құмар болуын тілейді.  
Абайға момын бай талапсыз жарлыдан әлдеқайда жақын. 

Жиырма ҥшінші сӛзге саяхат 
 
 Бұл сӛзбен Абай адамның қуаныш пен жұбаныш сезімдерін 
әңгіме ету арқылы "тоқмейілсу" деген тоқырауға түсіп қалмауды, оның 
жарамсыз қылық екенін, тоқмейілсіген адам ілгері ұмтылуды 
тоқтататынын түсіндіргісі келген секілді. 
 Қуаныш пен жұбаныш Абайдың ӛз басына да тән құбылыс екен. 
Мысалға Тұрағұл естелігінде Абай: "Құдая, бергеніңе тәуба, мен 
мұсылман екенмін. Егер осы Есіркеп Тәкежанның қасында отырып, 
түйе сұратып жіберсе, бермей жібере алмас еді. Бұл түйе бермегеніме 
Абай ашуланып ештеңе етпейді деп, менің жұмсақ мінезіме сеніп 
бермей отыр деп қуанып қалды"... (Жүрегімнің түбіне терең бойла. 
Алматы "Жазушы", 1995. 24 бет).  

Есіркеп ӛзіне түйе бермей жіберсе, оған Абай қуанады, 
жұбанады.  

Бәленшеден ілгері болдық, түгеншеден оздық делінентін 
қуаныштардың пайдалы нәрсе емес екенін ескерте келіп Абай: "...Оған 
Құдай тағала айтып па, кӛптен қалмасаң болды деп..." дейді.  

Абай бірелерден емес бәрінен озық болуға шақырады.  
"...Жақсыға салысып жақсы болады-дағы. Жүз ат бәйгеге 

қосылса, мен бәйге алдым деген сӛз болса, алдыңда неше ат бар деп 
сұрар, артыңда неше ат бар еді деп сұрағанның несі сӛз? Мен бес 
аттан, он аттан ілгері едім дегеннің несі қуаныш?". 

Абайдың ӛз сӛзін оқитын ұрпақтарына айтпағы – осы. 
...Қатардан қалмау, кӛппен кӛрген ұлы той... деп, жұбануды  Абай 

ел үшін кемшілік қасиетке санайды.  
Кейбір желсӛзділер жақсы ойлы айтылған сӛздерге қазақтың 

жеңіл астарлы сӛздерін пайдаланып, арзан күлкі иелерін күлкіге 
батырса болды, шешенсініп, білгірсініп бір сәтке жұрт назарын ӛзіне 
аударғанына бола қуаныш пен жұбаныш тауып жатады.  

"Аузың сасық екен, тазаласашы" деген қалыңдығына бір жаман 
күйеу "тұқымымызбен аузымыз сасық болушы еді" деп, тек қана ӛзінің 
емес, тұқымының да келісіп тұрмағанын паш етеді. Масқара етеді. 
Соны бір ақымақ елге әңгіме етіп айтады, соған мың ақымақ күледі. 

Абай: "...Тұқымымызбен аузымыз сасық болушы еді деген жаман 
күйеу қалыңдығын жеңіп пе? Кӛңілін сол сӛзі разы қылуға жетіп пе? 
Ендеше кӛбіңнен қалма, сен де аузыңды сасыта бер деп пе?" деп 
ызаланады. 

Тӛмендегі сӛздерді Абай жаны қинала, әлгі жаман күйеудің  
надандығын сезе, аузының сасығын жұта отырып, жазған болар деп 
ойлаймыз... 

...Ғылым кӛпке келіп пе? Біреуден тарап па? Хикмет (даналық, 
ақылдылық, ойшыл) кӛптен тарай ма? Бірден тарай ма? Жер білмеген 
кӛп адам адасып жүрсе, бір жер білетін кісінің керегі жоқ па екен?.. Жұт 
келсе, елдің бәрінің түгел жұтағаны жақсы ма?..  

Жиырма тӛртінші сӛзге саяхат 
 
 Абай заманында жер бетіндегі әрбір мың адамның бірі қазақ 
екен. Біздің заманымызда жер бетіндегі әрбір үш жүз адамның бірі 
қазақ.  
 Абай сол заманда кейбір елдерде үш миллион халық тұратын 
қалалар бар, дүниені үш айналып кӛріп, танысып шыққан адамдар бар. 
Қазақ сол дәрежеге жете алар ма екен деп уайым етеді. Қазақтар 
қашан ӛнер мен малды түзден түзу жолмен іздейтін күнді арман етеді.  
 Әй, не болсын!.. Жүз қараға екі жүз кісі сұғын қадап жүр ғой, бірін-
бірі құртпай, құрымай тыныш таба ма? 

Абай бұл сӛзінде ӛз замандастарының бірін-бірі күндеуі, 
аңдысуы, жауласуы, ұрласуы жер жүзіндегі жұрттың қоры 
болғандықтан, істеп отырсыңдар деп ширықтырады. Абай әлгіндей 
адамдардың басқа елдерде де барын, олардың да елдеріне жақпас 
әрекеттері бар екенін білмеді деймісің? Бұрын да бір рет айтқанбыз, 
тағы бір қайталайық, "дос жылатып айтадының" дәл ӛзі.  

Жеңіл ойлайтын кейбір қазақтар, әсіресе, шет елдерде оқып, шет 
ел азаматтарымен кӛбірек араласатындар Абай әлемге қазақты жаман 
етіп танытты деп ренжиді.  
  Олар Абай ойларын толық ӛз болмысына сіңіруге тырыспай, 
Абайдың қазақ халқының ары мен зарының жоқтаушысы екенін 
мойындай алмай  қара сӛздердің әріптеріне мән беріп, кәдімгідей 
тулап жатады. 

Осы сӛздерді жазарда Абай, алдымен, қатты ойланып алған 
секілді. Жалпы адам баласының жер басып тіршілік етіп жүруі үшін, 
тіршілікті саналы, сапалы ӛткізуі үшін, адам пенделеріне не керек 
екенін түгендеп шықпақ болған болар. 

Содан кейін екінші сӛзінде Абай қазақтарды басқалармен 
салыстырып алады. Кемшілігін кӛзіне шұқып тұрып кӛрсетеді. Арына 
тиеді. Үшінші сӛзінде арызшылсың деп бетін қызартса, тӛртінші 
сӛзінде күлегешсің деп келемеш етеді. Бесінші сӛз қазақтың кейбір 
мақалдарын сынауға арналса, алтыншы сӛз – қазақ жалқауларының 
еншісі. 

Қалған сӛздерінде де қазақ халқының мінезі осылай, құлқы 
осылай деп қатты сынға ала отырып, тұтас саналы адамзат 
бойындағы бар кемшіліктерді теріп шығады.  

Барлық сӛздерінің арқауындай ортақ түйін бар, тұтас желі бар, ол  
– қазақтардың (адамдардың) жаны мен тәнінің сұранысы, рухының 
таза болуы. Абай қазақтардың (адамдардың) арына тие сӛйлеп, 
амалсыз ойландырмақ болған секілді. 

Абай сегізінші сӛзін ақылды кім үйренеді, насихатты кім 
тыңдайды деп бастаса, келесі сӛзін: "Осы мен ӛзім – қазақпын. 

Қазақты жақсы кӛрем бе, жек кӛрем бе? Егер жақсы кӛрсем, 
қылықтарын қостасам керек еді..." – деп, оқушысын ӛзіне қаратып 
алады. Содан кейін Абай ӛз қандастарының қылығынан түңілген, 
ӛмірден баз кешкен адам ойын айтады, Тіпті "артқа алаң болмай 
ӛлуге" деуге дейін барады.  

Абай ӛлеңдерін де, қара сӛздерін де арттағы ұрпақтарына үлгі 
үшін жазған. Ол ӛз басының пенделік сұранысын емес, ұлы 
жаратылыс жаратқан ұлы пенделерде ғана болатын адамдық 
борышын ӛтеген. 

Әйтпесе, Абай ӛле-ӛлгенінше тіршілік шаруасынан баз кешкен 
жоқ. Оқу керектігін, басқа елдерден үйрену керектігін тек қана айтып 
қойған жоқ, іске де асырды.  Шәкәрімнің сол мақсатқа ӛмірін арнауын 
міндет етті. 

Оныншы сӛз адамдарға бала мен мал не үшін қажет деген ойға 
жетелейді. Он бірінші сӛзде ұры мен бұзақыны сӛз етеді. Он екінші, он 
үшінші сӛздер ғибадат пен иман туралы. Он тӛртінші сӛз кімді жүректі, 
батыр деп тануға болатындығы туралы нұсқау секілді.   
Келесі сӛздерде ақылды кісі мен ақылсыз кісі туралы ойланып, Құдайға 
құлшылық етудегі салғырттық туралы да ескерту жасайды. 

Он жетінші сӛз мысал арқылы ӛмірді қалай сүруге болатындығы 
туралы ереже. 

Он сегізінші сӛзде кербездік туралы әңгіме етілсе, он 
тоғызыншыда – адам есі, жиырмасыншыда – ойсыздық, жиырма 
біріншіде – мақтан, жиырма екіншіде – кісі қадірі, жиырма үшіншіде – 
қуаныш пен жұбаныш сезімдері туралы әңгіме етіледі. 

Барлығын бірдей тізіп кӛрсетпей-ақ қоялық, ӛрмектің жүзін 
аударды, қалғанын қажет етсе оқышы ӛзі қарап шығар. Қайталап 
айталық, Абай осы қара сӛздері арқылы «қазақ» дей отырып, бүкіл 
адамзат қажетін ӛтерліктей, олардың жаны мен тәнін риза етерліктей, 
рухын асқақтатарлықтай дәрежеге жеткізген. Тек қана әрпіне қарап 
ызасыз оқу қажеттігін, терең ойды, мұхит түбінде жатқан маржандарды 
кӛре білу қажет секілді. Әрине, барлық оқушы олай бола алмас. 
Болмаса қайтеміз. Абайдың ӛзі айтқандай, ӛз сӛзі ӛзінікі.  
 
Ӛлең – сӛздің патшасы, сӛз сарасы, 
Қиыннан қиыстырар ер данасы. 
Тілге жеңіл, жүрекке жылы тиіп, 
Теп-тегіс жұмыр келсін айналасы. 
 
Досыңа достық – қарыз іс, 
Дұшпаныңа әділ бол.  

Жиырма бесінші сӛзге саяхат 
 
 Бұл еңбегінде Абай тағы да бір рет адамдарға мал табу 
қажеттігін (еңбек ету қажеттігін), малдың аздығы (ақша мен ішіп-
жемнің, мал мен дүниенің) адам баласының бойындағы барлық жаман 
қасиеттердің оянуына септігін тигізетіндігін баса кӛрсетеді.  
 Мал тап. Малыңда балаңның ӛнер, ғылым үйренуіне жұмса дейді.  
 ...Құдайдан қорық, пендеден ұял, балаң бала болсын десең – 
оқыт, мал аяма! Әйтпесе, бір ит қазақ болып қалған соң, саған рахат 
кӛрсете ме, ӛзі рахат кӛре ме, я жұртқа рахат кӛрсете ме? 
 Кісіліктің, адам атанудың стандарты, бағдарламасы. Бұдан 
тұжырымды етіп ешкім де айта алмас.  
 Бұл сӛзінде де Абай қазақтың арына тиіп, "бір ит қазақ" деген 
сӛзді қыстырып та қояды. 
 Әлемдік азамат болу үшін, толық адам дәрежесіне жету үшін шет 
ел тілін білу қажеттігін, озық елдердің ӛнері мен үлгісін үйрену 
қажеттігін түсіндіре білген.  
Білімді кісі білімнің тек қана ӛз басына емес ел бақытын ашатындай 
білім болуын армандайды. "Баламды медресеге біл деп бердім" деп, 
бала білімінің ел пайдасына, халық қамына жарар ма екен екен деген 
үміт те болады. 

Білім алғанда, ӛнер үйренгенде: "...Біз де ел болып, жұрт білгенді 
біліп, халық қатарына қосылудың қамын жейік деп ниеттеніп үйрену 
керек" –  деп, ақыл айтады. 

Бұл сӛздегі Абай тұжырымдары сол кезде елге ӛте қажет ақыл 
болатын.  

Әйтпесе, байларға ӛкімет балаңды оқыт деп салық салғанда, 
баласын "аяп"  орнына кедей баласын орыс оқуына жіберіп 
қорлағандай болған надандық заманда Абайдың бұл сӛздері нағыз 
елді ел етер ақыл болатын. 

Кім білген, біраз сол заманда оқу, білім алғандар бастауы осы 
сӛзден нәр алып жатпағанына? 

Алаш азаматтарының сол заманда Абайды қазақтың бас ақыны 
деп мойындауына әсер етіп жатпасына кім кепіл?  

Жиырма алтыншы сӛзге саяхат 
 
 Жиырма алтыншы сӛз оқушыларына озып келген жылқының 
шабысы үшін тымағын аспанға лақтырып мақтану, жығылып қалған 
жігіттің айласы аздығы үшін жерге кірердей намыстанып, кіріп кетер 
жер тесігін іздейтіндей  намыстану надандық пен ақымақтықтың әсері 
деген түсінік туғызады. 
 Ау, ағайын! Озып жатқан да, жығып жатқан да бір қазақтың аты 
мен жігіті емес пе!  
 Абай осындай түсінікті сағынады.  
 Ӛз жұртыңнан жау іздеме, ӛз аулыңнан дау іздеме деген 
қағиданы алға тұтады. Сол қағида пайдасын жұрт арасынан таба 
алмаған кезде Абай: "Мұның бәрі – қазақтың қазақтан басқа жауы жоқ, 
биттей нәрсені бір үлкен іс қылған кісідей қуанған болып, ана ӛзгелерді 
ызаландырсам екен демек. Біреуді ызаландырмақ – шариғатта харам, 
шаруаға залал, ақылға теріс. Әншейін біреуді ыза қылмақтың несін 
дәулет біліп қуанады екен?" – деп таң қалады. 
 Абай солай дейді.  
 Осыларын айтсаң ел де "рас, рас" дейтін кӛрінеді. 
 Бірақ ақылы арқылы сана сүзгісінен ӛткізер біреуі жоқ, және сол 
істерінің терістігін біле тұра, ӛкініп те жатпайды. 
 Абай заманындағы бұл келеңсіздік, тіпті одан да әріректе 
кӛпшілік қылығынан орын алған бұл дертті біздің заманымыз жоқ етті 
деп, біз де мақтана алмайтын секілдіміз. 
 Біреуді ызаландырмақтың шариғатта харам, шаруаға залал, 
ақылға теріс екенін бұ заманда білмейтін адам жоқ. Бірақ соны 
түзетпекке еңбек ету, ел болып қам жасау шаралары жетіспей жатады. 
 Бұл шаруа мемлекеттік тұрғыда үгіттеліп, шара қолдану арқылы, 
ұлттық, мемлекеттік рухани ұран етіліп, ұзақ жылдар бойы "баланы 
бесіктен" дегендей, тәрбие нәтижесімен жетуге болар. Әйтпесе, қай 
рудың баласы іс басында, сол ауылдың итінің құйрығы жоғары 
болатындай түсінікпен қазақтар әлі де талай Абайын жылатар, Абай 
данасын кӛрінде аунатар. 
 Демек, бұл істердегі ұлт бойындағы кемшілік қасиеттерді біз 
жалпы кӛпшілік санасының тӛмендігіне аудара салу үрдісіне, сол 
арқылы ӛзін ақылды етіп кӛрсететіндер білгірлігіне қосыла алмайтын 
секілдіміз. Мәселе жеке адамдарда емес, оларға серкелік қызмет етіп 
жүрген басшыларда деп ойлаймыз. Нӛлдерді санға айналдырар, елді 
бастап жүрген "единица" атты тұлғалар қатесі деп түсінеміз. Солай 
болар, асылы.  
 Жүйрік атты сатып алып, тартып алып, ұрлап алып ӛз аулының 
атағынан қоспаса, тӛбет таласына түрікпеннің алабайын алып келіп, 
ананың бӛрібасарын қан-жоса жасамаса, қайта ел ішінен жүйріктерді 

таңдап, баптап, берісі алты алашқа, арысы әлем жарыстарында 
жұлқындырса... мүмкін, ел санасы да Абай атаның кӛз жасын кӛл етуге 
итермелемес еді. 

Жиырма жетінші сӛзге саяхат  
 

Осы саяхат сапарымызда біз Абай бұ сӛзді жазарда не ойлады, 
осы сӛз арқылы елге не айтқысы келді, деген сұрақтарға жауап іздеуді 
оқушылардың ӛздеріне тапсырғалы отырмыз.  
 Біз бұл сапарымызды Абайдың ӛзі туралы аз ғана ой толғауға 
арнасақ деп отырмыз. 
 "Абай кім еді?" –  деп сұрайды біреулер. 
 "Абай данышпан еді!" –  деп жауап қайтарады екінші біреулер. 
 Үшінші біреулер: "Абай ауыл адамы еді. Білігі әлемдік деңгейдегі 
даналыққа, ой ӛресі данышпандыққа қалай жетті?" – деп сенімсіздік 
білдіреді.  
 Біз осы сұрақтарға жауап тауып берерлік Абайдың осы сӛзіндегі 
сӛйлемдерінен үзінді келтірелік.  
 Бір күні Сократ хакім бір Аристодим деген ғалым шәкіртіне: 

– Әй, Аристодим, ӛнерлері себепті адам таңырқауға лайықты 
адам бар ма? –  деді. 

– Гомерге бәйітшілігі себепті, Сокофілге трагедиясы себепті, яғни 
біреудің сыйпатына түспектік, Зевсиске суретшілігі себепті... 

Біз осы екі ауыз сӛз арқылы Абайдың жер шарын он айналып 
келерлік білімі болғанына кӛз жеткізіп отырмыз. Әлгідей сұрақ қойып 
сенімсіздік білдірушілер Гомер мен Сократ туралы, Аристотель мен 
Ескендір туралы оқыды ма екен, оқымаса, естіді ме екен? 

Осыған қоса, біз ӛз басымыздан ӛткен бір әңгімені әңгімелеп 
берсек, о да біздің әлгі сӛзімізге септігін тигізуі мүмкін. 

Біз бір жолы (біздің "Абай-Шәкәрім" кесенесін тұрғызып жүрген 
кезіміз болатын) Семей қаласының бір тұрғынымен сӛзге келісіп 
қалдық. 

"Қарауылдан қырық қадам ұзап шықпаған Абай, қалайша әлемдік 
дәрежедегі данышпан бола қалады?" – дейді әлгі семейлік. 

"Ньютон деген оқымысты жердің тартылу күші туралы заңын 
шығару үшін, айға барып тәжрибе жасап қайтып па? Данышпанның 
данышпандығы – сол, кӛргенінен қорытынды шығарады" – дейміз біз. 

Абай ауылда ӛскенмен бүкіл әлемдік қозғалыстар мен 
жаратылыстар туралы, әлемдік оқиғалар мен оқымыстылар туралы 
хабардар болған кісі. 

Ескі заман ғұламалары туралы ой толғап жүрген Абай, ӛзінен сәл 
ілгеріде ӛткен орыс ғұламаларының бәрін оқыған, біразын аударған.  

А. Пушкин, М. Лермонтов, И. Крылов секілді даналарды ерекше 
құрметтеген. 

Шығыс даналарына еліктеп бала күнінен ӛлеңдер жазған. 
Ӛмірінде орыс кӛрмей орыс тілін игерген, парсы, араб тілдерін 

жазба еңбектерінде қолданған, мемлекет басқару, заң пәндерін 

оқымай-ақ қазақ халқын басқару жӛнінде негізгі заң сұлбасын жасауға 
дейін білімі жеткен... 

Тапқырлық, шешендік сӛздері қаншама. 
Біз осы саяхатымызды Абайдың бір ауыз сӛзімен аяқтағалы 

отырмыз... 
...Бұ кітапханаға түйе кірсе несі бар, бұнда есек те отырыпты 

ғой... 

Жиырма сегізінші сӛзге саяхат  
  
 Абай сӛздеріне ой жүгірткенде бізді қинаған сӛздердің бірі осы 
жиырма сегізінші сӛз болды. 
 Осы сӛзді оқи отырып, біз сүрген ӛмірімізде талай рет: "Не 
жазығым бар еді?" – деп еңіреген әйелдерді кӛп кӛріп едік.  
 Бір үйден бес адам соғысқа кетіп, әкелері мен балалары түгел 
қайтпай қалғанды да кӛргенбіз. 
 Бір түнде қара орманы ӛртке шалынып, ӛрт ішінде қалған 
балалары мен шешесін құтқара алмай зар жылаған азаматты да 
құлағымыз шалған. 
 Ұрлықпен байып, байлықпен мансапты болғандар қаншама... 
 Жазықсыз жала жабылып, біреудің қылмысы үшін жапа шегіп 
отырғандар қаншама... 
 Анасы мен әкесінің ақымақтығынан тұл жетім боп ӛсіп жатырған 
бӛбектер қаншама... 
 Осыларды кӛре жүре, соларға адам жаны ауырғанда ӛзінен-ӛзі 
"ау, бұл қалай?" – деген сұрақ аузыңнан еріксіз жалын болып, атып 
шығады екен. 
 Әлде барлық адамдарға кӛрсетілер жақсылық пен жамандықтың 
шамасына әлемдегі пенделер бойындағы адамшылық қасиеттердің, 
жеке адамдардың кісілік  пиғылының, бәріміздің табиғатқа, адамдарға 
деген сүйіспеншілігіміздің шамасы әсер етеді ме екен? Бізде, 
адамдарда, әлгілер тым азайып бара ма? 
 Содан барып жақсылық жобасы да шектеле ме? 
 Жауабы жоқ сұрақтардың бірі секілді. 
 Абай да бұл құбылыстарды адами, діни тілмен түсіндіргісі 
келмеген секілді. Кӛптеген табиғи, адами теңсіздіктерді тізіп келіп: 
"Жақсылық, жамандықты жаратқан – Құдай, бірақ қылдырған Құдай 
емес, ауруды жаратқан – Құдай, ауыртқан Құдай емес, байлықты, 
кедейлікті жаратқан – Құдай, бай қылған, кедей қылған Құдай емес 
деп, нанып ұқсаң болар, әйтпесе  жоқ" – депті. 
 Мүмкін, бұл сұрақты Абайдың: 
 Ел бұзылса құрады шайтан ӛрнек, 
 Періште тӛменшіктеп, қайғы жемек – дейтін жолдарынан іздеу 
қажет пе? 
  Ел пиғылы бұзылып, кӛпшілік жаппай шайтан соңына ерген 
шақта, Абай сӛзімен айтқанда, "шайтан ӛрнек құрған шақта", 
періштеден күш кетіп, әлгі сыйлықтар (жамандықтар) адамдарға қалай 
болса, солай таратыла бере ме екен? 
 
 



 

50 

 

 
 
Жиырма тоғызыншы сӛзге саяхат  
 
 Абай осы сӛзінде біраз адамдарды, әйтеуір тіршілік ету, әйтеуір 
ауызға бірдеңе тауып салу жолында жүретіндерді, сол тіршілік, сол 
жұтқын үшін арсыздыққа дейін баратындарды, ӛз сӛзімен айтқанда, 
"антұрғандар" атты арсыздарды қатты сынға алады.  Антұрғандар 
қылығын заңдандырып берерлік, арсыздар ісін ақтап берерлік 
мақалдар  шығарып берген аталарына да қатты шүйлігеді. 
 "Алтын кӛрсе, періште жолдан таяды" – дейді. Періштеден садаға 
кеткір-ай! Періште алтынды не қылсын, ӛзінің кӛрсеқызар сұмдығын 
қостағалы айтқаны". 
 Абайдың осы сӛзді жазғандағы жан айқайы, ашу-ызасы, мақал 
шығарған кісіге айтылмай қалған назасы менің кӛкірегімде сайрап 
тұрған секілді.  
 "Ата-анадан мал тәтті, алтынды үйден жан тәтті" деген де мақал 
бар екен.  
 Ата-анадан тәтті кӛретін сол антұрғанның не оңған жаны бар еді. 
Ата-анасын малға сатпақ болған  арсыз-ай" деп жаны қиналады 
Абайдың.  
 Ата-ана не жиса да балама қалсын демей ме?  
 Осындай білместікпен айтылған сӛздерге бек сақ болу керек. 
 Абайдың айтпағы да осы болатын. Атадан қалған сӛздің бәрі 
бағалы деп қателеспеу қажеттігін ескертеді. 
 Абай туысынан сыншы. Барлық ӛмірге сын кӛзімен қараған, 
сергек жан. Сондықтан амалсыз сықақшы.  
 Абайдың аудармаларына зер салып қарасақ, ол И. Крылов 
еңбектерін қазақшалауға кӛп еңбек еткен.  
 Абай бір ӛлеңінде: 
 Арсыз болмай атақ жоқ, 
 Алдамшы болмай бақ қайда? – деп, кейбір адамдардың атақты 
болу жолында ар сатуға дейін баратынын, бақ пен тақ жолында алдау 
мен арбау жасай алатынын ескерткен еді.   
 Бұрынғы замандарда қазақтың мақал-мәтелдері қазақ адамы 
үшін қазіргі заман заңының бір тармағы секілді қабылданатын.  
 Даулы мәселе бойынша айтысып жатқандар дәл уақытын тауып, 
дер кезінде, орнына қойып айта алған ӛткір сӛз, тура мақал, қанатты 
сӛздер дауласушы жағына тосқауыл бола алатын. Абайдың мақалдар 
мен мәтелдерге ерекше назар бӛлуі де сондықтан болар.  
 Мақалдар мен мәтел сӛздерде ерекше қуат бар, ӛйткені халық 
даналығы сондай сӛздер арқылы түйінделеді.  

Отызыншы сӛзге саяхат 
 
 "Ұялмас бетке талмас жақ береді деп, кӛп былжыраған арсыз, 
ұятсыздың бірі-дағы" деген тұжырыммен аяқтапты, Абай отызыншы 
сӛзін. 
 Біз осы сӛздерді оқып отырып, жалпы адам баласы кӛп ӛзгере 
қоймайды екен-ау деген ойға келдік. 
 Бар ғұмырында қолына балға алып, бір шеге қақпаған, кӛп 
пайдасына асар бір ауыз сӛзі болмаған, кӛпшілік басын қосар бір ӛнері 
болмаған, бірақ жұрт жиналса болды, қайыртпай сӛйлеп, айыртпай 
тӛбелесіп жүретіндер әлі бар.  
 Бар кемшіліктен ақтала, бар қасиетімен мақтана бӛседі дейсің. 
 Әлемді ұстап тұрған соның ақылы, билеп тұрған соның жақыны, 
ӛзі бар адамның батыры, руы мен жұрты елдің тақылы.  
 Абайды кем тұтқан Абай замандастары ӛлмей, осы заманға 
шетінен тірі жеткендей. Әлде Абай солар мінезі мен болмысын дәл 
суреттеп бергесін, ӛз замандастарымыз бен Абай замандастарын 
айыра алмай қаламыз ба екен? Ӛздері кӛп секілді. 
 Тіпті кӛбейе түспесін... 

Отыз бірінші сӛзге саяхат  
 
 ...Естіген нәрсені ұмытпастыққа тӛрт түрлі себеп бар:  әуелі –   
кӛкірегі байлаулы берік болмақ керек; екінші – сол нәрсені естігенде, я 
кӛргенде, ғибрәтлану керек, кӛңілденіп, тұшынып, ынтамен ұғу керек; 
үшінші – сол нәрсені ішінен бірнеше уақыт қайтарып ойланып, кӛңілге 
бекіту керек; тӛртінші – ой кеселді нәрселерден қашық болу керек.  
 Біз Абайдың отыз бірінші сӛзін бір әрпін қалдырмай кӛшіріп 
алмаққа ниеттендік. 
 Ой кеселдері: уайымсыз салғырттық, ойыншы-күлкішілдік, я бір 
қайғыға салыну, я бір нәрсеге құмарлық пайда болу секілді. Бұл тӛрт 
нәрсе – күллі ақыл мен ғылымды тоздыратұғын нәрселер. 
 "Құйма құлақ" болу Абай талабы бойынша оңай шаруа емес 
секілді. Кӛкірегі байлаулы берік болу деген сӛз – ӛзіңді не бір талапқа, 
не бір ғылымға, не бір ӛнерге бағыттауың керек деген сӛз болар. 
Ӛзіңді байлай алсаң, ӛзіңе қажетті деректі, әлгі ӛзіңді-ӛзің байлаған 
нәрсеге қажетті деректі ұмытам десең де ұмыта алмайтын боларсың. 
Себебі сен оны іздеп жүрдің ғой. Содан барып естіген бойда "апырым-
ай бұл солай екен-ау" деп сезімдене қалдың. Абай сол кезде сол 
деректі ойша екі-үш рет қайталап қой, содан соң (тӛртіншісі) – сол 
мезетте ой кеселдерінен аулақ бол дейді. 
 Ой кеселдерін Абай тізіп жазып кетіпті. Бұлар ақыл мен ғылымды 
ілгері бастырмайтын, барын тоздыратын қылықтар екен. 
 Уайымсыз салғырттық деген не? 
 Ойыншыл-күлкішіл деп кімдерді айтамыз? 
 Қайғыға берілген жан қандай болады? 
 Құмарпаздар кімдер? 
 Бұл Абай айтып кеткен кеселдер құпиясын түсіну үшін күнде естіп 
жүрген бірнеше тұрмыстық мақал, мәтелдерді, қямпорыс сӛз 
тізбектерінің бір-жарын еске сала кетелік, қалғандарын ӛздерің 
жалғастырып ала саларсыздар... 
 ...Құдайдың күні кӛп қой, несіне жанталасасың.. 
 ...Ертең де күн бар емес пе... 
 ... 

Отыз екінші сӛзге саяхат 
  
 Отыз екінші сӛзде Абай абзал ойларының үшеуін, Абай 
ӛлеңдерінде кездесер асыл ойлар үшеуін осы ӛзіміз "талап" деп ат 
қойған осы сӛзімізде келтірмек болдық. 
 Адамның кӛңілі шын мейірленсе, білім-ғылымның ӛзі де адамға 
мейірленіп, тезірек қолға түседі.  
 Ғылымды үйренгенде, ақиқат мақсатпен білмек үшін үйренбек 
керек. 
 Ақылды сақтайтұғын мінез деген сауыты болады. Сол мінез 
бұзылмасын! 
 Ӛзі білгісі келіп, сағына жүріп кездесіп, шын мейірлене оқып 
үйренбесе адам осындай сӛзді жаза алар ма еді!  
 Абай не үшін ізденді? Іздеп тапқанын кім пайдасына асырмақ 
болды? Абай осындай адал еңбегін, асыл ойларын қайран жұрты 
қазағына арнамай кімге арнай алады... 
 Бала күнімізде ӛрістен қайтқан "Қарамая" дейтін түйеміздің 
алдынан шығатынбыз. Күні бойы дала нәрін жинаған жарықтық 
ботасын сағынып, мейірлене боздап келе жатушы еді. Ботасы 
бауырына жақындамай-ақ баласына деген сағыныш махаббатына иіп 
жүре беруші еді. Тӛрт емшектен сүт тамшылай бастайтын.  
 Абай да сол. Қайран жұрты қазағын біраз сынап-мінеп алып, 
бойындағы бар махаббатын, сезімін осылайша ақтарады.  
 Абайдың ӛзіне жанынан жақын кӛретін қазағы болмаса, осы 
сӛздердің бірі де жазылмаған болар еді.  
 Абай бойындағы барлық қуатты, барлық білімді, барлық қасиетті 
ойлар мен сезімдерді идіріп асыл сӛздерге айналдыратын Абайдың ӛз 
жұртына, адам баласына деген махаббаты болатын.  
 Единица – жақсысы, 
 Ерген елі бейне нӛл. 
 Единица нӛлсіз-ақ, 
 Ӛз басындық болар сол. 
 Единица кеткенде, 
 Не болады ӛңкей нӛл? 
 Ӛлді деуге сыя ма, ойлаңдаршы, 
 Ӛлмейтұғын артына сӛз қалдырған.  
 Әсемпаз болма әр неге, 
 Ӛнерпаз болсаң, арқалан. 
 Сен де – бір кірпіш, дүниеге, 
 Кетігін тап та, бар қалан!  

Отыз ҥшінші сӛзге саяхат  
 
 ...Егер де мал керек болса, қолӛнер үйренбек керек. Мал 
жұтайды, ӛнер жұтамайды. Алдау қоспай, адал еңбегін сатқан 
қолӛнерлі –  қазақтың әулиесі –  сол. 
 Ӛзіміз қолӛнерге сүйенген жан болғандықтан ба, Абайдың бұл 
сӛзі біздің жанымызға бал болып жағып, май болып жұғып тұр. Әрине, 
біз әулиелікке таласа қоймаспыз, бірақ Абайдың қолӛнерлі кісіні 
қоғамның ең бір пайдалы адам екендігіне жұрт кӛзін жеткізіп кеткені 
қандай ғанибет болған. Әйтпесе бірнеше жылдар бойы алақаныңның 
қаныменен, маңдайыңның теріменен салып шыққан, ӛмірге келтірген 
нәрселеріңді кӛлденең кӛк атты кие жарып: "Мен салдым, мен 
салғыздым" деп тұратынын қайтерсің. 
 Бірақ "Құдай тағала қолына аз-маз ӛнер берген қазақтардың 
кеселдері болады," – депті Абай. 
 Қолӛнерлі жандарға Абай бірнеше ақыл-кеңес жазып қалдырады: 
 Әуелі қолӛнерлі жан бойда барға қанағат етіп қалмай ізденіп, 
үйреніп, ұдайы ӛзін-ӛзі жетілдіруге тырысқанының дұрыстығын; 
 Екінші ерінбей еңбек етіп, ӛнері мен тапқанына бола кербездікке 
салынып кетпеуді; 
 Қулардың мақтағанына бой алдырмауды; 
 Ӛнерлі жанына тамыршыл боп жинала бастайтын шайтандардан 
бойды аулақ ұстауды тапсырады.  
 Абай осы сақтандырғыш кеңестерін жаза отырып, ӛнерлі жан 
қадірін, ӛнерін жетілдіре түсуге кӛмек кӛрсеткісі келген секілді. 
 Қолӛнерлі жан ӛз ӛнеріне мейірлі болып жақсы кӛрмек керек 
екен. Ӛзің жақсы кӛрмей, ӛзің сүймей, басқаға жақсы кӛрсете 
алмайсың, сүйдіре алмайсың дейді. 
 Қаруыңның барында қайрат қылмай, 
 Қаңғып ӛткен ӛмірдің бәрі де – жел.  
 Абайдың  ӛлеңдерінен алынған осы бір ауыз сӛз қӛлӛнерлі 
жандардың ӛмірінің нағыз ӛмір екеніне кӛз жеткізе түсетіндей. 

Отыз тӛртінші сӛзге саяхат 
 
 ...Кімде-кім ахиретте де, дүниеде де қор болмайын десе, білмек 
керек: еш адамның кӛңілінде екі қуаныш бірдей болмайды, екі ынтық 
құмарлық бірдей болмайды, екі қорқыныш, екі қайғы –  олар да бірдей 
болмайды...  

...Қай адамның кӛңілінде дүние қайғысы, дүние қуанышы ахирет 
қайғысынан, ахирет қуанышынан артық болса – мұсылман емес. 
Адам баласына адам баласының бәрі – дос.  

Бұл сӛздерді, Абай ойларын Абай сӛзінен кӛшіріп алдық. Кӛшіріп 
алдық та, кӛңілімізге күдік ұялаттық.  

Шыныменен біз (жеке басымды сӛз етіп отырмын) бұ дүние 
қуанышынан о дүние қуанышынан артық қадірлеп жүрген жоқпыз ба? 

Біздің қай қылығымыз сауапқа, қай қылығымыз күнаға жазылып 
жатыр? Оны кім білмек? 

Біреумен қастасып, біреумен ӛштесіп, адамның бәрін ӛзімдей 
етіп аламын деп, Алла тағаланың, Ұлы Жаратқанның жарлығына 
қарсы болып жүрген жоқ па екенбіз? 

Бәрі ӛзіңдей болғанда, ӛмірдің түзеліп кететініне кім кепіл? 
Ӛзіңді-ӛзің түсініп болдың ба? 
Абай барлық адамдарға дос болуды уағыздайды, ал қазақтарға 

"біріңді қазақ бірің дос, кӛрмесең, істің бәрі –  бос" деп ескертеді. 
 Егер адамдар, Абай ойлағандай дәрежеде адамдарға деген 
сүйіспеншілік сезімге иелік ете алмаса, адам ӛміріндегі, бұ дүниядағы 
басты қатесі де сол болатын болар... 

Қамшы сабындай қысқа ӛмірдегі аз ғана ләззәт үшін, сәл ғана 
мақтаныш үшін, жұрт кӛзінше тәуір атану үшін мәңгілік атты мекенді 
ұмытып жүрген жоқпыз ба? Солай болса, қандай қорқыныш... 

Ей Алла тағала, біздерді мәңгілік мекенде мәңгілік азаптан сақтай 
кӛр, күналарымызға кешірім ете кӛр-дағы... 

Отыз бесінші сӛзге саяхат 
 
 Отыз бесінші сӛзін жазып отырып, Абайдың қандай ойда 
болғанын, қандай күй кешкенін кім білсін?  
 Абай да  ӛз ӛмірін бірден білікті болып бастаған жоқ болар. Әуелі 
бала болды. Балалық қылықтарын бастан ӛткізді. Соңынан ағалары 
мен әке сӛзіне иланды, солардың істеткенін істеді. Сӛйлеткенін 
сӛйледі. Ол кезде істеген шаруаларының бәрі Абай басына сауап 
болып құйылып жатты десек, онда біз ӛмірді танымайтындар, 
зерделей алмайтындар қатарына қосылар едік.  
 Билік басында жүрген адамға ары мен адамшылығын ӛне бойы 
таза сақтап жүру қиынға соғатын секілді. Абай да Құнанбайдың, 
Ырғызбай ұрпақтарының шындығымен, кӛзқарасымен тіршілік 
талқысына талай рет түсті. Ӛмірдің сауабын да жинаған болар, күнәсін 
де арқалаған болар.  
 Ержеткенде, Абай аты шығып, танымал болған шақта, "қолымды 
мезгілінен кеш сермедім" деп ӛкінген шақта ӛз білімімен, ӛмірге ӛз 
танымымен араласты. Әрине, бұл сӛздер сол шақта жазылған болар. 
 Абай осы сӛзді жазғалы отырғанда, және бұл сӛзі бұ дүниелік 
емес о дүниелік, адам пендесіне жұмбақ нәрсе болса, "Алланың ӛзі де 
рас, сӛзі де рас" деп, Алланың ақиқаттығына сенген кісі ӛткен ӛмірін 
еске ала, ӛзінен де есеп ала отырған болар. 
 Кӛз алдынан қандай жағдайда қандай шешім қабылдады, бәрі 
сайрап ӛтпеді дейсің бе...   
 Сол кезде, даналық, кемеңгерлік жасқа жеткенде, ӛзіне қай ісі 
қалай кӛрінді екен?  
 Ӛкініші кӛп болды ма, шүкіршілігі кӛп болды ма? 
 Бұ күн бір күндерде бәріміздің де басымызға түседі. 
 Сол күні, ӛзіңе ӛзің есеп берген сәтте, о дүниеге онша қорықпай 
аттана алсақ, шіркін... 

Отыз алтыншы сӛзге саяхат 
 
 Абайдың: "кімнің ұяты жоқ болса, оның иманы да жоқ" деген сӛзін 
оқыған кезде қатты шошынып қалдым. 
 Әрине, алдымен ӛзіңді ойлайсың. Ұятсыздар қатарына ӛзіңді қоса 
алмайсың. Сосын ӛз замандастарыңның біразын еске алады екенсің. 
Солардың кейбіреуі туралы ойланып, тап сол адамда  ұят бар ма еді, 
жоқ па еді деп, жауап таба алмай сасады екенсің. 
 Абай ұят деген сезімді екі түрлі болады дейді.  
 Дұрыс адам, ұятты адам, мысалы, Абайдың толық адамы 
біреудің не шариғатқа, не адамшылыққа, не ақылға теріс ісін кӛріп 
далада тұрып әлгінің қылығына басқалардан ұялып тұрады екен. 
 Екінші ұят түрі де сондай қылықтарды ӛзің істеп алып, ӛзіңді ӛзің 
жерлеп, ӛзіңе ӛзің жаза тартқызатын болсаң керек.. 
 Абай: "Ұят деген – адамның ӛз бойындағы адамшылдығы, 
иттігіңді ӛз мойныңа салып, сӛгіс қылған қысымның аты" – депті.  
 Ұят деген сезім оянып кетіп, сені ӛз қатең түгіл ӛзгенің кемшілігі 
үшін ұялатын болса сен кімсің? 
 Жетім мен жесірдің қақын жеп, ауру мен әлсіздің үлесін ұрлап, 
байлығын арттырып жатса, ол кім? Олар жүрегінде туа біткен ұят 
сезімі болды ма екен? Болса, қайда кетті?  
 Бұл сұрақтарға ӛмір бойы жауап іздеп ӛту қажет болар. 

Отыз жетінші сӛзге саяхат 
 
   Адамның адамшылығы істі бастағанынан білінеді,   қалайша 
бітіргендігінен емес. 
 
Кӛңілдегі кӛрікті ой ауыздан шыққанда ӛңі қашады.  
 
Хикмет сӛздер ӛзімшіл наданға айтқанда, кӛңіл уанғаны да болады, 
ӛшкені де болады. 
 
Кісіге адамына қарай болыстық қыл; татымсызға қылған болыстық ӛзі 
адамды бұзады. 
 
Әкесінің баласы – адамның дұшпаны 
            Адамның баласы – бауырың. 
 
Ер артық сұраса да азға разы болады. 
Ез аз сұрар, артылтып берсең де разы болмас. 
 
Ӛзің үшін еңбек қылсаң, ӛзі үшін оттаған хаюанның бірі боласың; 
адамдықтың қарызы үшін еңбек қылсаң, Алланың сүйген құлының бірі 
боласың 
 
Сократқа у ішкізген, Иоанна Аркті отқа ӛртеген, Ғайсаны дарға асқан, 
пайғамбарымызды түйенің жемтігіне кӛмген кім? Ол – кӛп, ендеше 
кӛпте ақыл жоқ. Ебін тап та, жӛнге сал. 
 
Адам баласын заман ӛсіреді, кімде-кім жаман болса, оның 
замандасының бәрі виноват. 
 
Мен егер закон қуаты қолымда бар кісі болсам, адам мінезін түзеп 
болмайды деген кісінің тілін кесер едім. 
 
Дүниеде жалғыз қалған адам – адамның ӛлгені. Қапашылықтың бәрі 
соның басында. Дүниеде бар жаман да кӛпте, бірақ қызық та, ермек те 
кӛпте. Бастапқыға кім шықпайды? Соңғыға кім азбайды? 
 
Жамандықты кім кӛрмейді? Үмітін үзбек – қайратсыздық. Дүниеде 
ешнәрседе баян жоқ екені рас, жамандық та қайдан баяндап қалады 

дейсің? Қары қалың қатты қыстың артынан кӛгі қалың, кӛлі мол жақсы 
жаз келмеуші ме еді? 
 
Ашулы адамның сӛзі аз болса, ыза, қуаты артында болғаны. Егер де 
аузынан қан ағызса, домбыт мақтаншақ, я қорқақ. 
 
Қуанбақтық пен бақ – мастықтың үлкені, мыңнан бір-ақ кісі к...н 
ашпайтұғын ақылы бойында қалады. 
 
Егер ісім ӛнсін десең, ретін тап. 
 
 16.    Биік мансап – биік жартас, 
  Ерінбей еңбектеп жылан да шығады, 
  Екпіндеп ұшып қыран да шығады. 
 
 17.    Дүние – үлкен кӛл, 
  Заман – соққан жел, 
  Алдыңғы  толқын – ағалар, 
    Артқы толқын – інілер, 
Кезекпенен ӛлінер, 
Баяғыдай кӛрінер. 
 
18.  Бақпен асқан патшадан 
 Мимен асқан қара артық. 
 Сақалын сатқан кәріден 
 Еңбегін сатқан бала артық. 
 
19. Тоқ тіленші – адам сайтаны, 
 Харекетсіз – сопы монтаны. 
 
 20.    Жаман дос – кӛлеңке: 
  Басыңды күн шалса, қашып құтыла алмайсың; 
Басыңды бұлт алса, іздеп таба алмайсың. 
 
 21.  Досы жоқпен сырлас, досы кӛппен сыйлас; 
  Қайғысыздан сақ бол, қайғылыға жақ бол. 
 
 22.  Қайратсыз ашу – тұл, 
  Тұрлаусыз ғашық – тұл, 
  Шәкіртсіз ғалым – тұл. 
 
 23. Бағың ӛскенше тілеуіңді ел де тілейді, ӛзің де тілейсің, бағың 
ӛскен соң –  ӛзің ғана тілейсің. 

Отыз сегізінші сӛзге саяхат 
 
 Абай, жаратылыс пен тіршілік танымдық, Алла мен адам 
танымдық ой толғамдарын отыз сегізінші қара сӛзінде ежіктей 
түсіндіреді және жалпы "қара сӛздер" атты еңбектерін не үшін жазып 
жүргенін жария етеді. 
 "Ей, жүрегімнің қуаты, перзенттерім! Сіздерге адам ұлының 
мінездері туралы біраз сӛз жазып ескерткіш қалдырайын. Ықыласпен 
оқып, ұғып алыңыздар, оның үшін махаббаттың тӛлеуі – махаббат. 
 Әуелі адамның адамдығы: ақыл, ғылым деген нәрселермен. 
Мұның табылмақтығына себептер:  әуелі ӛзіңе тән мінез-құлық пен ден 
саулық. Бұлар туысыңнан болады" – деп басталатын сӛз –  Абай қара 
сӛздерінің ішіндегі ең кӛлемдісі. Абай бұл сӛзінде ӛз еңбектерінде 
(қара сӛздерінде) жиі кездесе беретін, мысал үшін алынып отырған 
"қазақ" сӛзі онша кездесе қоймайды.  
 Абай кӛкіректе жатқан елі мен жеріне, ұлы мен ұрпағына деген 
ұлы сүйіспеншілік сезімді  қағазға түсіргенде,  жанындай жақсы кӛретін 
ӛз ұлты мен "жүрегінің қуаты" сол ұлттың болашақ ұрпақтары кӛз 
алдында тұрғаны сезіліп-ақ тұр. Абайды солардың болашағы қатты 
толғандырады. 
 Отыз сегізінші сӛзбен танысқаннан кейін, жалпы Абай қара 
сӛздері туралы ерекше сезімге бӛленесің.  
 Бұл сӛздердің тек қана қазақ халқын емес, тұтас адамзат әулетін 
кісілік пен имандылыққа талпындыру жолында атқарып тұрған 
қызметін түсінгендей болған шақта, Алла тағаланың Абайдай құлын 
қазақ топырағынан жаратқанына мың рақметіңді айтасың.   
 Абайдың гуманистігі мен адамсүйгіштігін, діні мен ділін, жаны мен 
сырын толық ұғынғандай боласың.  
 Біз тӛменде келтірілген Абайдың үш ауыз ой түйінін бұрын да 
атап ӛткенбіз, бұл жолы тағы да естеріңе сала кеткіміз келіп отыр. 
 Біріңді қазақ бірің дос – кӛрмесең істің бәрі  бос... 
 Адамзаттың бәрін сүй бауырым деп... 
 Алланың ӛзі де рас, сӛзі де рас... 
 
 Осы сӛздер – саналы адамдардың ӛмір сүру ақиқаты! 
 Бізден дәл бір ғасыр бұрын Абай бүкіл әлемдік ең күрделі 
мәселелердің  түйінді жерін дӛп басып, жауабын тауып айта алған!  
 Ӛйткені ол – ұлы! Ұлылар барлық уақытта басқалардан ғасырлап 
алда жүреді!  
 Ұлы Абай – ұлы елдің ұлы! 
 Қазақ екеніңе қалай мақтанбассың! 
 Абай қара сӛздері – адамгершілік әліппесі! 

 Абай қара сӛздері – кісілік қасиеттер мен ұлт болмысы туралы 
анықтауыш!  
 Абай қара сӛздері – адамның жағымсыз қылықтары мен жаман 
қасиеттері туралы энциклопедиялық сӛздік! 
 Абай біраз сӛздерінде мысал үшін қазақ халқын алады да, біраз 
сӛздерінде жалпы адам баласы атағына тағылар қасиеттерді 
түгендейді. Тек соларды түгендеп қоймайды, олардан аулақ болу 
жӛніндегі ой қортындыларын келтіреді.   
 Абайдың осы сӛзі –  жаратылыс туралы трактат.  
 Трактат жастарға жаратылыс туралы толық түсінік береді. Адам 
бойындағы қасиеттердің қасиеттісі – "Құдай жолы" екенін түсіндіреді. 
Ӛзін сүю – айнаға қарап, суретке табыну деп суреттейді. Ең оңбаған 
қасиет ретінде Абай ӛзімшілік деген оңбаған қасиетті осылайша жек 
кӛрінішті етеді. Ӛзімшілдердің ақылының ӛспейтінін ескертеді, ӛкінеді. 
 "Ақыл ӛссе, ол түпсіз терең жақсылыққа құмарлықпен,  
жаратылысқа деген махаббатпен ӛсер," – дейді, Абай.  
 Жаратылыс бәрін адам үшін жаратқан, бәрі – адам баласына 
таусылмас азық дейді. 
 "Хауандарды асырау үшін, еті ауырмайтын" жансыздар 
жаратылды  деп, ӛсімдіктерге бұрын ешкім айтпаған жаңа баға береді. 
 "Түпсіз терең жақсылық" деген ӛз сӛзіне Абайдың қандай мағына 
бергенін кім білсін?  
 Бірақ ол сӛздің астарында адамдардың ақылды болғысы келсе, 
ақылын арттыра түскісі келсе, істеген ісін, ойлаған ойын, сӛйлеген 
сӛзін ұлы махаббатқа бағындыра істеу керектігін ескертіп тұрған 
секілді. Абай махаббаты ерекше зерттеуді қажет ететін түсінік.  
 Абай махаббаты – Аллаға деген бағынышты құлшылық болса, 
адамдардың бір-біріне деген бауырмалдық сезімі. 
 Бұл сӛзде ӛзімшілдік, қаскүнемдік, надандық, еріншектік, 
залымдық секілді зиянды қасиеттер туралы анықтамалар беріліп және 
соларды болдырмаудың, болса құтылудың жолдарын кӛрсеткен. 
 Мұсылмандар намазының, дұрыс ниеттеніп оқылар намаздағы әр 
намазханның рухани тазалығы туралы ежіктей айтылады. 
 Абай осы сӛзіне салған ойларын болашақ "перзенттеріне" 
ерекше махаббат сезімін бастан кешіре отырып жазған секілді.  
 Бұл сӛз –  түгелімен жас ұрпаққа арналған сӛз.   
 Қазақ халқының болашақ перзенттеріне, мұсылман 
бауырларына, адам пенделерінің болашағына арналған сӛз.  
 Абай ӛз елінің болашағын, жастарын – "жүрегімнің қуаты" деп 
атайды. Сол теңеу арқылы ол ӛзінің қазақ халқына деген зор 
махаббатын бейнелей алған. 
 Егер жас адам талпыныс жасаса, туысы жақсылық, содан соң 
,жақсы орта мен жақсы ұстаз оларды ғылым-білімге, Алланы тануға, 
ізгілік пен рақымшыл болуға махаббаттандырмақ екен. Бірақ жас бала 



 

62 

 

ӛзінен-ӛзі оқу мен оқығанын тоқуға бейімделіп кетпейтін секілді. Есін 
толық ӛзі игергенше оларды не алдап үйретіп, не зорлап үйретіп 
жақсылыққа үйір ету қажет дейді.  
 Дін оқулары жас ӛскінді Алла жолына салып, Алланы 
мадақтатады екен. Алла сол мадаққа мұқтаж емес дейді Абай. 
Ұстаздар сол арқылы жас жүрекке махаббат сезімін егеді. Содан 
барып жас жүрегі жақсы кӛргенін шексіз сүйіспеншілікпен сүюді 
үйренеді екен. 
 Байлық пен мансап – істеген еңбегіне, ізгі істері мен рахым 
қылықтарына бола адамды ӛзі іздеп табатын секілді. "Егер адам мал-
мүлкін абырой мен атақ алу үшін жұмсап, ӛзі сондай мақсатқа табына 
жүріп еңбек етсе, іздесе адамның адамдығы жоғалады," –  дейді Абай.   
 
 ...Әрбір ғалым – хаким емес, әрбір хаким –  ғалым. 
 
 Ол жүректің жалынын басар бірақ, 
 Ӛлсе, кӛрде бастырған су топырақ. 
 Ӛзі сүйіп, ӛзгеден сүю іздеп, 
 Таппаған сорлы адамнан сӛнер шырақ. 
   М. Ю. Лермонтовтан Абай аудармасы 
  
 Біз Абайдың тӛменде келтірілген бір-екі ауыз сӛзін тағы да 
қайталай отырып, ӛзіміздің Абайға деген сүйіспеншілік сезімімізді 
сіздерге сездірмек болып отырмыз. Мүмкін, құнарлы топыраққа ӛсіп-
ӛнер дән түсер!    
 Ықыласпен оқып, ұғып алыңыздар! Махаббаттың тӛлеуі – 
махаббат. 
  Абай Құнанбайұлы. 

Отыз тоғызыншы сӛзге саяхат 
 
 Абай бағзы бір заманда, қазақ халқының бақыты басында, бірлік-
берекесі елінде тұрған заманда, үлгілі істері мен қылықтары аңыз боп 
арттағы ұрпақтарына жеткен бабалар үрдісін еске түсіреді.  
 Сол заман туралы Абай ел кӛшінің ноқтасы білімді мен 
жақсысында болғанын, береке мен бірлігі халықтың ниетінде болғанын 
ерекше ықыласпен еске алады. 
 Абай сӛзінен оның сол бір ерекше замандар туралы  ойланғаны, 
сондай заманды сағынғаны байқалады. Сондай замандарда елде 
ерекше екі қасиет болыпты дейді Абай.  
 Біріншісі, ол заманда ел билейтін ел басы болушы еді. Ел соның 
айтқанын орындаушы еді. Ел қамын да, жұрт дауын да сол шешуші 
еді. Олар шешімін ел талқыға салмай қабылдаушы еді. Сондықтан 
халық дау-жанжалға араласпай аман жүретін, әркім ӛзіне тиісті 
шаруасын атқартын. Содан барып елдің бірлігі, берекесі арта түсіпті 
дейді.  
 "Бас-басыңа би болсаң, манар тауға сыймассың, басалқыңыз бар 
болса, жанған отқа күймессің" деп мақал айтып, тілеу тілеп, екі тізгін, 
бір шылбырды бердік саған, берген соң қайтіп бұзылмақ түгіл, 
жетпегеніңді жетілтемін деп, жамандығын жасырып, жақсылығын 
асырамын деп тырысады екен дейді. 
 Ӛзін зор тұтып, басына хан кӛтергесін жақсылары да азбайды 
екен дейді, Абай.  
 Осындай ғажап заман халқымыздың басында болды ма, 
болмады ма, оны бір Құдай біледі. Бірақ Абайдың сондай заманды 
арман етіп отырғаны ақиқат. 
 Екіншісі – ел намысты болыпты. Ел қамымен аталар аты аталып 
аруақ шақырылған кезде күнделікті тіршіліктегі ӛкпе мен реніш 
ұмытылады екен. Ел, ел намысын, ер ұранын ӛз басының қамынан, ӛз 
намысынан жоғары қояды екен. 
 Абай соларды сағынышпен еске ала отырып, солар мінезін, 
қылығын ӛз замандастарымен салыстырады. Салыстырады да қайда 
елдің сол қасиеттері деп ӛзіне ӛзі, сол арқылы қалың жұрты қазағына 
наз артады. Салыстырады да ӛз ӛкінішін білдіреді. Ӛкінішінің себебін 
де ашып айтады. Ӛз жұртының қазіргі замандастары ӛз жұртының сол 
ерекше екі қасиетін жоғалтуға айналғанына ӛкінеді. 
 Жат жұрттан жұқты ма, әлде басқа түскесін, сол кезде елді 
бастар серкелерден айырылғасын ба, әйтеуір тұтас бір мінезді халық 
"тұрымтай тұсына, балапан басына" дейтіндей халге жетеді. Мінезі де 
қылығы да ӛзгерді дейді Абай. 
 "Ендігілердің достығы – пейіл емес, алдау, дұшпандығы – кейіс 
емес, не күндестік, не тыныш отыра алмағандық" деп, халық 
болмысының ӛзгеріп бара жатқанын болжайды.  

 Біздің мына "жаһандану" атты дәуірімізде, алты миллиардтық 
бүкіл әлемдік тұтастыққа бет алған нӛпірге он-ақ миллион боп 
араласқан еліміз ӛзінің,  қазақ халқының мәрттік, бір сӛзділік, ізгілік, 
кешірімшілдік атты әлем мойындаған қасиеттерінің қайсысын 
жоғалтып тынарын, қайсысын аман алып шығарын? 
 Бәрін де аман алып шыға алса ғой, шіркін... 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 

65 

 

 
Қырықыншы сӛзге саяхат 
 
 Абай бұл сӛзінде адам мен адам арасындағы кісілік қарым-
қатынаста кездесер барлық келеңсіз қылықтарды тізіп шығады. 
 ...Сендерден бір сұрайын деп жүрген ісім бар – деп оқушы ниетін 
ӛзіне аударып алады да, – осы, біздің қазақтың ӛлген кісісінде жаманы 
жоқ, тірі кісісінің жамандаудан аманы жоқ болатұғыны қалай? – деген 
сұрау қойып алып, барлығы 21 сұрақты тізіп шығады.  
 Бұл сұрақтарға кісі ӛз қасиетін бағалай отырып, жауап беріп 
байқаса... 
 Оқушы қауымда бұл сұрақтарды қайта-қайта оқып, мағынасына 
ой жүгіртіп, ақыл елегінен ӛткізіп пайымдауға жететін тӛзім болса... 
 Әр сұрақтың арқалап тұрған жүгіне жетер зерде болса... 
 Абай атамыздың осы сұрақтарды тізіп шығу үшін, ӛз таныстары 
мен тумаластарының іс-әрекеттерінен, мінездерінен, әр танысының 
бойынан осы қылықтарды байқап, қағазға түсірген болар. Сол 
жағымсыз қасиеттер ӛз бауырларының қылығында, ӛз қандастарының 
бойында барлығына жан қиналысын сезіне алсақ...  

Біздің заманымызда бұл сұрақтар әркімнің ӛз кісілігінің деңгейін 
анықтайтын анықтауыш, осы заманның тілімен айтқанда  – «тест».  

Бірінші сұрақ  – жалпы сұрақ.  
Қалған жиырма сұраққа мектептегі бағалау үлгісімен ӛзіңе баға 

қойып (алдына қосу немесе алу таңбаларымен) ӛзіңді сынап қара... 
Ӛзін тестіден ӛткізген кісі ӛз жобасын шамалап қалар...  

Тест қортындысымен 100 деген бағаны қосу таңбасымен алып 
шықсаң, онда сен періштесің. 

Егер оны алу таңбасымен алып шықсаң, онда сен сайтанның да 
сайтанысың...  

Қырық бірінші сӛзге саяхат 
 
 Қырықыншы сӛзді оқыған қазақ баласы Абай ызасын сезініп 
ширыға түспесе, жігерін жасытып алуы да кәдік секілді.  
 Бұл сӛзді оймен оқымай, кӛзбен шолып шыққан шала қазақ, Абай 
тізіп шыққан кемшіліктер арқалы ӛз қылықтарын ақтап,  
қазақтықтығынан безіп кетуге де сылтау табар. 
 Бұл сұрақтар кез-келген адам пендесі басында кездер барлық 
жағымсыз қасиеттерді түгендеп берген. 
 Қырықыншы сӛздегі (Абайдың жарым жасын құртқан да осы 
сұрақтарға жауап іздеу болған болар) жиырма сұрақтан кейін қырық 
бірінші сӛздегі: "Қазақты түзеймін деген адамға не істеу керек?" –  деп 
қойылған жалғыз сұрақ бұл мәселені асқынта түскендей.  
 Бұрын,  тәрбиеге түзелмейтін пенде жоқ дегеннің тілін кеспек 
болған Абай, енді сол тұжырымынан айнығаны ма? 
 Әлде, қазақ намысын қайрай түсудің жаңа бір амалы ма? Біз 
солай деп ойлаймыз. 
 Қазақты түзеймін деп қам жеген адамға Абай тұжырымы 
бойынша зор билік пен мол байлық керек екен. 
 Абай заманында қазақ басында ондай кісі болуы мүмкін емес еді. 
Билік те, байлық та жат қолында болатын. Сол мәселені анық түсінген 
Абай: "Іш қазандай қайнайды,  күресерге дәрмен жоқ" – кейпін киеді. 
Содан барып: 
 – Енді не қылдық, не болдық! – деп торыққындай болады. 
 Бұл – Абай сұрағы, Абай – қорқынышы. 
 Дегенмен, Абай біздерге не істеу керек екенін бұрынғы 
сӛздерінде жауап қайтарып үлгерген болатын. Біз түсінген 
болатынбыз. 
 Біз не істеуші едік Абай ата, ӛзіңіз айтып кеткен надандықтан 
құтылу қамын жасау қажет болар. Қазақтар бойында бар деп сіз санап 
шыққан жағымсыз қылықтарға жеткізген надандық екен, демек, әуелі, 
надандықпен күресу қажет деген сӛз.  
 Надандықтың екі түрі бар секілді. Біріншісі – оқу мен білім 
жетіспегеннен туындар надандық. Бұл надандық қазір жоққа жуық. Бұ 
заман қазақтары шетінен оқыған, білімді. Екіншісі – адамның руқани 
надандығы. Бұндай надандық жай қойшы басында да, атақты 
академик басында да кездесе береді екен.  

Бұл істі ӛзіңіз айтқандай, қолында шексіз билігі мен байлығы бар 
адам іске асыра алмақ. Ол үшін ұзақ жылдарға созылар ұлттық тәрбие 
жұмысы қажет. Сіздің заманыңызда, Абай ата, тұтас ұлт түгіл ру басын 
біріктіру мүмкін емес еді. Қолда билік жоқ еді. 

Бір-бірімізді дос кӛре алмадық. Басымызда бостандық та жоқ еді. 
Қазір мүмкіндік бар. Байлық та, билік те қазақ қолында. 

Бізге жетіспейтіні тек қана сіздің даналығыңыз сол кезде анықтап 
кеткен ақиқатты біздің санамызға сіңістіру – қазақтарға бірін-бірі дос 
кӛру ғана қалды.  

Бұл ең оңай орындалар іс болғанмен, біраз уақытты қажет ете ме 
деген қаупім болып отыр. 

Қырық екінші сӛзге саяхат 
 
 Қырық екінші сӛз: "Қазақтың жаманшылыққа үйір бола беретінінің 
бір себебі – жұмысының жоқтығы" – деп басталып, адамзат 
баласының (қазақ деп алынған) жұмыссыздық, кедейшілік қырсығынан 
туындар қулықтары мен сұмдықтары туралы айта келіп, "Ендігі 
жұрттың ақылы да, тілеуі де, харекеті де – осы" деп аяқталады. 
 Абай заманы басқаға тәуелділік заманы еді. Бұрынғы кӛшпелі 
елдің ӛз тағдыры, ӛз заңы, ӛз адамгершілік құндылықтары 
бұрмаланып, басқа ел ыңғайына кӛндіріле бастаған, халқымыз соған 
әлі бейімделіп болмаған заман еді. Сондай ӛздеріне түсініксіз заманға 
бейімделіп кете алмай жатқан адамдар сан түрлі жолмен "қарын 
қамын" қамдаған болар. Абай секілді ойшылдар со заманда, зар 
заманда қазақ халқының бұрынға құндылықтарын жоқтап, "жатып 
қалған тайлағының жардай атан болғанына" мақтанып, "жоғалған 
тоқтысының бір отар қой болатынына" сеніп,  сол кездегі қазақтың 
адамгершілік құндылықтарын еске алған сандаған сӛздері қалған. 
Абай әлем данышпандарын білмеді деуге кімнің ары барады. 
Фирдауси мен Низами сӛздерін мысалға келтіріп, Сократ пен 
Аристотель ойларын дастанға айналдырған Абай кездесіп отырған 
заманына   назырқап әлгі сӛзді айтыпты. Абай ӛз заманындағы 
билеушілер құлқы мен заман озбырлығы туралы, қазақ басына 
туындаған ӛгей заң мен қысым туралы  сӛз қозғамайды.  
 Абай бұл туралы ойланбады деймісіз, әрине, ойланды. Ойланбақ 
түгілі, ертең не боларын сезіп те кетті. Біз Жидебайда "Абай-
Шәкәрім" кесенесін салып жүрген кезімізде Жидебайдағы Абай 
мұражайының меңгерушісі ақсақалдан естіген, Абай ӛмірінен бір 
мысал келтіре кетелік.  
 ...Абай бір топ серіктерімен келе жатып, шӛбі аздау жерден шӛп 
шауып, ӛнімсіз еңбек етіп жүрген бір танысына кездесіп, ӛз жерінен 
қыстық шӛп жинап алуға рұқсат береді. Абайдың бұл шешімінен 
хабарсыз Еркежан әлгілерді қудырып тастайды. Сонда Адай 
Еркежанға: "Әй Еркежан! Ертең-ақ орыстар келіп тегіңді тергер, жеріңді 
мерлер, тартып алар, сонда жаның шығып кетер ме?" – деген екен. 
Бұл бір естелік әңгімеден біз қазақтың сол кездегі орыспен қарым-
қатынасы емес, болашағын да анық болжаған Абайды танимыз. 
 Абай "ендігі жұрт" дегенде, бұрынғы жұртын ойламай отырды 
деуге болмас. Оған қазақ халқының бұрынғы бостандық заманын, 
елінің еңселі кезін жұрт есіне салғаннан пайда жоғын, қайта қазіргі 
қателерді кӛзге шұқып, қалай жӛндеу қажеттілігі керектеу болған 
болуы керек. 

 Абай заманының суреттері, алдау мен арбау, барымта мен 
зорлық толқыны кеше ғана, Кеңес ӛкіметі құлап, Қазақстан 
Республикасы аяққа тұрып кеткенше басымызға қара бұлттай 
түнермеді ме? Оны ешкім де ӛтірікке шығара алмайды.  
 Демек "ендігі жұрт" аталып отырғандар басына заман тауқыметі 
түскен адамдар. Зорлықпен ӛз ғасырлар бойы ӛз тіршілігімен, ӛз 
тәжірибесімен елін ел етіп келгендер біреуге бодан болған кезде, 
жаңаға бейімделіп кетуге де ғасырлар керек болған болар. Сол кездің 
ел үшін соншалықты қасырет әкелерін сезген Абай дана елін 
бейімдеуге тырысқан болар... 

Қырық ҥшінші сӛзге саяхат 
  
 "Адам ұғылы екі нәрседен: бірі – тән, бірі – жан" – деп басталады 
Абайдың қырық үшінші сӛзі. 
 Абай бұл сӛзінде адам баласының қалай ақыл жинақтайтыны, 
қалай ӛнерлі болатыны туралы сӛз етеді. Бұ сӛзді оқыған адам 
баланың, адамның қай қасиеті туған бойда болады, қай қасиеті 
үйренгеннен, кӛргеннен бойға сіңеді, осы сұрақтар туралы жауап 
табады. 
 Кімде-кім естігеннен ғибрат, кӛргеннен ӛнеге ала білсе, сол адам 
ақыл жинақтайды дейді. "Құдай тағала ӛзі ақыл бермеген соң 
қайтейік?" дейтіндерді қатты сынап, олардың орынсыз Құдай тағалаға 
жала жабатынын, сол арқылы ӛзінің жалқаулығын жасырмақ 
болатынын мінейді.  
 Абай жанның да, тәннің де қуатының әу баста әлсіздеу 
болатынын ескертеді. Екеуі де жан мен тән иесінің жетілдіруі арқылы 
жетісетінін түсіндіреді. Тән қуатын жетілдіре, күшті боласың. Жан 
қуатын жетілдіре жүріп, ӛнерлі боласың. Бірақ бар нәрсенің ӛлшемі 
бар. Ӛлшемсіз кетсең ӛзің жобадан асып кетесің де, қара басың қалың 
топтан орын таппайтын дәрежеге жетесің. Тән мен жанды жетілдіру 
қажет екені әңгіме етіледі де, бірақ оларды жетілдіру, пайдалану 
кӛпшілік қабылдаған жобамен жүргені дұрыс дейді. 
 Кейбір жандардың құмарпаз болып кететіні, бір нәрсеге салынып, 
содан бой тарта алмайтыны, "ӛз мүмкіндігін" бағалай алмай, қолы 
кӛтерместі беліне қыстырмаққа құмар болатыны, осының бәрі 
адамдардың шама деген ұғымды мойындамауынан болатынын 
түсіндірмекке ұмтылады. 
 Абайдың біраз сӛзін ӛз күйінде келтіре кетелік. 
 "Және әрбір жақсы нәрсенің ӛлшеуі бар, ӛлшеуінен асса – 
жарамайды. Ӛлшеуін білмек-бір үлкен керек іс. Ойланбақ жақсы, іске 
тіпті салынып кеткен кісі ойын байлай алмай, қияли болып та кететіні 
болады. Ішпек, жемек, кимек, күлмек, кӛңіл кӛтермек, құшпақ, сүймек, 
мал жимақ, мансап іздемек, айлалы болмақ, алданбастық – бұл 
нәрселердің бәрінің де ӛлшеуі бар. Ӛлшеуінен асырса, боғы 
шығады"... 

Қырық тӛртінші сӛзге саяхат 
 
 Егер "Адамгершілік" атты дәрежеге кӛтерілер баспалдақ бар екен 
деп келіссек, Абай сол бапалдақтың ең жоғарғы тұғырына кӛтеріле 
алған тұлға. Абай: "Адам баласының ең жаманы – талапсыздық," – деп 
баға береді. Абай талаптының бәрін бірдей кісілік тұлпарына мінгізе 
қоймайды. Ер атанбаққа, қажеке атанбаққа, молдеке атанбаққа, тіпті қу 
еді, сұм еді атанбаққа талаптанып жүретіндерді, солардың әлгідей 
жолға қалай түсетінін, тіпті мақсатына жету үшін, "кӛкіректі тым 
тазалаймын деме, оны кім кӛріп жатыр" дейтіндердің де болатынын 
дәлелдеп береді.   
 Абайдың осы ойларымен таныса отырып кӛзіміз қара сӛз 
әріптерінде ажыратып отырған шақта біздің кӛз алдымыздан кейбір 
кісілікті келеке етушілер мен діндар жандарды кемтар жандар 
қатарына қосушылар елестеп отыр.  
 Абайдың "кӛкірек тазалығы" деп атаған кісілік қасиетке қатты 
кӛңіл бӛлген адам екені әр сӛзінен кӛрініп тұр. Жалған діндарлық пен 
жасанды қылықтыларды имансыздар дейді. Ӛз байлығы мен билігін 
кӛбейту, абыройы мен атағын ұлықтату жолында дінді 
пайдаланушыларды Абай нағыз залымдар қатарына қосқан. 
 Ол дін жолындағы фанатизммен бұрмалаушылықтан 
сақтандырудан жалықпайды..  
 Абай қырық тӛртінші сӛзінде "Адам баласының ең жаманы – 
талапсыздық" дей отырып, талаптылар ішінен кӛкірегі таза емес 
талаптыларға қатты шүйлігеді. 
 Олар ісіне: "...Бірақ адамдыққа, ақылға қарағанда, қазақ түгіл, 
кӛңіл жиіркенетұғын іс," – деп, қортындылайды.  
 Абай қалай болғанда да, адал еңбек, кӛкірек тазалығы, соларды 
уағыздайтын сӛздерді, демек адамды адам етер қылықтарды әр 
сӛзінде ұлықтаумен болады. 
  Біз осы сӛзге саяхатымызды "Абай "Адамгершілік" атты 
дәрежеге кӛтерілер баспалдақ бар екен деп келіссек, сол 
баспалдақтың ең жоғарғы тұғырына кӛтеріле алған тұлға" деп бастаған 
едік, сол сӛзімізбен аяқтағалы отырмыз. 

Қырық бесінші сӛзге саяхат 
 
 Құдай табарака уаттағаланың барлығының үлкен дәлелі – неше 
мың жылдан бері әркім әр түрлі қылып сӛйлесе де, бәрі де бір үлкен 
Құдай бар деп келгендігі, уа һәм неше мың түрлі діннің бәрі де 
ғаделет, махаббат Құдайға лайықты дегендігі. 
 
 ... Біз жанымыздан ғылым шығара алмаймыз, жаралып, жасалып 
қойған нәрселерді сезбекпіз, кӛзбен кӛріп, ақылмен біліп. 
Сонымен Абай бәрімізден бір-ақ нәрсе сұрайды: 
Мұны жазған кісінің 
Атын білме, сӛзін біл. 
Осы жалған дүниеден 
Шешен де ӛткен не бұлбұл, 
Кӛсем де ӛткен не дүлдүл – дейді.  

Осы сӛз арқылы біз Абай ӛзінің ерекше жаратылысын сезген, 
мойындағанын байқаймыз. Жаратылыстың сол сыйын адам (қазақ) 
пенделерінің пайдасына дұрыс атқарып кетуді парыз санаған.  
 Содан барып: 
Ғылым таппай мақтанба, 
Орын таппай баптанба. 
Ӛсек, ӛтірік, мақтаншақ,  
Еріншек бекер мал шашпақ  – 
Бес дұшпаның білсеңіз. 
Талап, еңбек, терең ой, 
Қанағат, рахым ойлап қой – 
Бес асыл іс, кӛнсеңіз – дейді. 
Бұл сӛзер адамға қалай ӛмір сүрудің, іс-әрекетінде жақсы адам, толық 
адам атану үшін қандай асыл қасиеттерді бойына жұқтыруға тырысу, 
қандайынан қашық жүру, ӛзіңе-ӛзіңнің кӛңілің толып жүру 
бағдарламасы. 
 ...Осы, біздің қазақтың ӛлген кісісінде жаманы жоқ, тірі кісісінің 
жамандаудан аманы жоқ болатұғыны қалай? 
 Әрине Абай бұ сӛздерді негізінен жеке адамдарға емес, тұтас 
қоғамға арнаған болар. 
 Абай тек қана осы бір сӛйлем арқылы барлық адам пенделеріне 
соншалықты моральді-этикалық жүк арқалатып отыр. Аса  салмақты 
осы философиялық ойды оқып алып: «Мен де сондаймын ба!» –  деп, 
ӛзінен-ӛзі сынақ ала алатын кісі, Абай үмітін ақтап шыға алмақ... 
 

Абайдық қара сӛздері:  
Адам баласының саналы жаратылыс ретінде қолынан келер 

барлық іс-әрекеттерінің сипаттамасы; 

Адамды адам етіп қалыптастыру бағдарламасы;  
Адам баласының ӛмір сүру ережесі. 
Абай қара сӛздерінде: 
Айтылмай қалған ой жоқ; 
Қамтылмай қалған қылық жоқ; 
Сыналмай қалған мінез жоқ. 

 Абай әлеміне жасаған алғашқы сапарымыз аяқталған секілді. 
Алда ғұмыр, бойда қуат болып жатса, денде саулық, жанда ой болып 
жатса мүмкін тағы да бұндай сапарға ниеттенерміз.  
 Не таптық? Бұрын біз қажылық сапарға жеті рет, он рет барып 
қайтатындарға түсіне бермеуші едік. Біз Абай әлеміне сапар жасап 
қайтқалы, қасиетті жерге, ой ордасына қаншама рет барып қайтсаң да 
артық емес екеніне кӛз жеткізіп қайттық. 
 Не алып қайттық? Ӛзіміздің бағытымыздың, ӛмірге 
кӛзқарасымыздың Абай маңдай түзеген бағытта екеніне сеніп қайттық. 
 Не байқадық? 
 Не байқадық деген сұраққа бірден жауап бере алатын секілдіміз. 
Абай барлық сӛзінде де кісі жаны адамгершілік сезімге бағынуын, тәні 
еңбек пен мал табу жолына бейімделуін, рухы Алла деп тұруын 
насихаттайды. 
 Абай о заман сұраныстарын еске сала отырып, адамдарға мал 
табу қажеттігін (тіршілік қамын қамдауды), малды адал еңбекпен 
тапқандардың жаны мен сезімі ӛмір бойы бостандықта болатынына 
кӛз жеткізіп береді.   
 Адал еңбек етіп, кӛкірек тазалығына қол жеткізе алғандар 
адамдық рухын асқақтата алады екен. Соны түсіндік. 
 Біз Абай әлеміне саяхат жасау – кісілік пен адамгершілік, рухани 
тазарыс пен сана бостандығы жолындағы ерекше бұлқыныс сапар 
бола алатынына кӛз жеткіздік. 
 Екі жылға созылған осы сапарымыз таза діндар мұсылманның 
қажылық сапармен Меккеге барып кӛкірегі мен рухын тазартып, сенімін 
нығайтып  келуіненен кем дәрежелі сапар емес екен-ау деп 
бағаларлықтай дәрежеге жеттік. 
     
       қаңтар 2007 – қазан 2008 жыл. 

   Кҥл Кӛмеш дастаны 
 
Син-Лек-Уннинни кӛріпкел жырларынан... 
  Орысшадан аударған Сайын Назарбекұлы 
 
 Из книги: Истоки тюрков. Сборник. 
   Алматы: ИД «Кочевники», 2005 
 
...Песни и легенды о Гильгамеше дошли до нас записанными клинописью на 
глиняных плитках – «таблицах» на четырех языках Ближного Востока – 
шумерском, аккадском, хеттском и хурритском... 
...Сам Гильгамеш – реальная историческая личность, правитель живший ок.2700 г. 
До н.э.  ... 
...Эта поэма о древнм царе Урука основана на мифах шумеров... 
 
 
 

 
Кҥл Кӛмеш дастаны 
 
Кіріспе сӛз  (аудармашыдан) 
 
Ерте-ерте-ерте еді,  
Ешкі жүні бӛрте еді... 
...Жерден  топырақ  алдырып илеп, 
Тәңір отының күліне кӛміп пісірген, 
Адамдық кейіпке түсірген, 
Күл Кӛмеш атты ғажайып батыр болыпты... 
Күл Кӛмеш быйыл  5555 (?.)  жасқа толыпты... 

 
 
Бірінші бет  
 
Құдіретті еді – әлемді шексіз сезе алған, 
Жиһангез еді – теңізді, тауды кезе алған, 
Досымен бірге дұшпанын, жауын талқандап, 
Кемеңгер еді, сезетін бәрін, ӛзі, алдан. 
 
Кӛрместі кӛрді,  сырларды сезді жасырын, 
Әйгілі етті, топан су, зұлмат ғасырын. 
Оқыды, жазды, саз илеп таңба басты да, 
Әлемді кезді, шаршады, кӛнді ақыры. 
 
Қаласын Ұрық қоршады қаптап тас пенен  
Ел Ана елді қамқорлап жүрді ас пенен, 
Кӛшесі кӛркем, тартқандай сыммен түп-түзу 
Теңі жоқ әсем, сүйсінді досы, қас пенен.  

Ежелден жеткен табалдырыққа тигіз табанды,  
Ел ана және қабылдар Тәңір адамды. 
Ешкім де, тіпті болашақ патша сала алмас,  
Ұрықты кӛрің,  алдырмас жауға қамалды. 
 
Қаласын салды. Ел қамын ерлер жемес пе! 
Күйдірген кірпіш!   Қаланың сәні емес пе! 
Іргетас қандай! Кірпішін сыйпап қарашы, 
Тұрғызған бұны – «даналар ойы» демес пе!? 
 
Зор еді жігіт, жаралған жанның алыбы, 
Адамнан кӛрі Тәңірге жуық, анығы. 
Сұлу да еді, кӛрмесе адам нанғысыз, 
Қаласын Ұрық сол кезде әлем таныды. 
 
Домбайдай «тағы»,  шыдатпай қайрат  құтырып, 
Қарсылас жатты алысқан бұдан ұтылып. 
Ұран от жақса –  қарты да, жасы ұйқысыз, 
Арызы жұрттың кӛмейде жатты жұтылып. 
 
Алмайды айта: «Бұзықтық саған қол емес! 
Жас жетті сенде мұрагер жоқ қой, Күл Кӛмеш?». 
 
Арызын халық Тәңірлер естіп жатыпты, 
Ойлапты олар Анаға айтсақ қой демес: 
 
«Аруақ Ана Кӛмешті ӛзің жараттың! 
Егізін жарат мерейі ӛссін тараптың! 
Ерлігі оның түспесін кемшін Кӛмештен, 
Жарыссын олар, Ұрықтың тыныш таңы атсын!». 
 
Аруақ Ана халықтың мұңын түсінді... 
Жүрекпен қалап жаратты ғажап мүсінді... 
Тазалап қолын... Қасиет саздан үзіпті... 
...«Елкелді» атап, адам ғып жерге түсірді... 
 
«Елкелді» солай жердегі жұртқа жолықты, 
Жалаңаш тәні қылшыққа, жүнге толыпты. 
«Бӛлтебер» адам, қылығы аңдай, тағы жан, 
Әйелге ұқсап, шаштары ұзын болыпты... 
 
Аспан да, жер де бұндайды бұрын кӛрмеген, 
Аң болып ӛскен, ойнаған торпақ,  тӛл менен. 

Құланға еріп жайылса Ұлы Далада, 
Үйіндей болды, балық па дерсің, кӛл деген. 
 
Бір аңшы оған далада бір күн кездесті, 
Келесі жолы суатта тағы жүздесті. 
Жайлауға шықса – жайлауды жайлап алыпты, 
Елкелді, ӛзі,  екенін адам сезбесті. 
 
Қорқады аңшы, сасады, түсі ӛзгеріп, 
«Бӛлтебер» адам далада, тауда кез келіп. 
Айрылды тілден, айрылды ұйқы, күлкіден,  
Қабынды жүрек құбыжық адам, кӛз кӛріп. 
 
Аттанды аңшы, қайда деп қамқор Күл Кӛмеш... 
Артында қалды белестен кейін бір белес... 
Ұрыққа жетіп арызын айтты, аңыздай, 
Бӛлтебер сұсы кӛзінен кетпей, тұрды елес. 
 
Адамның сондай емес-ау, тіпті болмағы, 
Қашаған тастан секілді оның қолдары. 
Мал жаяр жерім, тауым да менің қалмады, 
Ұйқыдан қалдық, уайым болды «сол – тағы». 
 
Аранды қазсам –  бір күнде кӛміп тастайды, 
Тұзақты құрсам –  айналып ӛтіп, баспайды. 
Аңдардың бәрі алыптың ығын паналап, 
Болып тұр елге ас қайғы, тіпті бас қайғы 
 
Ӛмірдің сырын Күл Кӛмеш оған аңдатты: 
«Алып кет – депті, –  «етегі желді» Шамхатты. 
Жарқ етсін сұлу, жалаңаш сұлу, алдынан, 
Елкелдің сонда бағдарлай алмас жан-жақты. 
  
Сұлуды сүйіп басылар қайрат тасыған, 
Ӛмірді танып желі де кетер басынан. 
Иісі адам қашырар одан аңдарды, 
Шамхатты бірақ шығарма оның қасынан». 
 
Жеті күн ойнап сезімге шомып батқасын,  
Балқыпты тәні құшаққа жылы жатқасын, 
Ақыры батыр аңдарға бетін бұрыпты, 
Махаббат сезім, ләззәт дәмін татқасын. 
 
Кӛрді де оны жағдайды аңдар аңдады... 

Бӛтен бе екен олардың әдет, заңдары?.. 
Елкелді сезді, ӛзгеріс біткен болмысын... 
Аңдар да сезді, кетіпті тарап аңдары... 
 
Аңдарға ере алмасы енді байқалды, 
Ойы да терең, ақылды сӛзді айта алды. 
Оралды қызға, отырды сыйпап балтырын, 
Ұнатып қалды, Шамхаттай сұлу, сайқалды. 
 
Сӛйлесе сайқал елеңдеп батыр құлағы, 
Бұ қыздың сӛзі, ӛзі де қатты ұнады. 
«Кӛрікті жансың, Тәңір ме дерсің ӛзіңді, 
Жүргенің қалай аңдармен аң боп?», –  сұрады.   
 
«Менімен бірге жүрсеші Ұрық қалаға,  
Қасиет үйге, құрмет қылшы Анаға. 
Күл Кӛмеш саған домбайдай күшін кӛрсетер, 
Жетеді сонда бағасы достық санаңа».  
 
Сайқалдың сӛзін тыңдайды батыр сезіне, 
Жүрек те соқты дос іздеп теңдес ӛзіне... 
 
1. Урук – город на юге Мессопотамии, на берегу Евфрата (ныне 
Варка). Гильгамеш – историческая фигура, царь Урука, правивший 
городом около 2600 г. до н.э. 
2. Эана – храм бога неба Ану и его дочери Иштар, главный харам 
Урука. В Шумере храмы былыи обычны хозяйственными постройками, 
где держали урожай с храмовых имений; эти постройки сами 
считались священными. 
3. Иштар – богиня любви,  плодородия, а также охоты, войны, 
покровительница культуры. 
4. «Все его товарищи встают по барабану!» Речь идет о вызове всех 
работо способных граждан Урука по постройку стен.  
5. Аруру – древнейшая, дошумерская богиня-мать, создательница 
людей. 
6. «Подобье Ану создала в своем сердце...» Подобье – дословно 
«названье», «слово», «имя». Имя считалось частью матеральной 
сущности человека и божества. 
7. Нинурта – бог-воин, сын Эллиля, бога воздуха и ветров, царя богов. 
8. Сумукан – бог-покровитель зверей. Его «одежда», по-видимому, 
нагота, (может быть шкуры). 
 
 
 



 

78 

 

 
Екінші бет 
 
Шамхат қыз –  сайқал, таныңдар мына  би қызды... 
Матаны жыртып еркекке киім кигізді... 
Қалғанын ӛзі лыпы ғып алды, ал сосын, 
Ел-жұртқа қарай, Елкелді ерді жүргізді.  
  
Ұғылды сӛзі, ойы да кетпей босына, 
Ақылды әйел – данышпан деген осы ма? 
Жетектеп қолдан, балаша ерке мәпелеп, 
Жабайы жанды жеткізді малшы қосына.   
 
Ғажапқа таң боп бақташы қауым қоршады, 
Елкелді батыр толтырды сонда ортаны. 
Жиналған елдің қышуы қанды тілінің,  
Суарып кӛзін, құмары әбден тарқады. 
 
Айтады олар ұқсас қой мынау Кӛмешке,  
Сәл қысқа бойы,  ол тау да, мынау дӛңес пе! 
Жабайы аңның уызын емген бұ шырақ, 
Білегі шынар, тырнағы бүркіт емес пе!? 
 
Қымсынып отыр, ортаға келіп, білмеген, 
Кӛпшілік кӛзі қыздырып оны, терлеген, 
Алдына қойған нанның да білмей не екенін, 
Бозадан шошып ешқашан ішіп кӛрмеген.  
 
Сайқалы айтып сырына ӛмір қаныпты, 
Не айтса болды сеніпті оған, наныпты.  
 
...Нанды же батыр! Адамға азық бұ тамақ... 
Шарап іш батыр! Кӛңілге азық бұ тамақ... 
Нанға да тойды, шарап та күшін танытты, 
Жетеуін құты босатып барып тыныпты... 
 
Жүректе сезім, болмыста жаны оянды, 
Кӛңілі шат боп, балбырап отыр бой енді.  
Денесін жүн-жүн майымен күнжіт уқалап, 
Жабайы қылық, әдетін ерсі жоя алды. 
 
Киімді киді, ұқсады еркек кісіге,  
Қараңыз мына тындырған сосын ісіне. 
Қолында қару, айқасты арыстандармен, 

Малшылар кӛріп сенеді оның күшіне. 
 
Жеңілді бәрі, арыстан, қасқыр бағынды, 
Халқы да шатты хабарды естіп жағымды. 
Ғұлама   тыныш, шаруа жайлы, қауіпсіз, 
Елкелді қамқар, ел үшін қару тағынды.  
 
Ұрыққа хабар, дабыра, ӛсіп жетеді... 
Күл Кӛмеш батыр қалыңдық ойнар кеш еді... 
Тӛсекке бірақ жете алмай қалды сол түні, 
Елкелді батыр басқаша оны шешеді... 
 
Некелі тӛсек алдында олар айқасты, 
Кӛшеге шығып, далаға кетіп шайқасты. 
Қабырға дір-дір, далада гүр-гүр, армансыз, 
Бір-бірін сынап, батырлар әбден байқасты. 
 
Шайқасты олар бәйгіге намыс тігіліп... 
Тізесі Кӛмеш кетеді бір кез бүгіліп...  
 
Күл Кӛмеш сонда ауыздықтапты ашуын,  
Қызуын қанның, шектепті батыр тасуын. 
 
Елкелді сонда сӛйледі, сӛйлегенде бүй деді... 
 
Жалғыз ғып сені жаратты десе нанамыз, 
Патшайым Нинсун, Тәңірі текті анаңыз.  
Жоғары едің кіндікті жанның бәрінен, 
Тәңірің Эллиль патша етті, біздің панамыз. 
 
Күл Кӛмеш сонда сұрайды...  
 
«Кӛздерің неге мӛлдірей толып тұр жасқа,  
Ӛзіңді неге қинайсың сонша құр босқа?» 
 
Елкелді жауап қатады... 
 
Қапамын досым, жарасар қылық осы ма? 
Күшімді жұмсар іс таппай жүрмін босына! 
 
Күл Кӛмеш сонда сӛйлейді, сӛйлегенде бүй дейді...  
 
...Ливан атты, жырақта тау бар деседі, 
Самырсын орман, сол тауды жапқан, ӛседі.  

Орманды жауыз Сұмбаба мекен етеді. 
Тимесін елге сұмдық пен қулық кеселі. 
 
Екеулеп біздер құрталық кӛзін жауыздың... 
 
Тазартам жерді – ендігі осы әңгіме, 
Ендігі ерлік, жырланар осы ән міне! 
Пиғылын кісі, жүрегін адам ағартам! 
Атымды солай қалдырмақ болдым мәңгіге!.. 
 
Елкелді сонда сӛйлейді, сӛйлегенде бүй дейді... 
 
Орманды қорғар –  Тәңірі-Вэрі емес пе? 
Кӛз ілмес күзет, Хумбаба күшті егесте. 
Шамаштың ӛзі дем берген оған, ал Алда 
Орманын қорғап, Хумбаба қамын жемес пе?  
 
Адамның оған сезімін қорқу басқартқан, 
Қаһарлы – даусы, дауылға сұмдық астасқан.  
Сӛзі – ӛрт оның, ал демі – ӛлім, жұт елге,  
Сумбаба сұмнан талай ер қорқып бас тартқан. 
 
Жол да жоқ жетер, күтіп тұр ӛлім барғанға,  
Жоғалтар адам қасиет-еркін орманда,  
Сумбаба – тажал, сезімді қорқу басқарған, 
Самырсын орман айналған сұмдық қорғанға. 
 
Күл Кӛмеш сонда сӛйлейді... 
 
Ойлашы, досым, құдірет қандай Кӛктегі? 
Тәңірлер Кӛкті мәңгілік мекен еткелі –  
Ғұмыры адам – қамшының ғана сабындай, 
Ӛмірі – опа, еңбегі – зая кеткені... 
 
Ӛлім не, досым, қорқасың содан несіне? 
Жинашы қайрат, ерегес, қайта, ӛшіге! 
Жол салып алда отырам ӛзім, сен болсаң:  
«Қорықпа дей бер!», түсірші соны есіме. 
 
 
Ат қалсын артта: «Батылы барды бір іске, 
Сұмбаба сұммен Күл Кӛмеш түскен күреске!»... 
 
...Бір бала келсе ӛмірге ӛзім пішінді,  

Сұраса сенен білгісі келіп, ішіңді: 
«Тындырды нені әкешім менің десе ол?» 
Айтарсың сонда тындырған менің ісімді... 
 
 
1. Ишхара – Богиня 
2. Ограда  – здесь то же, что Урук.  
3. Нинсун  – царица храма, мать Гильгамеша. 
4. Бог Вэр – одна из ипостасей бога и дождя Адду.   
 
 
 
Ҥшінші бет  
 
Батасын беріп ақсақал жолға шығарып,  
Айтуға ақыл, құмар ғой әсте бұ халық: 
 
«Күшіңе сенбе, досыңа сенші, жігерге, 
Сабырлы бол да, ұрымтал сәтті жіберме. 
Жол басшы болса –  міндеті жолдас құтқару, 
Бас дайын болсын, сақтауға досын, тігерге. 
 
Елкелді алда жүретін болсын әрдайым, 
Біледі батыр самырсын орман жайғдайын. 
Ұрыста болған, соғысты кӛрген жауынгер, 
Патшасын сақтап, жасасын оның хал-жайын. 
 
Болуды қорған, сақтауды жанын мойныңа ал! 
Кездессе жыра патшаңды кӛтер, қолыңа ал!  
Елбасын саған тапсырдық батыр Елкелді, 
Орал да аман, қымбаты елдің болып ал!»... 
 
 
 
 
Тӛртінші бет 
 
Күл Кӛмеш патша Елкелдіге... 
 
Жалғыздық жаман, жұртыңның жаты боларсың, 
Шыға алмай шыңға, ӛкініп жолда қаларсың. 
Бріксе саусақ , бітірер талай ісі бар, 
Күшіктің екі арыстан сынды пысы бар. 

Елкелдінің Күл Кӛмешке жауабы... 
 
«Орманға барсақ денеден соңғы күш кетер, 
Жансыз боп аяқ, қол ұйып, беттен түс кетер... 
 
Күл Кӛмеш патша Елкелдіге...  
 
Досым-ай, біздер, ӛмірде әлі тіріміз, 
Арқасы достық әрқашан біздер  іріміз! 
Таулардан талай аспап па едік бірігіп, 
Қорқамыз неден орманға бастап жүріңіз! 
 
Үйрендің соғыс, ӛнерге биік жеткенсің, 
Қалайша ӛзің қорқақ боп кенет кеткенсің? 
Ойлама ӛлім, күнжіттің майын жақпап па ең, 
Жер жарып даусың, жауыңды басқа тепкенсің! 
 
Айтқалы саған бір сӛзді кӛптен жүр едім, 
Тартпасын жансыз, қауіптен қорқып білегің. 
Жүректе шайқас тұтанса оты арман жоқ, 
«Тәңірі соғыс»  – сенен, мен соны, тіледім! 
 
Ұмытсаң қауіп, сүресің ӛмір әуелден, 
Сескенбес сенсің, шығар деп кенет жау алдан. 
Аттандық жолға, ел үшін жанды пида ғып, 
Жүрерміз шалқып, құтқарсақ елді зауалдан!..  
 
...Мыңдаған жылдар сақтар-ау бізді ардақтап... 
 
«Втрое скрученный канат...» Обычная веревка скручена из двух 
шнуров, поэтому втрое скрученный канат (или нить) – образ дружбы 
двоих. 
 
 
 
 
 
Бесінші бет 
 
Соғылды дабыл, басталды соғыс жандасқан, 
Күл Кӛмеш қолға алады сонда алдаспан.  
Суырды қыннан қылышын, нағыз, наркескен, 
Соғады дәлдеп желкеден, әлсіз жер дескен. 

Елкелді досы кеудеден тосын ұрады, 
Жауына тиді үш рет оның құралы. 
Сұмбаба жаудың тигізді жерге жамбасын, 
Денеден асау жан кетіп жауы сұлады. 
 
Екі ӛлшем жерге самырсын шуы жетіпті, 
Сұмбаба жауыз ӛмірден солай ӛтіпті. 
Екі дос сӛйтіп Ливан жерін тазартты, 
Сирия елі бостандық алды, азатты. 
 
Тыншыды басы таулардың биік мұз басқан, 
Тыншыды орман, тыншыды тіпті күзгі аспан.   
Таудан да, орман Сұмбаба отын сӛндірді, 
Жастантып жерді, қас жауын жеті кӛндірді. 
 
Жеті еді талант қанжардың салмақ есебі, 
Дәл сегіз талант болыпты жүгі деседі... 
Ануннак сыры ашылды, солай табылды, 
Самырсын орман кесілді, тамыр шабылды... 
 
Энкиду сонда сӛйлейді... 
 
Орманын отап, тәубеге жауды келтірдік, 
Етеді енді бейбіт күн кешіп, ел тірлік. 
Шамешке арнап садақа шарап ішелік, 
Тағынып қару қайтадан жолға түселік. 
Елге де арнап еңбектің терін тӛгелік. 
Евфратқа жетіп  самырсын ағаш егелік... 
 
 
 
 
 
Алтыншы бет 
 
Күл Кӛмеш алғаш алады сол күн тынысын... 
 
Тазартты тәнін, тазарды қару-жарағы, 
Шаштарын баптап, бұрымын ӛрді, тарады. 
Сән шапан киіп, тағынып белбеу шығады, 
Патшадай жайнап, жан-жаққа жарқын қарады. 
 
Иштардың кӛзі сұлуға сұқты, қырағы, 
Батырға Кӛмеш алтын-зер тұзақ құрады: 

«Толысқан тәннің жеңсігін маған сыйлашы, 
Күйеуім бол! – деп, кетіпті Иштар шыдамы. 
 
Тартайын сыйға күмістеп кӛркем күймені, 
Жегейін бұқа мүйізі маржан үйдегі. 
Ордама кірсең самырсын исі аңқыған, 
Бір ғана талап –  жаныңдай кӛріп сүй мені. 
 
Ізіңді сүйер, табалдырығым да, тағым да, 
Ниетті болшы, кӛкірек соғып қағынба. 
Мансаптан – Тәңір, байлықтан – алтын қашпассың... 
Тағдырың солай, сорың ба, әлде бағың ба!?.. 
 
Қажетін білем дүие, мүлік, малдың да, 
Атағын ердің шығарар солар ханның да.  
Далаң  мен қалаң сыйлығын саған жіберіп 
Билер мен бектер тізесін бүгер алдыңда.  
 
Есегің озар, қалады жолда арғымақ, 
Ат арбаң құс боп биіктен, жардан қарғымақ. 
Егіздеп қойың, үш еннен ешкің лақтап, 
Жатады естіп Күл Кӛмеш даңқын бар құлақ»...                          
 
Күл Кӛмеш сонда сӛйлейді, сӛйлегенде бүй дейді... 
 
Тәңірі Иштар – қайтесің мені  ер етіп,  
Ордасын  Тәңір, қайтесің маған тӛр етіп... 
 
Үстіңе кӛйлек, денеңе күнжіт берейін, 
Аңның да етін, жемісін дала терейін. 
Құмар кӛп саған, жарылғап бәрін солардың, 
Тәңірдей, патша құрмет етіп кӛрейін.  
 
Құйайын арнап патшаға лайық шарапты, 
Жинайын саған мүлікті қымбат, жарақты. 
Әйел ғып бірақ мен сені, тіпті, алмаймын, 
Сайқалдық атың кӛкке де жерге тарапты. 
 
Есіксің кілтсіз, кез-келген кіріп тоқтайтын, 
Сарайың – қауіп, адамға адал жақпайтын. 
Суыған пешсің, тамызық тілеп тұратын, 
Дарақы пілсің, жабуын ӛзі таптайтын. 

Тәңірі емес аяқсың, ауру бақайсың, 
Жауына жұртын құл етіп берер ноқайсың. 
Есікте күңнің мойнына салған құндыздай, 
Әдемі тіккен, аяқты қысар шоқайсың... 
 
Кӛп болған саған еркектер құмар, қырындар, 
Күйеуді қандай бағалап едің бұрындар? 
Сайқалдық құрдың, берейін санап, тыңдасаң, 
Таусылмас сенің бір жылға жетер жырың бар... 
 
Бұ сӛзді естіп долылық қысты Иштарды, 
Ӛзегін ӛртеп барады тәнге құштарды. 
Кӛгіне ұшты, әкеге жылап жалынды, 
Ануға Тәңір, ағызып жасын тіс жарды. 
 
 Иштардың әкесіне шағынып жатқаны... 
 
Күл Кӛмеш мені масқара етті, масқара! 
Бұл сӛзді әке алмаймын айта басқаға! 
Естіртіп айтты кінам мен күнәларымды, 
Ӛзің де мені кемітпе, сӛкпе, жасқама! 
 
Тәңірі Ану қызына сонда айтады... 
 
«Әуелі ӛзің батырды мазақ еткенсің, 
Дӛрекі мінез шегіне шыдам жеткенсің. 
Күл Кӛмеш сенің санаса қылықтарыңды, 
Ұятсыз едің, шамадан шығып кеткенсің!»... 
 
 
Иштар әкесі Ануға Ӛгіз жасап бер деп жалынады... 
 
Әкетай маған жасап бер Ӛгіз, айбатты,  
Ӛлтірсін оны, үйінде Ӛгіз қайратты.  
Кӛнбесең егер, мен ӛзім бәрін істеймін, 
Ойлай бер онда тіріні Иштар жайратты! 
 
Тамухтан бері, Ұрыққа дейін жол салам, 
Қуанар Кӛмеш жеріңде бір жан қалса аман! 
 
Ұйқыдан мәңгі оянар барлық мүрделер... 
Түскенде жерге – жалмауыз, жебір түрге енер... 
 
Адамды жейді, таусады түгел тірісін, 

Қалады есте бітірген менің бір ісім... 
 
 Тәңірі Ану сӛзінен қыздың шошынып,  
Сұрапыл Ӛгіз береді жасап қызына... 
 
Сұмдықты естіп қыз ойын іске асырды... 
Ӛгізді кӛктен Иштар қыз жерге түсірді... 
 
Ӛгіздің Ұрық жерін талқандап жатқаны... 
 
Алмақшы Иштар Кӛмешке кеткен есесін... 
Талқандап жатыр Ұрықтың Ӛгіз кӛшесін... 
 
Евфрат суын жұтқанда жеті, құрғатты...  
Тұяғы тиген қалдырмас аман бір затты... 
 
 
Бірінші демі қазыпты апан айлапат... 
Ұрықтың оған құлады бір жүз адамы... 
 
Екінші дем де қазады апан айлапат... 
Ұрықтың оған құлады жүз, жүз адамы... 
 
Үшінші демін құсық қып шашты батырға... 
Елкелді батыр Ӛгізге тура атылды...  
 
Елкелді батыр мүйізге бірден жармасты... 
Сұрапыл Ӛгіз бұлқынып, сілкіп жандасты... 
Құйрығы дырау, соққылап жатыр батырды, 
Ӛгіз де емес перідей, нағыз, албасты... 
 
Елкелді сонда сӛйлейді, сӛйлегенде бүй дейді...   
 
Жаратқан жоқ қой Тәңірі бізді қорлыққа, 
Досым-ау қалай, бір Ӛгіз бізді қор ғып па? 
Қауіпті емес ӛзі де, күші Ӛгіздің, 
Кӛнбелік мына жіберген Иштар зорлыққа! 
 
Алалық жұлып жүрегін  Ӛгіз ӛлтіріп 
Сәтіне істі ерлікпен тағы келтіріп. 
Ӛгізге шығып, жеңісті тойлап, тұрам мен, 
Мүйізге құям күнжінің майын толтырып! 
 
Жүрегін Ӛгіз қоярмыз Шамаш алдына, 

Екеуміз солай сәтіне істі келтіріп! 
 
Сен ұста мықтап құйрықтың жуан түбінен,  
Қозғалып кӛрсін, ол Ӛгіз сосын, қарасын. 
 
Мүйізден ұстап, мен болсам дәлдеп қанжармен, 
Соғармын осал желке мен мойын арасын. 
 
Елкелді батыр Ӛгізді жетіп қайырды, 
Құйрығын бұрап кӛрсетті Кӛмеш зайырды. 
 
Осал жер осы, деді де салды Елкелді, 
Қанжармен басты мойыннан бӛліп, айырды.  
 
Ӛлтіріп Ӛгіз жүрегін жұлып алады, 
Алдына Шамаш  апарып оны салады. 
Құрмет етіп Шамашқа олар кетеді, 
Жеңіске тасып батырлар бағы, талабы. 
 
Бауырлар отыр, оңаша енді дем алып... 
 
Тәңірі Иштар қорғанға Ұрық шығады, 
Мәнісін істің сол кезде барып ұғады. 
«Ӛлтіріп Ӛгіз, масқара еттің мені сен, 
Басыңа, Кӛмеш, қаралы күндер туады!». 
 
 
Елкелді батыр Иштардың сӛзін естиді,  
Қысады ашу, ал сосын барып ес жиды. 
 
Суырып Ӛгіз «қамшысын» алып жіберді... 
Сескенбей батыр Иштардың тура бетіне. 
 
«Қолыма түссең Ӛгіздей сені  етер ем, 
Қолыма түссең басар ем таңба,  етіңе». 
 
Жинады Иштар жезӛкше, сайқал қыздарын,   
«Қамшыға Ӛгіз» бәріне жылау айтқызып... 
 
Күл Кӛмеш барлық шеберді жиып алдырды, 
Мүйізі Ӛгіз шебердің бәрін таң қылды. 
 
Отыздай мысқал, аспан түс кӛктас орнатты... 
Екі елі мүйіз,  жиектеп, әсем торлатты... 

Алты ӛлшем маймен күнжіттің, зәру, толтырып, 
Тәңірім сен деп Лугальбендеге сыйлапты. 
 
Мүйізді баптап тӛріне үйдің іледі,  
Евфратқа барып жуады қолын, білегін...  
 
Кӛшеде келе жатырған екеу солар ма?.. 
Қаланың халқы сүйсініп қапты оларға... 
 
 
Күл Кӛмеш сонда халқынан Ұрық сұрайды: 
 
Кӛрікті батыр кім екен батыр ішінде? 
Батырдың мәрті қайсысы батыр ішінде? 
 
 Қорғанды Ұрақ ерлері жауап қатады... 
 
Кӛрікті батыр Күл Кӛмеш болар, ерекше! 
Елкелді батыр батырлар мәрті, ерекше! 
 
 Бұл жауап бірақ қуанта алмай батырды... 
 
Ӛгізін Тәңір қатерлі сәтте қуған – біз...  
Арманға бірақ жетпейтін болып туғанбыз... 
 
Күл Кӛмеш елін шақырып мейрам ӛткізді...  
 
Тарады жұрты, тарқады қызық той енді... 
Тіледі тыныс, шаршаған қажып бой енді... 
Ұйқыға кеттті батырлар аспан астында, 
Елкелді ғажап түс кӛріп жатып оянды... 
 
Елкелді батыр түсінен жаман шошынды... 
 
 
 
 
Жетінші бет 
 
 Елкелді айтты, Күл Кӛмеш тыңда, түс кӛрдім... 
 
Елкелді айтты, Күл Кӛмеш тыңда, түс кӛрдім! 
Түс кӛрдім бүгін, түсімде жаман іс кӛрдім! 

Эллил мен Ану, Шамаштар отыр кеңесіп, 
Тағдырын шешіп алдағы болар істердің! 
 
Эллилге айтты ойларын Ану негізгі: 
Сұмбаба ӛлді... Мерт етті неге Ӛгізді? 
Отады орман... Құрыды тауда самырсын...   
Ӛлімге бұйыр Елкелді-Кӛмеш егізді!.. 
 
Эллилдің сонда Ануға мынау жауабы: 
Елкелді ӛлсін, Күл Кӛмеш сүрсін ӛмірін. 
 
 Шамаш Тәңірдің араға түсіп жатқаны... 
 
Сұмбаба менен Ӛгізді олар ӛлтірсе, 
Жазығы неде, ӛзіңіз солай жазыпсыз? 
Елкелді қалай тартады жаза жазықсыз? 
 
 Шамашқа Еллиль айтады сонда не дедің?:  
«Адамға жолдас, дос болып жүрген сен едің!»  
 
 
Елкелді солай  досына жатты шағынып... 
Кӛзінен Кӛмеш ыстық жас жатты ағылып... 
 
Бауырым, інім сүйіктім дейді Күл Кӛмеш! ... 
 
Күл Кӛмеш жасы ағады жылжып тоқтамай... 
Қалайша ӛмір сүре алам сені ақтамай? 
Қонғанды  ерлік, ӛзіңмен ғана бақ маған! 
Қалайша олар сені емес мені ақтаған? 
 
Жүріп ек біздер алмақ боп әлем түзетіп, 
Сыбағам менің қалу ма мола күзетіп. 
Жанымнан артық ініні жоқтап, ӛтем бе, 
Сүрем бе ӛмір жүректі ыстық мұз етіп? 
 
Елкелді сонда Кӛмешке былай тіл қатты... 
 
Дос едік біздер, Эллилге бірге баралық,  
«Жазығым не деп?» Тәңірден тура сұралық. 
 
Аттанды олар Тәңірдің Эллиль үйіне... 
 
Елкелді кӛріп есігін Тәңір сезеді, 

Эллилге оны сыйлаған бұрын ӛзі еді. 
Сол есік ӛзі, қолымен шауып жасаған,  
Болғанды ұмыт, айтылмай қалған сӛз еді. 
 
Елкелді тағы сӛйлейді... 
 
Қырсықтың бәрі есіктен осы басталған... 
Болыпты кезім ескерту алған, жасқалған... 
 
Елкелді батыр есікке кӛзін тастады, 
Есікпен және сӛйлесе тағы бастады: 
 
Жай ғана ағаш далада ӛскен сен едің, 
Бұйрығы Тәңір ӛмірге келген мен едім! 
Бойыңда сенің ой да жоқ, ақыл, сезім де, 
Қалайша ағаш адаммен мендей тең едің? 
 
Эллилия Тәңір риза бізге болсын деп, 
Кӛркі де, сәні ордасы Тәңір оңсын деп, 
Он сегіз құлаш самырсын едің бір кезде, 
Қайрадым балта қинамай сені жонсын деп! 
 
Ашу мен жабу, сиқырлы есік, бір ғалам, 
Оюлап, сәндеп, Ниппурда сені сырлағам.  
 
Бар еді қандай кемшілік, қылмыс, не мінім? 
Білсем ғой құның –  ӛзімнің мына ӛмірім? 
Ағызсам етті сал етіп суға, немесе,  
Жаңқалап ӛртеп күліңді шашып, кӛмірін. 
 
Ану мен Иштар Эллилге соны қызғанып, 
Ақиқат жолын, ӛздері Тәңір, бұзды анық. 
Ӛзімнің ӛнер, еңбегім құртып ӛзімді, 
Жазықты болып отырмыз енді біз налып. 
 
Болашақ патша жасаса сені қайтер ед? 
Тәңірлер оған не кінә тағып, айтар ед? 
Атымды менің ӛшірсін, жазсын ӛз атын... 
Самырсын емес дұрыс па ед кесу жай терек? 
 
Елкелді зарын естіді сонда Күл Кӛмеш, 
Жылайды сонда, сӛйлейді сонда Күл Кӛмеш:  
 
Тәңірің саған сыйлады ӛмір, ойды да, 

Сӛйлетіп сені ақылды сӛзбен қойды да. 
Сен қалай досым, ойладың қауіп, кенеттен, 
Сол түске бола, жан досым менің, мойыма. 
 
Жақсы ғой түсің, қорқыныш кӛптеу болса да, 
Кӛресің түсті басыңа бақыт қонса да. 
 
Уайым ету еншісі ол бір тірліктің, 
Бір түске бола батырым неге жүн жықтың. 
Табынып алып, жалынып алып сұралық, 
Тәңірден сұрап кешірім алам, жүр мықтым. 
 
Еттік қой еңбек Тәңірлер бізді тастамас, 
Шашайын алтын жолына оның жасқамас. 
 
Бұлардың сӛзін естіді Шамаш кӛктегі... 
Естіген сӛзін... Ал зары бірақ жетпеді... 
 
Тек қана Шамаш Кӛмешке тоқтау айтады: 
 
«Тәңірлер сӛзін ешқашан қайтып алмайды, 
Шашылма босқа, ӛмірі адам ӛтпелі... 
 
Тағдыры адам, әу баста солай, ӛледі... 
Ӛлімнің қаупі кенеттен басқа тӛнеді...» 
 
Елкелді батыр жатқанда жалғыз, бір түнде, 
Ауру боп тәнге дерті де оның енеді. 
 
Тағдыры адам – күн сайын ғұмыр кемірген... 
Басына түспей, сезе ме адам, не білген... 
Елкелді жаны, тәні де сезді сұмдықты, 
Жаралы жүрек, қайғыға еріп, егілген. 
 
Жегідей жеген, ашады сырын, досына; 
Тыңдашы досым ӛмірден ӛту осы ма? 
Тағы да кӛрдім бір түсті тура ӛңімдей, 
Қайғыға тағы бастады қайғы қосыла. 
 
Күркіреп аспан, жер жатыр қорқып, дірілдеп, 
Дегендей қырам, қалмайсың тірі бірің деп. 
Ортада тұрмын, аспан мен жердің арасы, 
Секілді ем ӛлік, ӛлгендер қалай тірілмек? 

Түр-түсі суық бір кісі бүркіт секілді, 
Тырнақпен бүрді басымды, терім, кекілді. 
Тұяғы бүркіт, қанаты қыран – самұрық, 
Қан жауып кетті аяулы менің бетімді. 
 
Шашымнан сілкіп, барады қысып құшағы, 
Еркімді алды, арқансыз мені тұсады. 
Ұрып ем менде, тұрғаны мұрты қисаймай, 
Ӛгізідей қуат, қыл бұрау сала қысады. 
 
Соғады мені, соғады тағы, қағынды, 
Жалындым саған құтқар деп мені, жалындым. 
Не болған саған, ақырын күтіп тұрдың тек, 
Дүлейден қорқып, күреспей оған бағындың. 
 
Тигізді қолын, айналдым кенет торғайға, 
Батырды мендей о жерде солай қорлай ма? 
Құс етіп мені құрдымға қара кіргізді, 
Мықтылар ӛлсе о жақта солай сорлай ма? 
 
Ол жерге кірген із бар да, жол жоқ шығатын, 
Ешкім жоқ кӛрген, ой керек бұны ұғатын. 
Жарықсыз мекен, әлемді түгел сыйғызған, 
Ас-сусыз мекен, денеге ас боп жұғатын. 
 
Киім жоқ онда, шетінен бәрі қанатты, 
Соңғы рет со күн ақырғы маған таң атты. 
Мүрденің күлі, тозаңы күнә, құлыпты, 
Кӛрімнен менің –  алмадым байқай жәннәтты. 
 
Кіргізген жері – жарықсыз, шаң мен күл кілең, 
Тозаңға бәрі айналған мүрде мүлгіген. 
Жұп-жуас бәрі, тірлікте алтын тақтылар, 
Дейтіндер ӛзін ӛмірдің кӛркі, дүлдүлі ем. 
 
Тәңірлер тӛрде – ет пенен майды тартады, 
Наны да керім,  бетінде оттың сар табы. 
Әкеліп жатыр: сусынды, балды, барлығын, 
Тӛрт елі қазы,  жаяны, тағы қартаны. 
 
Сыйқыршы жанның, сәуегей жұрттың тұрағы, 
Бұл үйде тағы отырды сыйқыр қырағы. 
Эрешки Тәңір, Сумукан, Этан Тәңірлер, 
Қыздар жүр хатшы, орындап олар сұрағын. 

Саз кітап қолда, тағдыры сонда халықтың... 
Кӛрді де мені деді ол жатпай налып тым: 
 
«Жеңіпті ӛлім ғажап-ай, мына, алыпты»... 
 
«Бӛлісіп едік тірлікте  арман, күшімді, 
Есте ұста мені, ұмытпа менің ісімді.  
Сол түстер менің жоқ етті қайрат, еркімді, 
Ғұмырым менің келте боп міне пішілді. 
 
Елкелді жатыр, дертті боп, аурып тӛсекте, 
Бірінші күні, екінші күні... есепте. 
Үшінші және тӛртінші тағы бесінші, 
Зулайды күндер, күн ұзақ, қанша, десек те. 
Алты мен жеті, сегіз бен тоғыз, оныншы, 
Елкелді әл жоқ, ұлғайды дерті, тӛсекте. 
Он бір күн қиды Тәңірлер оған, он екі, 
Мезгіл де жетті, ақыры, Кӛкте ӛлшенген, 
Жан ашып оған уайым-қайғы жесекте. 
 
Соңғы рет батыр тӛсектен басын кӛтерді... 
Соңғы сӛз болды жалғаннан мынау ӛтерде: 
 
Қайырым қылар бәріне адам бірі едің, 
Ұмытты қалай досыңды мендей жүрегің? 
Ұрықта досым, болып ең ӛзің тірегім, 
Жабайы жаннан адам боп, солай түледім... 
 
Сенімен Мен де, патша да бай да теңесер, 
Депті ғой бабаң –  «ӛзекті жанға бір ӛлім»... 
 
 
Поприще – расстояние двух часов ходу по ровной дороге. 
«Стер бы мое имя, свое написал бы...» Стерший надпись с чьим-либо 
именем навлекает на себя проклятье. 
Иркалла – одно из имен божества, царя переисполней. 
Этана – герой легенды о полете на небо с помощью орла, первый 
царь. 

Сегізінші бет 
 
Күн шықты тағы, аспан да жер де, арайлы, 
Тек Кӛмеш зарлы, жан досын жоқтап жылайды... 
 
...Елкелді досым! Даланың ұлы сен едің! 
Киікті – анам, құланды – әкем деп едің,  
Сүтімен аңдар асырап сені жеткізді, 
Далаң да анаң – бӛтенсін сені демеді! 
 
Жанды да жансыз сүйіп ед сені, қимайды,  
Қинады бәрін кенеттен соққан бұл қайғы. 
Жылайды елің, қорғанды Ұрық қарттары, 
Самырсын орман, Елкелді жолы жылайды.  
 
Жоқтайды шыңның біз асқан қырат, жондары, 
Жылайды таудың екеуміз ӛткен аңғары.  
Жылайды емен, шырын боп жасы тӛгіліп, 
Жоқтайды жайлау, жоқтайды қыстау маңдары. 
 
Жылайды дала, сезеді ауыр жарасын, 
Кӛк бӛрі зарлы, ана ғой жоқтап баласын. 
Жылайды барыс, аю мен қасқыр, жолбарыс, 
Текесі таудың, бұланы – бәрі шарасыз. 
 
Бұғы мен киік, даланың құрты, тасы да, 
Жылайлы Евлей, келдік қой талай қасына. 
Толтырып месті су алған ӛзен жылайды, 
Евфрат суы айналған қайғы жасына. 
 
Жылайды бәрі – Ұрықта туып ӛнегендер,  
Жылайды бәрі – ерлікті біздің кӛргендер. 
Жылайды қала, жылайды дала жұбанбай, 
Жылайды дихан, жемісін еңбек тергендер. 
 
"Ескінің кӛзі еді деп сені жылайды, 
Тірлікте сені кезі кеп кӛрген жылайды. 
Иіс май жаққан күңің де жатыр қайғырып, 
Кесеңе шарап құйдым деп құл да жылайды. 
 
Қайғылы сайқал, күнжі май жаққан кешегі... 
Қуанта алмас қайғыны жардың тӛсегі... 
Жар тапқан жандар себеп боп ӛзің қайғылы... 

Қайғысы жұрттың күн ӛткен сайын ӛседі... 
 
Қайғыдан жұлып жылайды қыздар шаштарын, 
Қайғымен ұлдар соғады жарға бастарын. 
Жылайды елің, атаң мен анаң секілді, 
Жылайды жұртың  – қорғаныш болған асқарың. 
 
Жанымды менің түсінер, сірә, жан бар ма? 
Тағдырын қарғап кӛз ілмей жүрген таңдарға? 
Сезесіңдер ме қорғанды Ұрық бектері, 
Жоқтайтын досын, жүректе әлі қан барда. 
 
Айтамын жоқтау, әйелдей  жылар жалданып: 
Балтам ең ӛткір  жүретін ылғи қолға алып, 
Қалқаным едің, қайраулы қару – алдаспан,  
Ӛтетін жарып дұшпанның шебін, қақ жарып. 
 
«Дұшпан кӛз ішік», «бір киер» сәнім ӛзің ең, 
Сен жоқсың енді ӛмірдің маған мәні не? 
 
Елкелді інім, жабайы аңды мал еткен, 
Барысын дала үй күшік қылған, үйреткен. 
Құланын дала ат қылып мінген інім-ай, 
Қайратым кеміп, барамын жүнжіп, күйреп мен. 
 
Тауға да  шықтық, даланы кездік –  не тірлік, 
Қимылдап бірге, Ӛгізді біздер ӛлтірдік. 
Қорғаны болдық, құрбаны болдық біз елдің,  
Қастасқан жауды тәубеге талай келтірдік. 
 
Не ұйқы сенде, еркіңді алған Елкелді?.. 
Кӛтермей басты жатырсың қалай Елкелді?.. 
 
Кӛзің де кӛрмей, естімей құлақ, не тірлік? 
Тірліктің мәнін, қалайша біздер кетірдік? 
 
Жүрегін байқап қарады – жүрегі батыр соқпайды... 
 
Баласы торда арыстан сынды жұлқынды... 
Қинаумен жанын ӛткізді Кӛмеш бұл түнді... 
Терінің жүнін тартқандай шашын жұлқылап... 
Тірліктен жеріп, салып жүр сұмдық бұрқылды... 
 
Саз бере таңның кӛмескі ғана шапағы...  

Атой сап Кӛмеш шеберін елдің шақырды, 
Мүсінші, мысшы, ұстаны, барлық тақылды. 
 
Жан досым менің, ой келді маған, ой маған, 
Орнатам мүсін ешкімге ешкім қоймаған! 
Досымның жүзін, денесін солай тірілтем,  
Тұғыры тастан, лағылдай шашы ойнаған!.. 
 
Мен досың,  әрі ағаңмын сені сағынған, 
Сағыныш мұңын тұмар ғып мәңгі тағынған. 
Жатқыздым сені құрмет-мамық тӛсекке, 
Алтын-зер ою, күнжінің майы жағылған. 
 
Патшаға, бекке табаннан бастап сүйілдің... 
Ұрықтың халқы жоқтасын бәрі, бұйырдым... 
Сайқы мен сәйкі  қаралы киім жамылды... 
Ал ӛзім болсам – қайыршы болып киіндім... 
 
Арыстан тері жамылам, кетем Анаңа! 
Ӛзіңнің жүрген, сағынып, Ұлы Далаңа! 
 
Күн кӛзі шапақ шашатын кезде таңертең, 
Күл Кӛмеш саздан үлгерді мүсін дайындап. 
  
Дастарқан жасап тамаққа үстін толтырды... 
Ақықтан қызыл ыдысқа құйды  бал, шырын... 
 
Ыдысқа кӛктас, аспандай әсем май құйды... 
Сездірмек болды Шамашқа солай жан сырын... 
 
Тәңірі Эллиль естіп қап сонау кӛктегі – 
Қаһарлы дауыс аспаннан кенет жеткені... 
 
Күл Кӛмеш тыңда! Міндеті адам жазылған: 
 
Шаруа адам егінмен күнін кӛреді, 
Малшы мен аңшы аң аулап ӛмір сүреді... 
 
Күл Кӛмеш солай Далаға Ұлы кетіпті, 
Ұрпағы қазақ бұ күнге міне жетіпті... 

Утнапишти—буквальный перевод с  
шерского: «Нашедший далекую жизнь»-древний царь города 
Шуриппака, к северу от Урука; по верованиям вавилонян, 
единственный из людей, принятый в собрание богов и тем самым 
приобретший божественное существование для себя и своей жены. 
 
 «Он слыхал о горах, чье имя Машу...» По представлениям вавилонян, 
земля окаймлена  
Круговым хребтом гор—Плотиной небес; на ней  
Покоятся металлические небесные своды(три, пять или семь),а 
позади нее находится Мировой 
Океан, мыслившийся то пресноводной рекой, то водами смерти. 
Земля плавает на поверхности 
Океана или прикрывает его как крышка. В Океане—острова 
блаженных. В этой же Плотине Небес имеются горы—близнецы—
Машу, и между ними медные ворота, охраняемые людьми-
скорпиономи. Через них Солнце—Шамаш ежедневно проходит из 
преисподней на небеса и обратно уходит с небес длинным ходом, 
поперек пересекающим гору Плотины Небес и выходящим к Мровому 
Океану, по-видимому, сообщающемуся с преи- 
поней. 
 
 
Тоғызыншы бет 
 
Күн шықты тағы, аспан да, жер де, арайлы, 
Күл Кӛмеш зарлы, жан досын жоқтап жылайды... 
 
...Жас тӛгіп ыстық барамын кетіп далаға, 
Уайым-қайғы –  айналды жанды жараға. 
Еркіне кӛнем Тәңірге жетіп, жаратқан... 
Ойламаң қорқып, далаға қашып бара ма... 
                          
Шықтым мен жолға, келемін ӛте асығып, 
Тәңірлер сізге етемін тәжім бас ұрып. 
Арыстан кӛріп, жалындым Тәңір Синаға, 
Қараймын оған «қорқыныш сұмды» жасырып. 
 
Тәңірге барлық батамды оқып сақта деп,  
«Бұрындар қалай сақтасаң солай сақта тек», 
Жатып ем бірақ арыстан шуы оятты, 
Қайғысыз ӛмір, кенелген олар баққа кӛп. 

Алдаспан атты қаруын қолға алады, 
Арыстан – мысық,  шетінен шауып жарады. 
Ойнатып қолда қайқы бел түркі қылышын, 
Ӛлтіріп, жарып, жаралап кетіп барады. 
 
Маша тау атты тау бар деп бұрын, естіп ед... 
Қорғар деп күннің шыққанын, батқан, естіп ед... 
Күл Кӛмеш келді тауларға Маша жақындап, 
Тұр екен таулар, темір тау биік, кӛк тіреп. 
 
Адамға ұқсас бүйілер бағар қақпаны... 
Қараса бітті, пенденің сеспей қатқаны... 
Жанары сұқты тауларды кетер аударып... 
Тӛменде – тамұқ,  тіршілік қайнап жатқаны... 
 
Батарда және шығарда күнді күзетер... 
Қақпайды кірпік, қарайды күнге, күзетер... 
Күл Кӛмеш кӛріп, қорқыныш басып денесін, 
Жүрек те сезіп, шымырлап кетті, тыз етер. 
 
Қамшылап намыс бүйіге барды жақындап... 
Ал адам-бүйі сӛйлейді сӛзді тақылдап: 
«Адамның анау бойында Тәңір қаны бар» – 
Әйелі ерін қостап тұр, дұрыс, мақұл деп. 
 
Адамға бүйі айтады сонда әйелі: 
Не деген адам, қанына Тәңір бай еді. 
Екісі үштің Тәңірлік болса, біреуі 
Адамдық екен, кӛрсетсе құрмет сай еді. 
 
Бүйі адам сонда Күл Кӛмеш ерге тіл қатты: 
 
«Неғылған жансың ӛлімге кӛнген, неліктен? 
Бұл тауға неге, шешуге жұмбақ, келіп пе ең? 
Қай жолмен жеттің бұл жерге ӛзен, тау кезіп, 
Таңдандым қатты ӛзіңді, міне, кӛріп мен?». 
 
Күл Кӛмеш сонда адамға бүйі сӛйлейді: 
 
Бар еді інім, жабайы аңды мал еткен, 
Барысын дала ит қылып үйге үйреткен. 
Құланын дала құрықтап мініп ат қылып,  
Жоғалттым соны, күйіктен барам, күйреп мен. 

Тауға да  шықтық, даланы кездік –  не тірлік, 
Қимылдап бірге, Ӛгізді біздер ӛлтірдік. 
Қорғаны болдық, құрбаны болдық біз елдің,  
Қастасқан жауды тәубеге талай келтірдік. 
 
Дос еді ӛзі қуаныш-қауіп бӛліскен, 
Арқасы соның оралдық жаудан жеңіспен. 
Елкелді досым, тұлғасы еді заманның, 
Адамның оған тағдырын жазды, неліктен? 
 
Бағасы қанша ерліктің, ерен еңбекпен?  
Алты күн ӛтті, жеті түн кетті меңдеткен... 
Мұрнынан оның кӛрінді құрттар жыбырлап, 
Елкелді ӛлді, мезгілі екен дем жеткен. 
 
Кӛрдім де соны, қорқатын болдым ӛлімнен, 
Ӛлікті кӛрдім мұрнынан құрттар кӛрінген. 
Далаға қаштым, Елкелді сүйген далаға,  
Ӛлімнен қаштым, ӛлімнен қатты жерінгем. 
 
Топырақ, тұзға айналды достың денесі... 
Сүйікті достың жоқ болды мәңгі денесі... 
Кірем бе жерге тұрмастай болып мәңгіге, 
Мен бе екен құрбан, Тәңірлер шешсе, келесі?.. 
 
Бүйі-адам сенің алдыңда бүгін тұрмын мен... 
Ӛлімнен қорқам, әлекке түсіп жүрмін мен... 
Тағдырды жазар әкеме жеткіз сұрайын, 
Адам ба екем?  
Тәңір ме екем?  
Кіммін мен?  
 
Пешене маған қандай ғып олар жаздырды? 
Тәңірлер маған бұйырды қандай тағдырды?  
Ӛмір мен ӛлім арасын сұрап білмекпін, 
Пешене маған, қандай ғып олар, жаздырды? 
 
Екенсің батыр шығыпсың жолға сертпенен... 
Ешқашан ешкім бұ жолмен жүріп ӛтпеген... 
Бүйі адам ашты Күл Кӛмеш ерге бір сырын: 
Бұ жолмен тауға келгендер аман кетпеген. 
 
Он екі ӛлшем бұ жолдың толық шамасы... 
Он екі ӛлшем жарық пен жарық арасы... 

Әр ӛлшем – әлем! Сәулесіз ғұмыр,  кӛр-түнек... 
Алдың да, артың түрткісіз кӛзге, кӛр-түнек... 
 
Күн бата бүйі қақпаны берік жабады... 
Күн шыға бүйі қақпаны қайта ашады... 
Жабылса қақпа он екі ӛлшем қараңғы... 
Күн бата бүйі қақпаны қайта жабады... 
 
Шығады одан тек қана Шамаш Тәңірі... 
Тірлікке жарық, тек қана оның әмірі... 
Сен сонда қалай, жолменен сондай ӛтесің? 
Кірерсің, бірақ қаларсың шықпай, тәйірі!  
 
Күл Кӛмеш сонда адамға бүйі айтады: 
 
Жанында қайғы, жүректе мұңы –  мен бір жан,  
Еместі аяз, тау қары мені тоңдырған. 
Бола алмас бӛгет  дауыл да, боран, кӛр-түнек, 
Тәңірге жетем, ойыма күдік қондырман. 
 
Бүйі адам сонда сӛйлейді, сӛйлегенде бүй дейді...  
 
Жолыңмен осы жүре бер, батыр екенсің! 
Таудан да орман – ерлікпен, ӛжет, ӛтесің! 
Мақсатты жерге – еңбекпен ғана жетесің! 
Оралып аман – еліңе туған кетесің! 
 
Қақпаны саған ашамын, батыр Күл Кӛмеш... 
 
Күл Кӛмеш естіп бұ сӛзді басты ілгері, 
Ұнайды ойы, ұнайды бүйі тілдері. 
Он екі ӛткел, сәулесіз ғұмыр,  кӛр-түнек, 
Шамашқа жетер жолменен басты ілгері... 
 
Бірінші ӛтті ӛткелден... 
Жұмбағы әлем – сәулесіз ғұмыр... Кӛр, түнеп... 
Алдың да, артың түрткісіз кӛзге, кӛр-түнек... 
 
Екінші ӛтті ӛткелден... 
Жұмбағы әлем – сәулесіз ғұмыр... Кӛр, түнеп... 
Алдың да, артың түрткісіз кӛзге, кӛр-түнек... 
 
Үшінші ӛткел – баса алмай қорқып ілгері... 

Түсірді еске адамның бүйі тілдерін... 
Жинақтап жігер, зорлана басты ілгері... 
 
Тӛртінші ӛтті ӛткелден... 
Жұмбағы әлем – сәулесіз ғұмыр... Кӛр, түнеп... 
Алдың да, артың түрткісіз кӛзге, кӛр-түнек... 
 
Бесінші ӛтті ӛткелден... 
Жұмбағы әлем – сәулесіз ғұмыр... Кӛр, түнеп... 
Алдың да, артың түрткісіз кӛзге, кӛр-түнек... 
 
Алтыншы ӛтті ӛткелден... 
Жұмбағы әлем – сәулесіз ғұмыр... Кӛр, түнеп... 
Алдың да, артың түрткісіз кӛзге, кӛр-түнек... 
 
Жетінші ӛткел ӛткенде...  
Тынысын жердің тыңдады... 
Жұмбағы әлем – сәулесіз ғұмыр... Кӛр, түнеп... 
Алдың да, артың түрткісіз кӛзге, кӛр-түнек... 
 
Сегізінші ӛткел ӛткенде... 
Айқайлап дауыс шығарды... 
Жұмбағы әлем – сәулесіз ғұмыр... Кӛр, түнеп... 
Алдың да, артың түрткісіз кӛзге, кӛр-түнек... 
 
Тоғызыншы ӛткелде...  
Жел демі беттен сыйпады... 
Жұмбағы әлем – сәулесіз ғұмыр... Кӛр, түнеп... 
Алдың да, артың түрткісіз кӛзге, кӛр-түнек... 
 
Оныншы ӛткел жеткенде сезді жер исін...  
 
Он бірінші ӛткел ӛткенде... 
Сәулесі жарық байқалды...  
 
Он екінші ӛткел ӛткенде... 
Алдынан арай нұр шашты...  
Кӛрінді ғажап бау-бақша... 
 
Тас орман кӛріп, тас бақты кӛріп таңданды... 
Ақтастар – ақық... беріп тұр жеміс, таң қалды... 
 
Кӛктастар, ғажап, аспан түс тастар,  бұлар да, 
Беріп тұр жеміс, қалайша бұлар жаралды-ай?.. 

Күл Кӛмеш тұрды тас бақтан кӛзін ала алмай... 
 
1. Мамет – древнейшая богиня – мать. 
 
 
Оныншы бет  
 
Қызмет қылды Сидури барлық Тәңірге... 
 
Бозасын баптап, жартаста ұшпа тұрады, 
Қызметші кемпір –  жағасы теңіз тұрағы, 
Міндеті боза ашыту болса, ал оның 
Жанары сондай, қыраннан ӛткен қырағы.  
 
Кесесі алтын, құмыра күміс, жез-алмас, 
Дастархан қандай, жай адам кӛзі сезе алмас...  
 
Жақындап келді Күл Кӛмеш ұзақ жол шегіп...  
Сидури тым сақ,  кӛрмеген жанға ол сеніп... 
 
 
...Неғылған адам терісін аңның жамылған? 
Ерекше жан ғой – Тәңірдің қаны ағылған! 
 
Жанында қайғы, бетінде мұңы, апырмай, 
Жолаушы жан ба? Бұл қандай жұмбақ, неғылған? 
 
Алыстан байқап, Сидури шешпек жұмбақты... 
Ақыры кемпір ӛзіне-ӛзі тіл қатты... 
 
...Қанішер болар, еліне, жері сыймаған, 
Әйтпесе адам таңдайды неге бұл жақты... 
 
Шешті де солай Сидури жапты қақпасын, 
Күршігін салды, қыстырды белдік  жаппасын. 
Күл Кӛмеш сонда сӛйлейді оған дауыстап, 
Бекініп кемпір қақпасын қорқып жапқасын: 
 
Сидури кемпір қақпаны неге бекіттің? 
Кӛрмей-ақ мені дұрыс деп сенбеу шешіпсің! 
Күршігін салып, ағашын тығып әлексің, 
Бір ұрсам болды быт-шыты шығар есіктің! 

Айқайлап кемпір Кӛмештен сұрақ сұрайды: 
 
Ұрпағы Тәңір ойланып тұрмын кӛріп мен...  
 
Ұрпағы Тәңір кезіп жүр дала, неліктен? 
Сонша жол жүріп, мақсатсыз қаңғып келіп пе ең? 
Қай жолмен жеттің бұл жерге ӛзен, тау кезіп, 
Таңдандым қатты, ӛзіңді міне, кӛріп мен?». 
 
Қай жолмен жеттің бұл жерге ӛзен, тау кезіп, 
Мақсатсыз қаңғып, жол жүріп босқа келіп пе ең? 
 
Күл Кӛмеш сонда кемпірге жауап қатады: 
 
Күл Кӛмеш – менмін, ерлігім батыр дегізді,  
Құртып ем кӛзін, Сұмбаба жауым негізгі.   
Асуда жүрген арыстандарды жойдым мен, 
Ӛлтірдім тіпті аспаннан түскен Ӛгізді! 
 
Кемпір де сонда  Кӛмешке жауап қатады: 
 
Күл Кӛмеш болсаң, ерлігің батыр дегізген,  
Құртсаң сен кӛзін, Сұмбаба жауың негізгі,   
Асуда жүрген арыстандарды жойсаң сен, 
Ӛлтірген болсаң аспаннан түскен Ӛгізді – 
 
Дерт бар ма сенде байлаған сенің бағыңды, 
Ыстық пен суық қақтапты екі жағыңды, 
Даланы кезіп, таулардан асып қатерлі, 
Азғансың неге кеткендей соғып қағынды?  
 
Даланы кезіп, таулардан асып қатерлі, 
Іздеген елес, жансың ба қуған сағымды? 
 
Күл Кӛмеш сонда кемпірге жауап қатады... 
 
Бар еді інім, жабайы аңды мал еткен, 
Барысын дала ит қылып үйге үйреткен. 
Құланын дала құрықтап мініп ат қылып,  
Жоғалттым соны, күйіктен барам, күйреп мен. 
 
Тауға да  шықтық, даланы кездік –  не тірлік! 
Аспаннан түскен Ӛгізді біздер ӛлтірдік! 
Қорғаны болдық, құрбаны болдық біз елдің,  

Қастасқан жауды тәубеге талай келтірдік! 
 
Дос еді, іні қуаныш, қауіп бӛліскен, 
Арқасы соның оралдық жаудан жеңіспен. 
Елкелді досым, тұлғасы еді заманның, 
Адамның оған тағдырын жазды, неліктен? 
 
Топырақ-тұзға айналды достың денесі... 
Сүйікті жанның жоқ болды мәңгі денесі... 
Кетем бе менде тұрмастай болып мәңгіге, 
Мен бе екем құрбан, Тәңірлер шешсе, келесі?.. 
 
Бағасы қанша ерліктің, ерен еңбекпен?  
Алты күн ӛтті, жеті түн кетті меңдеткен... 
Мұрнынан оның кӛрінді құрттар жыбырлап, 
Елкелді ӛлді, мезгілі екен дем жеткен. 
 
Алты күн, сосын жеті түн бойы жыладым, 
Естір ме дедім жан достың, іні, құлағы. 
Мұрнынан оның жыбырлап құрттар шыққанша 
Жұбана алмай, мүмкін деп естір құлағы.  
 
Кӛрдім де соны, қорқатын болдым ӛлімнен, 
Ӛлікті кӛрдім мұрнынан құрттар кӛрінген. 
Далаға қаштым, Елкелді сүйген далаға,  
Ӛлімнен қаштым, ӛлімнен қатты жерінгем. 
 
Тыныштық таба алмаймын, қашам далаға,  
Елкелді ердің есіме түссе ӛлімі... 
 
Сондықтан қалай тағдырға жалған сенесің? 
Тыңдауға келдім ӛзіңдей дана кеңесін. 
Қалайша оны қара жер қазып, кӛмдім мен, 
Тапсырдым жерге адамның ұлы денесін?.. 
 
Сол құсап адам қараңғы кӛрде жата ма? 
Ешқашан күн де шықпауға оған бата ма? 
Ӛзіңе келдім, ӛлімнен қорқам, айтыңыз, 
Осы ойым менің сіздіңше қалай, қате ме? 
 
Сидури кемпір Кӛмешке сонда тіл қатты... 
 
Күл Кӛмеш, қайда, қайда сен қаңғып барасың? 
Жоқ затты қайдан, қайдан сен іздеп табасың? 

Адамды Тәңір ӛлетін етіп жаратқан, 
Пенделер бұған әу бастан солай, шарасыз. 
 
Таппайсың ӛмір, ойлан сен, бұндай әуенмен, 
Жазғаны Тәңір – жазмышқа пенде тәуелді ең. 
Ӛмірің сенің – ӛзіңнің мына қолыңда, 
Пенденің бәрін ӛлімге кескен әуелден! 
 
Қолыңда ӛзің ұстаумен жүрсің ӛмірді... 
Қарныңды тойдыр, күндіз-түн кӛтер кӛңілді... 
Мейрам боп ӛтсін әр күнің, сонда ұзарар, 
Қайғыға, тағы, бола біл пенде тӛзімді. 
 
Киімің сәнді, болсын да мәнді ӛмірің, 
Бӛпе сүй, сонда болады жарқын кӛңілің. 
Құшақтап қуант жарыңды ӛзің күн сайын, 
Тек қана осы іздеген мәнді ӛмірің! 
 
Түсіндім сені, Сидури тағы бір сұрақ: 
 
Отына Пісті Тәңірді іздеу талабым, 
Басыма тілеп ӛзімнің алған азабым! 
Айтып бер маған белгісін – қалай танимын, 
Кӛрсетші жолын – қалайша іздеп табамын! 
 
Мүмкіндік болса – теңізбен жүзіп жетермін, 
Болмаса егер – даламды кезіп кетермін! 
 
Сидури кемпір батырға сонда айтады... 
 
Ӛткелсіз мекен, Тәңірдің сондай мекені, 
Мекенге қалай ол жерге кімдер жетеді? 
Тек қана Шамаш, Шамаштан басқа кім болсын, 
Шамаштан ғана бар қауіп қашып кетеді! 
 
Қауіпті сапар, ӛлімнің кӛлі терең ғой, 
Ӛлім – жау, соқыр, құлағы оның керең ғой! 
Күл Кӛмеш батыр – жартылай адам, Тәңірсің, 
Сұрасаң ақыл, тыңдасаң кеңес берем ғой! 
 
Күл Кӛмеш тыңда! Құтқарар сені бір жан бар! 
Қайықшысы ол, Отына Пісті Тәңірдің! 
 
Орманда тас бар, балбал ғып кілең қашалған, 

Кәсібі оның жыланды аулау қашаннан.  
Жолыңыз болса – Абимен Уршан жетесің, 
Болмаса жолың еліңе қайтып кетесің!.. 
 
Бұл сӛзді естіп балтасын алды қолына, 
Суырды қылыш, қауіпті тұру жолына. 
Келеді отап, орманға терең кіреді, 
Келеді жайпап, қарамай оң мен солына. 
 
Қаһарлы ыза, балбалды шауып тастады, 
Шақырып ашу, қанының кенет тасқаны. 
Адуын кезде айдаһар түсіп қолына 
Оны да қысып, мойынын бұрап тастады. 
 
Сабасын бір кез Күл Кӛмеш батыр басады, 
Ашуын сабыр, кӛңілін ақыл ашады. 
Жалғыз-ақ сұрақ: қайықты қайдан табамын?.. 
Еске алды түнек, күндерді, тауды, Машаны... 
 
...Дейді ғой кемпір тағдырға солай кӛнесіз... 
Ӛтесіз қалай кӛлінен ӛлім кемесіз?... 
 
...Қауіптен қашып мақсатқа қалай жетемін?..  
Ӛтемін қалай кӛлінен ӛлім кемесіз?... 
 
 
Сабаға түсіп жүріп ед ӛзен кездесті... 
Қайықшы Уршан алдынан шығып жүздесті... 
 
Күл Кӛмеш сонда Уршанға қарап сӛйлейді... 
 
Отына Пісті кӛрсетші жолын Тәңірдің! 
Жазылған маған бәріне тағдыр әзірмін! 
 
Айтып бер маған осы жол бағыт, белгісін: 
 
Мүмкіндік болса – теңізбен жүзіп жетермін, 
Болмаса тіпті – даламмен жүріп кетермін! 
 
Кемеші Уршан сӛйлейді Кӛмеш батырға... 
 
Сапарда бұндай тиетін балбал кӛмегі, 
Ӛткенде ӛлім кӛлінен қанша демеді. 

Талқандап бәрін балбалды шауып тастадың... 
Жазығы бар ма, әулие тастың, қасқаның! 
Жататын жебеп,  ӛткенде ӛлім теңізден, 
Сен бірақ сабыр, ақылға аяқ баспадың. 
 
Екенсің батыр, балтаңды қайта қолыңа  ал, 
Орманға жет те жүз жиырма сырық жонып ал. 
Шағылып қалған балбал тас  толтыр есесін, 
Шырышпен майла, қайықпен солай жетесің. 
 
Күл Кӛмеш естіп қажетті барлық деректі, 
Орманға кірді сырық қып кесті теректі.  
Жүз жиырма сырық (он бестей қарыс) әзірлеп, 
Шырышты жағып, дайындап қалақ, керекті. 
 
Күл Кӛмеш пен Уршан Аби қайыққа отырады... 
 
Итеріп суға түсірді, жүзіп кетеді.  
Оңына соқты, толқындар кӛмек етеді. 
Үш айлық жолды үш күнде  жүзіп ӛтеді, 
Солайша олар кӛлге де ӛлім жетеді. 
 
Уршан Аби Күл Кӛмешті сақтандырады: 
 
Күл Кӛмеш қолды тигізбе ӛлім суына!.. 
 
...Сақ болғын енді, қолыңа енді сырық ал!   
 
Екі мен үшеу,  тӛртіншіні ал, Күл Кӛмеш!.. 
Бес пенен, алты, жетіншіні ал,  Күл Кӛмеш!.. 
Сегіз бен тоғыз, оныншыны ал,  Күл Кӛмеш!.. 
Он біріншіні, он екіншіні ал,  Күл Кӛмеш!... 
 
...Жүл жиырмасыншы сырықты ал, Күл Кӛмеш! 
Соңғысын алды, сырық та ақыр таусылды... 
 
Жиһангер батыр қауіпке кеткен еті ӛліп... 
Күл Кӛмеш айтты мақсатқа тездеп жетелік! 
Шешеді белбеу, шешеді киім, жалаңаш, 
Желкен ғып жайды барлығын жалғап, кӛтеріп. 
 
Желкенді сонда Отына Пісті кӛреді, 
Ӛзіне ӛзі ойлана сұрақ береді: 

Бұл қалай, неге, қайықтың сынған балбалы? 
Ойлап тұр қарап, тағы  да ойын жалғады... 
Егесі қайда, қайықта тұрған басқа жан?.. 
Бӛтенді танып, қырағы кӛздің шалғаны... 
 
Қараймын оңға, қараймын солға, қараймын, 
Түсінбей тұрмын мынаны неге балаймын. 
Қараймын оған, танымай оны тұрмын мен, 
Адамы емес Тәңірлік біздің сарайдың? 
 
Күл Кӛмеш жетті, Отына Пісті Тәңірге... 
 
Жетем деп алыс, Отына Пісті Тәңірге, 
Жетем деп саған айналған аңыз әмірге; 
 
Қаңғырдым ұзақ, әлемді түгел  шарладым, 
Басына шықтым басынан таудың барладым; 
 
Теңізге ӛлім салдым да тіпті ӛзімді, 
Ұйқымен тәтті, қандырмай жанар, кӛзімді; 
 
Қинадым тәнді ұйқысыз ӛткен түндермен, 
Қинадым жанды қайғымен ӛткен күндермен; 
 
Тоздырдым бәрін матадан тіккен киімді, 
Ӛлтіріп аю, арыстан, барыс, бұғының 
Етінен ас қып жамылып тері, киіндім.  
 
Кӛргенде мені Сидури жапты қақпасын... 
 
Қорықпай ӛлім суынан тіпті келдім мен 
Жүз жиырма сырық келтірді шырыш жаққасын.  
Ӛзіңе Тәңір қайқпен жүзіп жеттім мен... 
Ӛмірді іздеп еш жерден басқа таппаспын! 
 
Отына Пісті Сӛйлейді қарап батырға... 
 
Кұл Кӛмеш сенің жүзіңде неге қайғы бар? 
Ұрпағы Тәңір, не себеп болды қайғырар? 
 
Әлде сен ӛкпе артасың мүмкін тағдырға, 
Әкең мен шешең ӛлетін етіп жаратып? 
 
Күл Кӛмеш сенің білгенің дұрыс, бір кезде, 

Тағдырың  сенің ӛзекті жан деп  шешілді. 
 
Шектелді оның ғұмыры, ӛлім кесілді. 
Адамдар – айран, Тәңірлер майы  секілді. 
Ұқсастар олар, тағдыры бірақ әр түрлі, 
Адам мен Тәңір – масақ пен бидай секілді. 
 
Жамылып тері Күл Кӛмеш ӛзің асықтың. 
Ұрпағы Тәңір, ӛмірге ӛте ғашықсың! 
Беретін саған ештеңем жоқ қой, ештеңе! 
Қайғыға батып, ӛзіңді ӛзің жасыттың. 
 
Қайғыға батсаң сорлайды жүрек, тулайды... 
Қатігез ӛлім, ешкімді аяп тұрмайды... 
 
Үй салған бар ма, ойланып кӛрші, мәңгілік?  
Бір туған бауыр, ойланып қара, мәңгі ме? 
 
Мӛр бар ма басқан, билеген бар ма, мәңгілік? 
Қастандық бар ма, қайтпайтын кегі мәңгіге? 
 
Арнасы ӛзен, қарттардан сұра, мәңгі ме? 
Жұмыртқа барлық балапан болып шыға ма? 
 
Жанар бар кімде, кӛз алмай Күнге қарайтын? 
Жан бар ма, сірә, достыққа мәңгі жарайтын? 
 
Ӛмірде бірақ пенделер сонша  баршылық, 
Тұтқын мен ӛлік ұқсас деп, әсте, санайтын! 
 
Қожа ма адам? Батасын Эллиль бергенмен, 
Ӛмірге келіп, сәулесін жарық кӛргенмен. 
 
Ануннаки мен Тәңірлер ұлы жиналып, 
Талайдың тағы, талайдың бағы тергелген. 
 
Ал Мамет тағдыр анықтар,  және солармен 
Үмітті етер, дәмелі қылар, сергелдең! 
 
Белгілеп олар: ӛмірді, ӛлім  қойғанды! 
Тәңірдің бәрі жиылып бұны ойланды. 
Айтпайды бірақ ӛмірден ӛтер сағатын. 
«Тіріге – тірлік!» Ӛмірге ӛзің қожасың! 

Он бірінші бет 
 
Күл Кӛмеш сонда сӛйлейді сӛйлегенде бүй дейді:  
 
«Қарасам саған Отына Пісті шеттегі, 
Бойың да мендей, ерекше еңсе жоқ, тегі... 
Аңызға қалай айналды сенің ерлігің? 
Таппадым сенен, бір артық жерің жоқ па еді? 
 
Айқасу маған қорқыныш емес сенімен, 
Ұйқтасаң сен де шалқаңнан жаттың, жӛнімен. 
Айтшы сен қалай, Тәңірлер кеңес құрғанда, 
Адам ең, кенет, айналдың Тәңір теңіне?»  
 
Отына Пісті сонда сӛйлейді, сӛйлегенде бүй дейді: 
 
Күл Кӛмеш сағанТәңірлер жанын ашайын, 
Сырын да айтып, жаңалық саған жасайын. 
«Жүріп Бақ» қала,  жағасы ӛзен Евфрат, 
Ежелгі қала, Тәңірлер келер күн сайын.  
 
Тәңірі Эллиль топан су болды тасытпақ... 
Мұқатпақ қырып, адамды солай жасытпақ... 
 
Бабасы Тәңір Ану бар, барлық Тәңір бар,  
Шабарман Нинурта, сушы Эннуги бәрі бар. 
 
Кеңесті бәрі басқасын тіпті санама... 
Жіберсе топан құмары Эллиль  қана ма? 
 
Тәңірлер ӛкпе айтады екен адамға, 
Қатысты оған жарқын жүз, Ел Ана да. 
 
Тәңірлер сӛзін естіп ап, Ел Ана жерге хабарлайды: 
 
«Адамдар, адам!Адамдар, адам! – деді ол,  
Жеткізіп хабар, адамның қамын жеді ол! 
Шуруппакиец, Убар-Туту ұлы –  құлат үйіңді, 
Үйіңді құлат, зор кеме тұрғыз деді ол.  
 
Бәрін де таста,  бұл хабар ӛте нанымды! 
Байлықтан жеркен, ӛзіңнің құтқар жаныңды! 

Тұрғызар кемең – тӛрт бұрыш кеме болады, 
Кемеңе тие, тіріні барлық, толады, 
Биіктік, ені, кӛлденең бәрі тең болсын, 
Мұхит – ол тентек, жақсылап жаса жобаны». 
 
 Отына пісті жауап қатады... 
 
Түсіндім бәрін Ел Ана тақсыр, ақыл деп, 
Түсіндім тақсыр, әр сӛзің маған ақыл тек. 
Құрмет тұтам, дәл солай бәрін істеймін,  
Не айсам қостар, ӛз халқым мені, мақұл деп? 
 
Отына пісті  айтып жатыр... 
 
Сенімді құлым деді ол маған, сеніммен...  
Еліңе сен айт, шындығын айтқын жӛнімен...   
 
Эллиль мені жек кӛрді  деші әуелден, 
Сезімге ӛзім берілгіш едім, тәуелді ем... 
 
Қалада бірге онымен тұра алмаймын, 
Ізінен Эллиль жиркенер менің табаным...  
 
Мұхитқа кетем, Ел Ана тақсыр жанына... 
Сүрмеймін ӛмір Тәңірге Эллиль табына...  
 
«Эллиль сұм сізге жіберер нӛсер жаңбырын, 
Құпиясын құстың, біліңдер балық тағдырын. 
 
Шығады жерге бай  егін адам айтқысыз, 
Эллиль сұм сізге жіберер сұмдық жаңбырын. 
 
Күн бойы – нӛсер, үйіңнен ӛзің қашарсың, 
Аспаннан астық жауғанын кӛріп сасарсың». 
  
Саралатаңда  шақырдым, жұртым, ағылсын, 
Ерлердің бәрі тіл қатпай маған бағынсын... 
  
Бұзамыз үйді, сӛгеміз шарбақ, аямай, 
Кемеге қажет нәрсенің бәрі табылсын. 
 
Бала да кӛмек етеді тасып, қарамай... 
Дүния, мүлік тасиды бәрін, санамай... 

Тынбастан бес күн қорапқа солай тасыдық: 
 
Жүз жиырма қардай биігі болды деседі, 
Жүз жиырма қардай ені де солай деседі, 
Үштен бір шаршы тұрғыздық кеме ауданы, 
Кӛлденеңі де жүз жиырма қардай есебі. 
 
Кемеге алты орын-жай салдым кең етіп, 
Жетіге бӛлдім, әр бірін бірдей, тең етіп. 
 
Тӛменін кеме тоғызға бӛлдім, үш қатар, 
Қазықтар қақтым, шайқалтпай кеме ұстатар. 
 
Бағытшы жасап, орнықты еттім, кемені, 
Толқынға мықты, бекіттім жүкті, үш қатар. 
 
Еріттім майлы топырақ санап, үш ӛлшем... 
Қарамай құйдым ерітіп санап үш ӛлшем... 
 
Үш ӛлшем тағы майын да күнжі тиедім, 
Күнжінің майын кемеге жақтым үш ӛлшем... 
 
Кемеші тығып тастады майды үш ӛлшем...   
 
Азыққа қажет, ӛгіздер кілең сойғыздым, 
Қой етін қақтап, сүрледім, сақтап қойғыздым... 
 
Шырыны жеміс, май, секер және тәттілер, 
Суардым елді, бұлақ боп ақты шараптар...  
 
 
Қош иіс майлар аштырдым бәрін аямай... 
 
Тапқанның бәрін, кемеге түгел тиедім. 
Қажеті болар дедім де күміс тиедім. 
Қажеті болар дедім де алтын тиедім. 
Қажеттің бәрін, жәндікті тірі тиедім. 
Кемеге түгел, отбасын, туыс тиедім.  
Малын да дала, аңдарды ұстап тиедім.  
Шебердің бәрін алдырдым зорлап, тиедім... 
 
Күн батар шақта кеме де дайын болғанды... 

Қозғалта алмай орнынан кеме  жүр едік. 
Ауыр боп кеме, жағадан тіреу тіредік.  
Қазықтар қақтық, астынан сына, үстінен,  
Екісі үштен  батты да суға, түледік. 
 
Мезгілді маған белгілеп Шамаш бергенді: 
 
«Таң ата нӛсер тӛгеді кӛктен ағылып, 
Қараңғы басар, жарықтың кӛзі жабылып. 
Ал сосын түнде жауады жаңбыр астық боп, 
Кіріксін есік майменен қара жағылып». 
 
Мезгіл де жетті, уақыт жетті белгілі... 
 
Таң ата нӛсер құйды ғой кӛктен ағылып, 
Қараңғы түсті, жарықтың кӛзі жабылып. 
Ал сосын  кӛрдік аспаннан жауған астықты, 
Тәңірге сендік, тағдырға кӛндік бағынып. 
 
Қорқыныш кірді түріне қарап аспанға, 
Еместі мүмкін қарауға оған жасқанбай. 
Кемеге міндім, тездетіп жаптым есікті – 
Есікке жақтым қарамай қалың, бас қамдай... 
 
Таң атқан шақта, сібірлеп сәуле таралып, 
Аспанды түгел орады сұсты қара бұлт. 
Адду жүр сонда, ортасы бұлттың күркілдеп,  
Қорқыныш шаша, күшімен Тәңір жаралып. 
 
Шуллат пен Ханиш келеді дауыл алдында, 
Хабаршы –  жаушы  даламен, биік таумен де.  
 
Эрагаль шықты суырып бӛгет қазығын. 
Нинурта болса талқандап бӛгет, нағызын.  
 
Тек Ануннаки, апаттан аман қалсын деп, 
Жағып жүр шырақ, сәулесін жерге түсіріп...  
 
Қырсығы Адда, қалғандай қатып қара аспан... 
Қарап боп жатыр, ӛздері Тәңір жаратқан... 
 
Ақ пенен қызыл – қараға бәрі айналды... 
Жер беті шыны табақтай сынды, шағылды...  

Оңтүстік желі күн бойы, бір күн, құтырды... 
Ерітті тауды, қыратты, тӛбе жұтылды... 
 
Далаға жетті, қалаға жетті, жалмады... 
Ешкімді ешкім кӛре де тіпті алмады... 
 
Аспаннан адам қалыпты жоқтай, кӛрінбей... 
Аспаннан жер де қалыпты жоқтай, кӛрінбей... 
 
Тәңірлердің де топаннан кетті зәресі, 
Ану да кӛкке кӛтеріліп кетті, жер есі... 
 
Қорқыныш екті, әлемді жайпап, тындырды... 
Иштар да тіпті, қысқандай толғақ,  шыңғырады... 
 
Дауысы жұмсақ  ханымы Тәңір ӛкініп: 
 
«Сол күні түгел топыраққа бәрі айналсын... 
Адамның бәрі ӛзімнің халқым емес пе? 
 
Кеңесі Тәңір –  шешімді зұлым қостапты... 
Қалайша ӛзім –  шешімді зұлым қостаппын? 
 
Туам ба сонда адамды ӛзім жойсын деп?   
Ұқсатып қойға кез-келген ұстап сойсын деп!» 
 
Ануннаки құдайлары қосылып оған жылауда...  
Айласын тап деп, барлығы одан сұрауда... 
 
Жуасып қалды, отырды бәрі жыласып... 
Қайғырып отыр, кӛгерді ерні тобарсып... 
 
Сұрапыл дауыл алты күн, жеті түн соқты 
Топан су жерді  тастады жауып, тұншықты. 
 
Топан мен дауыл аянбай солай шайқасты... 
Жетінші күн таңда тоқтатты топан айқасты... 
 
Тыншыды теңіз, топан су ақыр тоқтады... 
 
Айырма қанша – Тәңір мен адам арада... 
Жел-тесік ашып қарадым түнек далаға... 
Бұрқанған теңіз тыныштық тапқан, Күн нұры 
Кемеге ӛтті, тіршілік болып тарала... 

Тет-тегіс болған, тақтайға дала айналып...   
Топырақ саз боп кетіпті барлық жай халық... 
Тізерлеп жылап отырмын ойлап, ӛкініп, 
Кӛзімнен жас боп тӛгіліп жатты қайғы ағып... 
 
Шексіздік-мұхит! Сағындым сені қара жер!.. 
Он екі ӛлшем – шалынды кӛзге бір арал...  
 
Қазығұрт тауға тоқтады жетіп кемем де...  
Оймақтай жері ойнатпай тұрды кемемді... 
 
Қазығұрт – бір күн, екі күн тұрды шайқалтпай... 
Қазығұрт – үш күн, тӛрт күн де тұрды шайқалтпай... 
 
Қазығұрт – бес күн, алты күн тұрды шайқалтпай... 
Қазығұрт тауы жеті күн тұрды шайқалтпай... 
 
Жетінші күні бекіндім, ойды пісірдім, 
Кемеден кӛкке кӛгершін құсты ұшырдым. 
 
Кӛгершін қайтып оралды қайтып кемеге, 
Жер таппай келген қондырдым қайта құсымды... 
 
Жӛндемек болып бастаған осы ісімді, 
Кемеден кӛкке қарлығаш құсты ұшырдым. 
 
Қарлығаш, ол да, оралды қайтып кемеге, 
Жер таппай келген қондырдым қайта құсымды... 
 
Кемеден кӛкке қарғаны енді ұшырдым... 
Жер тауып қарға оралмай қойды, түсіндім... 
 
Су қайтты, кӛзге сағыныш жер де кӛрінді... 
Қарқылдап қарға, жер шоқып отыр, ӛлексе...  
 
Кемеден шығып қарадым түгел тӛрт жаққа...  
  
Тӛрт бағыт – түгел, бәріне бердім садақа... 
Пісірттім шелпек жеті рет, жеті, санаса... 
 
Мадақтап Тәңір, тағдырға кӛндік, шүкір деп, 
Қанағат еттік, тағдырға кӛніп, бүкіл кӛп. 

Тәңірлер құмар садақа шелпек исіне, 
Жинала қалды, істейтін ісі сүйсіне. 
 
Ең соңғы болып иіске келді Ел Ана... 
 
Келді де кӛркем алқаны биік кӛтерді. 
Бұ күнге бола дайындап еді оны Ану.  
 
«Тәңірлер қара! Мойнымда менің тас – алқа! 
Бұл сыйлық қымбат, қолымен Ану жасалса! 
Күндерді осы ұмыта ӛзім алмаспын, 
Уақыт тіпті бүгінгі зарды баса алса... 
 
Тәңірдің бәрі жиналып бұнда кел десін... 
Жалғыз-ақ бірі, қатігез Эллиль, келмесін. 
Ойланбай топан жіберіп, қырып адамды, 
Тып-тыйпыл қылды, жайнаған жасыл жер бетін. 
 
Эллиль жерге түсіп тірі адамдарды кӛреді... 
 
Эллиль де келіп адамды тірі кӛрді де, 
Санаған еді тіршілік біткен ӛлдіге, 
Кемені кӛріп Тәңірі Эллиль долданды, 
Шырағы адам санаған еді сӛндіге. 
 
Ызаға батты Тәңірге Игит арналған, 
Қатігез Тәңір, орнына келмей қалды арман: 
«Құтылған қалай топаннан аман құтылған, 
Кетуі керек еді ғой ӛмір-жалғаннан». 
 
НинуртаныңТәңірге Эллиль айтқаны: 
 
«Ел Ана ғана адамның бәрін қолдайды!.. 
 Ел Ана ғана үйреткен болар бұл ойды! 
 
Ел Ана зарлы, Эллилден сұрақ сұрайды: 
 
«Сен – батыр, ішінде Тәңір данасың! 
Ойланбай қалай қорладың адам баласын? 
 
Топан су қалай жібердің жерге, гүл-баққа? 
Топырақ еттің жандысын, жансыз, қаласын... 
 
Күнаһар болса жазасын тартқыз, терге де... 

Ӛшіктің қалай жандыға, жансыз жерге, не? 
 
Ұстамды болсаң –  қырылып қалмас еді ғой! 
Шыдамды болсаң – құртылып кетпес еді ғой! 
 
Тоғытып топан суына қарап қылғанша, 
Арыстан тажал, айқасып жүріп ӛлмес пе? 
 
Тоғытып топан суына қарап қылғанша, 
Аштыққа шыдап, айласын тауып кӛрмес пе? 
 
Тоғытып топан суына қарап қылғанша, 
Жіберіп оба, адамды солай жеңбес пе? 
 
Мен – Ел Ана Тәңірмін! 
 
Данаға озық, шешсін деп ӛзі түс бердім! 
Біріне ерен топанға қарсы күш бердім!  
Оларды аяп, адамға содан сыр аштым!  
Райдан қайтып оларға сен де ақыл бер!» 
 
 Отына Пістінің ӛзін Эллильдің қалай  
Тәңірге айналдырғаны туралы айтып жатқаны... 
 
Бағынды Эллиль кемеге шықты, басыла...  
Ӛрлігін, ӛкпе секілді алған жасыра... 
Алдырды әйелімді де кеме үстіне, 
Тізерлеп отыр деді де, менің қасыма...  
 
Араға тұрды, тигізіп қолын маңдайға,  
Батасын берді. Ӛткіздік бастан сондайды... 
 
«Алдыма міне, Отына Пісті сен келдің! 
Ерлікпен талай адамдық іспен сенделдің! 
Бүгіннен бастап Тәңірсің, шексіз билікті, 
Қазірден бастап Тәңірдің бірі  сен, болдың! 
 
Отына Пісті тұрағың ӛзен сағасы!»... 
 
Күл Кӛмеш менің хабарым осы, осындай! 
 
Кім саған жинап бере алар түгелТәңірді?  
Кім саған табар іздеген ӛзің ӛмірді? 
Бір амал іздеп кӛрейін, қандыр ұйқыңды. 

Алты күн және жеті түн бӛлмей ұйқыңды!» 
 
Аяғын созып отыра берген кезінде,  
Ұйқының демін үрледі оған, сезімге.  
 
Ұйқының демін, сағымы дала секілді 
Күл Кӛмеш кетті ұйқыға түкті сезінбей.. 
 
Отына Пісті әйеліне қарап сӛйлеп тұр: 
  
«Батырға қара, іздеген ӛмір бағынбай! 
Үрледім оған ұйқының демін сағымдай!. 
 
Отына Пістіге әйелі кеңес береді: 
 
«Қолыңды тигіз, оянсын адам, шаршаған, 
Ізімен келген жүрсін де қайтсын еліне, 
Ӛз жерін дұрыс еткені қоныс барша адам». 
 
Отына Пісті әйеліне жауап қатады: 
 
«Адамдар кілең, ӛтірік құмар шетінен! 
Кетеді кейде шындықтан аулақ бетімен!  
 
Күніне бір нан пісір де, сақта басына, 
Тұрғанша жарға салып тұр белгі, қасына» 
 
Пісіріп нанын, күн сайын қойды басына, 
Әр таңда жарға белгі де салды қасына. 
 
Бірінші нан шашылды. 
Екіншісі жарылды, үшіншісі кӛгерді. 
Тӛртінші нанның – қабығы кетті ағарып. 
Бесінші қатып қалады, алтыншы әлі жұмсақтау. 
Жетінші таңда – маңдайға саусақ тигізді. 
 
Күл Кӛмеш сонда оянды, оянды да сӛйлейді: 
 
«Ілініп кӛзім ұйқыға бара жатқанда,  
Саусағың тиіп, оянып кеттім, әттең-ай!. 
 
Отына Пісті сӛйлейді сонда былай деп: 
 
«Күл Кӛмеш оян, қойылған нанды санап кӛр, 

Қанша күн мен түн ұйқыда болдың, санап кӛр. 
 
Бірінші наның  шашылды. 
Екіншісі жарылды, үшіншісі кӛгерді. 
Тӛртінші нанның – қабығы кетті ағарып. 
Бесінші қатып қалды да, алтыншы әлі жұмсақтау. 
Жетінші таңда – оянып кеттің ақыры.  
 
Күл Кӛмеш сонда сӛйлейді: 
 
«Отына Пісті! Не істеймін, қайда  барамын? 
Уайым-қайғы жаныма, қанға тарады. 
Еркімді алды, жанымды билеп Жаналғыш,  
Тірі адам емес, ӛліктей маңға қарадым. 
 
Отына Пісті кемешіге сонда тапсырды: 
 
Батырың сенің ӛн бойы толған жаралар, 
Аң тері киген, жабайы жанға пара-пар. 
 
Уршан Аби оны жуындыр ӛзін тазартып, 
Жуынсын, сосын кӛйлегін жусын ағартып. 
  
Сәніне келіп, кісілік кӛркін асырсын. 
Киіндір сосын, әбүйірін жапсын, жасырсын. 
 
Қаласы алыс, жол шегіп оған жеткенше, 
Сапары ұзақ, ӛз жолын жүріп ӛткенше, 
Басына дұрыс, орамал байла жаңалап, 
Киім бер тозбас, еліне жетер жаңа боп... 
 
Уршан Аби  жуады оны тазартып, 
Кӛйлектің кірін кетірді әбден ағартып... 
  
Теңізге бәрін тастады, теңіз әкетті... 
 Киінді сосын, денесін түгел жасырды... 
 
Басына дұрыс, байлады мата жаңадан... 
Сәніне келіп, кісілік кӛркін асырды... 
 
 
Қаласы алыс, жол шегіп оған жеткенше, 
Сапары ұзақ, ӛз жолын жүріп ӛткенше –  
Тозбайды киім, жетеді үсті жаңа боп... 

Кӛмеш пен Уршан қайыққа қарай беттеді. 
Қайықты суға түсірді, жүзіп кеткелі... 
 
Отына Пістіге әйелі сонда айтады... 
 
«Күл Кӛмеш ӛмір іздеді, кезді, шаршады – 
Берсеші сыйлық, еліне қайтса, дер шағы!  
 
Күл Кӛмеш естіп, қайықты кері бұрады, 
Кӛтеріп сырық, жасаған ӛзі құралы.  
 
Отына Пісті айтады сонда Кӛмешке: 
 
«Күл Кӛмеш ӛмір іздедің, кездің, шаршадың – 
Еліңе қайтсаң, берсем мен сыйлық дер шағым!  
 
Не берсем екен, еліңе алып кетерлік? 
 
Айтайын саған құпясын мұхит, Күл Кӛмеш! 
Ол бірақ жай сӛз, үлде де емес, бүлде емес... 
 
Бір гүл бар терең түбінде мұхит, бір асыл! 
Ұстаған табар табиғат пенен жарасым! 
Сол гүлді батыр түсірсең егер қолыңа, 
Қарттық жоқ саған, жас болып мәңгі қаласың!» 
 
Күл Кӛмеш естіп бұл сырды қабақ ашылды... 
Қақпағы құдық мұхитқа жетер ашылды... 
Ауыр тас байлап, құдыққа түсті, жан кешті, 
Мұхитқа терең тастары оны батырды... 
 
Қолына тікен кіргізе жұлып алады... 
Қуаныш кернеп кеудеге сыймай барады... 
Аяғын тастан босатып алды Күл Кӛмеш... 
Жеткізді жерге, толқындар оның пырағы...  
 
Күл Кӛмеш кемеші Уршан Абиге айтып жатыр: 
 
«Уршан Аби! Арманға жеттім, жарадым! 
Бұл – ӛмір гүл, қарашы бұған қарағым! 
Адамға ӛмір сыйлайды бұл гүл, жасартар, 
Қорғанды Ӛрік қалама алып барамын. 

Орындап шықтым еліме берген антымды... 
Жасартам тұтас, бабамды, түгел халқымды...  
Ӛзім де қалам жас болып енді мәңгіге, 
Тойынсын халқым, ӛзгертем ӛмір, салтымды. 
 
Жиырма ӛлшем жол шегіп бір жапырағын гүлдің жоқтады... 
Отыз ӛлшем жол шегіп, алам деп демді тоқтады... 
 
Кӛлшікті кӛрді, мұп-мұздай сулы, Күл Кӛмеш... 
Салқындап алмақ, рахат таппақ, Күл Кӛмеш... 
 
Жер асты жылан гүл исін сезді, алады... 
Ғажайып гүлмен ініне кіріп барады... 
Жастықтың гүлі – етеді әсер жыланға, 
Жасарған жылан терісі түсіп қалады...  
 
Бұлақ боп ақты, Күл Кӛмеш батыр кӛз жасы... 
Ӛкініш ӛртеп, шегеді азап әз басы... 
 
Күл Кӛмеш Уршан Абиге тіл қатты: 
 
«Кім үшін еңбек еткенмін сонда, сонша жыл? 
Не деген жаза, не үшін маған, сонша бұл? 
 
Кім үшін жүрек қанша жыл жүрді қан жылап? 
Кім үшін менің шеккенім азап, жан жылып? 
 
Ерлік пен еңбек ӛзіме тимей пайдасы,  
Жыланның улы пайдаға асты айласы... 
 
Жиырма ӛлшем  астында жердің жылан бар... 
Ӛмірдің гүлін тербейді енді жыландар... 
 
Жоғалттым қару, құдықтың ашып қақпағын... 
Алдырдым гүлді... Арманды іздеп таппадым... 
 
Тапқаным барлық – берілген маған белгі ме?.. 
Алам ба енді, тағдырға осы кӛндіге?.. 
 
Қайығым сені, қалдырдым сені, жағада!.. 
 
Шегіндім енді, кӛнемін осы жазаға... 
 
Күл Кӛмеш еді – әлемді шексіз сезе алған, 

Жиһангез еді – теңізді, тауды кезе алған, 
Ойлады қамын, елі мен жердің қамқоры, 
Кемеңгер еді, сезетін бәрін, ӛзі, алдан. 
 
Кӛрместі кӛрді,  сырларды сезді жасырын, 
Әйгілі етті, топан су, зұлмат ғасырын. 
Бәрін де жазды, саз илеп таңба басты да, 
Әлемді кезді, шаршады, кӛнді ақыры... 
 
Ақыры жетті қорғанды Ұрық қалаға... 
 
Күл Кӛмеш сонда сӛйлейді, сӛйлегенде бүй дейді: 
 
«Уршан Аби! 
Кӛтеріл, қара! Қорғанға, Ұрық басына, 
Мақтаныш қала, Ұрықтың қарі, жасына! 
 
Іргетас қандай! Күйдірген кірпіш емес пе?  
Тұрғызған бұны – «даналар ойы» демес пе!? 
 
...Салынған қала «дананың жеті» ойымен... 
 
 
 
 
 
Эннуги – прозвище бога подземного царства и подземных вод. 
«Три десятины площадь...» Площадь ковчега была равна 1 «ику» -- 
около одной третий гектара, высота стен (бортов) – 10 «гар» -- около 
60 м., каждая сторона также 60 м. 
Адду – бог дождя и грозы. Шуллат и Ханиш – его гонцы. 
Эрагель – бог преисподней. 
«Зажгли маяки Аннунаки». Большинство богов из рода Аннунаков 
считались обитающими на земле и под землей; поэтому они 
изображены пытающимся спасти землю. 
Похититель – бог судьбы, приходящий за умираюам. 
«Открыл он крышку колодца...» Сокеаном может сообщатся 
достаточно глубокий колодец. 
 
 
Позже была прибавлена таблица 12, являющаяся переводом 
шумерской былины и сюжетно не связанная с остальными.  

Кейбір дастан кейіпкерлерлері мен жер аттарының  
қазақ тіліне аударылған нұсқасы және түсінігі 
 
1. Урук – Ұрық  
2. Эана – Ел Ана  
3. Иштар – махаббат Тәңірі 
4. Нинурта – соғыс Тәңірі 
5. Самукан – жануарлар Тәңірі 
6. Аруру – Аруақ  
7. Энкида – Елкелді 
8.  Бӛлтебер (қазақ сӛзі) – жабайы адам 
9. Ницир тауы – Қазығұрт тауы 
 
 
 
Асан Бахти 
«Шумерлер. Скифтер. Қазақтар» кітабынан 
Түріктер туралы ежелгі тарих 
ИД «Кочевники» Алматы, 2002 
 
 
Ада –  әке. (Маңғыстау ӛңірінде ада, адай сӛздері сақталған С.Н.) 
Ама – шеше, Ұмай ана. (Маңғыстау ӛңірінде «Ұмай» сӛзіне «аналық 
без» түсінігі беріледі С.Н.) 
Ту – ту 
Ерен – жауынгер (ерен ерлік) 
Таг – тақ 
Зак – жақ (нәрсенің жағы) 
Ет – кет  
Ме – мен 
Гаш – құс 
Еден – дала  
Уш – үш  
Кен – кең 
Уд – от 
Наме? – ол не? 
Денгир – Тәңір 
Сак-гиг – шумер  (сак – сақ, гиг - массагет) 
Қас-сақ – қазақ  
Мушкен – мүскін (пақыр. С.Н.)  

Аудармашыдан: 
 
...Күл Кӛмеш сонда сӛйлейді, 
Сӛйлегенде бүй дейді... 
 
...Тазартам жерді – ендігі осы әңгіме, 
Ендігі ерлік, жырланар осы ән міне! 
Пиғылын кісі, жүрегін адам ағартам! 
Атымды солай қалдырмақ болдым мәңгіге!.. 
 
...Арманы еді ағартпақ адам жүрегін,  
Ұзартпақ болды пенденің жерде ғұмырын!..   
...Жете алмай кетсе, Күл Кӛмеш ары таза еді, 
Билейді екен жаратқан жалғыз Тәңірің... 
 
...Арманды адам алдында кімнің жасқанбақ, 
Күл Кӛмеш содан кеткен де болар аспандап... 
...Қолынан оның келмесе ӛмір мәңгілік 
Қолынан келді бір ақын оны дастандап... 
                                   Ақтау.  Наурыз – сәуір,  2010 жыл 

Әңгімелер 

 
 
Менің Әбішім 
 

Әбіш Кекілбайұлының 60 жылдық мерейтойына орай арнайы жазылған 
алпыс қысқа естелік әңгімелер. 

 
 Әбіш Кекілбаев 1999 жылы алпысқа толады екен... 
 ...Әбекең ӛзіне арналмақ мерекелік тойға қарсы болыпты дейді... 
 Міне, осы алып-қашпа бір ауыз сӛз Әбіш кісілігіне баға бере 
салғандай ма?.. Неге қарсы?.. 
 Әрине, бұл сұраққа әркім әртүрлі жауап іздер. Ал менің кӛкірегім 
бір-ақ нәрсеге сенімді. Ол Әбекеңнің, мен білетін Әбіштің баяғы кісілігі, 
ежелгі кішілігі, ешқашан ортайып кӛрмеген ой мұхитының жағасына 
толқыны шығарып тастар асыл түйірлері... 
 ―Мал-жан аман ба?‖ деп сәлемдесетін, жаннан бұрын ауызға 
алар малы үшін бӛрі-қаріден қауіптенгенмен ұры-қаріден 
қауіптенбеген, ит-құстан күдіктенгенмен кӛрші-кӛлемнен күдіктенбеген 
қазақ бұ күнде мынау түсініксіз заманның қатігездігіне үн қосып қолын 
қандап жатса, ―қонақ келіп қалар‖ деп бар жылы жұмсағын 
жалғызының аузынан жырып, ӛмірі кӛрмеген құдайы қонағына сақтап 
отыратын ӛз даласындай дархан ниетті қазақ бұ күнде кӛршісінің 
қорасынан мал ұрлап жатса, ұлтының бостандық алғанмен босана 
алмай, теңдік алғанмен теңесе алмай жатқан шағында ―мен толып 
едім, мен болып едім‖ деп той жасай алмауы – оның баяғы Әбіштігі... 
Менің бала кезінен білетін Әбішім сондай болатын. 
 Оның ӛзі үшін де, ӛзге үшін де ӛмір сүрмейтінін мен тым ерте 
түсінгенмін-ді. 
 Әбіш бітірген орта мектепті одан бір жыл кейін аяқтап, ауылдағы 
алты жылдық шоферлік жұмыстан соң үшінші ұмтылысым сәтті болып, 
1964 жылы Алматы политехникалық институтының инженер-құрылыс 
факультетіне оқуға түсіп кеткен едім. 
 Сол жылы Әбіштің біраз жүйке жүйелерін жұқарта,  кісілігіне 
кірбің түсіре, алтын уақытына ортақтаса жүріп, ауылдан келген екі қыз 
да оқуға орналасқан-ды. Сол елге де, ерге де абырой бермейтін, 
шаруаның шетіне жеткен күні 25 жастағы жап-жас жігіт кӛпті кӛрген 
кӛсемдерше: ―мынадай шаруаны тоқтатпаса болмас. Біз бүйтіп жүріп 
қазақ халқын бақытқа жеткізе алмайды екенбіз‖, - деген-ді. Міне, содан 
бері ол кісі сол тұрғылас іске араласудан бас тартқан. Сол үшін де 
кейбір ағайындар оған салқындай түскен, сырт тарта бастаған. Бірақ 
біз білетін Әбіш – жеке кісіге жайлы жағдай туғызу үшін емес, ел 
қамымен ғұмыр сүрген Әбіш... Оған сен ―бүйтпедің‖ дейтіндер бар 
шығар.  Ал мен Әбекеңнің ―бүйтпей‖ ―сӛйтіп‖ жүрген себебі – 

бүйткенінен сӛйткенінің ӛз еліне, қазақ халқына пайдалырақ екеніне 
кӛзі жеткендігінен туған әрекет екенін жақсы білемін.  
 Әбішті кӛптеген азаматтар танитын, білетін шығар. Ал менің оған 
ешкімнің ортағы жоқ ӛз Әбішім бар... Ол – Менің Әбішім!.. 
Ӛмір жолымыз бір сүрлеуге түспесе де тіршілік арнасы арба 
доңғалағының жарыса жатқан жолындай қатар, бір-біріне із салып 
араласып кетпесе де алыстай алмас тағдырлас болғаны менің оны 
біржола түсінуіме, қандай жағдайда болмасын оның кісілігі мен 
парасатына шек келтірмейтіндей ниет қалыптастыруыма жеткізді. 
Әбішті әркімдер де ӛз жобасында жақсы білетін болар, ол туралы 
талайлар ой толғар. Мүмкін Кекілбаевты тануға менің бұл естелік-
толғанымымның да пайдасы тиер. Айта кетер, мойындай кетер бір 
нәрсе – менің оны толық білем деп таласпайтындығым. Ӛмір бойы 
мансапты қызметтер атқарған кісінің сыры да, қыры да мол болар – 
менің білетінім оның сегіз қырының біреуі, сексен сырының сегізі-ақ 
болар. Бірақ менің жазбақ болып отырған қысқа әңгімелерімде 
ешкімнің ортағы жоқ – ой да менікі, оқиға да менікі, Әбіш те менікі. Сол 
себепті әзірге маған жанры белгісіз бұл еңбегімді ―Менің Әбішім‖ деп 
атамақ болдым. 
Бір кезде ол екеуміз дос болатынбыз. Бірақ, жас арамыз бар болғаны 
бір жыл жиырма жеті күн болса да ол бірте-бірте маған ағалық қыла 
бастады. Оны мен әрі досым, әрі ағам дейтінді шығардым. Кейінірек 
оның ойына, ӛмір туралы пікірлеріне ортақтаса жүріп, оның ағалықтан 
да ӛтіңкіреп кеткенін байқай бастадым. Оның білімі мен ойы, кісілігі 
мен кішілігі енді ӛзіне табынта бастады. Жасым елуге толған жобада 
мен ол кісіні Пір тұта бастадым. Енді мен ―Менің Пірім - Әбіш‖ дейтінді 
жиі айтатын болдым. 
Міне, енді әлімнің келгенінше, шеберлігім жеткенінше сіздермен бірге 
алғашқы кездесуден бастап бұ күндері кейбір сыншылардың ―кемеңгер 
Әбіш‖ деп мойындаған жасына дейін жүріп ӛтпекшімін. 
 
 
Кездесуге дейінгі таныстық 
 
 Менің балалық бал дәуренім Тиген-Құлбырақ, Ақмыш-Шерқала 
маңдарында ӛтіп еді. Ӛз туған жерімнен кейінірек біраз ерекшеліктер 
байқадым... 
 ...Біздің ақындардың ―Маңғыстау тауы биік‖ деп әнге қосып 
жүрген таулары басқа таулы жерлердің тӛбесінен де аласа болып 
шықты... 
 ...Ұрттасақ мейіріміз қанбай, қарасақ кӛзіміз талмай, бар тірліктің 
бастауындай кӛріп жүрген Қаратау бұлақтары ені қадамыңа, тереңдігі 
тобығыңа жетпейтін жылғалар екен...  

 ...Басына шығып ойнаған бір-екі кәрі ағаштар болмаса кӛктей ӛтіп 
ені мен ұзынына жету үшін мыңдаған шақырым жол жүретін ен 
даламызда орман түгіл тоғай да кездеспейтін болып шықты... 
 ...Бірақ менің Әбішім бар! Әбіш деген сӛз аузымнан дыбысқа 
айналып шыққаннан бастап-ақ мен үшін Маңғыстаудың әр тӛбесі 
Алатаудай, әр бұлағы Жайықтай болып сала береді... 
 Менің аласамды биіктетер, азымды кӛбейтер – Әбіш!  
Кемімді теңестірер, жоғымды кездестірер – Әбіш! 
...Жаратылысқа таңданбасқа бола ма? Ол да мен сияқты болып туып, 
бәріміздей ержетті. Ӛскен ортамыз да бір, жаралған топырағымыз да 
бір. 
Ӛзім танитын аз ғана ауыл адамдарынан басқа да ел бар екенін мен 
біраз ес жинағанда барып қана түсіндім. 
Кісілердің бір-бірінен ӛңі түгіл тілі басқа болатынына жасым ―отау иесі 
– он үште‖ ғана кӛзім жетті. Солай ӛскен біздер кӛп нәрседен кем 
қалыппыз. 
Әлі күнге дейін кӛпке қосылып секеңдеп билей алмайтыныма 
арланамын. 
Кейбір жерлестерімнің ―сәләматсың ба?‖ деп сызылып тұрмай 
―ассалаумағалайкүм‖ деп даурығатынына намыстанатынмын. 
Аулымның балаларының үлкенмен сӛйлесіп тұрғанда ―сіз‖ сӛзін 
пайдаланбайтыныны мені жерге кіргізіп жібере жаздайтын. 
―Мәдениетсіз‖ деген сӛзді мойындап болған болатынбыз. Енді мынау 
алпысқа келген жасымызда мәдениет дегеннің не екенін 
түсінгендеймін. Сӛйтсек, мәдениет сырт кӛзге мәдениетті кӛрсетер 
қылықтардан және ӛзіңді шын мәдениетті етер ішкі жан 
құбылыстарынан тұрады екен. Енді түсіндік, орынды-орынсыз ―сіз‖, 
―біз‖ деп сызылу, ӛтірік күле сӛйлеп шынымен алдай салу, кешірім 
сұрай тұрып сырттан сата салу, дастархан басында шанышқы мен 
қасықты дұрыс ұстау... тағысын тағылар – бұлар керек болған кісіге бір 
кӛріп үйреніп алатын, бір естіп ұға салатын, сізді сырт кӛзге кӛрікті 
кӛрсетер мәдениет екен. 
Бірақ біздер, біз тұрғылас ауыл балалары, кӛптеген басқа қасиеттерді 
бойға сіңіріппіз. Қазіргі ұрпаққа жетпей жатқан негізгі ұлттық 
мәдениеттің үлгілері: кездескен үлкенге сәлем беру, алдын кесіп 
ӛтпеу, әлсізге жәрдем, жаяуды жолда қалдырмау, ӛтірік уәде бермеу, 
орынсыз ант ішпеу, ала жіптен аттамау, аруақтарды ардақтау, ата-
анаға ізет, той-садақа кезінде сұратпай атқарар міндетің... тағысын 
тағылар... Бақсақ бұлар да мәдениет екен. Біз оны алақандай 
Тигеннің, жұдырықтай Шерқаланың маңында жүріп үйреніппіз... 
Аусар мен Ақмыш, Тиген мен Құлбырақ ойларында жүрген маған Онды 
тауларының басынан алыстан кӛз тастап жүрген біреу болыпты. Мен 
Маңғыстаудың ең терең шұқыр ойларында ойнап жүргенде ол 
Маңғыстаудың ең биік тауларының басында ой ойлап, туған жер 

табиғатына таңданады екен. Сӛйтсек, ол мені кездеспей тұрып кӛріпті. 
Менің ―Шерқала‖ атты ӛлеңдер жинағыма жазған алғысӛзінде Әбекең: 
– ...Сол Ақмыш бұлағының басындағы шағын ауылда менің жүрегіме 
етжақын болып кететін жандар барын мен бала кезімде білген емеспін. 
Бескемпір тауының басына шыққан сайын мен оларды емес, кӛзіме 
оттай басылатын кӛрікті кӛріністерді іздейтінмін-ді. 
Ал тағдыр кейін мені әлгі оқшау тау мен оқшау бұлаққа ӛзгеше 
ықыласты етті. Оған себепші болған, қашан кӛрсең де, омырауын 
ашып, жағасын жайлау, жанын жаз ұстайтын жайдары бала жігіт 
Сайын еді... Менің албырт күндерімнен бастап, қазіргі егдерген 
шағыма дейінгі бастан кешкендерімді ӛзіммен бірдей білетін 
қалтқысыз досым еді... 
...Қалтқысыз достық! Қандай жақсы сӛз! Мен де сол қалтқысыз досым 
туралы, құрметті оқушылар, сіздерменен сырласқым келеді. 
 
 
Алғашқы кездесу  
 
 Әр жазғы демалыс аяқталуға таянып, әр жаңа оқу жылы 
басталуға жақындағаннан-ақ мен ӛз ӛмiрiмнiң ерекше кезеңi ендi 
басталатындай сезiмге бӛленетiнмiн-дi, айрықша қуанышқа 
кенелетiнмiн-дi. Ал, сол, 1955-56 оқу жылы, бiз үшiн тым ерекше 
басталмақ-ты. Бiздiң ауыл балалары алыстағы он жылдық мектебi бар 
Ұштаған деген жерге барып оқиды дейдi… Балаларды сол жақтағы 
интернат дейтiн үйге орналастырады екен… Сол мектепке бiздерден 
де басқа жер-жерден оқушылар келетiн кӛрiнедi… Кино кӛрсетедi-
мiс… 
 …Қалыптасып қалған ӛмiр ағынын бiр сәтте шарасынан шығара, 
арнасынан асыра шайқап-шайқап жiберген осы тӛрт-бес ауыз сӛз 
бұрын аядай аулынан алыс шықпаған баланың жан-дүниесiн қалай 
ұйқы-тұйқы етiп, алып-ұшқан жүрегiне қаншама сезiм сыйлады 
десеңiзшi. 
 …Сонымен жаңа оқу жылына бiр күн қалғанда колхозымыз 
жоғарғы кластарға оқымақ он шақты баласын отыратын орындығы жоқ 
астаулы машинасына жүрелей отырғызып, жүз шақырымдық жолға 
шығарып салды. Осы уақытқа дейiн бiр-бiрiмiзден екi елi айырылып 
кӛрмеген Сақтап екеумiз машина астауының ернеуiне жабысып қатар 
отырмыз. 
 Шетпе деген ауылдың тау-тасты, жыра-жықпылды, ойлы-қырлы 
жерiнен ендi-ендi кең жазықтыққа шыға берген кезiмiз едi… 
Ана кӛрiнетiн не? 
Мынау қала ғой? 
Москва емес пе? 
Москва ғой, шошайғандары Кремль күмбездерi болар? 

Балалар қиялын сонша шарықтата, Маңғыстаудан Москваға 
бiр-ақ шығарған, біздің қала деп қабылдағанымыз кәдiмгi ӛз 
бабаларымыздың шебер қолынан шыққан зираттық сәулет ӛнерiнiң 
туындылары екен, атақты Қамысбай зират қорығы екен. 
 Сол дӛңде, елегзи тұрып кеткен жолаушыларын орындарына 
жүрелетiп отырғызып алып шопыр ағай Ондыдан Ұштағанға бет алып 
бара жатырған ӛзiмiздiкiндей газик машинаны қуып жетiп тоқтатқан-ды. 
Олар да бiз сияқтылар екен. Жұт қыстан аман шыққан, арықтықтан 
жабағы жүнi кӛтерiлмей, қырқылмай жүрген алба-жұлба арық тоқты 
ұсқындас балалар екен. Есте қалғандары, оныншыдан: Қобылан 
Зоранов, Қанат Аманиязов; тоғызыншыдан: Лебен, Әбiш, Ермұхан, 
Қосқали; сегiзiншiден: Болат, Үбайдулла, Тұржан, Нұртiлеу, Қайпы… 
бiразы еске түспей жатыр, ӛмiр заңы қатыгез, бәрiн де ұмыттырады. 
 Шопыр ағалар тез келiстi. Бiздi әкеле жатқан машина сол жерден 
кейiн қайтатын болды да, бiздер Ондының балаларына мiнгесетiн 
болдық. 
 Шопырының жуастығынан ба, әлде балаларының пысықтығынан 
ба, бұлар бiздерге ұқсап жүрелеп отырған жоқ. Ересектерi машина 
астауының алдыңғы жақтауынан ұстап тұрып тұр да, қалғандары 
соларға жабысып қалған. Қақ ортасында, ең алдыңғы қатарда жiп-
жiңiшке, ап-арық, қап-қара тас бұйра бiр бала жағы сембей сӛйлеп 
келедi, сӛйлеп келедi… Ал, қалғандарының соған жақын болуға 
тырысатыны байқалады… 
 Әбiш ана күмбез тамның аты қалай? 
 Әбiш ананың аты неге Қарауылгүмбет? 
 Әбiш анау не? Кiл сұрақ … 
 Ӛмiрiмде алғаш рет сонша жанның барлық пейiлi мен зейiнiн, 
ықыласы мен ниетiн, түгел ӛзiне қаратқан кiсiнi кӛргенiм осы екен. Тiптi 
шеттеу отырған бiздердiң де назарымызды ендi ӛзiне толық аударып 
алған едi. 
 Не айтып келедi екен? 
 Аналар не сұрайды? 
 Ол сонша бiлгiр болғаны ма? 
 Мен таңырқау атты сезiмнiң иiрiмiне айнала Ұштағанға да 
жетiппiн. Таңданудың кӛкесi Ұштаған интернат үйiне келгенде 
басталды. 
 Қазiр арада кӛп жылдар тозаңы қалыңдатқан уақыт атты перде 
орнап қалған кез ғой. Мүмкiн кейбiр сезiмдер сол уақыт тезiнен аздап 
ӛзгерген де болар, бiрақ сол күнi сонда жиналған Жыңғылды, 
Тұщыбек, Шетпе, Ақмыш, Онды, Жармыш, Ұштаған ауылдарының 
балалары, тiптi бiздердi орналастырып жүрген мұғалiмдердiң де 
аузынан Әбiш аты түспеген. Мұғалiмдердiң Әбiш атты баланың ӛз 
мектептерiнде оқитындығына қуанғаны байқалған едi. Мен сол күнi 

алғаш рет тiршiлiк кiндiгiндей кiсiлердiң де болатынына кӛзiм жеткен-
дi. Әбiш аты үлкен әсер қалдырған-ды. 
 Кейiн қаншалықты сырлас, дос, жолдас болғанмен де сол күнгi 
әсер менен ӛмiр бойы тарқамай, о кiсiге кұрметпен ғана қарап қоймай 
сескене де қарауға итермелеп келедi. Ол шығар биiктiң заңғар 
болатынына, ол алар асудың асқар болатынына сендiрумен келедi, 
немiс Бельгер айтқандай – бiрден биiктен кӛрiнiп бiр тӛмендеместен 
басқаға мойын создырып келе жатқан жан. 
 
 
«Сапалы оқу» қабырға газеті  
 
 Ұштағандағы Ленин орта мектебiнiң «Сапалы оқу» атты қабырға 
газетiнiң  кезектi саны бүкiл мектеп үшiн елеулi оқиға болатын. Әбiш 
Кекiлбаев, Сәбит Абдуллин, Лебен Сәдуақасов сияқты бiрi ақын, бiрi 
сыншы, бiрi суретшi талапты жастардың берiле жұмыс жасауының 
арқасында қабырға газетi кезiнде ӛз мiндетiн ойдағыдай атқарды деп 
ойлаймын. Оның бетiне сынға iлiнген балалардың пионерлiк, 
комсомолдық мәселелерi қаралып жататын. Мен де бiр рет сондай 
талқыға түсiп, сазайымды мықтап тартқан едiм. 
 «Сапалы оқу» газетiнiң ең кӛрнектi жерiнде шашы тiкiрейген, 
жұдырығы тоқпақтай бiреу, сол  жұдырық астында одан сескенiп, 
бұғыңқырап тұрған үш баланың сұлбасы, тӛменгi жағында екi шумақ 
ӛлең. Соның бiр шумағы есте қалыпты: 
 
   "Жынды" дейiн десем есi бар, 
   "Жынды емес" десе несi бар. 
   Тӛбелестiң үш рет, 
   Бұны да Сайын есiңе ал! 
  
 Әбiш қай кезде де қоғам мүшесi. Қоғам ӛмiрiнен қағыс кезi есiмде 
жоқ. Сонысымен де Әбiш талай баланың мiнезiнде, талай адам 
жүрегiнде тәрбиешiсiндей боп орын алған болар. Ал мен үшiн – 
қысылсам «Әбiшiм бар ғой» дейтiндей сенiм  кұдiретiне ие еткен 
қамалыма, сезiктенсем «Әбiш не дер едi»  дейтiндей ақиқат  пен 
шындық межесiндей Темiрқазығыма айналды. 
 
 
Әбіштің анасы  
 
 Бұл ауылға да үйренiсiп қалдық. Орта мектебiнiң болғаны 
болмаса, бiздiң ауылдан айырмасы кӛп емес. Тұрмыс жұтаңдау. Аш 
құрсақтыққа бала кезден үйренiп қалған бiздер интернатына да, оның 
кӛжесiне де кӛндiгiп алғанбыз. Үйден ұзасақ ұжмақтың тӛрiне тап 

болардай болып жүрген қияли бала  интернат жағдайын жанымен де, 
қарнымен де түсiнiп қалған кез болатын. Iшiндегi ыссы кӛжесi ӛңеш 
ӛртердей қалайы табақша мен ерiн терiсiн үлбiрете күйдiрер қалайы 
кружка естен кете қоймас. Анда – санда монша болып тұратын. Бала 
басына бiр шылапшын жылы су. Сол суға киiмiңдi де, тәнiңдi де шайып 
алуға тырысасың. Тамақ әрi нәрсiз, әрi жетiмсiз. Ӛмiр бойы жақсы оқып 
келген менiң де, Сақтаптың да сабақтарымыз нашарлап кеттi. 
Аталарымыздың – жуанның жiңiшкерiп, жiңiшкенiң үзiлер шағы 
дегендей күз ӛтiп, қыс таянған кезi болатын. 
 - Әбiштiң мамасы келдi! … деген хабар кұм тӛбенiң арғы бетiнде 
ойнап жүрген бiздердi, құйын  кӛтергендей ұшырып, лезде 
бӛлмелерiмiзге жеткiздi. 
 … Тоғыздың балалары мен сегiздiң балалары кӛршi тұрамыз. Екi 
бӛлме ортақ пешпен бӛлiнген. Жоғарғы жағында кереуетке шығып 
қарасаң арғы жағы кӛрiнетiндей кеңiстiк қалдырылған. Әр бӛлмеде 6-7 
бала тұрады. 
 Топырлай кiрiп келдiк. Айекең (қазiр ел Әбiштiң анасын Айеке 
дейдi) ұлының тӛсегiнде  Әбiш екеуi қатар отыр екен. Стол үстiнде 
семiз қой етi, iрiмшiк, құрт жатыр. Бӛлме сәлемшiлерге толған. Айекең 
ет үлестiрiп отыр. Әбiш маған мол еттi бiр жiлiктi ұстата салды. Әлi 
есiмде асық жiлiк екен. 
 Мен сол күнi қолыма тиген жiлiк етiн түгел жедiм бе, жоқ әлде 
бiреу ортақтасты ма, iрiмшiктен ауыз тидiм бе, жоқ тимедiм бе? – бiрi 
де есiмде жоқ. Бiрақ бiр нәрсе жадыма мықтап орнапты. 
 Апыл-ғұпыл жеп жатырған балаларға қарап инедей шаншылып 
отырып қалған, әншейiнде ауыз жаппас Әбiштiң үнсiз-түнсiз бейнесi. 
Сол сәт, сол бейне менiң кӛз алдыма әлi де жиi елестейдi. Маған бiреу 
сол күнi Әбiш анасы әкелген қой етiнен ауыз тимей қалыпты десе мен 
нанып та қалармын. 
 Бұ күндерде мен ӛзiмдi қанағаты мол кiсiлер қатарына 
жатқызамын. Мүмкiн, бұ тiрлiкте қанағат деген қасиеттi сезiмнiң бар 
екенiн, ол сезiмдi басқара билей алған адамның ӛзгелерден 
дараланып, ерекшеленiп тұратынын сол күнi ұқтым ба? 
 Бiр-екi рет жесейшi деп ескерткенiне онша ұмтыла қоймаған 
Әбiшке шешесi де аса зорлап аузына тыққыламаған едi. 
 Сол кезде соншалықты ақыл жүгiртiп ойладым деп айта 
алмайтын, бiрақ естен кетпес Әбiштiң сол бейнесi кӛз алдымнан 
кетпей-ақ қойды. 
 … Балаларға ет үлестiрiп отырған Ана … 
 … Жемге жиналған арық тоқтылардай жадау балалар … 
 … Үн-түнсiз соларға қарап отырған Әбiш … 

Қайырғали Смағҧлов атындағы пионер отряды 
 
 Бiздiң мектебiмiзде оқушылардың күнделiктi рухани тiрлiгi 
пионер, комсомол жұмыстары арқылы iске асып жататын. 1955-56 оқу 
жылында Әбiш мектептегi дружина советi, ал мен бесiншi класс 
оқушылары кiретiн Қ.Смағұлов атындағы отряд советiнiң председателi 
едiм. 
 Бiр күнi Әбiш бiзге келiп отряд жиынын ӛткiзiп, сол жиында ӛз 
қолымен Қайырғали ағамызға шақыру хат жазған болатын. Қысқа 
жақын ойда жоқта батыр ағамыздың жетiп келгенi. Қолында Әбiш 
жазған хат. Кеште тӛбе басында дружина жиыны ӛткiзiлетiн болып 
шешiлiптi. Маған костерге жағатын отын әкелу тапсырылды. 
Интернатымыздың қара бурасын жетектеп, екi-үш бала алып 
"Құсқонбас" (бұта) шабуға кеттiм. Жақын жердегi бұталарды азайтып 
тастасақ керек, бiраз жерден бiр түйе отын әкелiп, тӛбе басына 
шӛмеле етiп үйiп, астына тамызық дайындап, оңай тұтанатындай етіп 
дайындап қойдық. 
 Кешке жақын дружина жиынын кӛрмек болып бүкiл колхоз 
адамдары тӛбе басына жиналды. Соншама кӛп халық алдында Әбiш 
Қайрош аға батырлығы жӛнiнде сӛйлеп кеттi. 
 Қолында түк жоқ, ара-арасында қолын оңды-солды сермеп 
қойып, ағылды дейсiз!.. 
 Жүрегi қалай дауалады екен !?  Бұқар жырау бабамыздың ӛзi 
«қалың елдiң алдында сӛз бастаудан қиынды кӛрмедiм» дептi ғой … 
 Әбiштiң батыр болғаны ғой, сонда, Әбiш жасынан батыр екен-ау ! 
 Сол жиында батыр аға мойнына Таужанова Қантӛре (5кл 
оқушысы, болашақ менiң зайыбым) галстук тағып Асқарова Тiлек деген  
пионермiз костерге от бердi. Үйiлген бұта лау ете қалғанда қызуы 
шыдатпай сапта тұрған балалар кейiн шегiнiп басқалармен араласып 
кеткен-дi. Костер оты тез лаулап, тез сӛнiп қалды да оның жарығында 
iстемек  болған шаруаларымыз орындалмай қалған болатын. 
 Мен мүмкiн сол жолы елiмiздiң «Болар бала жас болмас», -деген 
даналығының  мағынасын ұққан болармын. 
 
 
Лира мен Муза  
 
 Тоғызыншы класта оқып жүрiп Әбiш ғашық болып қалған едi. 
Бiздер сол жылы Лира, Муза деген сӛздердi үйренгенбiз. Әбiштiң 
Кларасына, немесе Лираның Музасына ғашықтығы ӛте шынайы сезiм 
болатын. Кәдiмгi жiгiттi естен айырардай ғашықтық… 
 Алпысқа келгелi жатқан ақсақалды немерелерiнiң алдында 
ұялтпай-ақ қояйын, бiрақ Лебеннiң бiр ауыз естелiк сӛзiн қоспай кетсем 
бұл әңгiмемiзге обал болатын сияқты. 

 Лебен Садуақасов – жасы Әбiштен бiр-жар жас үлкен болғанмен 
бiрге оқыған кластасы, Әбiштiң тiршiлiк шаруасына қырсыздығының 
орнын толтырар қамқоршысы, керек кезiнде Әбiштiң қасы мен қабағын 
баққан күтушiсiндей, Әбiш ӛмiрiнде үлкен iзi бар кiсi. 
 …Лекеңнiң айтуынша екеуi ауылдың түстiгiндегi тау-тау 
құмдардың арасынан Клараны күзетiп сағаттар бойы құм арасында, 
шыжыған күн астында жатады екен. Аңдыған алмай қоя ма, ақыры 
Клара үй ауласына бiр шығып кӛзге түссе болды, бiздiң Әбекең үлкен 
шаруа бiтiргендей кӛңiлi толып, интернатына қайтатын болса керек. 
 "Жетiншiнi" мен Ақмыштан, Клара Шайырдан бiтiрдi. Ол кезде 
класс бiтiру сынмен аяқталады. Сынға ауданнан уәкiл келедi. Сол 
жылы Шайыр балалары сынын бiзбен бiрге тапсырды. 
 Клара – аға-жеңгесi мұғалiм, үстi таза, жүрiс-тұрысы сәндi, ӛзi 
сұлу қыз екен. Сол жылы сында танысқан бiздер Ұштағанда тағы 
кездестiк. Аға-жеңгесiн мұғалiм етiп сонда аударыпты. Содан үш жыл 
бiр партада отырып мектеп бiтiрдiк. 
 Әбiш – Клара романы басталғанда алғашқы жанашырлардың бiрi 
болып, ретi келгенде хат арқылы сезiмдерiн жалғап жiберуге, тiптi 
кейбiр қиын жағдайларда дәнекерлiк дәрежеде роман кейiпкерлерiне 
септiгiм тиген болатын. Әбiш сол кездiң ӛзiнде-ақ түбi роман 
жазатынына сенетiн. 
 Мен – аңқау, сенгiштеу кiсiмiн. Әбiштiң маған: «Алғашқы 
романымның қаламақысы сенiкi» – деген сӛзi күнi кешеге дейiн 
шындық сыяқты болатын. Бiздер ол кезде ӛтiрiк айтпайтынбыз? Ал 
Әбiштiң сол кезде сол сӛздi шын пейiлмен айтқанына мен әлi 
сенiмдiмiн. 
 Әбiштiң Музасы мектепте атақты қыз бола бастады. Жуан екi 
бұрымы толарсағына түсiп, шашының салмағынан ба, әлде әдейi бой 
түзеген сәндiк қимылы ма, әйтеуiр басын әнтек шалқайта, ауыл 
балаларының кӛзiне жаттау қала үлгiсiмен киiм киген аққұбаға жақын 
қызылшырайлы қыз мектептен шығып құм жиегiндегi аулына жаяу 
кетiп бара жататын. Ол қыздармен де, ұлдармен де кӛп шүйiркелесiп, 
оңашаланып жүрмейтiн, жүрiс-тұрысы кербездiктi танытып тұратын қыз 
болатын. 
 Олар бiр-бiрiн Лира, Муза деп атап, сағынышқа толы, сезiмге 
толы хат жазысатын. 
 Мен әлi күнге дейiн сол балалық шақтардағы махаббат 
сезiмдердi сағынамын. Сол сай-сүйегiңдi сыздатып, жан-дүниеңдi 
шымырлатып жiберетiн сезiмдер-ай! Ендi бұл жаста сӛнiп, ӛшiп бара 
жатқан түйсiктерге сол шақтағы сезiмдер тамырымен нәр тартып еске 
түсiруге тырысамын. 
 Қайран ӛзiң үшiн емес, досың үшiн ӛмiр суретiн сол бiр 
перiштедей пәк сезiмдер! 
 Сол сезiмдерге ие еткен жастық шақ, сен қандай қасиеттi ең!.. 

Әбіштің мектебі  
 
 Жақсыға жақын кӛп. Содан да болар бәрiмiздiң кӛзiмiз тiрiде қазiр 
Әбiш қай мектептi бiтiрдi деген талас туа бастады. Олар он бiтiретiн 
жылы бүкiл Маңғыстауда үш-ақ он жылдық мектеп болатын. Бiлiм 
ордасы – қара шаңырағымыз – Таушық орта мектебi және соңғы 
жылдары ашылған Ұштағандағы, Тұщықұдықтағы екi кӛсем атымен 
аталған орта мектептер. Талас қайдан туып жүр? 
 «Жел болмаса шӛптің басы қимылдамайды» дегендей бұндай 
дауға негiз де бар екен. 
 1957 жылы кӛктемде бүкiл Совет елiнде жастар фестивалi ӛткен. 
Бiздiң колхозымыздың ӛнерлi жастары аудан бойынша бiрiншi орын 
алып, Әбiш бастаған бiрнеше адам облыстық фестивальға, Гурьев 
қаласына баратын болған. Әбiш оныншы кластың жазба экзамендерiн 
ӛз мектебiнде тапсырып фестивальға кетедi де, қайтып келгесiн қалған 
ауызшаларын Таушық орта мектебiнде ӛткiзедi. Аттестатты да сол 
Таушық мектебi бередi. Документ солай толтырылғанмен оның 10 
класты оқып шыққаны Ұштағандағы, кәдiмгi менiң әкемнiң тұрғызған 
онжылдық мектебi болатын. 
 Әкем, Назарбек Сәрсенұлы, жан-жақты шебер кiсi болатын. 1956 
жылы ерте кӛктемде менiң әкем мен Балғабай және Ермек деген үш 
тас қалаушы шеберлер болашақ мектеп құрылысына кiрiсiп кетiп едi.  
Екеуі қабырғасын қаласып ауылдарына кӛшiп кеттi де әкем жаз бойы 
ошақ басындағы бала-шағасы, «подсобник» бiр-екi кiсi кӛмегiмен 
жалғыз ӛзi аяқтап шыққан-ды. 
 Негiзгi кӛмекшiлерiнiң бiрi мен едiм. Мен отын жағатын пеш 
тұрғызуды сол жылы үйрендiм. Сыр  езiп, оны есiк терезеге жағудың 
оңай жұмыс емес екендiгiн, штукатурка деген жұмыстың әрi ең ауыр, 
әрi ең арзан, керiсiнше терезеге әйнек кесiп салудың оңай, бiрақ 
қымбат бағаланатын жұмыс екенiн, айта берсе сан жетпес кӛп 
нәрселердi мен әкеме кӛмекшi болған сол жылдары үйренiп алып 
едiм. Ӛз мектебiн ӛз қолыммен салып алған жалғыз мен-ақ болармын. 
Әбiш бiтiрген мектеп, менiң әкем Назарбек салған, шешем Жаңылдық, 
бауырларым Дайын мен Қайырын, тiптi тӛрт-бес жастағы Қалима мен 
аяққа оралып жүрiп ӛз үлесiн қосқан ең сүйiктi кiшкентайымыз Үмiтейге 
дейiн маңдай терiмен кӛз жастарынан балшық иленген мектеп 
болатын. 
 Мiне, Әбiш, қазiргi ел сүйiктiсi Әбекең сол мектепте оқыған, сол 
мектептi бiтiрген. Сол мектеп қабырғасында болашақ армандарын 
ойлаған. Сол мектеп қазақ халқының бiр кемеңгер ұлына жол берген 
болатын. 

Ҧштаған интернаты  
 
 Бiздер – «қоржын үй» деп аталатын ортасын пешпен бӛлген 
кӛршi  бӛлмелерде тұрдық. Қыста негiзгi отын қой қиы да тамызығы 
ӛзiмiз шауып әкелетiн құсқонбас аталатын бұта болатын. 
 Қысқа қарсы интернатқа бiр машина кӛмiр түсiрiлiп, қи бiраз 
қызғасын үстiне аздап кӛмiр салынатын. Пешiмiздiң оттығы кӛмiр 
жағуға есептелiнбеген болса керек, қаншама сақтанғанмен бiр күнi 
кӛршi екi бӛлме түгел уланып қалды. 
 Есiмдi жисам, жаны жәннатта болғыр, аспаз шешемiз Әуес менiң 
бетiмдi қармен ысқылап отыр екен. Тӛсектерiмен далаға шығарылған 
балалардың қасында бiр-бiр ересек адам. Балалардың бiреулерi 
тiрiлген, ендi бiреулерi әлi есiн жимапты. 
 Сол күнi Әбiштiң болған  болмағаны, болса қай шамада есiн 
жиғаны есiмде жоқ. Ал ӛзiм лоқсып құсумен болдым. Бiр – екi күнге 
дейiн тамаққа да тәбет шаппай, сабаққа да қатыса алмай дел-сал 
болып жүрген болатынмын. 
 Баламыз. Әрқайсымыз әр бұтаның түбiнде бiр ойын ойлап тауып 
ермек етемiз. Интернаттың тамаққа шақыруы үрдісі әлi есiмде. Кезекшi 
бала: «Тамаққа, тамаққа! Тамаққа, тамаққа!» деп, бүкіл ауылды 
шошыта айқай салады. Тауық  балапандарына «шеп-шеп-шеп»   
дегенiндей шақыру. Үй-үйдiң арасынан, бұта-бұта тасасынан, 
жасырынып шылым шегiп тұрған қорғандарының қалқасынан 
тырағайлап жүгiрiп келе жатқан балалар. Қатығы аздау ыссы кӛже. 
Неге сонша ыссы болатынын?.. Жанып тұрған бiр қалайы кружка шәй. 
Iшi қатыңқырамайтын нанның жұмсағымен  кружкаңның ерiн тиетiн 
жерiн жиектеп алып ысылдайсың келiп… Кейiн Ә.Кекiлбаевтың 
«Автомобиль» атты шығармасының бас кейiпкерi болған Зоранов 
Қобылан кӛбiне  Әуес апайға кӛмекшi болып жүредi. Жүгiрiп кiрген 
бойда столға ұмтыласың. Әр орындық тұсында бiр жапырақ нан, бiр 
кружка тұрады. Жүгiрiп келе жатып «горбушка» нанды кӛздеп келе 
жатасың. Бұ күндерде ӛмiр деген күрес деймiз ғой, сол күндегi ӛмiр 
үшiн күрестiң ең күрделi жерi сол сәт болса керек. 
 Сӛйтiп жүрiп бәрiмiз де адам болып кеттiк қой, әйтеуiр. 
 
 
Жазушы бала  
 
 Оқып жүрген кезiнде бұрын да қызыға қарайтын Әбiштi қол 
жетпейтiн биiкке кӛтерiп тастаған оның «Лениншiл жас» газетiне  
шыққан бiр мақаласы болатын. Бүкiл ауылға келген жалғыз газет пе, 
әлде балаллардың қолына түскенi сол-ақ па, бiрiнен бiрi сұрап алып 



 

136 

 

оқып, бiр-бiрiне аңыздай ғып айтып жүрген оқушы балалар. Мен сол 
мақаланы оқыдым ба, әлде оқымадым ба, есiмде жоқ. 
 Бiр орыс жазушысының «Үлкен жол» романымен қазақ  
жазушысының «Магниттаудың оттары» атты повесiнiң образдарының 
ұқсастығы, сюжеттерiнiң сәйкестiгi мiнелген болса керек. 
 «Лениншiл жас» газетiнiң бiр бетiн тұтас алып жатқан мақала, 
жан-жақтан айтылып жататын қошамет сӛздер… Бiрақ Әбiш 
мақтаншақ болмайтын. Ортада кӛп сӛйлейтiн, бiрақ мақтаныш 
сӛздердi оның аузынан кӛп ести қоймаған секiлдiмiн. 
 Лебен ӛте жақсы сурет салатын, кӛркем жазатын. Ұштағанның 
барлық мейрамдық ұрандары Әбiш екеуiнiң мойнында едi. Мейрам 
жақындады-ақ колхоз клубының кiлтi сол екеуiнiң қолына кӛшетiн. 
Оларға ұран жазуға қажет: шұбат, қант, тiс жуатын ақ порошок секiлдi 
балаларға пайдалы нәрселер мол берiлетiн. Әбiш пен Лекең бiз 
сияқты клуб қонақтарының кӛңiлiне қарап шұбат орнына суды, қант пен 
порошок орнына таза әктi кӛбiрек пайдаланып кейбiр уақыттарда ұран 
сапасын әлсiретiп те жiберген кездерi болды-ау деп ойлаймын. 
 Қалай дегенмен де Әбiш туысынан ошақ басы үшiн емес, тұтас 
қоғам  үшiн жаралған жан болуы қажет. Ол ӛзiнiң қоғамға қажеттiгiн 
бала кезiнен сезiнiп ӛстi. 
 
 
Кісі бала  
 
 Бұ күндерi кiсi  ойын кӛп бӛле бермейтiн байсалды, сӛз кезегiн 
тосып сӛйлейтiн байыпты, ӛзге кӛңiлiн жарақаттар сӛзге бармайтын 
кемеңгер Ә.Кекiлбаев жас кезiнде пiкiр таластырғыш, кие-жара сӛйлеп 
кететiн шыдамсыздау бала болатын. Әрине, онымен ой сайысына, 
пiкiр жарысына түсе аларлық бiздерде ол кезде бiлiм де, жүрек те 
аздау-ды. Мүмкiн Әбiштiң үйiрiлiп тұратын шешен тiлi, ұяларын таба 
қоятын балқыған ыссы қорғасындай салмақты ойы да бiзге теңдiк 
бермеген болар. Оған жас мұғалiмдер досындай болса, директор 
тұстасындай болатын. Мектеп директоры Құдайберген Айтмағанбетов  
әрi ақын, әрi журналист, бiз үшiн айтулы iрi тұлға. Бiрде кӛшеде қарсы 
жолығып қалып: «Маған Әбiштi шақырып жiбершi», – дегенi. Құдай 
бiледi,  сол кiсi сонда Әбiшпен бiр шаруа жӛнiнде ақылдасқан болар… 
 Әбiшке, әсiресе жас мұғалiмдер әуес! Мектебiмiзге сол жылы 
келген орыс мұғалiмiнiң (қыз) кӛшеде Әбiштiң қолтығынан ұстап кетiп 
бара жатқанын кӛрiп мен аспаннан аяғы салбырап адам түсiп келе 
жатқандай әсер алғанмын. Менiң ӛз ӛмiрiмде кӛшеде қолтықтасып 
келе жатқан әр түрлi жынысты жастарды алғаш кӛруiм де сол едi. Екеуi 
орысша сӛйлесiп келедi. Сүрген ӛмiрiмiз, ӛскен ортамыз, iшкен суымыз 
бен жұтқан ауамыз да бiрдей. Бiрақ ол орыспен орысша сӛйлесiп 
барады. Талай таң қалдырған Әбiш тағы да табынта түскен. 

Әбіштің алғашқы шумақтары  
 
 Әбiштi жақсы бiлетiндердiң бiрi – оның жандай құрдасы, 
кластасы, бала кезiнде аналары бiрге кӛшiп, бiрге қонған тағдырласы – 
Ермұхан Таужанов. Менiң осындай Әбiш туралы әңгiме жазып 
жүргенiмдi естiп бiрде оның: "Сен бiлмейтiндердi айтсам сен ӛзiңнiң 
Әбiшiңе кiргiзесiң бе", – дегенi. Ол Әбiштiң алғашқы жазған 
шумақтарының бiр-жарын есiнде сақтап қалған екен. 
 
  Жарамсақтың басына 
  Қонды келiп кӛбелек. 
  Пiл болғанда кӛбелек 
  Ол жаншылып ӛлер ед… 
  … Әттең не керек, не керек ! 
 

   Кiм бар екен мiн тақпаған, күлмеген ? 
   Кiм бар екен бәлденудi бiлмеген ? 
   Тышқан екеш  тышқан да мәз ӛзiне 
   Мың бiр есе үлкенмiн деп бүргеден … 
 
   Уа, табиғат ӛкпелiмiн ӛзiңе, 
   Жарамсаққа жалтыратып сӛз бердiң. 
   Уа, табиғат ӛкпелiмiн ӛзiңе – 
   Қызғаншаққа жарқыратып кӛз бердiң… 

 
 Бастауыш мектеп баласы емес алпысқа аяқ басқан ӛзiмiз бұл 
ойларды ұялмай-ақ ортада мақтана айтып жүрер едiк. Жарамсаққа 
айтылған ыза,‖мен-мен‖ деушiлерге айтылған мысқыл қаншалықты 
ӛткiр десеңiзшi. Баланың жәй адамнан жарамсақты ажырата алуы 
оның сол үшiн адамға емес, табиғатқа ӛкпелi болуы – әрине Әбiш 
жаратылысының ерекшелiгiнiң дәлелi ғой. 
 
 
Әбіш студент  
 
 Мұқыр Ниязов – Әбiштiң немере ағасы. Қазiргi Атырау 
облысының Ақкиiзтоғай, Мұқыр ӛлкелерi бiр кезде бұл әулеттiң жаз 
жайлаған жерлерi екен. Мұқаң Мұқырға кӛшiп келген күнi туғандықтан 
сол жер атына ие болыпты. Мұқаңа Құдайтағала алтын асықтай әп-
әдемi, жiгерлi ұлдар берiптi. Солардың ең үлкенi Бауыржан. Бала 
күнiнде елгезек, ақ кӛңiл қызық бала болатын. Ӛзiнiң Алматыда оқитын 

ағасы Әбiш келген күн ол үшiн үлкен оқиға болса керек. Ол ӛз 
басындағы сол қунышты сол күйiнде сезе алатын тағы бiр адам бар 
екенiн тани алған. Студент ағасы Әбiш Мұқаңның табалдырығын 
аттаған бойда ол ұшып бiздiң үйге жететiн. Есiктен басын сұға сала: 
―Сайын аға, Әбiш ағам келдi!…‖ Ештеңе сұратып үлгермей,  сол сәтте 
ол ӛз үйiне қарай безiп бара жататын. 
 Әбiш екiншi курс бiтiрiп жазғы демалысқа елге келiп Таушықта 
бiр-екi күн ӛткiзгесiн Шайырдағы Әбекеңнiң кластасы, сырласы, менiң 
ауылдасым – Сүлеймен Досанов атты жан-жақты ӛнер иесi, ӛмiр 
туралы ӛз түсiнiгi, ӛз кӛзқарасы бар бiр қызық жiгiтке соғып қайтпақ 
болдық. 
 Ол кезде Сүлейменнiң ағасы, менің жездем Дәуiт те, апам 
Сәнәгүл де тiрi болатын. Шәй iшiлдi. Мал сойылып жатыр. 
 Бiз үшеумiз шiлде айында адам тәнi соншалық сағына күтетiн 
кешкi тау самалына денемiздi аялатып, самаладай жұлдыздар мен 
шара табақтай ай жарығымен жӛнiмiздi бағдарлап ауыл сыртында 
сырласып жүрмiз. Сол күнгi негiзгi тақырып – Әбiш оқуын бiтiргесiн 
қайда тұрады, не iстейдi – болатын. Әбiштiң қалыптасқан ойы, 
қабылдаған шешiмi даяр екен. Ол оқуын бiтiргесiн Алматыда тұрып 
қалатынын, ӛмiрiн жазушылыққа бағыттайтынын әңгiме еттi. 
 Сүлеймен оған келiсе алмады. Ӛмiр бойы аядай аулынан тек 
қана Ұштаған барып екi жыл оқып келген нағыз ауыл патриоты сол күнi 
ӛз мiнезiн танытқан-ды. 

– Нағыз жiгiт ӛзi туған жерiнде еңбек етедi… 
Сонда Әбiш толғана ұзақ сӛйлеген едi… 
―Ер туған жерiне, ит тойған жерiне‖ деген мақалды шығарған 

бабаларымыздың түсiнiгi сенiң қазiргi ойыңнан ӛзгешелеу болса керек. 
Тап осы сенiң аталарыңның ӛзi осы Маңғыстаудан бастап Орынборға 
дейiн кӛшкен. Солардың бәрiнiң әйелi Маңғыстауға келiп босанып па? 
―Туған жер‖ деген сӛз ол сенiң тұтас елiң. Ол мақал шыққан кезде 
қазақтар тұтас дүниемен араласып жатқан. Сол кезде ―ӛзге елде 
Сұлтан болғанша, ӛз елiнде ұлтан бол‖ мақалдары шыққан. Жалпы ер 
жiгiт тек қана ӛз ұлты емес, тұтас тiрлiктiң бiр мүшесi екенiн түсiнгенде 
ғана кiсiге айналмақ… 
 
 
Алматыдағы кездесу  
 
 Бұл бiр ұзақ, қызық оқиға. 1964 жылы аяқ астынан шешiм 
қабылдап Алматыға оқуға келдiм. 
 …Жаңаӛзен қаласының әлi ӛмірге келе қоймаған уақыты. Мен 
Қызылсай деген жерде жүргiзушi қызметiн атқарып жүрдiм. Бiр жолы 
алыс сапардан машинам бұзылып, шаршап, азап кӛрiп, үйге зорға 
жеткенмiн. 



 

139 

 

 Әкемнiң: ―Кеше кӛршiнiң баласы оқудан келiп, әкесi той жасады. 
Бiздiң балаларымыз маған ондай тойды бұйыртпады ғой‖ – деп 
налығаны. Ал мен болсам сол бойда: ―Онда мен Алматыға барамын, 
құрылыс оқуына түсемiн‖ деппiн. Анам да : ―Япыр-ай, оқуға барамын 
деген сӛзiн де қойып кеттi-ау – деп уайымдап жүретiн едiм. Мектепте 
сенен кӛп тӛмен оқыған балалар институттарын бiтiрiп келiп жатыр. 
Алла алдыңнан жарылқасын‖ – деп қостай кеттi. 
 Сонымен арада екi-үш күн ӛткенде Алматыдан бiр-ақ шықтым. 
Сынның басталуына да бiр-екi күн қалған. Әбiштiң үйiн таң алдында 
зорға тауып, (Фурманов 118, пәтер 7) есiгiн дүрсiлдетiп ұрып тұрмын. 
Әуелi Әбiш оянып: ―Елден бiреулер келген ғой, есiк аш‖ – деп Клараны 
тұрғызыпты. Жасым жиырма үшке келген алты жыл жұмыс iстеген мен 
есiктiң электр қонырауы болатынын бiлмейдi екенмiн. 
 Есiктi Клара ашты, сәл әрiректе Әбiш тұр екен. Клара ―Сайын!‖ 
деп маған жабыса кеттi. Әбiш те құшақтап жүр. Мен ӛз басым ондай 
сезiмдердi күтпеппiн. Тағы бiр бӛлменiң есiгiнен қарап қалған екi 
әйелге кiнәлi жандай кӛз тастадым. Тұла бойымның келiсiп тұрғаны 
шамалы болса керек, бiреуi жақындап келiп: 
 - Ау, жарқындарым, жӛндерiңдi айтсандаршы, мына  ―банды‖ 
келмегенде ӛлуге айналыпсыңдар ғой! – дегенi.  ―Банды‖  дегенi 
жүрегiме дық ете қалды. Әбiштер жӛндерiн айтып жатыр. Айекең мен 
оның қонаққа келiп жатқан сiңлiсi Мамық та менiң  ―банды‖ емес 
екенiме кӛз жеткiзiп, жүректерiн басқан болуы керек, ұйқыға кеттi. 
Жуынып-шайынып шәйға отырдық. 
 Сол сәттен бастап менiң осы жолдарды жазып отырған қазiргi 
шағыма дейiнгi ӛмiрiмнiң жаңа кезеңi басталып кеткен едi… 
 … Уақыт аз, математикаға күштi болатынмын. ―Антонов‖ деген 
кiтаптан күнiмен, түнiмен отырып есеп шығардым. Алла жолыңды 
оңдайын десе, қолында ғой. Дайындық кезiнде шығарған үш есебiм 
сынға келiп жазбашадан бес, ауызшадан тӛрт бағаларын алып, үйге 
келсем, Әбекең: 
 – Сен баяғыдан берi неғып оқуға келмей жүргенсiң? – дейдi. Мен 
оған: ―Менiң түрiме орыс тiлi диктантын жазып келген күнi қарарсың‖ – 
деймiн. Бұған дейiн екi рет орыс  тiлi диктантынан құлап оқуға түсе 
алмай қалған болатынмын. Маған ас үй тидi. Түнiмен сынға 
дайындаламын. Ұйқым келген кезде қол-аяғымды созып ―зарядка‖ 
жасаймын. Сол кезде Айекең менi тағы да бiр ӛкпелеткен едi. Клараға: 
―Ана қонақтарыңның денi сау кiсi ме едi, қашан кӛрсемде қол-аяғы 
сереңдеп домалайды да жатады‖ – дептi. 
 Менiң барлық саналы ӛмiрiмнiң басы сол Әбекеңнiң үйiнде 1964 
жылы басталғандай. Ол үйде үлкен-үлкен жиындар болып тұратын. 
Келелi-келелi кеңестер ӛтетiн. Мағыналы сӛздер сӛйленiлетiн. Жас 
жазушылар, талапты студенттер, тiптi атақты ұлылар да кездесiп 
қалатын. Барлығы да: 

Қайткенде ел боламыз ? 
Қайткенде кем болмаймыз ? 
Қалай ұрпақ қамын жеймiз ? – десiп жататын. 
Сол жиын, сол айтылған сӛздерден бiздiң болмысымызға да 
нәр тараған, жаңа бастаулар пайда болған болар. 
 Жаңа, саналы ӛмiрiмнiң басы Әбiш атымен басталғанына мен 
ӛзiм әлi күнге ӛте ризамын. Iштей рахметiмдi жаудырып жүремiн. 
 
 
Тҧмсық бҧзар қол  
 
 Оқуға түсiп, ӛмiрдегi ең бақытты, ең қызықты күндердi 
басымыздан кешiп жатырмыз. Екi айдай жатқан Әбiш үйiнен ―Сәтбаев 
22‖  деген үш қатарлы полит-тiң жатақханасына кӛшiп алғанмын. Бiр 
күнi ауылдан қарынға салған аса дәмдi жылқы қуырдағы келдi. 
Қуырдақ болғанда қандай! Әлде анаға деген сағыныштан туған 
сезiмнiң асып-тӛгiлуi ме? Әлде қуанышты, бақытты шағында сәл 
нәрсенiң ӛзi мәндi де сәндi болып кете ме? Не де болса Әбiштiң үйiне 
жүгiрдiм. Керемет қуырдақтан Әбiштiң дәм татуы керек-ақ сияқты. Сау 
болғыр кӛне кеттi. Үшiншi қатардағы 49-шы бӛлмеге келдiк. Бӛлмеде 
бес баламыз. Баймұратов Кәрiм – Қазалыдан. Жүнiсбеков Алхан – 
Түркiстаннан. Кӛбегенов Жеңiс екеумiз Маңғыстауданбыз. Михаил 
Емельянов – Жезқазғаннан. Зайпанов Базарбай – Қарақалпақстаннан. 
Ол бӛлмеде жасырынып тұрады. Бӛлмеге кiрсек Кәрiм сызу сызып 
отыр екен. Қолдасып амандасқан Кәрiмге Әбекең: 
 – ―Япырмай, мына қол сызу сызудан ғӛрi тұмсық бұзуға лайықты 
қол екен‖, – деп бәрiмiздi ду күлдiрген. Кәрiмнiң қолы күректей болып 
дүниеге сыймай отыратын. Кейiн жiгiттер ―тұмсық бұзарыңды әрi 
тартшы‖ деп, талай әзiлдiң желiсi еткен. Әзiлден менi де құр 
қалдырмай, менiң тiкiрейген, әрi қатты, әрi қалың шашыма: 

– Етiк тазалауға жарар он шақты щетка шығар едi-ау, –  деп, бір 
мақтап тастаған болатын. 
 
 
Әбіш математик  
 

Жорғаны сүрiндiруге, шешендi жаңылдыруға бәрiмiз де құмармыз 
ғой. Бiрде досы – мен, iнiсi – Аманқос, жеңгесі әбзелхан, әйелi – Клара 
тӛртеулеп Әбiшке жабылып, оның бойынан мiн таппақ болып әлекке 
қалып отырғанбыз. Бiр кезде есiмiзге оның есебiн ӛмiр бойы 
Жаңбырбаев Үбәйжан деген баланың шығарып бергенiн, тiптi Әбiштiң 
үйiне есеп дәптерiн арқаламайтынын әңгiмеге айналдырдық. Бiздiң 
есiмiзге сол күнi оның Үбәйжан құрдасының георграфия деген 
сабақтан үлгермей тоғызда екiншi жылға қалдырылып қалдырылып 

қойғанның ӛзiнде оныншы оқып жүргендердiң есептерiн шығарып 
беретiнi түскен едi. Әбiштi математикаға нашар едiң деп бетiне бастық. 
Сол кезде оның: 
 – Әй, математиктер! Бiлгiш болсаңдар айтыңдаршы – 
тригонометрия мен геометрия ненi зерттейдi, планиметрия мен 
алгебра ненi зерттейдi?, – деп қойып  қалғаны. Қапелiмде сасып 
қалған бiздерге математиканың салалары туралы жарты сағат лекция 
оқып берген-дi. Бақсақ, ол математиканы бiлмейдi емес, бiлгiсi 
келмейдi екен. 
 
 
Мҧқағали  
 
 Бiр сәттi күнi Әбiш екеумiз ―Аққу‖ кафесiнiң аллеяларының бiрiнде 
сӛйлесiп келе жатқанбыз. ―Әбiшжан‖ деген дауыс бiздi елең еткiздi. 
Ұзын бойлы, қапсағай, иықты бiр жiгiт қолдасып амандасып, кезек 
бермей нӛсерлете тӛге сӛйлеп, еркiндi игере, ыңғайына бағындыра 
бiздердi ―Аққу‖ кафесiнiң түрегелiп тұрып дәм тататын жерiне алып 
келдi. Ол жерде де бұйыра сӛйлеп, ӛзiмсiне басқарып, кӛздi ашып-
жұмғанша екi шампанды қатар ашып бокалдарға толтыра, тiлек 
батасын айта, бiрiнен-бiрiн ұзатпай ыдыстарды босата, ендi ес 
жиғанша қоштасып та үлгерген. Кетiп бара жатырған жұмбақтау жанға 
артынан таң қала қарап (қасындағы кiм деп Әбiштен сұраған да жоқ) 
қалыппын. Әбiш сонда маған: 
 – Мұқағали деген ақын осы, – деген едi. Мен сол кезде оның атын 
да естiмеппiн. Бұ күндерi сол ұлы ақынның сӛзiн тыңдап, қасында 
азғантай уақыт ӛткiзгенiмдi ӛзiме бiр жетiстiк санаймын. 
 
 
Сәбит Мҧқанов  
 
 Әбiш ұзақ жылдар Фурманов кӛшесiндегi екi бӛлмелi үйiнде 
тұрды. Әулеттiң 2-3 жастағы шағы болу керек, екеумiз екi қолынан 
жетектеп Киров кӛшесiмен келе жаттық. 
 Бiр кӛлеңкелi орындықта Сәбит Мұқанов отыр екен. Баланы 
тастай сала екеумiз де ұмтылысып Сәбеңнiң қолын алысып жатырмыз. 
Сӛйтсек, ӛз кезегiн күтiп Әулет те қолын ұсынып тұр екен. Жарықтық 
Сәбең баланың маңдайынан сүйiп бата берiп, арасына қосқан екi 
сӛйлемi  есiмде қалыпты.  
 – Баланы екi жақтап сүйрегенше бәтеңкесiнiң бауын байлап 
берсендер еттi. Сәбең Әулеттiң шешiлiп кеткен бәтеңке бауын 
асықпай, ықтияттап байлап бердi де Әбiшке сығырая қарап: 
 – Мынадай қап-қара баладан да осындай аппақ адам туады екен-
ау, ғажап-ай! – деген едi. 

Әулет ырымдары  
 
 Мол бет пiшiнiне сәл кiшiлiк етер жанарын одан сайын қыса түсiп, 
қиял жетпес алысқа қӛз тастағаннан мұндана түсер мұнарлы жанарын 
жасаурауға жеткiзер ой әлемiне кiрiп кетер, қасындағы отырған 
сенiмен сәл басын изеп қойып, басқа бiр дүбiрлi әлемнiң ортасынан 
шыға алмас шақтарына жиi-жиi куә болғанмын. Әбiштiң ой мен 
жазудан басқа ештеңеге қыры жоқ, iстеуге құлқы жоқ. Оның бағына 
жұбайы Клара ханым ерiн ерiнбей күтетiн, оның дұрыс, терiс 
мiнездерiн кӛп сынап, мiнеп жатпайтын кiсi боп шықты. Бар ӛмiрiн 
Әбiшке арнаған Айсәуле ананың орнын басып, оны айрықша 
мейiрмен, айрықша ықыласпен күте бiлдi. Оның сол мiнездерi барлық 
баласына түгел дарып, олар шын мәнiндегi әке балалары болып 
тәрбиелендi. 
 Айекең бiр күнi ортасы толып, ойлағаны болған жалғызынан 
кӛрген немересiн бӛлейтiн бесiк iздестiре бастады. Бүкiл Алматыдан 
iздегенi табылмай ақыры маған тапсырма берген болатын! Жатақхана 
комендантынан иiндi орындықтың арқаларын сұрап алып, ызбырайым 
аздау болса да бiр бесiк жасап бердiм. Бiрақ бесiгiм сәл кiшiлеу болып 
шығып жасы бiрге толар-толмаста Әулеттiң сирағы сыртқа шығып 
жататын. Бесiк құтты болып, кейiн кӛптеген жазушылардың балалары 
жатып шықты. 
 Сол бесiк себеп болды ма, әлде маған деген ықыласы ӛзгешелеу 
ме едi, әйтеуiр Айекең Әулеттiң барлық ырымдарын маған iстеттi. 
 Мен бесiк жасап алып келгесiн бiр-екi күн жӛргегi мен түбегiн, 
таңғышы мен жапқышын дайындап, Әулет тыштырмайын жасап, мәре-
сәре болып қалғанбыз. Алып мемлекеттiң, дархан даланың Алматы 
астананың бiр нүктесi елдiң ұмыта бастаған, жүрекке жылы бiр 
ырымын еске түсiрiп едi. Кейiн қырқынан шығарып ит кӛйлек 
тастағанымызда тым қызық уақиға болған-ды. Әбiштiң iнiсi Аманқос, 
Әбиев Әжен, Нұрлаев Жомарт, мен, Лебен мен келiншегi Әбзелхан… 
бiраз адамдар ―ит кӛйлек‖ тойына жиналдық. Ит кӛйлек етегiне бiр 
коньяк оралып, жеңiне 25 сом түйiлдi. Мойнына байлар ит табылмай 
дағдарған шақта мен алып қашпақ болдым. Құғыншылардан сәл бұрын 
шығып үлгерген мен бiрден далаға қашпай жоғары қабатқа кӛтерiлiп 
кеттiм де куғыншылар менi кӛшеден iздеп жүргенде мен үйге қайта 
оралғанмын… 
 - Әбiш-ау! Ана итiң жоқ! – деп олар үйге қайтқанда Әбiш екеумiз 
коньяктың тығынын ашып, зәрiнен ауыз тиiп те үлгерген болатынбыз. 
 Басымызға бостандық алған заманда қазақ халқының ойланбай-
толғанбай ата-баба ғұрпын қайтадан жалғастырып кете беруiнiң ең бiр 

басты себебi ортамызда азбайтын, тозбайтын – Меккенiң қара 
тасындай анамыз Айсәуле сияқты жандардың жеткiлiктiлiгiнде болар. 
 Әулет ӛте қызық бала болатын. Оны сүндетке отырғызбақ болып 
мен бiр хирург досымды шақырып үйде күтiп отырғанбыз. Есiк 
коңырауы шырылдағанда, Әбiш: ―Әулет хирургiң келдi-ау деймiн, есiк 
ашшы‖ – десе, есiк ашқан Әулет: ―Так точно!‖ – деп қуанғанын кӛп 
уақыт әңгiме етiп жүрiп едiк. Ұл балалардың пiштiрiлу сәтiн 
қорқынышпен күтетiнi бәрiмiзге белгiлi нәрсе ғой, ал Әулет болса ӛзi 
столдың үстiне шығып алып, болыңдар деп бiздердi асықтырған-ды. 
 Үй адамдарынан ешкiмнiң қарап тұруға дәтi шыдамай шаруаны 
хирург екеумiз тындырған болатынбыз. 
 
 
Дәулет 
 
 Әбекеңнiң балаларының аттары әрi әдемi, әрi мағыналы 
қойылған деп ойлаймын. Әулет, Зәузәт, Сәулет, Дәулет. Бiлмейтiндер 
Әбекеңдей кiсi балаларының атын әрине солай қояды ғой дер. Ал 
шындығында Әбекең бiр де бiр баласының атын қойған кiсi емес. 
Әулеттiң атын ақын Дүйсенбек Қанатбаев қойыпты. Перiште құлағына 
сыбырлаған болар. Жақсы қойған ғой. Клара перзентханаға түсiптi, қыз 
балалы болыпты деген хабарды естiп ―құтты болсын‖ айтуға жиналған 
қазақтың  не бiр жақсылары мен жайсаңдарының ортасынан 
суырылып шығып Хамит Ерғалиев: ―Шырағым, Әбiш, ұлыңның аты 
Әулет екен, ат қойған кiсi сенiң жалқылығыңды ескерiп, әулетi  
ӛркендер деп дәмеленген болар. Бiзде сол тiлекпен мына перзентiңнiң 
атын Зәузәт қойғалы отырмыз‖ – дептi. Үшiншi баласын 
перзентханадан алып келген күнi қалжаға жиналған Асқар 
Сүлейменовтiң анасы – Ақтоты, Қайрат Жұмағалиевтiң анасы – Жаңыл 
сияқты Айекеңнiң  достары: ―Бiр баланың атын бiздер, әжелер 
қоймаймыз ба‖ – деп отырғанда ақын Қайрат Жұмағалиевтiң анасының 
―Сәулет‖ деген сӛзi бәрiне ұнап қалса керек. 
 Ал Дәулеттiң аты ӛзi туылмай тұрғанда қойылған. Әбiштiң немере 
ағасы Мұқыр. Мұқырдың анасының аты Клара келiнiнiң дуалы аузымен 
―Мақұл мама‖ аталады. Сол ―мақұл мама" Алматыға телефон 
соқтырып: ―түс кӛрдiм, түсiмде атам аян бердi, келiн ұл туады, соның 
аты Дәулет болады‖ дептi. 
 Сонымен аты белгiлi бала да жарыққа келдi. Хабарды ести сала 
мен де жеттiм. Үйде бiраз кiсiлер жиналып қалыпты. 
 Сол кезде Әбiштiң үйiне анда-санда небiр атақтылар жиналып 
қалатын. Кешiгiңкiреп Асқар (жаны жәннатта болғыр) келдi. Үйге тiке 
кiре алмайды.  
...Тұңғышы Әлiшердi алып елiне барыпты. Баласына атқа мiн десе жас 
бала қорықса керек. Қара әкеңе, қалай атқа отыру қажет екенiн ұғып ал 

деп қарғып мiнген атын қамшылай ұмтылғанда оқыс шапшыған 
жамалдатқырдан қамсыз отырған ер жiгiт түсiп қалып екi қолын бiрдей 
жарақаттап алса керек. Дәрiгерлер екi қолын самолеттiң екi 
қанатындай етiп қылқитып берiптi. Құс тұмсық қос қанатты жiгiт 
самұрықтай боп сол күнi ерекше кӛрiнген, бiраз әзiлге арқау болған, 
тiптi сонша жазушының ортасында мен де бiр ауыз әзiл айтып 
үлгергенмiн. Менiң: ―Айналайын дәрiгерлер-ай, Асекеңнен тым-тәуiр 
самолет жасап шығарыпты-ау‖ – деген сӛзiмдi Әбiштер әлi күнге күле 
еске алады. 
 Ой, дүние-ай! Сол күнi ешқандай шақырусыз жинала қалған 
соншама жанның бiразы мәңгiлiкке сапар шегiп те кетiптi ғой. Әбiштiң 
анасынан басқа аналар... Есақаң (Естӛре), Шәкең (Шайқы), Жұмекен, 
Меңдекеш, Санбай, Асқар, Мекерия, Маршал, Берекет… 
 Аллатағала барлығыңның да жандарына жәннаттан орын бергей-
дағы. 
 
 
Әбіш офицер 
 
 Мен Әбiштi кез-келген қызметтегi ер жiгiт түрiнде кӛруге даярмын. 
Бiрақ, сымдай тартылған, «дәл солай» деп тақылдап тұратын, қасынан 
ӛтiп бара жатқан шенi үлкендерден кӛз айырмай аяқтарын қаздандай 
басып бара жаткан әскери адам түрiнде емес. 
 Жасы отызға тақап, екi балалы болған шағында оны аяқ астынан 
Қытаймен соғысып жатқан Совет әскери күштерi қатарына алып кеткен 
болатын. Бiздер аз ғана адамдар 70 разъезге шығарып салып қайтқан 
едiк. 
 Кейiн екi жыл әскери борышын ӛтеп қайтқан кезiнде Әбекеңнiң 
Әбдiжәмiл Нұрпейiсов ағасына соншама ренiшпен ӛзiн әскерден 
қалдыра алмағанына, бұның екi жыл ӛмiрiн жоққа шығарғанына айтқан 
ӛкпесiн естiп едiм. 
 Үлкен Әбекең: 
 – Ойбай-ау, Әбiшжан-ау! Сол шаруаны ұйымдастырғандар бiзге 
түк iстеттiрмей кеттi ғой. Сенi әскер қатарына шақырғасын әскери 
комиссариат, министрлiк деп есiк тоздырып жүргенде, бас-аяғы бiр 
жетi iшiнде ӛзiңдi алып кеттi емес пе?  Сол шаруаны  
ұйымдастырғандардың ең керемет тындырған бiр iсi сенiң iс қағаз 
(личное дело) құжатыңды Москваға жiберiп қойыпты да, бiздер мына 
жақта таба алмай жатқанда сенiң кететiн күнiң жетiп қалды емес пе? 
Үлкен Әбекең кiшi Әбекең алдында шәкiрт-балаша ақталып, 
сасқалақтап отырғанына куә болып едiм. Бiрақ мен Әбiштiң екi жылын 
босқа кеттi дегенiне iштей келiсе алмаймын. Әбiштi сол жақта партия 
қатарына қабылдапты. Ол кезде еркiн ойлап, еркiн сӛйлейтiн 
жазушыға партияға мүше болу мүмкiн емес болатын. Партияға мүше 

болмаса Әбiш қызмет бабындағы шыққан биiктерiне жете алмаған 
болар едi. Соның арқасында ол етекте қалмай, әлi күнге әлемге, 
ӛмiрге биiк шың басынан кӛз салуда, сол биiк арқылы оның әлемге 
кӛзқарасы шындыққа жақынырақ болуға әсер деп есептеймiн. 
 Әскери мiндетiнiң соңғы жылын Алматыдағы әскери штаб 
офицерi болып ӛтеп едi. Оның ӛмiрде соншама ауыр, соншама 
қиналып атқарған iсiн кӛргенiм сол болар. Кештетiп жұмыстан келедi. 
Клара шинелiн шешiп iлiп жатады. Әулет есiк алдына орындық әкелiп 
қояды. Әбiш–офицер сол орындыққа, ―уһ‖ деп отырады: Әулет бiр 
аяғын әкесiнiң екiншi етiгiне тiреп алып, қос қолдап мықшыңдай тартып 
етiгiн шешiп алады. Айекеңнен бастап үйдiң бар адамы, қонақтары бұл 
iске үрпиiсе қарап тұратын. Әрқайсысының бойында сол кезде дырдай 
совет офицерiне деген аяныш сезiмi оянатын едi-ау деп ойлаймын. 
 Әбiш әскер қатарынан босап, үйiне келген күн менiң ӛмiрiмде 
үлкен iз қалдырған күн болды. 
 Үлкен зал. Жерге жасалған қазақ дастарханы. Толы ақындар, 
жазушылар. Жейтiн тағам да, iшетiн iшiмдiк те  жетiп жатыр, сӛйлеп 
жатыр. Iше-iше, сӛйлей-сӛйлей, керiсе-керiсе ақыры кейбiреулерi 
Әбiштi жекпе-жекке шақырған. Перiштелер ұясындай кӛретiн жазушы 
қауымының мағынасыз да, нәрсiз әңгiмелерiн естiп, желбуаз сӛздi, 
желiккен түрлерiн кӛрiп, соншалық шошынған болатынмын. Сол кеш 
ең соңында тӛбелеспен аяқталған едi. Олардың кiсiлiкке шақырар 
тамаша ӛлеңдерiн, адамгершiлiк үлгiсiн бейнелер образдарын есiме 
түсiре мен сол күнi мына жазушылар шеттерiнен ӛтiрiкшi де екен-ау 
деген ойға да бой алдыра жаздаған едiм... 
 Әбiшке лайық емес нәрсе тек қана офицерлiк емес екен. 
―Жазушыдан бәрiн күтуге болады‖ – деп мақтанып Әбекең аз ғана 
үйренiп алып ӛзiнiң жекеменшiк ―Волга‖ машинасының ролiне 
отыратынды шығарды. Бiр сәттi күнi алдынан бiр бала жүгiрiп шығып, 
(сау болғыр) Әбекең жап-жаңа Волганы терекке соғып барып, 
шофырлығын аяқтаған. Қатеден қорытынды шығаратын кiсi ғой, содан 
қайтып рӛлге отырмай кеттi. 
 
 
Әбіш немересі  
 
 Бұл кеш Әбекендi ерекше бақытқа бӛлеген күндердiң бiрi болар. 
Әбекең немерелi болып, келiнi перзентханадан шаңырағына оралған. 
Үйге бүкiл жақын-жуығы, ағайын-тумасы, кӛршi-кӛлемi жиналған. 
Барлығының да Әбекең немересiне ат қоюдан дәмесi бар. Iштерiнде 
Әбекеңнiң ӛте сыйлы тумалас ағалары – Есақаң, Шәкең, қаламдас 
ағалары – Тахауи, Әбдiжәмiл… аты жоқ адамның нағашылары. 
 Менiң де дәмем болатын. Сол дәмемдi оңашалап Айекеңе арыз 
етiп айттым. 

Айеке, осы Әулеттiң барлық ырымдарын жасаған кiм? 
Сенсiң ғой, жарығым. 
Сiздерден соңғы Әулетке шын жүрегiмен тiлек тiлейтiн кiм? 
Ӛзiң ғой, жарығым. 
Олай болса Әулеттiң тұңғышына ат қоюға алдымен кiмнiң жолы бар ? 
Жол сенiкi ғой, жарығым. 
Айеке! Олай болса осы сӛзiңiздi қазiр жұрт  алдында ӛзiңiз айтыңыз. 
Жарайды, жарығым. 
Осылай қаруланып алып мен оңаша Әбiшпен сӛйлестiм. 
Ойымда екi ат бар. Әуелгiсi Әбiшке онша ұнамағандай болды да, 
екiншiсiне ден қоятынын байқатты. 
 Шәй iшiлiп, дастархан жиналып болған сәт. Әркiм де ат қою жолы 
ӛзiнiкi екенiн дәлелдемек болып қаршығадай қомданып дайындала 
бастаған шақ. Дастархан билiгiн қолынан шығармай отырған  Боқай 
ағай жаңа келелi сӛзiн бастағалы оңтайлана берген. Айекең: 
 – Шырақтарым! Бұ шаңыраққа бүгiн ер кiндiктi азамат келiп 
жатыр. Әбiштiң әкесi Кекiлбай ойын-сауық пен домбыраға құмар 
болғанмен, шаруаға қырсыз едi. Бiрақ жалғыз ұлының бесiгiн ӛз 
қолымен жасап бӛлеткiзген болатын. Оның баласы Әбiш те әкесi 
секiлдi шаруда шаруасы болмады. Тұңғыш ұлының бесiгiн мына Сайын 
жасап және Әулеттiң барлық ырымдарын да ӛз қолымен атқарып едi. 
Ендi Әулеттiң баласының атын қоюды мен мына Сайынға бергелi 
отырмын. Ал Сайынжан, жол сенiкi, – дедi. 
 Барлығы да ―болсын, болсын‖ деп қоштай кеттi. 
 Мен орнымнан тұрып ойлап қойған әдемi сӛздерiмдi тӛгiп-шашып 
сӛйлеп кеттiм. 
 - Бұ баланың аты бiрiншiден ―А‖ әрпiнен басталуы шарт деп 
ойладым. Әкесiнiң де, атасының да аттары сол  әрiптен басталады. 
Екiншiден, бiздiң адай халқын атақты еткен екi кiсi, екi ӛнер иесi бар 
екен. Екеуiнiң аты да Абыл. Абыл ақын мен Абыл күйші. Үшiншiден, 
Әбекендi де атақты еткен романының бас кейiпкерi Әбiлхайыр болса, 
сонда бұл баланың аты Абыл болғаны дұрыс сияқты. Бiрақ мен асқар 
таудай Әбiлхайыр атамыздың атының жартысын далаға тастай 
алмаймын ғой, бұлардың екiншi ұлдарының аты Қайыр болатын 
болсын. Келiссеңiздер баталарыңды берiңiздер! 
 Барлығы да келiстi, баталарын бердi, құран оқылды, баланың 
құлағына аты үш қайтара айтылды. Әбiштiң немересiнiң аты – Абыл. 
 Ол ақылды, кӛркем жiгiт болып ӛсiп келе жатыр. Әбекең оған ―ақ 
қошақаным‖ деп емiренiп отырады. 
 Бiр жетiден соң баласына ат қойған бiздi арнайы қонаққа 
шақырды. Бәрiмiз де кӛңiлдiмiз. Қонағасы желiнiп, дастархан жиналып 
болды. 
 Клара әже: ―Баламызға әдемi ат қойғаның үшiн‖ – деп маған бiр 
қымбат костюм ұсынды. 

– Шақ па екен, киiп қара – дейдi Клара. 
– Қалай киемiн, кӛйлегi жоқ – деймiн мен. 
– Кӛйлегiн әкел дейдi –  Әбекең. 
– Айнаға қара – дейдi Клара. 
– Қалай қараймын, галстугi жоқ – деймiн мен. 
– Әй, галстук әкелiңдер – дейдi Әбекең. 
– Ал ендi қара, – дейдi Клара әже. 
– Аяқ киiмiм жоқ, айнаға қалай барамын – деймiн мен. 
– Мынаған туфли әкелiңдер, – дейдi Әбекең. 
– Ӛзiңе алғандай шап-шақ екен, ал ендi не дер екенсiң, – 
дейдi, Клара. 
– Бас киiмiм тозып жүр едi – деймiн мен. 
– Әй, оттама! Бас киiмдi ана Абылыңның алғашқы айлығынан 
аларсың, – дейдi, Әбекең. 
"Әбiштiң ӛзi баяғы бiр заманда алғашқы гонорарымды берем 
деп бермей кетiп едi, балалары ӛйтпейтiн болар. Жан жетсе киерміз,  
әлi, ол бӛрікті – деп келіскен рай танытып жатырмыз... 
 
 
Әбіш сараңдығы  
 
 Санбай  Қилыбаев – әрi құрдасым, әрi досым болатын. Оның 
мiнезi мен қылығынан, кiсiлiгi мен парасатынан бiр кемшiлiк 
кездестiрмеппiн. Сол досымның әкесi қайтыс болды да, бiздiң 
ошағымыз оларға арналған ―кӛңiл шайға‖ Әбiштердi де ортақ болсын 
деп ұйғардық. Зайыбым Қантӛре демалыс күнi түскi мезгiлдi белгiлеп 
менi шақыруға жұмсады да, ӛзi ас үй мен ауыз бӛлменi ақтап алмақ 
болып iске кiрiсiп кеттi. Ол кезде бiздiң пәтерде телефон болмайтын. 
Әбiштiң үйiне келiп Санбайға телефон соқсам жексенбiде қол тимейдi, 
бiзге сенбi қолайлырақ дейдi. Ал Әбiштерге керiсiнше болып шықты. 
Менiң қиналыңқырап отырғанымды байқаған Әбiш Санбайдың 
телефонын тердiрттi де: ―Санбай, осы Назарбеков маған ертең, саған 
арғы күнi деп жүрiп екеумiздi де алдап қатыруға айналды. Бұның 
қулығын iске асырмайық. Қазiр жинал, бұның үйiне дәл бүгiн, тап қазiр 
баралық‖ – деп, Санбайдың сәл қиқақтағанына да кӛнбей, мәселенi 
шеше салғаны, Мен мына тосын жайға бұрынғыдан да қатты қиналып: 
―Әбеке, бiр қойдың етiнен басқа ештеңе де жоқ, үйiмiз қонақ 
қабылдауға дайын емес едi‖ – деппiн. Сонда Әбекең Клараға қарап: 
―Әй, Клара! Мына кiсi не деп тұр? Манағы түсте үйде болған 
қонақтарыңнан қалған сарқыттарыңды қоржыныңа сал да жолға 
дайындал‖ – дегенi. 
 Жолдан Санбай үйiне соғып, дәл түнгi сағат 1100-де бiздiң үйдiң 
қоңырауын бастық. Есiк тез ашылды, оған себеп Шаңырақ қожасының 
қоңырау басуына Ошақ иесi дәл есiк алдында тұрып жауап берiптi. 

Басында шыт орамалы, бет-ауызы әк-әк, күнi бойғы тынбай iстеген 
жұмыстан шаршаған жұбайым менiң қасымдағы кiсiлердi кӛргенде 
қолындағы әктеген құралын жерге тастап жiбердi. О кiсiнi әзер 
жұбатып алып, жабылып үй жинауға кiрiстiк. 
 Ол менi ас үйге тығып қойып сазайымды тарттырып жатқанда 
Клара дастарханды жайнатып қойыпты. Жетпейтiнi ыссы қуырдақ пен 
күрең шәй. О да келiп қалды. Әңгiме-дүкенмен шәй iшiлу рәсiмi де 
аяқталды. Әбiш екеумiз тоғызқұмалақ ойнауға отырдық. Бiр кезде 
Әбекеңнiң бiр құмалақты бермегiсi келiп, ұзағырақ ойланып қалғаны. 
Әбiштiң жаңай руынан екенiн ескере, адайлар iшiнде жаңай руының 
сараңдығы туралы айтылар әзiлдi естерiне сала мен бiр құмалақ үшiн 
сонша ойланған Әбiштi және сараң атағы шыққан жаңайларды 
қағытпақ болып: ―Япырмай, жаңайлардың сараң атағы шығып жүргенi 
рас болмасын, Әбекеңнiң бiр құмалаққа бола сонша ойланғанын-ай‖ – 
деппiн, ӛз сорыма. Әбекең Клараға қарап: ―Әй, Клара! Жинастыр 
қоржыныңды, кӛрелiк бұл Жарылардың (біздің ру атымыз)  мырзалығы 
мен байлығын‖ – дегенi. Бәрiмiз күлкiден қырылып жатырмыз. Түнгi 
сағат он бiрден таңғы беске дейiн жалғасқан бiр әдемi отырыс болып 
едi сол күнi. 
 
 
Маңғыстаудағы дҥбір,  363-ші әулие 
 
 Бұл жолдарды мен сол күндерден жетi жыл ӛткенде жазғалы 
отыр екенмiн.  

"Кiсiнi кiсi атандырар нәрсе – әр адам баласының туған жерге 
ықыласы, туған елге еткен еңбегi болса керек" – деген ой оралады. 
 Әбекең сол жылы елге қасында алпыстан астам (iштерiндегi 
академиктерi  мен ғұламалары, министрлерi мен мансаптылары ғана 
сол санға жеткен) серiктерi бар, мол қол болып келген-дi. 
 Сол жетi күн iшiнде Маңғыстау жерi зор дүбiрге толса, елi ӛз 
тарихы туралы қызық әңгiмеге кенелген болатын. 

– Қайда барсаң да сӛйлеп тұратын Әбiш. 
– Кiмге қарасаң да бәрiнiң назары Әбiште. 
– Кiммен сӛйлессең де бетiн саған бұрғанмен Әбiштi ауызынан 

шыққан сӛздi құр жiбермеуге тырысқан құлақ. 
– Әбеке – деп иiлiп тұрған министрлер мен мансаптылар. 
– Әбiшжан – деп тұрған академиктер мен ғұламалар. 
Сол ұлы дүбiр басында болған Мырзатай Жолдасбеков ӛзiнiң 

қорытынды сӛзiнде:  Қасиеттi Маңғыстау жерiн – 362 әулие рухы 
қолдап, желеп-жебеп жатыр дейдi ғой. Мен ендiгi жерде осы 
топырақтан жаралған, туған жерiне бар ғұмыры мен бар бiлiмiн 
арнаған Әбiш Кекiлбаевты ―Маңғыстау жерiндегi 363-шi Әулие деп 
танығанды жӛн кӛрер едiм‖ – деген-дi. 

Әбіш жертӛлесі  
 
 Халық арасында қалыптасқан бiр қате пiкiр бар. Басы бағалы, 
сӛзi қадiрлi, құйрығы мансапты кiсiлердiң бәрiн де не бiр құдiрет, не бiр 
қамқоршы сондай деңгейге жеткiзiп, соларды сол дәрежеге кӛтерiп 
апара қойғандай. Ондай ойдың кей-кейде қате екенiн бұрын да 
сезетiнмiн. Ал осы жолы, Маңғыстау ойын Атырау теңiзiнен бӛлiп 
тұрған ақтаулар арасынан жаратылыс қана сондай ғажапты жарата 
алатын, қазақтар ғана сондай дәл ат тауып теңей алатын Қапы 
шатқалында тұрып тағы да кӛзiм жете түскендей болды. Қапы сӛзi ескi 
түркi тiлiнде қақпа, есiк мағынасын бiлдiредi. Атырау теңiзiнен 
Маңғыстау ойына, Маңғыстаудан шалқар теңiзге ӛтер қақпа. 
 1937 жылдары сол шатқал арқылы Таушық шахталарынан 
теңiзге тар табан темiржол арқылы кӛмiр тасыған. 
 Күш – қайраты қажырлы бiр жiгiттен кем емес, үш қыз, бiр ұлмен 
жесiр қалған Айсәуле анамыз сол бiр шатқал бойынан жертӛле қазып 
үй етiп, кӛмiр шауып, сарыауыздарына дәм еткен екен. 
 Бiз бiр топ кiсi кӛмiлiп қалған 3-4 жертӛле топырағының үстiнде 
тұрмыз. Әбiш маңында ұйлыққан кӛп кiсi. Ол әлi сӛйлеп тұр. Менiң 
ойым маңайдағы кӛркем суреттерге кетiп қалған. Олар сiздердiң не 
ойлауға да ерiктерiң бар, ал Кекiлбаев деп табынып тұрған 
ғұламаларыңды бiздер тап осы жерде қалыптастырғанбыз, ал 
аяқтарыңның астындағы топырақтардан Әбiш мүшелерi жаралған деп 
тұрғандай әсер еттi. Мен дәл Әбiш жертӛлесiнiң үстiнде тұр екенмiн, 
ығысып кеттiм. Әбiштiң қазiргi жеткен деңгейi мен мына жерде жатқан 
жертӛле үйiндiсi… Мiне, ұлы кiсi осы iннен шығып, осы ұядан ұшып 
Алатау шындарына қона алар қыран, Сарыарқа даласында самғай 
алар сұңқар дәрежесiне жетiптi. Оны ол биiкке ешкiм де кӛтерген жоқ 
болатын. 
 
Зейнолла Қабдоловтың бірінші әңгімесі 
 
 Осы дүбiрлi жетi күн iшiнде мен Әбiштiң ӛз сӛзiн тыңдаудан да 
гӛрi Әбiш туралы ӛзгелер ойын аңғаруға құмар болдым. 
 Қасында бiр топ адам. Зекең сӛйлеп тұр… Бұл Әбiш студент 
кезiнен кӛзге түскен болатын. Бiрақ Әбiштi маған алғаш танытқан осы 
ӛлкенi кӛп жылдар бойы басқарған Тӛлеген Қағазов ақсақал болды. 
Жетiбай даласынан алғаш мұнай фонтаны атқылап, бүкiл ел болып 
мәз болып жатқан кезiмiз. Кӛруге Жетiбайға келдiк. Қасындағы бiраз 
ересек кiсiлерге Жетiбай ӛлкесi туралы, Маңғыстау геологиясы туралы 
келелi-келелi ұғымдар айтқан Әбiш алдымызда топ бастап келе 
жатыр. Университеттi жаңа бiтiрген жап-жас балаң жiгiт. Бiр уақытта 

Тӛкең менi ӛзiне қаратып ап: ―Зәке! Ана алдағы қара балаға қарашы! 
Содан үлкен азамат шығады!‖ - деп едi. 
 Тӛкең ертеден назарын аударып жүретiн болғаны ғой. 
 
Зейнолла Қабдоловтың екінші әңгімесі (Бӛрiлiде) 
 
 Бұл әңгiменi мен осы оқиғалардан дәл тӛрт жылдан кейiн Мұхтар 
Әуезовтiң 100 жылдық тойы кезiнде Семейде естiдiм.  
 З.Қабдолов Мұхаңа арналған үлкен жиында сӛз сӛйлеп: ―Мұхтар 
Әуезов қазақ әдебиетi деген арғымағымыздың алтын жалы болса 
Әбiш Кекiлбаев сол арғымақтың күмiс кекiлi‖ – деген едi. 
 Жан-жағыма жалт қарап: «Япырмай, мына сӛздi отырғандар 
түгел естiдi ме екен?  Естiсе түсiндi ме екен? Түсiнсе тереңiне бойлай 
алар ма?» – деген қауiппен, облыс, облыс емес Республика, 
Республика емес кӛптеген шет ел адамдары қатысқан ұлы жиын 
алдында жаңағыдай баға алған досым үшiн марқайып қалған едiм. 
 
 
Мәлі мен Мәті  
 
 Оншақты жеңiл автомашиналар, тӛрт-бес автобус Шерқала 
тауының кiсiнiң кӛз аясына толық сиятындай, жанарға анық 
кӛрiнетiндей жерге шұбыра тоқтай қалды. Соңғы автобустан түсiп 
алдына жеткенше Әбекең Шерқала туралы әңгiмелерiн, осы тұрған 
жерiмiздiң тарихы мен геологиясы, қазынасы мен шаруашылығы, 
адамдары мен ӛсiмдiктерi, ауасы мен суы туралы ұлан-ғайыр әңгiмесiн 
бастап кеткен екен. Ӛзiмнiң туып-ӛскен жерiм. Бiршама менiң де 
хабарым бар, әңгiме барысын селқос тыңдап қасымдағы Дүйсенбек 
Қанатбаев ақынмен әңгiмелесiп тұрғанмын. Бiр кезде Әбiштiң назары 
бiзге түсiп кетiп: 
 – Әй, мына екi тумаластың бiр-бiрiн тауып алғанын қарашы-ай – 
дегенi. Бәрiмiзде түсiнбей қалыппыз. Ол – Берiш, мен – Адай. Кiшi 
жүзден қумаса жуысар жерiмiз жоқ сияқты. 
 – Ол екеуiнiң ағайын болатын себебi Дүйсенбек Берiш, демек 
Махамбет Ӛтемiсов ұрпағы, Ал Махамбеттiң атасы Мәлi де, мына 
Сайынның алтыншы атасы Мәтi де соғыста қолға түскен парсының 
патшасы Нәдiр Шах тұқымдары. Мәлi мен Мәтi тұқымдарының бұ 
күндерi алты-жетi атаға жетуiне, екеуiнiң де аталарының арғы бабамыз 
Иран патшасы едi деп аңыз қалдыруына сүйенсек, қолға түскен екi 
жiгiттiң аттарының ұқсас болуына мән берсек "Мәлi мен Мәтi" тумалас 
адамдар болған болуы керек. Нәдiр Шахтың Астраханды шапқан 
жорығы ма, әлде сол шамадағы басқа жорығы ма, әйтеуiр сол екi жiгiт 
қазақтарға тұтқын болады да бiрiн берiштер, бiрiн адайлар алып 

кетедi. Екеуiнiң тұқымдарынан да ақындар мен атақты азаматтар кӛп 
шыққан... 
 Шындығында да менiң алтыншы атам аты – Мәтi. 
Аталарымыздан қалған әңгiмелерден есте қалғаны Мәтi жас жiгiт 
кезiнде соғыста қолға түскен ―құл‖. Бала кезiмiзде солай деп кемiткен 
балалармен талай – талай тӛбелескенбiз. Қасиетi ерте танылған, ауру 
емдейтiн, әсiресе босана алмай тұрған аналарға кӛмегi күштi болған 
адам деседi. Сүйегi Бозашы түбегiнiң шығыс жағында, Үстiрттегi     
Сисем – Ата тұсындағы Тасорпа деген жерде, ―Мәтi әулие‖ аталады. 
Әлi күнге басына адамдар түнейдi. Бозашының шалдарының айтуына 
қарағанда ерте кезде Мәтi басына топалаң ауруымен ауырған отар-
отар қойларды да түнетiп, содан жазылатын болған. 
 
 
Жығылғанда  
 
 Сол жетi күндiк сапардың екiншi күнi Терiс жаға жақтағы 
Жығылған басына тiгiлген киiз үйлерге түнеп едiк. Маңғыстау түбек, 
жан-жағы теңiз. Ел Маңғыстаудың Форт-Шевченкодан Шағадамға 
дейiнгi жағын бiр атпен "оң жаға" (оңтүстiк жағы), ал сол қаладан 
бастап бүкiл солтүстiк жағын "сол жаға" деп атайды. 
 Қалыңдағы 30-40 метрге жеткен ұлу қабығы шӛгiндiлерiнен 
түзiлген ұлутас Маңғыстауды ұстап тұрған iргетас секiлдi нәрсе. 
Каспий сулары сол ұлутас астын үңги шайып ақыры ӛз салмағын ұстап 
тұра алмаған бiраз жерi опырылып түсiп кеткен, жығылған. "Жығылған" 
шұқырының аумағы диаметрi оншақты шақырымдай дӛңгелекке жуық 
шұқыр. Сол шұқырдың ұшпа жар басына тiлiген үйлердiң қақ 
тӛрiндегiсiнде қонып шыққан Әбекеңнiң үстi-басын баласы Әулет 
жӛнге келтiрiп жатыр. Сәл ерте тұрған бiздер таңертеңгi шәйлерiмiздi 
iшiп алып, басшы құзырын күтiп тұрмыз. Жуынып-шайынып болған 
әкесінің сақалын алып болған Әулет ендi аяқ киiмiнiң бауын байлап 
жатқанын байқап қалған бiреу таңдайын қаға: 
– Япырмай, қалай тәрбиелеген! – деп, риза болған едi. 
 
 
Бескемпірде  
 
 Атақты Бескемпiр тауы Маңғыстаудағы ең биiк шоқылардың 
бiреуi. Қасында жақын-жуық, дос-жарандары бар Әбiш, әңгiмешiл Әбiш 
сол тау басында бала күнінен естелік айтып тұр.  

Бесiншi класты бiтiрген жылы ауылына геологтар келiптi. Ауыл 
басшыларынан жол кӛрсететiн орысша бiлетiн кiсi тауып бер деп 
ӛтiнгенде он екi жасар Әбiштен басқа лайықты ешкiм болмаса керек. 
Қайдан үйренiп жүргенiн, бір шама орысша да сӛйлесе алады екен. 



 

152 

 

Ендi қырық бес жылды араға салып сол жылдары дәл осы жерде 
геологтармен жүрген жүрiс-тұрыстарын әңгiме етiп отыр. Ойған 
шруптарын, қазған құдықтарын, тiлген сайларын әлi де ұмытпапты. 
Дәл тауып, дӛп басып кӛрсетiп жүр. Толып жатқан минерал тастардың 
аттарын әлi жатқа айтады. Қай таста қандай металл қосындысы бар 
екенiн түсiне қарап таниды. Олардың құрамының сол жерде ӛсiп 
тұрған ӛсiмдiкке тигiзер әсерiн де жердiң түр-түсiнiң де сол 
минералдар мен металдардың әсерiнен сан түстi құбылыстарын да 
сол жолы естiп бiлдiк, басымызды шайқадық. Денесi ұлғайып салмақ 
тартқан, жасы молайып, егде тартқан кезiне қарамай тӛбеден тауға 
шығуға, ойдан ӛрге ӛтуге жалықпайды-ау, жалықпайды. Iште бұғып 
жатқан мол бiлiмнiң кӛзiн сәл нәрсе оятып жiбередi де естелiк болып 
еске түскен жалғыз тамшы жылғаға, жылға бұлаққа, бұлақ дарияға 
айналып жүре бередi. Сосын сен тыңдай бер, таңдана бер, тамсана 
бер… 
 
 
Мырзайыр  
 
 Әбiштiң туған жұрты Мырзайыр құдығының басы екен… Биiк 
бұталы құмды тӛбелер. Сол құм тӛбелер шығысқа қарай таза құм 
тауларға айнала бастайды. Терiстiгi теп-тегiс сор, сор жағасы жер 
астынан жарып шыққан ақ таулар. 
 Бiрде, суы ернегіне жетіп жатқан Мырзайыр құдығына әдейi 
соқтық. Әбекең шешiнiп қосшы баласына құдықтан су тарттырып 
тӛбесiнен жайлап құйдырып тұр, құйдырып тұр. Алдыңғы бiр 
сапарында Кӛрiктiтӛбеге, ӛзi қонған жұртына соғып, дәл осы жер менiң 
талай жатқан жерiм болуы керек деп аунағанын кӛрiп едiм. Ендi мен 
Әбiштiң бұл әрекетін бойын салқындатқысы келгеннен, немесе күннiң 
ыссылығынан емес, ӛзi туған жер қасиетiнен бойына қуат жинауы, нәр 
алуы деп сезiндім. Әбiш сезiмiн  сыйлап, басқалар Әбішке ұқсап 
үстеріне су құйдыра бастағанда, мен бұл әдеттен бой тартып, денесіне 
су құйдырып тұрған Әбiш әңгімесін тыңдаумен болдым. Ол бiр 
шӛлдегенi туралы әңгiме айтып бердi... 
 ...Ауыл осы Мырзайырда. Оқу Ондыда. Демалысқа шығып ауылға 
келе жатырмыз. Шаршаған, шӛлдеген, аш-жалаңаш он шақты 
баламыз. Бәрiнен де шӛл қинап келедi. Жақында бұ жақта ӛткiншi 
жаңбыр ӛткенi байқалады. Бiр уақытта Ондыдан бiзге ере шыққан 
сары ит, бірдеңені сезгендей, iлгерi озып барады екен – бұ не кӛрдi 
деп қарасам, алдымыз тастақ. Тастақта шұқанақ су. 
 – Ойбай, Тұржан жүгiр, ит суды жалап қоятын болды, деп 
айқайлап жiберiппiн. Қазiр бәрiмiз үйiнен шәй iшкелi баратын Озғанов 
Тұржан. Бұл нағыз желаяқтың ӛзi болатын. Суға жеткiзбей ұстаған 
сары иттi бiздер әбден қанып iшкенше мойнынан құшақтап отырған-

ды. Менi келемеждеп: ―Мен иттi қуып жете алмасам ит жалаған суды 
iшпеймiн деп Мырзайырға жеткенше қаталайтын едiң‖ – деп, iстеген 
жақсылығын ескертiп қояды. 
 Сол кездегi балалар шыдамды едi-ау. Онды мен Мырзайыр 
арасы 35 шақырымдай жер. Кӛктем шыға ол кездегi бүкiл ауыл қой 
отарларына ерiп кӛшiп кетедi. Бар талабы қой сауып, сүтiн үкiметке 
ӛткiзедi. Сеператордан майын айырып алған сүттен, кӛк суды 
қайнатып кӛк құрт алады. Кӛк тас секілді құрт. Балалар оқуға жаяу 
қатынасады. Жақын қонғандағы жұрттарымыздың ең жақыны қазiр 
ӛлшеп қарасақ жетi шақырым екен.  

Біздің тағдырымызда тура осылай болатын. Мен қазiр сол 
күндердi еске түсiрсем ӛзімнен гӛрі ӛмiр бойы еңбегiне бiр кӛк тиын 
ақы ала алмаған әке-шешелерiмiздi аяймын. 
 
 
Әкеңді кӛрген  
 
 Әбекең бiрде менiң әкемдi ең соңғы кӛрген ана шал екен – деп, 
Қайыр деген кiсiнi нұсқаған. 
 Ауылдан ұзап шықпаған, психология мен педагогика 
ғылымдарынан дәрiс алмаған, ауылдың мыңдаған азаматтарының бiрi. 
Сол кiсi Әбiштiң әкесiн ең соңғы кӛрген кiсi екен. Оқиғаның қалай 
болғанын соғыстан аман келгесiн де жиырма жыл бойы айтпай келiптi. 
 …Сталинград түбiнде соғысып жатқанбыз. Тамақ алғалы кезекте 
тұр едiк. Қасымыздан ӛтiп бара жатып, менi танып қалған Кекiлбай: 
―Барлауға кетiп барамыз‖ – деп сыбырлаған. Сол сапарынан 
оралмады – дептi.  
Бала-шағасы үмiтiн үзбесiн дедi ме екен? Неге бiр ауыз сӛздi 20 жыл 
бойы иелерiне жеткiзбеген? 
 
 
Ондыда 
 
 Әбiш ылғи аулының үлкендерiн, бiрге оқыған балаларын, аға-
жеңгелерiн сағына әңгiме етiп отырады. Менiң байқаған бiр нәрсем 
(мүмкiн қате болар) ол жеке-жеке кiсiлердi емес тұтастай елдi еске 
алатын. Бiздiң елдiң ақсақалдары деп, аға-жеңгелерiмiз қандай едi деп 
немесе ӛз қатар құрбы-құрдастарын тұтас бiр қауым ретiнде еске 
түсiредi. 
 Бiрде ағасы Мұқаңның (Мұқыр) үйiнде отырмыз. Кеш бойы 
елегзiп кiм келiп, кiм кеткенiн түгендеп, барлығына ӛзi барып шығуға 
уақытының жоқтығына ӛкiнiп отырды. Ертесiне дәл жүрер жерде: 
 – Менiң бәр-бәрiне кiрiп шығуға мүмкiндiгiм жоқ екенiн, уақытқа 
тәуелдi екенiмдi неге түсiнбейдi, алыстан келдi ғой деп кiрiп шықса 

нелерi кетедi екен? – деп, шын мәнiнде балалық шағын бiрге ӛткiзген 
достарын сағынғанын, кӛргiсi келгенiн сездiрiп едi. Сәл кiдiрiп барып: 
– Бiздiң жiгiттер жалпы қатыгездеу де болар – деп басын шайқаған 
болатын. 
 
 
 
Кҥйік патша 
 
 Күйiк патша аталатын биiк тӛбе басына мен басқалардан сәл 
кештеу шықтым. Әбiш Форт-Шевченко жағындағы ұшпаға жақын 
жиегiне тұрып алып ұзын сонар әңгiмеге кетiп те қалыпты. 
 Аспан бұлттылау, ауа желкемдеу. Әбекең шашын кӛптен 
алғызбаған ба, әлде ӛзi ұзынын жақсы кӛре ме, әйтеуiр, қомақтылау 
мұрынынан тӛмен түсе берген шашын қайта-қайта сүйрiк 
саусақтарымен керi серпiп тұр. 
 … Дағыстан полкi дей ме, Суворов дей ме, Скоблев дей ме … 
қолын жан-жағына кезек-кезек ұсынып ұзақ әңгiме бастап кетiптi. Бiр 
жағы шың, бергi жағы толы адам, әңгiме жел жағында тұрған бiздерге 
үздiк-үздiк естiледi…  
...Сол генерал ӛзiнiң соғыстағы алғашқы жарасын осы маңда адай 
найзасынан алған болатын... 
 … Дағыстандықтардың соғыста ӛлген адайлардың басын кесiп 
алып кететiнi елдi қатты шошындырды... 
 … 1869 жылғы адай кӛтерiлiсi патшалық Россияның Хиуаны 
басып алуын тездетiп жiбердi... 
 … Бекович жорығы … 
 Менiң сол сәтте әңгiме тыңдауға да онша құмарым шамалы 
болған болуы керек, себебi ойыма Исатай Сүйеубаев пен ӛз әкем 
Назарбек арасында дәл осы Күйiк патша басында болған басқа әңгiме 
оралып тұрған болатын. Ол Ұлы Отан соғысының қаһарманы Исатай 
Сүйеубаев айтқан әңгiме екен. Соны дәлiрек анықтамақ болып 
Кӛбеген Жұмалыұлы деген құрдасым Назекеңнен (әкем) сұрап, кейiн 
маған айтып берiп едi … 
 …Соғысқа аттанғалы жатырмыз. Параход күтiп Форт-Шевченко 
қаласында бiраз жатып қалдық. Бiр күнi Күйiк патша басына шығып 
елмен, жермен қоштасқандай боп, ауылда қалған бала-шағамды ойға 
алып отыр едiм. Бiреудiң тырмысып тiке шығып, келе жатқанын 
байқадым. Тӛменге тас домалап жатты. ―Бұ кiм болды екен‖ деп тiксiне 
күтiп отырсам Исатай екен. Ол менен екi-үш жас кiшi болатын. 
Кiшiлiгiне қарамай кездескен жерде "Назеке күресейiкшi" деп жағаласа 
кететiн әдетi болатын. Сонысынан сескенiп мен сәл шегiнiңкiреп 
отырдым. 

 – Назеке қорықпа, жағаласпаймын. Түс жорыта келдiм. Сен бiр 
түктi қошқар тұқымынансың ғой, әдейi iздеп келдiм. 
– Жарайды, айтып кӛр. 
– Түсiмде осы Күйiк патша басында тұр екенмiн деймiн. 
Кенеттен қасыма бiр алып құс келiп қонғаны. Ұстап алмақ болып 
мойнына жабыса кеттiм. Ол менi бұйым кӛрмей кӛкке кӛтерiлдi де 
кеттi. Шарықтап биiктеп барып қайтадан қонардай болып, менiң аяғым 
жерге тие  бергенде қайта кӛтерiлiп үшiншiсiнде мен жерге аяғыммен 
тұрып қалдым да, ол кӛкке ұшып кеттi. Ол не болар?… 
 – Мынау аттанғалы тұрған қиямет-қайым сапарыңнан үш ай ма, 
үш жыл ма әйтеуiр аман оралып, туған жерге жетедi екенсiң. Тек жай 
ғана оралмайсың, атақ-даңқың аспандап үш рет әйгiлi болады екенсiң. 
 – Назеке-ай, жақсы жорыдың ғой. Перiште әумин десiн, айтқаның 
келсiн. 
 …Мен оймен сол екi кiсiнiң дәл қай жерде отырып әңгiмелескенiн 
кӛзбен болжап, сұлбаларын кӛңiлiме елестетiп тұрып, маңымда болып 
жатқан бұ күнгi тiршiлiктен алыстап кетiппiн. 
 Әбекең әбден кӛсiле шауып бiраз жерге барып, қалған екен. Ӛзiн-
ӛзi тоқтатып бұл әңгiменiң жалғасын орыс армиясының полковнигi 
Рукиннiң қасындағы барлық әскерiмен Досан батыр бастаған 
кӛтерiлiсшiлер қолынан қаза тапқан жерiнде жалғастырмақ боп қайтуға 
ыңғай бiлдiрдi. 
 
 
Ҧштағанда 
 
 Әбiш ауылға соққан бiр сапарында, қасында бәйбiшесi Клара 
бар, бiздердi де ерiтiп Маңғыстауды жартылай аралап шықты. 
Ұштағанда ӛзi бiтiрген мектебiне соқты. Жаз кезi едi. Мектеп жабық 
екен. Айналып қарап шықтық. Аллатағала Әбекеңе әртүрлi ӛнер мен 
мiнездi аямай-ақ берген ғой. Ӛнерiн санамай-ақ қоялық. 
Сабырлылығы, кiсi кӛңiлiн жықпайтын кiшiпейiлдiгi, қанағат сезiмiнiң 
молдығы, кiсi жанының iшкi құбылыстарын түсiнгiштiгi, ал менiңше осы 
мiнез-қасиеттерiнiң iшiнде оның сүртiлмес жады тым ерекше. 
Мектебiмiздi айналып жүрмiз. Ол айтып келедi, еске түсiрiп келедi… 
Мынау пионер бӛлмесi едi, мынада мұғалiмдер отыратын, ал мына  
класта бiздер оқыдық, мына кластың парталарын ысырып қойып 
пьесалар дайындайтынбыз, мына кластың пешi түтiндеп кететiн, ал 
ендi осы кластың әнебiр маңында болашақ Клара ханым отыратын, 
бұл бӛлменiң есiктегi, журналдағы қатар саны 8 ―С‖ класы болатын. 
Сол кездегi мұғалiмдердiң негiзгi мiндеттерiнiң бiрi балаларға шаш 
қойдырмау, кешкiсiн киноға жiбермеу сияқты едi. Мына бӛлменiң соңғы 
партасында менi отырғызып қойып ақыл айтқан мектептiң 
директорына сол тәрбие жұмыстарының балаларға мектеп атаулыны, 



 

156 

 

ұстаз атаулыны жек кӛрiнiштi етер басты құрал екенiн дәлелдеп, 
екеумiз екi сағат дауласқанбыз. Шiркiн, сол ағалар-ай! Оқушыларымен 
қатарындай сырласып, құрбысындай дауласып отыратын. Бiздердiң 
бағымызға сол кезде ылғи бiр озық ойлы мүғалiмдер кездестi ғой. 
Айтмағанбет Құдайбергенов, Жанбоз Екiбаев, Бектұрған Жұмағазин, 
Дүйсенбi  Әрiпов, Бақтылы Мыңбаева, Дiлдә Саймағамбетов, Ильяс 
Құрмашев… 
 
 
Әбіштің кӛңілді кезі 
 
 Әбекең кӛңiлдi кезiнде әзiлшiл. Анасымен де әзілдесе бередi. 
Кейде бiзге кӛзiн қысып қойып: ―Мама түсiме бәленшекең кiрiп жүр, 
жарықтық жақсы кӛретiн ағам едi‖, – деп, iштей кернеп тұрған мол 
күлкiнi ерiнiне жинап, ӛзiнше қуланып отырады. Айекең: ―Алда, 
жарықтық-ай! Желеп-жебеп жүредi ғой, иiс дәметкен болар, жетi 
шелпек пiсiрiп жiберейiн‖ – деп жалма-жан iске кiрiсiп кетедi. 
 Менiң сол үйден ең кӛп татқан дәмiм де сол шелпек нандар 
болар. 
 Әбекең кей-кейде ―Клара шелпек пiсiршi, Назарбеков те кӛрiнбей 
кеттi ғой‖, – деп әзiлдейтiн кӛрiнедi. 
 Әбекеңнiң Зәузәт деген баласы бiр күнi, жұма болса керек, 
шелпек нан пiсiрiп жатқан анасына:  
 – Шелпек пiсiрiлсе бүгiн үйге Сайын ағам келетiн болды ғой, – 
дептi. Шәй жасалып алдарындағы садақа нанынан ―Бiссiмилла‖ деп 
ауыз тиер-тиместе мен кiрiп келiппiн. Үйдегi жандар қырыла күлiп 
жатыр. Әбекең: 
 – Әруақтарға арнап пiсiрген осы иiстердiң соларға жетер-
жетпесiн бiр құдайдың ӛзi бiледi, әйтеуiр бiздiң Сайынға жететiн анық. 
Бұны керек кезде iздеудiң қажетi жоқ, қайнап жатқан майға бiр шелпек 
салсаң жеткiлiктi, – деп мәз болғанды. 
 Әбiш нағашылары Бәйiмбет руынан. Әбекең кӛңiлдi кездерiнде 
―бұл Бәйiмбеттiң қызы‖ деп, әңгiме тақырыбын шешесiне арнап, ӛз 
анасын еркелетiп отыратын әдетi бар. 
 Бiз кӛрген жерде Әбекеңнiң кӛңiлi жай тауып, сезiмдерi 
шарықтаған шақтарда әңгiме тақырыбы бiрте-бiрте Маңғыстауға 
ауысады және кӛбiне балалық шақ пен Маңғыстау табиғаты, 
Маңғыстау жаратылысына тiреледi. Бiрақ ол жеке кiсiлер туралы 
жақсы да, жаман да пiкiр айтуға құмар кiсi емес. 
 Барлығын да тұтастай қарап, тұтас қамтып отырады. 

Әбіш ашуы 
 
 Ашушаң кiсiлердiң талайын кӛрiп жүрмiз ғой. Кӛктем күнiндей 
кенеттен құбыла түйiле қалып, шарт-шұрт мiнезi найзағай соғып, 
жадырай ашыла қалып… 
 Әбекең ашуы – ол ерекше ғалам. Жете бiлгендiктен бе, сарқыла 
жақсы кӛргендiктен бе, әлде соқыр сезiмдей сезiмге ерiп ―Пiр‖ 
тұтқандықтан ба, мүмкiн ұлық тұтқандықтан ба – әйтеуiр оның кӛңiлсiз 
кейпi, ашулы кезi, ызалы шағы менi жай қалпымнан бiрден шығарып 
жiбередi. 
 Түйiлген қабағы қабарып, кӛзiн жұмдыра жаздап, тереңнен 
қоздап шыққан ыза бет-ӛңiн түнектей түнерте, аузынан шыққан әр сӛзi 
ашуы арналған жанның етiн боршалап, сүйегiн күйрете, ал кӛбiне 
жауып та болмай, ашыла да қоймай дiңкеңдi құрта, еңсеңдi езе түсетiн 
күздiң күнсiз күндерiндей бiр оңбаған шаққа ұласатын. Осы алпыс 
жылдық ӛмiрiнде мен Әбекеңнiң осындай шағын екi-үш рет кӛрдiм. 
Бiрiнде ӛзiнен үлкен ағалары да қасында отыра алмай ―сен баршы‖ 
деп менi сол қауптi айдаһар аузына итермелеген болатын. Үлкен бiр 
тойға дайындық кезi едi. Бар бiлiмiмдi, бар ӛнерiмдi, салып бетiне 
ӛзгелер қарай алатындай етiп кӛп ортасына алып шықтым-ау, 
әйтеуiр!…  
 
Менің    “Пірім” 
 
 1991 жылы мен  елу жасқа шықтым. 1989 жылы әкем, 1990 жылы 
шешем қайтыс болған. Ӛзiм де солармен сапарлас бола жаздап 
барып, зорға қалғанмын. Ағам Сабыр, iнiм Дайын, жұбайым Қантӛре, 
қарындастарым – бәрi де бiр той жасау керек екенiн маған 
мойындатпақ болып, әулетiмiзде садақа атты жиынның кӛбейiп бара 
жатқанын алға тарта бердi. 
 Той жасадық. Әбiш Кекiлбаев тойдың ашылу сӛзiн сӛйледi. Маған 
арналған ұзақ сӛз iшiнде әлi күнге жаныма қадалған алтын шегедей бiр 
сӛз ендiгi қалған ӛмiрiмде естен шыға қоймас. 
 …Бұл Сайынның бiр ғажабы соншама уақыт менiң қасымда жүрiп 
менен әлi  ешнәрсе сұрамапты… 
 …Япырмай, Әбiш тiптi сондай нәрсенi де ескерiп жүретiн    
болғаны-ау! Мен бұл жобада Әбiштi ӛзiме ―Пiр‖ тұта бастағанмын. 
Маған Әбiштiң не беделiмен, не қолымен iстеген кӛмегiнен ғӛрi асқар 
таудай болып алдымда жүргенi, бар қазаққа Әбiш, Әбеке, данышпан, 
кемеңгер атанғаны бағалырақ едi. Оның сол жолда беделiне дақ 
салмауға қолдан келер кӛмегiм одан ешнәрсе сұрамау болатын. Ол – 
сұңғыла. Оны да байқап қойыпты. Мен бұрын оны iштей ―Пiр‖ тұтып 
жүретiнмiн, сол сӛзiнен бастап мен: 
 – Менiң Пiрiм Әбiш! – деп жұртқа естірте, айта бастадым. 

Әбіш және менің алғашқы шумақ ӛлеңім  
 
 1987 жылдың 17 ақпаны мен үшiн ерекше күн. Бұл күн менiң 
алдағы ӛмiр ағысымды жаңа арнаға ауыстырған, барлық бытыраңқы 
ой-жiгерiмдi даңғайыр даңғылға шығарған күн болды. 
 …Алматы құрылыс техникумының ұстазымын. Кешкi бӛлiм 
бойынша оқитындардың диплом жұмыстарымен ұзағырақ отырып 
қалыппын. Кешкi сағат онға жуық ―кемпiрiмнiң‖ туған күнi екенi, бiздiң 
үйде Әбекеңнiң ӛзiнен бастап, Айекең мен Клара, олардың түгел бала-
шағасының, ӛзiмiздiң ет-бауыр, кӛңiл жақын достарымыздың 
жиналатыны еске түскенде тӛбемнен жай соққандай орнымнан атып 
тұрыппын. Осынша кешiккенiмдi жуып-шаймақ болып, бұрын кӛп 
әдетiмде жоқ болса да, жұрт кӛзiнше дұрыс кiсi боп кӛрiнбекке 
тырысып, салып-ұрып гүл базарына (Коммунистичесий мен Калинин) 
бардым. Әдемi бес дәне қызыл райхан гүлiн таңдап алғаннан соң 
барып тӛлеуге ақшам жоқ екенiн байқадым. Гүл сатушы қарызға бере 
алмады. Мұңайыңқырап, ұялыңқырап үйге де жақындап қалдым.  
...Кенет… Кенеттен сыйлық орнына екi-үш жол ӛлең жазып апара 
салмаймын ба деген ойдың жылт ете қалғаны. Аяғым москвичтiң 
тормозын ӛзiнен-ӛзi басып, қолым ӛзiнен-ӛзi қаламыма жармасты. Аз 
ғана уақытта тӛрт-бес шумақ ӛлеңдi домдай сала кӛңiлдене үйге кiрiп 
бардым. Қақ тӛрде отырған Әбiш: 
 – Әй, Назарбеков, сен түнгi сағат 11-ге дейiн қайда жүрсiң, бiз 
тарауға жақындадық қой, – дейдi. Мен: 
 – Қантӛренiң туған күнiне ӛлең шығарамын деп кешiгiп қалдым, – 
деймiн. Ол: 
 – Ал, оқышы ӛлеңіңді – дейдi. Есiк алдында тұрып оқып бердiм. 
Әбекең сол жерде ойнап айта салды ма, әлде мысқылсыз айтты ма, 
әлде құлағына бiр перiште сыбырлады ма, әйтеуiр: ―Сен ӛзiң ақын 
екенсiң ғой?‖ – дегенi. 
 Сол сӛзге, Әбiштiң аузынан шыққан қысқа ғана бiр сӛйлемге 
менiң қалған барлық ӛмiрiмнiң мағынасы да, менiң содан кейiнгi шығар 
барлық тӛбемнiң биiгi де сыйып кеткендей болды. 
 Мен  сол сӛзге нанып қалыппын. Ақындар ӛлеңін құмарта 
оқитынмын. Шындығында да мен ақын емес пе екенмін? Мүмкiн ӛзiм 
байқамайтын болармын? Тәп-тәттi жымысқы ойлар менi оңашаланып 
алып ұрлана ӛлең жазуға итермеледi. 
 Киелi кiсiнiң аузынан шыққан жалғыз ауыз сӛз менiң жүрегiмдi 
ақындық атты, болмысымды азаматтық пен адамдық атты ауылға 
жеткiзген едi. 
 
 
 



 

159 

 

Менің университетім  
 
 Қазақ тiлi … Ана тiлi… Екеуi мен үшiн бiр-ақ нәрсе. Ӛз туған 
жерiңде ӛмiр сүрiп, ӛз ана тiлiңде сӛйлегенге не жетсiн. 
 Институтқа түскен алғашқы жылдары менiң де орысшадан 
хабарым бар дегендей, сӛйлем iшiне бiр-екi орыс сӛзiн қыстырып 
жiберiп, ӛзiмiзше iс тындырғандай боп қолтығымыздағы қыздарға 
паңдана қарай бастаған шақтарым еске түссе, бұл күндерi, жас 
алпысқа толуға таянған шақта бетiм ду ете қалады. Орыс тiлiн жете 
бiлмейтiнiмдi ӛзiм соңғы кезге дейiн ӛз басымның үлкен кемшiлiгi деп 
ойлап келгенмiн-дi. Бақсам, жас кезде, бала шақта тiлiм де, ойым да 
ӛзге ӛрiске ауа жайылмай ӛз ортасынан, ӛз жайлауынан нәр алыпты. 
Содан да болар жас елуге жақындап қалғанда, бiр шумақ ӛлең жазып, 
Әбiш батасымен ақын атанып кетiппiз. 
 Алғашқы жазған онға жуық ӛлеңiмдi бiр сәттi күнi Әбiшке оқып 
бердiм. Әбекең: 
 – Ӛлеңiннiң мағынасы, ойы жеткiлiктi болғанымен, техникасы 
нашар екен. Мiне, ӛлеңдi былай жазады – деп, қасымызда сабақ оқып 
отырған Дәулеттiң дәптерiн ашып қалып едi, сыя сорғыш қағазы бар 
екен. Сол бiр бет сорғышқа ӛлең буындарын сақтау, ұйқастарын 
сәйкестендiру, т.с.с. ӛлеңдi құлаққа жағымды, оқуға ыңғайлы ететiн 
ӛлшемдерiн түсiндiрiп бердi. Кейiн ӛз ӛлеңiмдi талқылап қарасам, бiр 
жолы жетi, бiр жолы тоғыз, үшiншi жолы он үш буынға да жетiп 
қалыпты. Ұстазы тәуiр болса зерек шәкiрт университеттi бiр-ақ сағатта 
аяқтайды екен… 
 
 
Әбіш  және  Сҧлтанмахмҧт Торайғыров пен 
    Абыл-Досан кесенелері 
 
 Мен соңғы кездерде ӛз тағдырымдағы ерекше жағдайды сезе 
бастағандаймын. Ол – менiң елеулi қадамдарымның басы-қасында 
Әбiш болатындығы. 

Кәмелетке толып алғашқы алыс сапарыма шыққанда, Ұштаған 
интернатына оқуға бара жатып Әбiшке кездесiппiн; 

Алғаш Алматыға келiп, сол үйге түсiп, студент атаныппын; 
Алғашқы шумақ ӛлеңiмдi Әбiшке оқып берiппiн; 
Мені азамат қатарына қосқан күмбез шаруасына да алғашқы рет 

Әбіш жұмсапты. Сұлтанмахмұт Торайғыровтың жүз жылдық мерекесі 
ме, әлде ӛзі сол аймақтан депутат сайланғандықтан ба, әйтеуір бір 
күні маған: "Сен Сұлтанмахмұт Торайғыров басына күмбез тұрғызу 
мәселесін ұймдастыр" – деп тапсырма берді. Біз ойдағыдай орындап 
шықтық. Содан бастап мен атақты аруақтар басына күмбез тұрғызу 
жұмысымен айналыса бастадым. 

1992 жылы Маңғыстаудағы Қаратӛбе басында Абыл ақын мен 
Досан батыр басына күмбез тұрғызбақ боп iрге тас орнын дайындап, 
жерін қазып жатқанбыз. Кенеттен шұбырып кӛш-керуен келе қалды. 
Алдыңғы машинадан түскен тұлғасы таныс, жүрiсi белгiлi бiр адам 
Әбiш екен. Қасында ұстазым Дүйсенбi Әрiпов ағай. Қатты қуанып 
кеттiм. Үлкендер: ―Бiтер iстiң басына, жақсы келер қасына‖ – дептi ғой. 
Жақсы ырымға жорыдым. Сӛйтiп Әбекең менiң зираттық ескерткiштер 
саласына біржола бет бұрғызған еңбегiм Абыл кесенесiнiң алғашқы 
тасын ӛз қолымен, қасиеттi қолымен қойып кеткен едi; 

Мен салған "Омархан-Нұржамал", "Домалақ-ана" кесенелерін ӛзі 
келіп ашып берді. 

"Хан Ордалы Сарайшық" кесенесін салғанда тарихи тұлғалар 
есімін анықтап беруге біраз тер тӛкті... 
 
 
 
Әбіш және Абай-Шәкәрім мҧнаралары 
 
 1989-91 жылдар арасы қауiптi дертке шалдығып, бiраз уақыт 
жұмыс жасамай, ӛзiммен ӛзiм қалғанмен, сол жылдар менiң кӛп оқып, 
кӛп тоқыған жылдарым болды. Менi қай заманда да Маңғыстаудың 
зираттық сәулет ескерткiштерi толғантатын. Кӛбi құлай бастаған. 
Кӛптеген аты-шулы батырлар мен әулиелер басында белгi де жоқ. 
Соларға жоба жасайтынмын. Солардың бiрiн алып барып Әбiшпен 
ақылдаспақ болдым. Әбекең Қазақстанда бұл саладағы маман, Бек 
Ибраев деген сәулетшi барын айтып, сол кiсiмен таныс деп ақыл 
айтты. Мен Бекпен таныстым. Бек сол кезде Абай-Шәкәрiм кесенесiнiң 
жобасын жасау үстiнде екен. Таныстық, түсiнiстiк. Маңғыстауға барып 
зираттық ескерткiштердi кӛрдiк. 
 Әбекеңнiң бiр ауыз сӛзi, бiр ақылының қорытындысы – ақыры 
менi Абай-Шәкәрiм мұнараларына жеткiзген, менi бас құрылысшы 
дәрежесiне кӛтерген, менiң құрылыс – сәулет ӛнерiндегi орынымды 
анықтап алуыма кӛмек еткен-дi. 
 
 
Әбіш   Бӛріліде 
 
 Бұ кездерде Әбекеңдi ӛзiме ―Пiр‖ тұтқан, барлық жақсы 
қадамдарыма Әбекең шапағаты тиедi деп сенiм ұялаған шағым 
болатын. ЮНЕСКО атап ӛткен Абайдың 150 жылдық тойында қазақ 
халқының дүние жүзi сахнасына алғаш шығуына дайындалған 
шымылдықтың кӛзге кӛрiнбейтiн бiр бұрышында тұрғаныма ӛзiмдi 
бақытты санайтынмын. Соған жеткiзген дәл кезiнде берген Әбекең 
ақылы деп мойындайтынмын. 

 Қазақ халқы Мұхтар Әуезов аты арқылы ЮНЕСКО назарына тағы 
iлiккелi тұр. Мен сол тойдың тағы бiр жерiнде жүрмiн. Мұхтар 
Әуезовтiң ата-анасына еңселi ғимарат салынды. Басынан аяғына 
дейiн ұлым Нұрлан Сайынұлы салып шықты. Iшiмнен Әбекең 
қатыспаған менiң алғашқы жұмысым болды деп ой түйетiнмiн. Жоқ. 
Бұл да Әбекеңсiз ӛтпедi. Бӛрiлiде ұлы жиын ӛттi. Әбекең ұзақ толғана 
сӛз сӛйлеп, бiздiң тұрғызылған кесененiң шымылдығын ӛз қолымен 
ашып, кӛрнектi кесенеге зиярат етуге келген елге жол салып бердi. 
Тағы да Әбiш. 
 
 
Әбіш   Қаратауда 
 
 Үш жүзден құралатын Ұлы халықтың қара шаңырағы – Қаратау. 
Ежелден Ұлы жүз тайпалары мекен еткен құтты қоныс – Қаратау. Ұлы 
Жүздi – Жалайыр, Қаңлы, Сiргелi, Сарыүйсiн, Шапырашты, Ысты, 
Ошақты, Албан, Суан, Дулат тайпалары құрайды. Шежiре бойынша 
Бәйдiбектiң кiшi әйелi – Нұрила. Нұрила қасиетiн ерте танытқан әулие 
ана. Албан, Суан, Дулат рулары сол әулие анадан бастау алады. Бiздi 
Абай кесенесi кӛзге түсiрiп Шымкенттiктер Домалақ – Ана кесенесiн 
салуға шақырды. Кесене ойдағыдай орындалды. Мен ӛз ұлым 
Нұрланның кемелiне келген шебер, ӛрелi ӛнерпаз дәрежесiне 
кӛтерiлгенiн осы кесене арқылы танып, мәртебем аса түстi. Жалпы 
нұсқасы, жобасы бiздiкi болғанмен орындалуы, жеке-жеке бӛлiктерiнiң 
түсi мен түрiн, бейнесi мен болмысын сомдап шығарған Нұрлан едi. 
Ендi оған ақтастан салынатын кез-келген күрделi құрылысты 
уайымсыз тапсыруға болады. 
 Кесене 1997 жылдың 5 маусым күнi аяқталып, бiздiң шеберлер 
Ақтауға жүрiп кеттi. Бiрақ облыс басшылары бұл кесененi ашуға 
асықпады. 
 Салынып жатқан кезде Ел басшысынан бастап талай-талай 
атақты азаматтарымыз бен мықты-мықты мансаптыларымыз келiп 
кеткен. Халық күнi-түнi шұбырып жатты. Бiрақ кесене ашыла қоймады. 
Ақыры бiзге де хабар келiп жеттi. Кесене 1999 жылы 5 маусым күнi 
ашылатын болыпты. Мiне, ғажап!… Дәл екi жылдан соң! Мiне керемет! 
Тағы да Әбiш!… Кесененi Қазақстан Республикасының хатшысы Әбiш 
Кекiлбаев ашады екен. Тағы да менiң Әбiшiм! Менiң ӛмiрде тындырған 
тағы да бiр елеулi iсiмнiң басы-қасында Әбекең болмақ. Менiң Пiрiм 
тағы да менi желеп-жебеп жүргенi… 

Билеп кетпесең болғаны  
 
 Кӛптен кӛрмеген Әбекеңе мақтанғым келдi ме, әлде ӛз 
басымдағы ӛзгерiстерден хабардар еткiм келдi ме, әйтеуiр амандық-
саулықтан соң: ―Әбеке, бiр пьеса жаздым‖, - деймiн. 
– Жақсы болған екен, –  дедi Әбекең. 
–  Ӛз ӛлеңiме бiр ән шығардым, –  деймiн. 
– Шырағым, бәрiн iсте, тек қана билеп кетпесең болғаны –   деп 
әзілдеді, Әбекең. 
 Әбекең ойы маған әлi жұмбақ. Әр нәрсеге жабыса бергенiме риза 
болмағаны ма?  
Әлде досым едi, жолдасым едi деп, менiң ӛмiрге әкелуiм мүмкiн нәрсiз 
нәрселерге бола ұялғаны ма? 
 Әлде жүрегi ұмтылып тұрған нәрсенiң бәрi  де қолыңнан келуi 
мүмкiн, бiрақ шамаң жетпес шаруалардан аулақ бол деген ескерпесi 
ме? 
 
 
Манас тойы  
 
 Манастың 1000 жылдық тойы Алматыда, Абай атындағы опера 
театрында ӛтiп жатты. Елбасы қатысып отыр. Шыңғыс Айтматов 
бастаған қырғыз бауырлар … 
 Баяндамасын аяқтап мiнбеден түсiп келе жатқан Әбекеңе 
Шыңғыс қарсы жүрдi. Бетiнен сүйiп, құшақтап қайта-қайта бауырына 
қысады. Той басшысынан сӛз сұрап мiнбеге шықты. 
 …Мен бұл жолы сӛйлеймiн деген ойым жоқ едi. Бiрақ Әбiштiң 
Манас туралы толғанысы қырғыз халқына 1000 жыл бойы жырлап 
келген Манасын басқа қырынан қайта таныстырып отыр. Мен Әбiшке 
елiмнiң атынан алғысымды айтпай қала алмадым. Бiз ендi Манас 
батырға, Манас дастанына басқаша кӛзбен, Әбiш кӛзiмен қарайтын 
болдық. Рахмет, Әбiш! 
 Ұлы адам аузынан шыққан не деген баға… Сол бағаға ие болған 
не деген заңғар едi бiздiң Әбiшiмiз. 
 Маған сол кез Шыңғыс Әбiштi тек қана ӛзiнен емес, тiптi бүкiл 
халқынан да ұлы деп бағалағандай болып кӛрiнген едi. 
 
 
 Қҧрманғазы кҥйлері  
 
 Әбiш онша күйшi кiсi емес. Бiрақ Қазанғаптың ―Кӛкiлiн‖ тәп-тәуiр 
тартатын. Кӛңiлi шауып қолы домбыраға тисе болды Әбiштiң ―Кӛкiлi‖ 
үй-iшiне шегi де жоқ, шетi де жоқ арман-мұңын тарата жӛнелетiн.   
Бiрақ Әбiш музыка жанын терең түсiнетiн жан екен. Құрманғазы 

күйшiге арнап, оның мерейтойына екi рет баяндама жасады. Адам 
ақылы жетпес тереңдерден, адам санасы жетпес шексiз кӛктен не 
ғажап сезiмдердi суырған десеңiзшi. 
 
  Оқи бергiң келедi … 
  Тыңдай бергiң келедi… 
  Ести бергiң келедi … 
 
 
Ақыл да сҧрамай, ақша да сҧрамай 
 
 Жаңа жыл қарсаңы. Келе жатқан Жаңа жылдан жақсылық тiлеп, 
Әбекеңдi де ортақтастырғым келiп, телефон шалдым. 

Бiр – екi ауыз сыпайы сӛздерiмiз айтылды. 
– Әбеке, – деймiн. 
– Тағы не айтқың кеп тұр – дейдi ол. 
– Ана Клараңа айтсайшы, бiздi Жаңа жылда қонаққа шақырсын, – 

деймiн. 
– Сылтауы жоқ, себебi жоқ ол не қылған қонақтық – дейдi ол. 
– Аздап ақыл айтқым келiп едi, – деймiн. 
– Шырақтарым менi жайыма қалдырыңдаршы. Аз күн тiрлiгiмде 

ешкiмнен ақыл да, ақша да сұрамай ӛткiзгiм келіп едi – дейдi, Әбекең. 
 
 
Табынарлық   “Пірім”  бар 
 
 Мен бiр қызық мiнезiм бар адаммын. ―Қандай керемет кiсi‖ деп 
сырттай сүйсiнiп жүргендерiм таныса келе кiсiлiгi мен iсi, ақылы мен 
сӛзi ойлаған жобадан кем түсiп жатса, кӛз алдымда аласара бастайды. 
Обал-ақ, талай-талай ойдағы заңғарлар тӛбешiкке айналып сала 
берген. Бiрақ сонау мектеп қабырғасынан бермен қарай Әбiш менi 
бiрде-бiр рет ―қап, әттеген-ай‖ дегiзбей келедi. Дегiзсе, кейiн Әбекеңнiң 
сонысы дұрыс екен-ау деп айнытуынан тынар емес. 
 1991 жылы ―Жетi ата‖ атты мақала жазып, мен алғаш рет 
Әбекеңдi  ―Пiр атам‖  деп атап едiм.  
Кейiн осы ӛлеңдi арнағанмын. 
 
   Назарын барыс ықтырған, 
   Арыстан келбет айбаттым. 
   Домбайдың мойнын бұқтырған, 
   Бiлегi – бiлiм, қайраттым. 
   Тереңнен толқып мұхиттай, 
   Ғасырлар тiлiн сайраттың. 
   Бабамның келбет түрiндей 

   Бедерi ме едiң байрақтың. 
   Мiнездiм, жұмсақ елпiлдек, 
   Жүнiндей ұлпа тайлақтың. 
 
   Ұсынсам қолым жетпеген, 
   Жалыңа асау тарпаңым. 
   Ортаның темiрқазығы 
   Әулеумет, жиын алқаның. 
   Арбаған тартып сыр-сандық 
   Сүздiрген кӛзiн қалқаның. 
   Үнiңнен бұлбұл үйренген 
   Нұрланған талай бал таңым. 
   Қайраулым қолға ап ұмтылса 
   Шығарған қастың талқанын. 
   Ызғыған боран ықтырса, 
   Паналар ығым, қалқаным … 
 
   Табынарлық Пiрiм бар, 
   Осылай жыр ғып айтамын. 
   Әулие тұтар ӛзiңдi 
   Керек-ау бiр жан, байқадым. 
 
 
Тҧтқа 
 
 Алпысты алқымдаған ғұмырымда ӛз анадай аналық мейрiн 
жүрегiммен анық сезiнiп, iштей таза пейiлмен анамдай жақсы  кӛрген 
адамым - Әбiштiң анасы – Айсәуле. Мен қауiптi дертке ұшырап, ―ертең 
операция‖ деген күн кешiнде бала – келiнiмен келген Айекең: 
―Жарығым-ау! Бұл қалай болды? Саған не болды?‖ – деп кӛз жасын 
тӛгiп жiбергенде тап ертең шығып кетуi мүмкiн жанды да, оташының 
пышағынан зардап шегiп менi азапқа салар тәндi де ойламай ана 
мейiрiне шомылып, жаным рахатқа бӛленiп қалған едi. Талай 
жақсының жақсылығын кӛрген болармын. Бiрақ маған ешқайсысы да 
Айекеңнiң ―жарығым-ау‖ деп тӛгiп жiберген жасындай жұбаныш болған 
емес. Ӛмiр тұтқасы - әйел. Әйел ӛмiршең. Мен осы ӛлеңiмдi Айекеңе 
арнаған едiм. 
 
   Кӛрсоқыр заман қырсығып 
   Кӛрсеттi ―жаудың қызы‖ ғып. 
   Маңдайды кеттi бiр сызып, 
   Жүректе қалды бiр сызық. 
 
   Есерсоқ соғыс дүр шығып, 

   Ерiңдi алды қырсығып. 
   Маңдайды кеттi бiр сызып, 
   Жүректе қалды бiр сызық. 
 
   Айрылып тағдыр талағы, 
   Шектiң ғой қайғы-наланы. 
   Сыздайды-ау жүрек әжiмiң 
   Тереңдей түсiп барады. 
 
   Болаттан бетер бекiне, 
   Кешпеген сендер кесiр жоқ. 
   Жетiм боп қалдың жетiде, 
   Он жетi жаста жесiр боп … 
    
   Ардақты бiздiң аналар, 
   Аян-ды қабақ шытпасы … 
   Ерлiкке ӛмiр пара-пар 
   Ӛздерiң тiрлiк тұтқасы ! 
 
 
Елуге толған Әбішке  
 
 Аурудан бiрте – бiрте айығып, кӛктемде қара тасты қақ жарып 
кӛктеп тұрған жалғыз тал шӛптей әлсiз, ӛлеңдi жаңа бастаған сенiмсiз 
кезiмде Әбекең ғұмыр ӛрмегiнiң жүзiн аударып той жасаған-ды. 
 Қонаев ақсақалдың (жаны жаннатта болғыр) ӛзi берген Марков 
кӛшесiндегi алты бӛлмелi пәтерiнде мол екi дастархан жасалыпты. 
Мен үлкен үйде осы ӛлеңiмдi оқып берiп ӛз еркiммен екiншi бӛлмеге 
ауыссам дәрежелi дастарханнан орын тимегенiне ―ӛкпелi‖ бiраз 
адайлар отыр екен. Осы ӛлеңiмнiң бақыты жанып бiр тойда екi рет 
оқылып едi. 
 
   Адайдың бетке ұстаған аймаңдайы, 
   Жоқтаудан ел мүддесiн таймайды әнi. 
   Сарайы – бейне қоржын, жинай берген 
   Сырларын ата-баба қай-қайдағы. 
 
   Заманның Әйтекесi бал таңдайлы, 
   Шегедi елi үшiн сан-сан қайғы. 
   Ортаға қамшы тастап айтар ой бар, 
   Қас батыр достан, жаудан тайсалмайды. 
    
   Қысылса күрестiрер Таусоғары, 
   Сағынса жан жұбатар кәусар әнi. 

   Қазақтың Әбiш деген бар данасы, 
   Танысқан шайқап басын тамсанады. 
 
   Әзiлқой жеңгелерге қылығы бар, 
   Терiске бұл әзiлдi бұзық ұғар. 
   Анаға, iнi-аға, дос-жаранға, 
   Әзiлдiң әдемiлеп бiзiн сұғар. 
    
   Түнерер қатуланса қара таудай, 
   Ашылмас дауылдатпай, сiрә жаумай. 
   Бурадай жарап жүрген бұрқ-сарқ қайнар 
   Қатептi қара нардай қомын шайнар. 
 
   Елуде жорға болдың тағаланып, 
   Ақ үйде отыр басың бағаланып. 
   Жан досым, Алла саған ғұмыр берсiн, 
   Шығарың талай шыңға маған анық. 
 
 
Керуен 
 
 Бұл ӛлең Әбекеңнiң бiр ауыз сӛзiне (Әр жұмыстың ауыр-жеңiлдiгi 
– сол жұмысқа әркiмнiң қандай ықыласпен кiрiсетiндiгiнде) бола, Әбiш 
Кекiлбаев деген кiсiнiң ӛмiр бойы тапсырылған жұмысты жеңiлсiнбей 
де, ауырсынбай да арқалап кетер қасиетiне бола жазған едiк. 
 
   Демесiн деп базарға босқа барған, 
   Атандарға артады қос қанардан. 
   Жол ортада бел кетсе, талай жампоз 
   Жаутаң қағар, бағы аз боп басқалардан. 
    
   Қалған жолда қанардың талайларын, 
   Сидырады қалғанға қалай бәрiн. 
   Мiнезсiздеу қоспақтың арқасы бос, 
   Жорта ақсап, тулайды талай залым. 
 
   Үстемелеп жүк артқан шеру едiң, 
   Мiндетi бар бiреуде елу ердiң. 
   Емпеңдейдi қазақтың қара нары, 
   Мойнын созып басында керуеннiң. 

Әбіш 
 
 Бұл ӛлең Әбекеңнiң депутаттар жиынында Қазақ Елiнiң негiзгi 
заңдары талқыланып жатқан шақтардағы еткен еңбектерiне 
ризашылық сезiмдерден туған болатын. Ана тiлiмiздi мемлекеттiк тiл 
деп танытамыз, байтағымызды Қазақ Елi атандырамыз деп 
арпалысып, кӛбiне ӛз қандастарының қарсылығына кездесiп, түнерiп 
жүрген кездерiнде ӛмiрге келген Әбекең суретi iспеттес. 
 
   Әбеке, деме неғып сынай қалды, 
   Жалғыз боп туар дейдi құмайларды. 
   Бура бас, бота тiрсек болсаңдағы, 
   Қорқамын тiл мен кӛзден, құдай барды. 
 
   Жасынан кӛзге түсер қайда бала, 
   Елеусiз ӛссе және айдалада. 
   Бұлт мiнiп, жұлдыз жағып, жалғыз маңып 
   Жүрiпсiң кӛз тоқтатпай айналаңа. 
 
   Кӛтерсе талай кӛршi кекесiнiн – 
   Бiлдi ме түбi толар есесiнiң. 
   Әуейi жалғыз ұлын жеткiзем деп, 
   Сенiмi жоғалмапты шешесiнiң. 
 
   Мелшиiп тұрады екен – тезек терiм, 
   Сидиған, сӛзге шешен, ӛжет керiм. 
   Оқыпты қуып жүрiп, жел ұшырған, 
   Бiреудiң пайдаланған газеттерiн.  
 
   Аңқаулау – содан тартқан жазасын да, 
   Елгезек – алды жұрттың мазасын да.    

Ақ кӛңiл – түзетiптi Түзелханды 
   Айтты ақыл Айтбай атты ағасына. 
 
   Мiндетiн асып жатыр қара бастан, 
   (Сенiмен қырық жылдай араласқам) 
   Ӛзiңдi сӛзiң ерте ер жеткiздi, 
   Бас тартты ақсақалдар бала жастан. 
   
   Сен үшiн тiлек тiлеп жылайды ана, 
   Бағыңа бата жолдап мұңайды аға. 
   Сен болсаң шүмегiңнен құтылғалы 
   Жалынбай келемiсiң ―құдайға да‖. 

   Толғанса ойдың шырқау шетi ме едi. 
   ―Семсер тiл – қайрақ сӛзбен‖ жетiледi. 
   Шомылса, Әбiш атты ой-мұхитқа 
   Қатары надандықтың сетiнедi. 
 
   Таң қалып отыр елiң қайратыңа, 
   Ол сен бе, әлде аталар айбаты ма? 
   Дауыл – жел, ӛзiң шықсаң бәсеңдейдi, 
   Соғады қалайда елдiң пайдасына. 
 
   Кӛредi ардақтысын демеу кiсi, 
   Ӛзiңсiң бар қазақтың елеулiсi. 
   Тiлеймiн бiр Құдайдан күнi-түнi 
   Бола гӛр ата-бабам желеушiсi. 
 
   Елуден алпыс жаққа аяқ бассаң 
   Жүз жаста қас қағым сәт, таяқ тастам. 
   Он бiр жол, он бiр буын ӛлең жаздым, 
   Сипатың кем бе, қара, қай ақ тастан! 
 
 Түзелхан – жақын жеңгесi, Әбекең бала күнiнде оған арнап әзiл 
ӛлең жазған. 
 Айтбай – жазушы А. Хангелдин. 
 
 
Әбіш аға 
 
 Бұ күнде ешкiмнiң де Әбiшi емес, бүкiл қазақтың, қазақтың емес, 
Алты алаштың, алаш емес әлемнiң Әбiш Кекiлбаевы асқар алпыстың 
алғашқы жылына ноқта салмақ. Асқар асуға заңғар кӛкке қол сала 
шығып отыр. Ӛстi, ӛркейдi. Астында қоймаған ―қазақ бағы‖ атты бiр 
арманы бар. Ол арманы – бар қазақ арманы. Халқымыз аспанына 
бақыт бұлты оралған шақта ордасына бiрлiк орнаса, шаңырағы басқа 
жарыса дастарханы асқа жарыса… 
 … Тәңiрiм! Бәрiмiздi де сол тойға жеткiзе гӛр!… 
 
   Пейлi ме ең қазақтың тазартылған, 
   Даласы ма ең шексiз ғып жаратылған? 
   Шалқып аққан Едiлдей бiлiм-теңiз, 
   Ұлытаудай, ерекше, дара тұлғаң! 
    
   Қайырмасы: 
    Алатауды биiктеткен, 



 

169 

 

    Маңғыстауды сүйiктi еткен; 
    Алда асу асқарлары, 
    Ел басының бас сардары; 
    Жиреншедей ел данасы, 
    Ғасырының бел баласы – 
    Әбiш аға, асыл аға! 
    
   Бастан кешкен барлық жұрт азабындай, 
   Бабалардың түнерген қабағындай. 
   Мақалындай атаның ойға толы – 
   Алла саған бұйырған жаза мұндай. 
 
   Қайырмасы: 
 
   Жанға нәр ғып сiңiрген Алаш әнiн, 
   Бойға нәр ғып жинаған дала шаңын – 
   Жақын болғай, Әбеке, ұлы тойың, 
   Армандаған елiңе болашағың. 
 
   Қайырмасы: 
 
 
Анасы мен баласы  
 
 Әбiшке арнап жазған бұл шығармама мен «Әбiш Кекiлбаев» деп 
айдар тағып едiм. ―Абай басқан Жидебай топырағы‖ атты жинаққа 
енген бұл ӛлең атын шығарушылар ӛлеңнiң бiрiншi жолымен 
―Ауырсынбай емшектiң жарасын да‖ деп ӛзгертiптi. Ӛлең мағынасына 
ой жүгiртсек, бұл ӛлеңге ―Анасы мен Баласы‖ деген ат лайықты секiлдi. 
 Бірiнiң ерi, бiрiнiң әкесi Кекiлбай ӛз үйiнен соңғы сапарға 
аттанарда ұлының бетiнен сүйген болар. Бiрақ бiр ӛкiнiштiсi сол 
нәрестенiң болашақ бiр елдiң кемеңгер ұлы, данышпан данасы 
болатынын бiле қойған жоқ қой. Осы еңбегiмдi Кекiлбай рухына 
бағыштадым. Алла тағала жанына жәннәттан орын бере гӛр! 
 
      Ӛмiрге ұлы перзент берген 
      Кекiлбай рухына бағыштадым 

   Ауырсынбай емшектiң жарасын да, 
   Ұрпақ үшiн жан қияр шарасызда. 
   Әйел бағы неде екен, ол бiр жұмбақ 
   Ана бағы ержеткен баласында. 
 
   … Әулиедей кӛремiн, таза шыным, 
   Ажарына кӛз тоймас анасының. 
   Ешбiр елден, еш жерден кӛрген емен, 



 

170 

 

   Ақжаулықтың соншалық жарасымын. 
   
   Ӛзi ұшырды қыран кӛз – қарашығын, 
   Ӛзi қолмен қалады дала шыңын. 
   Жалғызына сыйлапты –  ӛз басының. 
   Екi жұрттың жинақтап бар асылын. 
 
   Зәбiр берсе аяқтан шалып үстем, 
   Қорланды ма, жесiр боп налып iштен? 
   Жар сүюден тек қана ауыз тиiп, 
   Ұл сүюдiң шарасын қанып iшкен. 
 
   Айсәуле атты – Күнсәуле, о анашым, 
   Мен де ӛзiңдей ананың баласымын! 
   Бiр туар ұл сенiкi, мойындаймыз, 
   Сенiң ұлың – ерекше, дара – шыным! 
  
   Тӛлдi таныр қазақтың дана шалы, 
   (Ұл әлпештеу халқына жарасады) – 
   Тым ертелеу ержетiп, кӛзге түсiп, 
   Ӛтiп кеттi ойынсыз бала шағы. 
 
   Жӛнге салған мектептiң кӛп тентегiн, 
   (Сен осындай ғажапқа кез кеп пе едiң?) 
   Бар болғаны оқушы, қара бала, 
   Директордай билеген ӛз мектебiн. 
    
   Жарасатын күлгенде ақсиғаны, 
   Кiм жек кӛрер кӛркем кӛз, тас бұйраны. 
   Талай сұлу ӛз жанын қинағанмен, 
   Бұл қыздарға махаббат аз сыйлады. 
 
   Жауап iздер, ӛмiрден, сұрағы кӛп, 
   Ӛмiр – таным ойлады құралы деп 
   Ойын – сауық, думанды тежей бiлдi, 
   Ғашық болды тек қана бiр-ақ рет. 
 
   Тынар сәтiн күтедi бiр iс неше, 
   Алсаң жақсы және оны дұрыс шеше. 
   Әлi бойдақ Әбекең жүрер ме едi, 
   Бiр қыз ӛзi қозғау сап кiрiспесе. 
 
   Кей келiн бар бақытқа шiренедi, 
   Баптай алмай жүрсе де бiр ененi. 

   Ене кӛрген келiндер ел тiрегi, 
   Бәйбiшелiк, тым жастай, түр енедi. 
 
   Әбекеңдi қызықтап сұраған жан 
   Кенде емес ашудан құр алақан. 
   Местiң аузын шешедi жиып келiп, 
   Барлық ӛшiн алады бiр адамнан. 
 
   Сол адамы алыптың тiрегiндей, 
   Мәңгi тiкен қадалған жүрегiне. 
   Ержiгiттi үйiнде сынатпауға, 
   Қарамады, отыз жыл, күле кiмге. 
 
   Адам деп тек сыйлады туысты да, 
   Жауап қатпай құтылар ―шүу ыссыға‖. 
   Қара бастың қамына атсалыспай, 
   Ағайынмен аз ғана суысты да. 
 
   Барлық iске етедi Әбiш пайым, 
   Ау, ағайын, ойлашы Әбiш жайын! 
   Тай жарысқа қор қылма тұлпарыңды, 
   Ол тiстесер, ойға алшы шабыс жайын! 
 
    
   Айлалы ӛмiр астарын аңғартпады, 
   Жата алмады тағдырды таңдап тағы. 
   Мол билiктi ―достардың‖ арқасында, 
   Белгiлi оған – керзi етiк, солдат бабы. 
  
   Отыра алмас патшалар күш тасқанда, 
   Атақ керек – жерде де, күштi аспанда. 
   Оқ ӛтiнде қалған-ды, сол бiр жылдар, 
   Ұлы Қытай, Ұлы Отан ұстасқанда. 
 
   Кӛзiм кӛрдi сол жылдар қиналғанын – 
   Аяқты етiк, ӛкiнiш – қинап жанын. 
   Шинел шешiп, қарусыз қайтқан күнi 
   Кӛзiм кӛрдi қанша дос жиналғанын. 
 
   Шыдай бiлген ендi-ендi кәзiрiңе, 
   Қанағатшыл қолда бар мәзiрiне. 
   Аттан салмас қара бас қамы үшiн, 
   Кӛне берер замандас зәбiрiне. 

   Зорлық кӛрсiн жауынан, тасыр ұлдан, 
   Құқай кӛрiп жатса да ғасырынан – 
   Аш – тоқтығын сездiрмес, бӛрi жүндi, 
   Әбiш жаны тереңге жасырынған. 
  
   Сезiм содан атады буырқанып, 
   Асыл зерге жиек қып суыр тағып. 
   Мұхит ойдан маржан сӛз толқып шыққан, 
   Танытады ерекше – ―суынды‖ анық. 
 
   Қатты ызаға буылса буырқанып, 
   (Аулақ жүрер сондайда қуың танып) – 
   Ендi – ендi тұтанып кететiндей, 
   Күрең қошқыл тартады суып, жанып. 
 
   Кейде жуас ―шабаның‖ қойға мiнер, 
   Шат кезiнде оны тек тойға жiбер. 
   Бiрақ сергек, бұрқ етер от тигiзсең, 

Намыс – ашу бар кезде бойда жүрер. 
 
Ыңғайыңда кей-кезде бала дерсiң, 
Қатептi нар – артық жүк сала берсiн. 
Сан сұрақтың жауабы бiр ӛзiңде, 
Отың сӛнiп, асыңды шала жерсiң. 
 
Бар салмағы басында теңселедi, 
Таң атырар кеңесiп келсе теңi. 
Олпы-солпы денесi мол пiшiлген, 
Еске салар шалқақтау еңсе ненi? 
 
Қарқылдаған шынайы күлкiсi бар, 
(Ондай кезде әзiлмен сiлкiсiп ал). 
Сол сиректеу күлкiнi шақыратын, 
―Аққошақан‖ дейтұғын бiр кiсi бар. 
 
―Адам‖ деген иесi ғажап аттың, 
Ар-ұжданды әуелден таза бақтың. 
Парасаты танылды жақсыларға, 
Тағын берер хан түсiп азаматсың. 
 
Табиғатқа, шындыққа – жастан кiшiк, 
Десем айтпас, жатыр деп мақтан пiшiп, 
Басың сыйлы, таныды ел, жансың кәзiр, 
Жаяу қалар жолаушы аттан түсiп. 

Сен бақыттың жолықтың тайдайына, 
Қалыс қалды бәсеке, дау жайына, 
Нарын мiндiң мақсаттың елемейсiң, 
Кейбiр пасық жабысса шаужайыңа. 
 
Қиын екен дос болу iрi адаммен, 
Отырғаның кiшiк боп, кiл алаңмен. 
Iс-қимылы кей-кейде деп тұрғандай 
Тiрi жүрген ортаңда  –  ―Пiр‖  адам ем. 
 

   Аузын ашса кӛмейден маржан тӛккен, 
   Ой толғаса тiлдескен арман кӛкпен. 
   Ел басынан Әбекең алады екен, 
   Ӛз басына уыстап зардан, дерттен. 
 
   Ауырсынбай емшектiң жарасын да, 
   Ұрпақ үшiн жан берер шарасызда. 
   Әйел бағы неде екен, ол бiр жұмбақ, 
   Ана бағы ержеткен баласында. 
 
   Құмда туып айналған – ала шыңға, 
   Ӛз бағы емес, ел қамы – санасында. 
   Ердiң бағы неде екен, ол бiр жұмбақ, 
   Елдiң бағы сӛз ұстар баласында. 

 
 Суын – ауыл аңыздарында кездесетiн Каспий су жылқысының асыл айғыры. 
 Аққошақан - Әбiштiң немересi, Абыл. 
 Күнсәуле - Әбiштiң анасының қыз күнiндегi аты. Келiн боп түскен кезде 
сондай атты енесi болғандықтан Айсәулеге ӛзгертiлген. 

 
 
Қожаназар асы, Ақкиізтоғай 
 
 Ата-бабамыздың ғажайып бiр үрдiсi бар. Атасына ас беру 
Маңғыстауда есте сақталған атақты астардың бiрi Әбiш Кекiлбаевтың 
бабасы Таған деген байдың атасы Қожаназарға берген асы. Таған бай 
Маңғыстау ойына құлаған кезде түрiкпендерден Қаратаудың оңтүстiк 
бӛктерiн тұтас сыйлыққа алып қыстаған екен. Жайлауы Үстiрт, Жем, 
Сағыз, Арқа.  Әкесi Қожаназарға ас берiп, сол асқа Кiшi жүз ханы 
келiптi. Хан аяғын жерге тигiзбей, ат байлайтын кермесiнен қонақ үйiне 
дейiн ақ киiз тӛсеп той ӛткен тоғайға сән берсе керек. Той ӛткен тоғай, 
хан аяғына тӛселген ақ киiз ел есiнде қалып қазiргi Атырау облысына 
қарасты бiр жайлау Ақкиiзтоғай атаныпты. 

Таған 
 
 Әбекең жастау кезiнде жазушы псевдонимi дегенге елiктеп, 
кейбiр шығармаларына Таған деп те қол қойған секiлдi. Әбекеңнiң сол 
атасы ел есiнде бiр қызық оқиғасымен есте берiк орнаған. Оқиға – ол 
кiсiнiң бiр күнде үш әйел алуы (әлде бiр мезгiлде үш әйел алуы). 
 Қожаназар кенжесi Тағанды айттырулы қалыңдығына (атақты 
Есек батыр қызына) үйлендiрмек боп оң жаға жақта отырған түрiкпен 
досына хабаршы етiп жiбередi. Сал жiгiт сол ауылда бiраз жүрiп, 
түрiкпен байының баласына айттырулы әдемi қызды алып қашып 
кетулi. Әкесi некелесуге рұқсат бермей алдына екi түрлi шарт қояды. 
Алдымен айттырулы ӛзiңнiң қалыңдығыңды бәйбiше етiп үйге 
түсiресiң, сосын ӛз аяғыңмен барып менiң түрiкпен досымнан кешiрiм, 
рұқсат әкелесiң. Бәрiн де орындайды. 
 Айттырулы қалыңдығын бәйбiше етiп шаңыраққа да түсiредi, 
бәйбiшесiнiң күтушi қызы да асқан сұлу жан болса керек, тоқалдыққа 
оны да ала салады. Түрiкпен байдан кешiрiм алып – бiр күнде үш әйел 
алған Таған батыр, Таған тентек, Таған сал деген атағы қалады. 
 Аталарымыз бала атадан ширек кем туады дегенде  бұ заман 
кiсiлерiнiң осы тұрғылас шаруадағы тындырарын айтты ма екен. 
Әбекең бабаларынан ақыл мен ӛнер жағынан кем түспесе де, осы 
мәселеден кем дегенде ширек тӛмен жатырғандай. 
 
Әбіш пен халық  
 
 Әбекеңдi халықтың сыйлайтынына менiң кӛзiм ол кiсi депутат 
сайлауына түскенде жеттi. Кейбiр саяси жағдайларға байланысты 
Әбекең депутат сайлауына Маңғыстаудан ұсынылмайтын болыпты. 
Оған Баянауладан бағыңды байқап кӛр десе керек. Баянаулада болған 
алғашқы кездесуде елдiң бiр дiлмәр қарты: 
Демократия деген хабар бiзге де жетiп жатыр. Бiз де табанды 
елмiз. Екi бiрдей азаматымызды дайындап жатырған жай бар. Бiрi осы 
аудан басшысы болса, бiрi сан жылдан берi бiр шаруашылығымыздың 
кӛсегесiн кӛгертiп жатқан iскер азаматымыз. Тiптi ӛзiмiз ендiгi жерде 
қайсысына дауыс беремiз деген уайымға қалдық. Ендi  Сiз келiп 
қосылдыңыз. Шырағым, ӛзiңнiң елiң, жерiң бар емес пе? Сол жақтан 
неге түспедiң? – дептi. Сонда Әбекең: 
―Тұлпарлығыңды танығың келсе, арғымақ қосқан жерге бар. 
Құлын кезiңде кӛрмедiм деп қайтара қоймас бағыңды, жiгiттiгiңдi 
сынағың келсе, азамат ӛсiрген елге бар, әкесiмен табақтас болмадым 
деп сындыра қоймас сағыңды деген, мен ӛз бағымды сынауға арғымақ 
қосып, азамат ӛсiрген елге келiп тұрмын‖ деп жауап берiптi. 
 Сонда әлгi дiлмәр: 

 - Ау, ағайын! Мына бала ел басы ғой, дауыстарыңды осыған 
берiңдер, - деп, дәл сол арада үгiт жүргiзе бастаған екен. 
 
 
Әбіш пен әдебиет  
       
 Қай заманда айтылғанын кiм бiлген, бiрақ ―ӛз жерiнде ешкiмде 
пайғамбар бола алмайды‖ деген пiкiр кӛп жағдайда шындыққа жақын 
тұрады. 
 Әбекең абыройға да, атаққа да кенде емес секiлдi. 
 Мен немiстер шығарған ―әдебиеттiң тiрi классиктерi‖ атты 
плакаттан Шыңғыс Айтманов пен Әбiш Кекiлбаевты кӛрiп (бүкiл Орта 
Азиядан) Әбiш ӛнерiнiң деңгейiне ӛз басымның пайымдауым 
жетпейтiнiне түсiнген болатынмын. 
 Кiсiлiк пен азаматтықты, ақыл пен ойды, егер сол қасиеттерi 
бойында бар болса, ӛз елi мен жерi үшiн қалай пайдаланатыны әр 
адамның адамдық деңгейiн кӛрсете алар. 
 Бiз Әбiш пен халық, Әбiш пен әдебиет атты, қысқа әңгiмелердi 
әркiмге ой сала аларлық бiр санмен аяқтағым келiп отыр. 
 … Әбекеңе соңғы сайлауға түскенде ӛзi туып - ӛскен ауылда 17 
кiсi қарсы дауыс берiптi. Әрине, екi мыңға жуық дауыс берушiлердi 
ойласақ кӛп сан емес сияқты. Бiрақ мен оны Әбiш үшiн кӛп деп 
есептеймiн. 
 
 
Соңғы сӛз орнына  
 
 Бұ күндерi әрбiр атқан таң, әрбiр батқан күн Әбекеңнiң алпысын 
жарық жылдамдығымен бiзге жақындатып алып келе жатыр. 
 Әбiш, Әбекең, Әбiш Кекiлбаев – мiне, әкесi Кекiлбай қойған есiмi 
арқылы ел аузындағы ол кiсiнiң пенделiк мүсiнi. 
 Жазушы Әбiш, данышпан Әбiш, кемеңгер Әбiш – мiне Әбекеңнiң 
елiне еңбегi арқылы ӛз болмысын тұлғаға айналдыруы. 
 Бiз осы әңгiмемiзде соңғы үш сӛзге тоқталсақ па деп отырмыз. 
 Жазушы Әбiш… Әрине бұл сӛздi Әбiш ӛз еңбегi, ӛз таланты, 
ӛзiнiң елiне еткен еңбегi арқылы ие болды. Оның бұл тұрғыдағы 
еңбегiн Кеңес ӛкiметi де, Қазақстан Республикасы да ӛте жоғары 
бағалады. Ал ендi данышпандыққа келетiн болсақ, ол сӛздi мен оған 
досы ретiнде таңып отырған жоқпын. Бiр сәттi күнi сұхбаттас болып 
отырған кӛптiң бiрi: ―Бiздiң қазақ зиялыларының ортасында қазiр Әбiш 
Кекiлбаевтан асқан данышпан жоқ‖ деген едi. Сол кiсiнiң сол сӛзi менiң 
кӛкiрегiме ұялап қалған секiлдi. Әбекең соңғы кезде әдеби 
шығармалардан гӛрi данышпандық ой толғауға кӛбiрек бой ұрып 
жүргенi де байқалады. 

 Абай атам айтқандай егер менiң қолымда билiгiм бар адам 
болсам, мен Әбiш Кекiлбаевқа оның ―Манасы‖ үшiн фольклор 
жанрының академигiн берер едiм, Құрманғазы тойларындағы еңбегi 
үшiн мен оны музыка зерттеушiсi академигi етер едiм. Қолына ұстатқан 
қызыл алманың iшiнен құрт шығып, сол құрт арқылы ӛзi жоқта болған 
оқиғаға кӛңiл жеткiзе алғандығы үшiн мен Кекiлбаевты психология 
академигi деген дәрежеге кӛтерген болар едiм … Жарар, осы 
атақтарымен тоқтай тұралық… 
 Кӛп ортасында ―кемеңгер Кекiлбаев‖ деген сӛздi мен ӛз басым 
бiрнеше мәрте естiдiм. Ал бiр жолы оған тағылған айып па, әлде 
Әбекеңнен күткен дәме ме: 
 -- Әбiш Кекiлбаев Әз Жәнiбек ханның Жиреншесi бола алмай 
жүр‖ деген бiр ауыз сӛздi құлақ шалды. Бұл не сӛз?… 
 Осы жалғыз ауыз сӛзден мен елдiң Әбiштен не күтетiнiн түсiндiм. 
Халық қазiр Әбiштен тек қана данышпандық пен кемеңгерлiк күтедi 
екен. Оның сондай екенiн мойындап болған екен. Әлгi кiсiге айтар 
дауым бар. Ӛз заманында ешкiм де пайғамбар атанбаған. Әз Жәнiбек 
те оның дана уәзiрi Жиренше де бұ күндердегi атағын кӛздерi тiрi 
кезiнде ала қоймаған болар. Заманнан заман озған болар. Талай 
жақсы кӛмiлiп, олар орнына талай залым келген болар. Қазекем ―ой 
бауырым‖ деп талай ӛкiнген болар. Кейiн келген ұрпақ кемшiлiгi 
кешiрiлген, жақсылығы ӛсiрiлген бабалар iшiнен елге үлгi 
тұтатындарды таңдап алған болар. Мiне, сол уақытта Әз Жәнiбек те, 
Жиренше де бұ күндерi бiз сағынатындай, бiз табынатындай 
қасиеттерiне ие болған болар. Халық ӛз ұлдарын, ӛз даналарын 
анадан ғана тудырып қоймайды, оларды қиял менен аңыздан, 
сағыныш пен махабаттан да тудыра алады. 
 Мынау ӛтпелi ауыр кезең ӛрмегiнiң сәл ғана жүзi аусыншы, бүгiнгi 
тiлiмiз жеткенше сӛгiп, айызымыз қанғанша қарғап жүргендер iшiнен Әз 
Жәнiбегiмiздi де, Жиреншемiздi де тауып аламыз. 
 Сан ғасырлар бойы қазақ халқының сарыла күткен бостандық 
атты бақыт құсы басына қонған шақтағы, бiз де егемен ел болып 
кететiн болдық-ау деген сенiм жүрегiне ұялаған шақтағы елдiң жүрегi 
мен тiлегiнiң, арманы мен кiсiлiгiнiң баламасындай болған жақсылар 
мен жайсаңдар iшiнен талай Жәнiбек, талай Жиренше дараланар, 
аттары аңызға айналар. 
 Солардың бiреуi менiң Әбiшiм боларына мен ӛз басым 
сенiмдiмiн. Алпыс жасың құтты болсын, ӛз сӛзiңмен айтқанда менiң 
қалтқысыз досым! 

Алпыс пен жетпіс арасы (он әңгіме) 
 
1. Әбiшке жҧбату 
 
 Жалғызым деп, Әбішім деп ӛмір сүрген, бірақ бәрімізге ана бола 
алған абзал адам – Айсәуле-Күнсәуле  анамыз жүзге қараған шағында 
жарық дүниесімен және сенімен қоштасыпты. Мен танитын Айекеңе 
мынау жалғанмен қоштасар сәтінде жарық дүниеден гӛрі Сені қию 
қиын болған болар. Әйтпесе, Айекең ӛзінің шӛбересіне, ӛзіңнің 
немерең Абылға, кәмәлетке толмаған жап-жас балаға "Әбішке қамқор 
бол!" деп тапсырып кетер ме еді...  

Әу баста, Жаратушы Құдірет анамызға бұл пәниде тіршілік ету 
еншісін мол берген екен. Ӛз жасын жүзге жеткізсе, жалғызының жасын 
Мәңгілік етіпті... 

Бәріміз де соған шүкіршілік етелік.  
Аллатағаладан анамыздың жанын Жәннәтта ете гӛр деп тілек 

тілелік... 
Мықты бол, Әбеке!.. 

 
Асыл азбас, алтынды тот баспайды, 
Жақсы ӛлсе, рухы асқақтайды. 
Жасыта алмас дананы тiрлiк сыны, 
Қыран күнге қараса қас қақпайды. 
      Сайын. 

 
  
 
2. Жалған емес дҥние, жалған емес 
 
 Бәріміз де "Дүние жалған" деген сӛзге сеніп алған секілдіміз. 
Асыл анамыздың сүрген ӛмірі мен артына қалдырған мұралары 
туралы ойлана келе дүниенің жалған емес екеніне кӛзім жетті. 
 
Жалған емес дҥние, жалған емес 
     Айсәуле ана рухына 

 
О, жарық Күн! бiр атып, бiр бататын, 
О, Аналар! тiрлiк боп тiл қататын –  
Сен екеуiң бастауы жанымыздың, 
Сендер ғана кӛз жасты құрғататын... 
 
...Жалғыз тiлек, мұраты басындағы, 
Жүз жасында жылуы басылмады. 
Әулиедей Әбiшiн, шӛбереге 

Аманат қып, пайғамбар жасындағы: 
 
―Жабырқатпаң Әбiштi!‖ – дептi-ау, ана, 
Шӛбереге сезiмiн ектi-ау, дана... 
Сарқа таусып қуатын, түк қалдырмай, 
Бiр шыраққа май болып, ӛттi-ау, жана... 
 
...Ғұмыр кештi, бiр елге пана болып, 
(Қабылдамас құбылыс саның толық). 
Ӛмiр сүрдi Әбiшке алпыс үш жыл, 
Елу жылдай маған да ана болып. 
 
Сүйiктi едiң бар бала бағындай боп, 
Кӛп кӛгершiн iшiнде ағындай боп. 
Қарқарадай жаулығың кӛз алдымда, 
Ендi елес, кеттiң бе сағымдай боп?.. 
 
Аз бен кӛптi құшағың теңгеретiн, 
Сол құшақтар әлсiзге дем беретiн. 
Алтын арқау сен едiң, ӛмiр – ӛрмек, 
Тiптi тентек сӛзiңдi жӛн кӛретiн. 
 
Жанарыңнан тағынғам моншағыңды, 
(Жақсы кӛре алдым ба, сонша, кiмдi?). 
Мейiрiңе сан рет шомылған ем, 
Ембегенмен мен сенiң емшегiңдi... 
 
Бiз тiрiде, ұрпақта сана сауда, 
Жырланарсыз теңелiп сан атауға... 
...Маңғыстауда желегiң бұлт боп ұшар, 
Сәукеле боп киiлер Алатауға... 
 
...Кеттiң бе ендi анажан арамыздан, 
Қорғаушы едiң жүректi жара, мұздан. 
Тiрi әулие секiлдi, айналайын, 
Орын таптың мәңгiлiк санамыздан. 
 
Ана аты ақынға жыр алаңы, 
Ақ маржан боп қара сӛз түр алады... 
...Қош бол, ана, жалғанмен қоштастыңыз, 
Туар тағы бiр ана, бiр ананы... 
 
...Қате айттым-ау, дүние жалған емес, 
Рухы тұр, артында қалған елес. 

Ана сүтiн ақтарлық ұрпақ барда –  
Жалған емес, дүние жалған емес!.. 
     21.11.2001 ж. 
   
 
 
3. Сақтансаң, сақтармын 
 
 Арман етер Алатауым, арқа сүйер Қаратауым секілді Әбекең, 
қара жер қозғалмаса қозғалмас деп ойлайтын Әбекең бізді бір 
састырды.  
 Әбекең Орал қаласында ӛткізілетін бір жиынға барады. 
Орналасқан қонақүй бӛлмесінің есігі жабылып қалса тек қана кілтпен 
ашылатын кінәраты бар екен. Артық шаруаға онша кӛп зауқы жоқ 
Әбекең  бӛлме есігін сәл ашық қалдырады да, кӛшеге шығу қамына 
кіріседі. Креслода отырып кӛйлегін киеді, сосын ұмтылып тұра 
бергенде дем жетпей, қолымен ауа қарманып, сол креслоға қайта 
отырып қалады...  
 Алла сәтін салып, қонақүй басшылығынан құрметті қонақтар 
орналасқан бӛлмелердің су крандарын тағы бір рет тексеруге 
тапсырма алған жұмыскер ашық тұрған Әбекең бӛлмесінің есігінен 
ішіне кӛз жүгіртеді. Әбекеңнің қиналып, есін жоғалтқан түрін кӛріп 
басшыларына хабарлайды. Жедел жәрдем де тез келе қалады. 
Ауруханаға апарып Әбекеңнің есін жинатқызады. Әр түрлі дәрі-
дәрмектер атын атап, ем схемасын жобалай бастайды. Сол кезде 
Әбекең сұқ саусағымен кӛйлегінің тӛс қалтасын кӛрсетеді. Дәргерлер 
тӛс қалтадан Клараның Әбекең денсаулығы туралы, осындай 
жағдайда не істеу қажеттілігі жӛніндегі нұсқауын табады. Қандай 
дәрінің Әбекеңе жағатыны, жақпайтыны туралы да деректер бар екен. 
Дәрігерлерге кӛп кӛмегі тиеді. Уақыт жоғалтпай Әбекеңді тез жобаға 
келтіріп, Астана дәрігерлеріне жеткізеді. Әбекең сол жолы екі айдай 
ауруханада жатты. Басында қатты қорқытты.  
     
 
4. Ақселеу ӛкініші 
 

Ақселеудің үйіндеміз. Соғымның әбден сүр болған кезі. Ас үйдегі 
асылып жатқан сүр исінен жаның тоят таба отырып Қойшығара 
үшеуміз әңгіменің де дәмін келтіріп отырғанбыз. Бір кезде әңгіме желісі 
Әбекең атты сүрлеуге ауысты. Сол кезде Ақселеу басқалар назарын 
ӛзіне қаратып алатын әдетімен ақ селеу шашты басын қозғаңқырап 
жіберіп "әттең шіркін-ай!" дегені. 

– О не, деппіз біз, қосарлана. 

– Сіздер Әбекең дарынына таңдай қағып отырсыңдар, ал менде 
бір ӛкініш бар!  
 – Қандай ӛкініш? 
 – Әбекеңнің ең әдемі әңгімелері,  сӛзбен ӛрілер сәнді сарайы, 
ормандай ойының кӛрікті тоғайлары, тыңдаушысының айызын 
қандырар үйлесімді ұйқастары, жалпы Әбекең талантының жарыққа 
шыққан жартысы тойлар мен кештердегі жиында "тост" деген атпен 
желге ұшып кетіп жатыр ғой.  

– Рас, рас! 
– Бір амал табу қажет еді! 
– Қандай? 
– Мысалы бір жас келіншекті жиын-тойда қасынан қалдырмай үн 

таспаға түсіртіп отырса… 
 
 
5. Таудың тастары 
 
 Әбекең бір сапарында Ембі тауларының үстінде қолына 
бармақтай ақ тасты алып жіберіп сан миллион жылдарға сапар шеге 
жӛнелген еді деп бастады әңгімесін, Әбекең туралы естелік айта 
бастаған ӛлкеміздің ардақты азаматтарының бірі –  маңғыстаулық 
Сақып Керелбаев. Тасқа қарап тұрып, тас ішінен миллион жылдар 
сырын оқып тұрғандай, есілді дейсің келіп, ағамыз. Тетис деген мұхит 
болды дей ме, жәндіктер қалдығы ақ тас болып тұнған дей ме, әйтеуір 
бұл ақтастар әуелде тас емес екен.  

Ал біз болсақ, шаруашылықтағы адамдар, мына қонақтарымызды 
алда күтіп отырған елге уақытында жеткізсек деп уайым шегіп тұрмыз. 
Мен қасымдағыларға: "Алда да тау бар, онда да тас бар, айтылар 
сонда. Жүру керек еді" – деп қоямын. Сыбырласып тұрғаным геолог 
жігіт екен. Ол, Сәке, қазір Әбекең ақ тау тасын әңгіме етіп тұр. Жер 
жаратылысындаға ақтастар түзілісі бір бӛлек те, қара тастар тарихы 
басқаша дейді. 
 Со жолы естідік, ақ тас дегеніміз миллиондаған, миллиардтаған 
жылдар бойы су астында нығыздалған теңіз жәндіктерінің қаңқасы 
екен. Ал қара тастар деп жүргенімізді булкан атқылаудан жер бетіне 
шыққан жер астындағы балқып жатқан магмалардың жер бетіне 
шығып, суынған түрі екен.  
 Жазушылар бәрін біледі ме екен, әлде Әбекең бәрін білуге тиіс 
пе екен?.. 
 
 
6. Әбекең әлемдік тҧлға 
 
 Әбекең туралы ойланғанды жақсы кӛремін. 

 Кеше ғана ӛзіммен бірге жүрген, бірге ойнаған ӛзіміздей қара 
сирақ қалай әлем таныған, әлемге ардақты тұлғаға айналды? 
 Ненің арқасы? 
 Ойлай, ойлай тапқаным – бұған себепші тек қана оның дарыны 
емес, оның ішкі дүниесінің кеңдігі де.  

Ол кешірімшіл! Кешірімшілдігін ӛзіне талай қастық істеген 
кісілермен жан досындай боп әңгімелесіп отырғандарын кӛрдім. 

Ол кеңпейіл! Дүние-малға да, абырой-атаққа да таласқанын 
кӛрмеппін. 

Ол кӛреген! Кӛрегендігінен кемеңгер Кекілбаев атанды. 
 
 
5. Ҧлттық пантион 
 
 Әбекеңнің парасатына қатты сенімді адамдардың бірі –  мен. 
Сондықтан ӛз ойымды оған ашық айтып әдеттенгенмін. Бір жолы 
біздер сырласа отырып "о дүние" тақырыптарын әңгіме еттік.  
 Мен: "Адай атамыздың атын беріп, Маңғыстауда бір кесене 
салмақ ойым барлығын, оны "тоғыз жолдың торабы", Маңғыстаудың 
жүрегі секілді Таушық кентінің қасы, форт пен Ақтаудан, Жетібай мен 
Шетпеден де алыс емес Дәніспан тауының жолға жақын бір тӛбесі 
дұрыс болар еді-ау, деп сырымды айттым.  

"Таушық" серіктестігінің басшысы Тұрар ініммен жер қарап, бір 
тӛбені белгілегенімді әңгіме еттім.  

Бірақ Адай ата атымен аталатын кесене жобасының ерекше 
болуы керек екенін, әбден талқыланып, білікті адамдармен танылып, 
қосталған кезде ғана қолға алуға мүмкін екенін әңгіме еттік.  

Сол сұхбатымызда орайын келтіріп: "Әбеке! Ойлы адамсыз. 
Мәңгілік орныңыз туралы ойландыңыз ба, орныңызды белгіледіңіз бе?" 
– деп сұрадым, әзілге сүйеп.  "Менен ақыл сұрасаңыз, Алматыдағы 
Кеңсайды қаламаймын" – деп, қосып қойдым.  

Бұл сұраққа Әбекең ашық жауап бере қоймады.  
"Дәніспанның басына болмаса?" – деп, ол да әзілге сүйей салып еді.  
 Осындай әңгімелерді әзіл дегенмен олардың түпкі мақсаттары да 
салмақты еді. 

Қазақтың маңдайына біткен аптал азаматтарымыз "Кеңсай" атты 
тар қапасқа тығылып, қазақ жастарына, ұрпаққа үлгі боларлық ӛз 
міндеттерін атқара алмай жатыр.  

Аралау да мүмкін емес, табу да мүмкін емес. 
Ел – ежелгілігімен ел. 
Ұлт рухы ежелгі ерлерімен, атақтыларымен қалыптасады. 

 Елге "Ұлттық пантион" қажет.  
 Ендігі ұлттық пантион ұрпағымызға Түркістан мен Сарайшықтан 
кем емес еңбек етері сӛзсіз. 

Ол пантион келесі "Кеңсайға" айналып кетпеуі үшін, оған 
жерленер кісілерге мемлекет қаулысымен ғана орын берілсе… 

Оны аралап танысуға, ұлы кісілер орнын табыға мүмкіндік 
жасалса… 

Оған салынар ескерткіштер алдын ала мемлекеттік комиссия 
бекіткен жобалардың біріне сәйкес қана салынса… 

Ол кесенелер сәндік пен байлық бәсекесіне айналып кетпесе… 
 
6. Абылдың алғашқы айлығы немесе баяғы бас киім туралы 
 
 Алғашқы алпыс әңгіменің бірінде Әбекең немересі Абыл 
Әулетұлының аты қалай қойылғаны туралы әңгіме еткен болатынбыз. 
Клара мен Әбекең Абыл атын қойған мені қалай киіндіргені, бірақ бір 
бас киімнің жаңа қойылып жатқан Абылдың алғашқы айлығына 
қалдырылғаны әңгіме етілген болатын.  
 Міне, содан бері бір ұрпақ келесі ұрпаққа орын босатар уақыт та 
ӛте шығыпты. Абыл оқуын бітіріп, алғашқы айлығын да шешесіне 
әкеліп беріпті. Уәдеге берік адамдар, борыштары есіне түсіпті. 
Алғашқы айлықтан маған бір норка бӛрік сатылып алыныпты. 
 Бір күні маған Клара телефон соғып: "Астанаға соққанда бӛркіңді 
киіп кет, балаң алғашқы айлығын алды", –  дейді. 
 Бӛріктің түрі де, түсі де ұнады. Клара жұрттың басының бәрін ӛз 
шалының жобасымен шамалайтын болса керек, бір санға артықтау 
болып шықты.  

Мен баяғы әдісіме салып: "Әттеген-ай, сәл үлкендеу екен, ішінен 
киетін бір телпегі болса ғой" –  деймін. 
 Әбекең: "Клара телпек тап мынаған" –  дейді. 
 Сонымен бір бас киім екі бас киімге айналды. 
 Үйге келгесін, кӛп телпектің бірі болып кетпесін деп, әлгі телпекті 
бӛркімнің ішіне тігіп тастадым. 
 
 
7. Сҥйінші хабар!  
 
 Абыл – ақылды бала.  

Әбекең келесі жылы жетпіске толады.  
Клараның сол тойдағы жүгін жеңілдету қажеттігі оның үйлену 

мәселесін тездетуге итермелегені анық.  
Бір Астанаға соққанымда, Клара маған "сүйінші, хабар бар" дейді. 

Мен бірден түсіне қалдым. 
 Келін алғалы жатырсыңдар ма?, –  деп қуанып кеттім. 
 Құда түсіп келдік дейді. 
 Шӛберенің алақанынан су ішкен адам жұмаққа барады деуші еді. 
 Той – тойға ұласқай! 

8. Қҧрметтi, Әбеке! 
  
 Мен бұ кездерде Алла тағаланың алғашқы жаратқан кiсiсi Адам 
пайғамбардың қазақ екенiне сенемiн.  

Қазақ халқының бұ дүниедегi ең дарынды, ең қайырымды, ең 
қаһарман халық екенiне сенемiн.  

Қазақ халқының тiлi мен ӛнерiнiң бүкiл әлемде тендесi жоқ озық 
екенiне сенемiн. 
 Маған сол сенiмдердi ұялатқан Ӛзiң және ӛзің секілді асқар 
Алатаудай қазақ азаматтарының тұлғалары! 
 
 
9. Қымбатты, ағайындар! 
 
 Ақсады деп жолда қалдырсақ, арыды деп бӛрiге алдырсақ, 
барымыз бен байымыз межелi жерiне жеткенше, күзелген тайдың 
құйрығындай оталып қалып жүрмей ме? 
 Кӛптi кӛп ететiн ақсақтар мен тоқсақтар екенi, байды бай ететiн 
арықтар мен торықтар екенi естен шығып кетiп жүрмесiн… 
 Аллатағала! Сол жақсы күнге, әр қазақты байлыққа, бар қазақты 
кӛптікке жеткізер заманға бәрiмiздiң тобымызды жазбай жеткiзе гӛр!.. 
 Сол үшін бәріміз еңбек етелік! 
 Алдыңғы топтағылар арттағыдан кӛз жазып кетпелік! 
 Абзалымызды ардақталық, асылымыздың ақылын қасиет 
тұталық! 
 
  
10. Уә, Тәңiрi! Уа, Аллатағала! Уа, Жаратқан! 
 
 Ендiгi жердегi бар тiлегiмiз: 

– кешегi ӛткен бабалар мұңының жоқтаушысы; 
– бүгiнгi пенделер қамының қамқоршысы; 
– ертеңгi келер ұрпақ бесiгiнiң баптаушысы – аты аталғанда, тек 

қандастары ғана емес, бар әлемге бас шұлғытар, сӛзi мен iсiнде 
айырма жоқ, баяғының батырларындай, кешегi алаш арыстарындай, 
бүгiнгi Әбiш және сол секілді қазақ азаматтарындай ―Қазақ Азаматы‖ 
атты ерекше қауымның тезiрек қалыптасып кетуiне жағдай жасай гӛр! 
 
 Ей Қазақ Азаматы!  
 
Бауырмал қазақ ешқашан ӛзi түгiл ӛзгенi де шеттетпеген ел! Сол 
бауырмалдығымыздан айырылып қалмалық! 

 Қазақ бар әлемге, бар адамға сеніммен қараған ел! Сол сенімнен 
айырылып қалмалық! 
 Қазақ: "Малым –  жанымның садағасы, жаным – арымның 
садағасы!" –  дей алған ел. Сол ұран сіздердің жан азықтарыңызға 
айналғай! 

Махаббат кӛктемі 
 

Сонау алыста қалған жастық 
шағымыздың бір сәтін  еске түсірер осы 
шығарма достарым Әбіш пен Клараға 
арналады.  

   Сайын Назарбекұлы 
 

 

 

Басты кейіпкерлер: 

 

Әбіш, 16-17 жастардағы мектеп оқушысы. 
Муза, Әбіштің ғашық қызы, 15-16 жаста. 
Кӛбеген, Әбіштің досы, кластасы, 16-17 жаста. 
Сағын, Әбіштің досы, Музаның кластасы, 15-16 жаста. 
Оқушылар. 
 
 

 

1-кӛрініс 

 

Кӛктем. Әбіш жан-жағына таңдана қарап, табиғат 
кӛріністеріне сүйсіне қыдырып  жүреді. 
 

Әбіш: (кенеттен шабыттана) 

 Ей, Аспан мен Жер!  
Ей, Бұлт пенен Жел! 
Ей, Күн менен Ай!.. Мені кӛріп тұрсыңдар ма?! 
 
Тоқтап, ойланып қалады. 

Әбіш:  
 Бұл не сӛз?!  
 Неғып аузыма түскен?! 
 Е...е, енді есіме түсті! Жақында кездескен анау шежіре қарт 
айтқан Алланың адамға берген ―жеті қазына‖ байлығының түсінігі  екен 
ғой! Осы алтауы адамның тән сұранысын тойдыруға жаратылған!  
 Дінсіз заманның ыңғайына бағынған үнсіз адамдар жеті 
қазынаның бірі қақпан деп, бірі ит деп адасып біткен. Ӛзінің бар 
байлығымен жер адамның бір қазынасы!  
 Аспан мен Жер!  

Бұлт пенен Жел! 
Күн менен Ай!..  

   
Ал жетінші қазына, ол адамның жан сұранысын қанағаттандыруға 

жаратылған деп еді-ау! Алла Тағаланың адам үшін жаратқан жетінші 
қазынасы ―білім‖ деген! ―Білім‖ басты қазына деген! 
 Жарайды! Олардікі дұрыс делік! Ал менікі не? Оларға мені кӛріп 
тұрсыңдар ма дегенім не?  

Ай кӛрініп тұрған жоқ, мені қалай кӛрмек?!  
Бірақ Күн кӛрініп тұр! Ол мені кӛріп тұр! Маған нұрын сеуіп тұр!! 

 
 Қайтадан шабыттана сӛйлейді. 
 

Күн! Ей, кӛрікті Күн! Бүгін сен ӛзіңнің қандай ерекше екеніңді 
білемісің!  

Ей, Әлем! Бүгін маған құлағыңды салшы! Мен сенің ұлыңмын! 
Мен сенің атағыңа лайық адам боламын!   

Сен мені түсініп жатырсың ғой деймін, бүгін! 
Жан-жағым толы жанымды жадыратар жылылық!  
Қайда қарасам да  жарқын кӛріністер мен бейнелер!  
Бәрі де жан досымдай!  
Бәрі де сырласымдай!  
Күн қандай ғажап еді!.. Мына күн... Менің Күнім! 
Әлем қандай кӛркем еді! Шексіз әлем! Менің әлемім! 

 
 Шабыттанып ӛлең сӛзбен сӛйлеп кетеді. 
 
...Нұр балқытып жатырғандай 
Құдірет Күннің нұрын-ай! 
...Қалқып жүрген анау бұлттың, 
Жырым-жырым түрін-ай! 
...Ән сыйлаған аспанына, 
Мынау торғай жырын-ай!  
...Маған неғып бәрі бүгін, 

Ақтарады сырын-ай?.. 
...Неге бәрі тым ерекше, 
Байқамағам бұрын-ай?.. 
 
 Ӛзіне-ӛзі таңданып  
 

Бұ не керемет! Ұйқастар домаланып ауызға түсіп жатыр! Мен 
түбінде ақан болатын болармын, асылы!?  
 
Кӛкірегін керіп дем алады. 
 
Жұта берем ауаны, 
Маған бүгін не болған?! 
Ойым ӛлең сауады, 
Бойкүйездік жоғалған! 
Кӛктен сезім жауады, 
Жақсылық күт, деп, алдан!.. 
 
 Мәс-саған! Мен ақын шығармын! Ақындық дегеннің осы болғаны 
ма сонда? 
 
...Зергер-ұста қолындағы 
Кӛкірегім кӛрік пе?.. 
...Ерік бермес ақылыма, 
Ойым неге желікпе?.. 
...Ӛзім қалай ӛзгергенмін, 
Бұның бәрі неліктен?.. 
Ау!.. Айтыңдаршы! 
Неліктен?.. 
 
Ӛзіне  қарап қалған қошақанға кӛзі түседі.  
 
Әй қошақан, қошақан! 
Мұнда қалай келгенсің? 
Жол түсті ме осында, 
Ой, қиялға ергесін? 
 
Әбіш  әрі қошақан болып, әрі ӛзі болып сӛйлеп тұрады. 
 
Әй, сүйкімді қошақан! 
Мә-ә-ә дегенің...  
Не дегенің? 
А, а... Сұрағаның солай ма? 
Мен жауапты берейін... 

Сол сұраққа қалайда!.. 
 
Кімсің дейді, қошақан! 
Білмеймісің?  
Мен Әбішпін ғой! 
Неғып жүрсің?  
Неғып жүрейін? Ғашық болып жүрмін!..  
Әбіш ғашық!  
Жаны, тәні сол сезімге еріген! 
Менің бүгін атым да ғашық, затым да ғашық! 
Сен бе дейді, қошақан! 
Ие, Мен!   
Мен ғашықпын! Мен! Мен! Мен! Мен ғашықпын! 
Кімге дейді-ай, ақымақ! 
Ешкімге де! 
Мәссаған! Олай болмайды дейді, мына балақай? 
Неге болмайды! Болады! Болғанда қандай болады!.. 
Сонда кімге ғашықсың? 
Сұрағының түрін-ай! 
Мен бәріңе ғашықпын! 
Сүп-сүйкімді қошақан! 
Мен саған да ғашықпын! 
Жадыратар жаныңды, 
Мен гүлге де ғашықпын! 
Түрін бермес, сырын бермес, 
Мен құмға да ғашықпын! 
Қалы кілем далама, 
Сӛз сӛйлеткен санама, 
Ауылыма, қалама, 
Мені тапқан анама, 
Атам жатқан молаға, 
Бәріне де, бәріне... 
Мен ӛмірге ғашықпын!.. 
 
Ғашық кезде, ғажап-ай, 
Жүрек жырға толады! 
Сондай шақта ӛзі кеп 
Басқа бақыт қонады! 
Міне сол кез, қошақан, 
Сезім  менің қонағым!.. 
 
Жігіт жүріп кетеді. Еңкейіп гүл үзіп алады.  
 
Міне бір тал бәйшешек! 

Ал мынау не?.. ажырық! 
Жерге қарап, гүлге балап,  
Кӛктем күннің сазын ұқ. 
 
Қызғалдақ та гүлдепті-ау! 
Ау, қызғалдақ! 
Қызғалдақ! 
 
Айтшы маған сен неге 
Сары болсаң да қызғалдақсың! 
Ала болсаң да қызғалдақсың! 
Қызыл болсаң да қызғалдақсың! 
Тіпті қара болсаң да қызғалдақсың! 
Неге ылғи қызғалдақсың! 
 
 Ӛзі әрі қызғалдақ болып, әрі ӛзі болып сӛйлеп тұрады. 
 
Маған ат қойған ӛздерің! 
Тапқырын қара ӛзінің! 
Ал сен кімсің? Неғып жүрсің?? 
Тыңда,  саған айтайын, 
Мен ғашықпын! 
Мен ӛмірге ғашықпын! 
Мен саған да ғашықпын! 
Мен мына аспанға да, жерге де ғашықпын! 
Неге бәрін махаббат деп атаған? 
Ә, түсіндің бе... 
Солай! Сен де бар тірлікке ғашықсың! 
Сен де бар тірінің махаббатын оятасың! 
Сені искеген шақта сезімдінің жүрегіне қан жүгіреді! 
Сені қолына алған шақта әр адам ӛзінің жұбайын іздейді... 
Сені искеу үшін жаратқан! 
Мені ғашық болу үшін жаратқан! 
Мені сүю үшін жаратқан! 
Сені махаббатты ояту үшін жаратқан! 
Мені махаббатты жырлау үшін жаратқан! 
 
Сені махаббатты ояту үшін жаратқан! 
Мені махаббатты жырлау үшін жаратқан!.. 
 
Сезім толқытып шаттыққа бӛленген жігіт сахнадан шығып кетеді. 
 
 
 



 

190 

 

2-кӛрініс 
 

Жал-жал құмдар. Құм таулар арсына жасырынған екі бала ауыл 
жаққа кӛз салады. Қолдарында ―Абай жолы‖ романы.  
 
Кӛбеген: 
 Енді сен оқы! 
 

Кӛбеген кітапты Әбішке береді.  Кітапты қолына алған Әбіш 
бетін ашпастан сӛйлеп кетеді. 
 
Әбіш:  
 Ғашықтық сезімнің отына ӛртеніп, содан рахат сезіміне бӛленген 
Абай, бар тіршілікке, бар жаратылысқа ғашық Абай, Шүкіман деген 
қызға жүрегін алдыртып, таң атар атпаста қасында жолдасы Ербол 
бар, қыз аулынан аттанып кетеді... 
 Бірақ оның жүрегі, ғашықтық дертіне шалдыққан жүрегі, сол 
ауылда қалып бара жатыр еді! 
Кӛбеген: 
 Сен ойдан шығармай, кітаптың бетін ашып оқысашы! 
Әбіш: 
 Кітапта да солай жазылған! Мәңгілік махаббаттың ащы сілтісіне, 
тәтті шырынына жүрегін малып алған Абай, оны іздемей тұра алмас 
еді! Айдалаға қалдырып кете алмас еді! Оның Шүкіманды іздейтіні 
даусыз болатын! 
Кӛбеген: 
 Махаббат сілтісі дегенің не? Ол жүректі жараламай ма?  
Әбіш: 
 Неге жараламасын! Жаралайды! Әйтпесе Абай алпыс жасқа да 
жете алмай ӛмірден ӛтер ме еді!?. 
Кӛбеген: 
 Сен де жүрегіңді сілтіге малып алып, дертке шалдығып қалып 
жүрме! Мен сен үшін жауапты адаммын!  Күледі.  
Әбіш: 

Ақылыңа болайын! Біз, жастар, сол дертті іздеп жүрген жоқпыз 
ба? Ол таптырмай жүрген жоқ па? 
Кӛбеген: 

Дерт бар жерде қайдағы рахат? 
Әбіш: 

Махаббаттың дерті де бар, рахаты да бар! Соған шалдығу үшін 
адамдар жанын құрбан етуге даяр тұратын кездері де болады! 
Кӛбеген: 
 Ӛртене жүріп рахат шегеді! Адам дерт іздейді? Сондай қисынсыз 
нәрселерді қалай айта аласың? 



 

191 

 

Әбіш: 
 Жарайды, дауды доғаралық! Абайға оралалық! 
 Абай сезімді болған! Содан барып Абай жүрегі ӛмір бойы 
махаббат отына ӛртеніп ӛткен жүрек! 
Кӛбеген: 
 Ол қандай от? Қайта Абай қайғы менен қасірет дертін кӛбірек 
тартып ӛтпей ме? 
Әбіш: 
 Қайғы мен қасіретті сезіну үшін де махаббатқа толы жүрек қажет, 
бауырым! 
Кӛбеген: 
 Сонда махаббаттың не болғаны? Азап болғаны ма? 
Әбіш: 
 Сондай да сұрақ бола ма? Әрине азап! 
Кӛбеген: 
 Олай болса махаббат не үшін қажет? Сен не үшін іздеп жүрсің? 
Әбіш: 

Соны түсінбейсің! Әлі баласың ғой! 
 Махаббат сезімі адамға тек қызды сүю үшін берілмейді! 

Махаббат сезімі –  азаматты елі мен жеріне ғашық етеді! 
Махаббат сезімі – жүрегі таза жанда шӛлге де, кӛлге де ғашық 

қылады! 
Махаббат сезімі –  туған жердің таудан аққан селіне де, жаңа 

туған тӛліне де ерекше сезіммен қаратады!  
Содан барып ӛмірге ғашық адам мәңгі махаббат отына ӛртеніп 

ӛтеді! 
Ондай отқа түскен кісі әрі ӛмір бойы бақытты болады, әрі ӛмір 

бойы сол отқа күйіп ӛтеді. 
Кӛбеген:  

Біздің арқамызды ӛртеп бара жатқан қай от? Мына шыжыған 
күнге қақталып қашанғы жата береміз? 
Әбіш:  

Жаңа келдік қой! Шығып қалар! Қайда асығасың! 
Кӛбеген:  
 Үйге қайталық. 
Әбіш: 
 Қайдағы үй? 
Кӛбеген: 

Интернатқа дегенім ғой. 
Әбіш:  

Интернатта бізді кім күтіп отыр еді. Одан да осы жерде ертеңгі 
әдебиет сабағына жақсылап дайындалып алалық. 
Кӛбеген:  

Мына құм арасында ма? 

Әбіш:  
Құм арасы болса несі бар! Бар дүниеден бұдан таза, бұдан пәк 

жерді таба алмайсың!  
Ертең ―Абайдың ғашықтық сезімі‖ деген тақырыпта пікір таласы 

ӛтетінін ұмыттың ба? Бұл тақырып туралы жүрігіңе сезім ұя салмаса, 
жан-тәніңді махаббат сезімі балқытып тұрмаса махаббат туралы қалай 
ой айтпақсың?  
Кӛбеген:  
 Шыжыған күн мен ыстық құм шӛлден басқа бірдеңе оятады 
дегенді сенен естіп отырмын. 
Әбіш:  
 Махаббат сезімі сенің қалтаңдағы орамалың емес. Оны сен 
қалтаңнан суырып ала алмайсың! Ол саған кенеттен келеді. Оның 
келер уақытын адамның ӛзі емес, Кӛк билейтін болса керек! Ол саған 
аспаннан түседі! 
Кӛбеген: 
 Сайра! 
Әбіш: 
 Несі бар, сайраймыз! Махаббат сезімі ӛз мезгілі жеткен шақта 
бірден кӛктеп шыға келетін кӛктемнің гүліндей нәрсе! 

Ол Кӛктің бұйрығы! Махаббат сезімін биік таудың жотасында, мұз 
бен қардың астынан кӛктемде бүр жарып шыға келетін Еңлік гүлінің 
табиғатымен салыстыруға болар! 
Кӛбеген: 
 Мұзды тауды кӛргендей сӛйлейсің ғой! Оны қайдан білесің? 
Әбіш: 
 Кӛбірек оқу керек, балақай! 
Кӛбеген: 
 Саған кӛп оқи берме, миың алжасады демеп пе еді, әжелер! 
Әбіш: 
 Олар біліп жүр! Кӛп оқыса ми қызметі ӛзгереді! Содан барып кӛп 
оқыған адамның, мысалы біздің, (кӛкірегін қағып қояды), аз оқығанға, 
мысалы сізге, бірдеңе иектегендей болып кӛрінетіні заңды нәрсе! 
Кӛбеген: 
 Сақтай гӛр, не деп кетті!! 
Әбіш: 

Міне, сол шақта, кӛктемнің кӛрікті бір күнінде, болмысыңа 
махаббат сәулесі нұр түсірген шақта, бойыңа махаббат сезімі қан 
таратқан кезде саған кездескеннің бәрі сұлу!  

Бәрі әдемі!  
Бәрі ғажап!  
Сол сәтте саған алғашқы кездескен қыз – әлемнің сұлулығының 

символы!  
Бітті!  

Сен ғашықсың!  
Сен дерттісің! 
Ғашықтық отына ӛртен де, рахаттанып ӛмір сүре бер! 

Кӛбеген: 
 Маған махаббат ұнамай отыр! (Әбішті кекете) О, Құдайым! Мені 
махаббатыңнан сақтай гӛр! Күледі. 
Әбіш: 
 Кӛк Тәңірі періштелерінің кӛктемде пендесіне сыйлар ғажайып 
сыйы бар, ол – махаббат сезімі! Маған сол сыйлығын осы кӛктемде 
жіберіпті! Мен ешкімнен―сүйіктім‖ деген сӛзді естіп кӛрмесем де 
бақыттымын. Себебі менің болмысымды махаббат сезімі билеп алған! 
Мен сол сезімге оранып, рахат тауып жүрген жанмын! 
 Түбінде бір арудың маған да ―сүйіктім‖ деп қиыла қарап 
тұратынына сенімдімін! 
Кӛбеген: 
 Шын болар. Менің кӛз алдымда ӛскен бязы, тұйық Әбіш енді 
басқа Әбішке айналып кетті. 
Әбіш: 

Мен қазір бүкіл әлемді сүйемін!  
Жарық күнді, қараңғы түнді сүйемін!  
Шіркін осы сезім ӛмір бойы бойда жүрсе ғой!  
Арылмаса ғой!  
Тарамаса ғой! 

Кӛбеген: 
 Бізге қашан соғар екен сол махаббат! Саған ұқсап ―әуейі― болып, 
бір қызығын кӛрер ек біз де! Күледі. 
Әбіш: 

Сен мені ―әуейі‖ атап, бірдеңе еліктеген деп қазір айтып отырсың! 
Ол сенің тапқырлығың емес!  
Ол сӛздің авторы басқалар!  
Маған жеңгелерім бала күнімнен ―әуейі‖ деген ат тағып қойған 

болатын. Бірақ мен сіздер ойлағандай жын-пері иектеген әуейі 
емеспін.  

Мен періште иектеген әуейімін! Мен ақынмын! 
Кӛбеген: 
 Ақын болсаң ӛлең неге жазбайсың? 
Әбіш: 
 Сезімге бой алдырғанның бәрі ақын! Ақын бәрібір түбінде ӛлең 
жазады! Бүгін жазбаса ертең жазады. Не болмаса Абайға ұқсап 
қырықтан асқанда жазады! 
 
  Әбіш ―Абай жолы‖ романын аша салады. Дауыстап жібереді.  
 
Әбіш:  

Міне! ―Аққа Құдай жақ!‖ деген сӛздің ақиқаты. Кітапты аша салып 
едім, ӛлеңге тап бола кеттім! Тыңда, тыңда нағыз ӛлеңді, ақындық 
сезімді: 
 
Қуаныш, бақыт сездік тұрған ымдап... 
Сырымды сӛйлеп келем сӛзбен сындап, 
Ессе бір суыл қағып, жел сырласып, 
Изейді шилер басын шын-шын-шындап... 
 
Кӛбеген:  

Ғажап қой! Табиғатпен үндесіп, араласып бара жатқан жас 
жігіттер! 
Әбіш: 
 Бұл махаббат! 
 Махаббат болғанда қандай махаббат!..  

Тыңдашы...  
...Қуаныш, бақыт сездік тұрған ымдап...  
Жүрегінің қазіргі толқуы ғана емес, болашақта оянар, Әйгерім деп 

соғар жүрек махаббатын да бір сӛйлемге сыйғыза салыпты ғой, Абай! 
Кӛбеген: 

Шіркін! Шүкімән қандай бақытты қыз! Абай секілді дананы 
ӛлместей, ӛшпестей сүйіспеншілік сезіміне бір сәтте шомылдырып 
жіберген!  
Әбіш:  
 Қорықпа! Біздерде бір қызды бақытты етерміз! 
Кӛбеген: 
 Мүмкін қыздар біздерді бақытты ететін болар? 
Әбіш: 

Әй, Сен немене маған қарап сайрап отырсың. Ана ауыл есігін  
бағып отыру сенің кезегің емес пе еді? 
Кӛбеген: 

Қарап отырмын. Бірақ Сіздің Муза деген қызыңыз шықпай тұр ғой 
сол есіктен, ашпай тұр ғой, сол есікті! 
Әбіш: 

Қарағасын кірпік қақпай қарау қажет! Мә, енді оқу кезегі сенікі. 
Демек, қарау кезегі маған ӛтеді. Енді ӛзім қараймын. 
Кӛбеген:  Кітапты қолына алып, керек бетін іздей отырып 
ӛлеңдетеді. 
 ...Жүрегімді сезім шалды, 

Қарай-қарай кӛзім талды...  
Жек кӛремін құм арасын, 
Күйіп тұрған тау-тау жалды... 

 
Таптым. Міне... 

Жақсы болды ғой... 
Дұрыс болды. Сол есікке ӛзің қарашы. Маған кітап оқыған әлде 

қайда ұнамдырақ. 
 

―Абай жолы‖ романын оқи бастайды... 
 
Әбіш: (құлықсыз тыңдап отырады). 

Қалайша бір кӛрінбейді. 
Кӛбеген: 

Біз, асылы, уақытын таппай шығып жүрміз. Асығасың. Бұл уақыт 
оның  үйде сабағына дайындалатын кезі болар.  
Әбіш:  
  Сабаққа сонша ұзақ дайындала ма екен оқушы деген? Миы ашып 
кетпей ме? Сонша отыруға қалай шыдамы жетеді? 
Кӛбеген: 
 Біріншіден күн жанып тұр. 

Екіншіден о қыздың ағасы да, жеңгесі  де мұғалім. Қыздары 
алдыңғы қатарлы, үлгілі оқушы болмаса  ұят. Содан барып отырғызып 
қойып оқытатын болар.  
Әбіш: 

Бір уақыт далаға шықпай ма, сонда? 
Кӛбеген: 

Оның себебі бар болар. 
Біріншіден оның басы істемейтін ақымақ қыз болғандықтан қайта-

қайта оқыта беретін болар!  
Екіншіден тәкаппар қыз! Міне, күйіп тұрған құм арасынан Әбіш 

сығалап отыр-ау деп, сыртқа шықса несі кетеді екен? Тәкәппарлығы 
сонша, бір бой кӛрсетуге жарамай отырғаны. 
Әбіш: Кӛбегенді келекелеп 
 Біріншіден, ол сенің құм арасында кесіртке санап отырғаныңды, 
ұрылардай сығалап отырғаныңды қайдан білмек? 
 Екіншіден, ол қыз мектебіміздің алдыңғы қатарлы, үлгілі 
оқушыларының бірі. Басы істемейді дегенің дәлелсіз! Жалған! Жала! 
Кӛбеген: 

Асылы, ол қыз тез оқып, тез тоқыйтындар тұқымынан емес, 
жалықпай жаттап білгіш атанатын  қыздар тұқымынан болар? 
Әбіш: 
 Ол кім болса да ерекше қыз! Жақсы атақ алған қыз жаман қыз 
болмайды. 
Кӛбеген: 
 Міне данышпандық сӛз. Жақсы қыз жаман қыз бола алмайды 
(әжуалап күледі). 
Әбіш: 

 Адамның ішкі дүниесі, бір ауыз сӛзден, бір кӛз қарастан-ақ белгілі 
болады. 
Кӛбеген: 
 Шыныңды айтшы! Саған қоймай хат жолдап жүрген басқа 
қыздардың сӛздері ұнамай жүр ме, әлде кӛздері ұнамай жүр ме? 
Мысалы ана оныншының А класындағы Баянды алалық! Кімнен несі 
кем! Сұлу десең сұлу! Ақылды десең ақылды!  
Әбіш: 
 Білмеймін. Ойланбаппын. 
Кӛбеген: 

Мен солардың кез келгенінің жары болуға дайынмын. Бірақ бір де 
бірі маған хат жолдайтын емес. 
Әбіш: 
 Муза менің жан дүниемнің музыкасы! Мен тек қана сол музамен 
лирик атанамын. Лирика жазатын лирик ақын боламын! Менің Лирика 
атты сандығыма тек қана Музаның кілті түседі! 
Кӛбеген: 
 Ӛзіңе ұнаса болды дағы. Бізге бәрібір. Жақсы болса жақсы бола 
қойсын. 
Әбіш: 

Жақсы атақ алған қыз жаман болмайды. Ал оны тәкәппар дегізіп 
жүрген қасиеті –  ол басқа қасиет! Ол қыздың ӛз бағасын бағалай 
білетіні! Басқа қыздармен жалпылдап сӛйлеспейтіні! 
Кӛбеген:  

Оған әртүрлі қасиеттерді жапсыра беретін ӛзің болатынсың. 
Әбіш: 

Пай, пай шіркін! Мені сабадан шығармақсың ғой! Мені 
ашуландырып, интернатқа қайтып кетсек дейсің ғой! Бола қоймас ол 
ойың! Қызды кӛрмей кетпейміз! 
Кӛбеген:  
 Бір шақырымдай жерден сырттай қызға кӛз салған не сонда? Ол 
қызды кӛргенге жата ма? Кездескенге жата ма? Әлде сырласқанға 
жата ма? 
Әбіш: 
 Ештеңеге де жатпайды! 
 Ол жүрек пен сезім сағынышын басады. Сен не түсінуші едің? 
Әлі махаббат туралы бір роман да оқымаған боларсың?  
Кӛбеген: 

Кӛп оқығанның пайдасы жоқ. Әсіресе сол туралы. 
Әбіш: 

Оқу, әсіресе қайта-қайта оқу миға пайдалы. Муза соны меңгерген. 
Кӛбеген: 
 Бос сӛз. 
Әбіш: 

Сен болсаң бетін бір қарап біліп алған секілді боласың. Ол білім 
тек қана ертеңгі сабаққа дейін.  
Кӛбеген: 
 Ӛмір бойы басыңда тұратын нәрсе миыңа зақым түсіреді. 
Әбіш: 

Ӛміріңе азық болмайтын білім білім емес. 
Кӛбеген: Сен де сӛйтесің ғой. Кейбір сабақтардың бетін ашпайсың. 
Әбіш:  

Жоқ! Мен ешқашан олай етпеймін. Мен сабақтарды – маған 
керегі, уақытша керегі, керек емесі деп айыра бағалаймын. 
Кӛбеген: 
 Сонда саған керек еместері не? 
Әбіш: 

Мысалы мен географияны ежіктеп оқымаймын. Бәлен деген елде 
қай уақытта жаңбыр жауатыны, бәлен деген аралда қанша халық 
тұратыны, ол жерде жыланның он түрі ме, әлде он бес түрі ӛмір сүре 
ме – оның маған қанша қажеті бар? Оларды мен жай ғана баға алу 
үшін оқимын... Тіпті математикаңды да солай оқимын. 
Кӛбеген:  

Әй, сен қайда қарап отырсың? 
Әбіш: 
 Не боп қалды? 
Кӛбеген: Қыз кетіп бара жатыр ғой! 
Әбіш:  

Сол ма? 
Кӛбеген: 

Сол секілді 
Әбіш:  

Қай есіктен шықты?  
Кӛбеген: 
 Сақшылық кезек сенікі болатын. 
Әбіш:  

Кӛршінің қызы емес пе? 
Кӛбеген: 

Мен қайдан білейін? Ол үйдің есігі осы арадан кем болғанда бір 
шақырым жер. 
Әбіш:  
 Бір шақырым қашықтық қыран жігіт кӛзіне алыстық етпейді! 
Кӛбеген:  

Қыран болсаң қайда қалдың? Не болғанда да жауапты ӛзіңсің. 
Есікке қарап отыру кезегі сенікі болатын. 
Әбіш: 
 Жаулық қой мына мінезің! Мені жауапты етемін деп, кӛріп отырып 
үнсіз отырғаннан саусың ба?  

Кӛбеген:  
Мектепке қарай бұрылып кетті. 

Әбіш:  
Жұр кеттік! 

 
Екеуі жүгіріп шығып кетеді.   

 
Сахнаны жас қыз кесіп ӛтеді. Шашы тобығына түскен, 

шашының ауырлығынан басын шалқақтау ұстайтын, бойы 
аласалау, сәнді бойжеткен.  
 

Сахнаға Әбіш пен Кӛбеген шығады. Шаршап, алқынып қалған. 
Демдерін алып  тұрады. 
 
Кӛбеген:  

Әншейінде денешынықтыру сабағында класымызды артқа 
тартып жүруші едің. Ӛзің жүгіргіш екенсің ғой. Тіпті менен де озып 
кеттің. 
Әбіш: 

Жүгіріп келе жатқан жатырған мен бе екен! Мен тек қана ӛзімді 
жетектеп келе жатқан жүрегімнен қалыс қала алмай келемін! 
Кӛбеген: 
 Саған сӛз жоқ! 
Әбіш: 

Егер қазір жүрегім ұшамын десе, мен ұша алатыныма сенімдімін. 
Кӛбеген: 
 Ол қыз қазір пионер бӛлмесіне барады. Сен комсомол кабинетіне 
кіресің. Сосын комсомол пионердің ағасы, ақылшысы емес пе? 
Шақырып ал да сӛйлес. 
Әбіш:  

Жоқ олай ете алмаймын. 
Кӛбеген: 
 Неге? 
Әбіш: 
 Ыңғайсыз ғой. 
Кӛбеген: 
 Сен осылайша сағыздай созып жүргенде басқа бір жігіт сӛйлесіп 
қойса қайтесің? Қызды қағып кетсе қайтесің?  
Әбіш: (ашуланып қалғаны байқалады) 
 Біреудің жанды жеріне тұз себуге қандай құмар еді, адам 
дегендер?  
 
 Кӛбегеннің бар жоғын елемей, ӛзімен ӛзі сӛйлесіп жүріп кетеді. 

Бұлар содан ләззат ала ма екен? Жан досым дегеннің айтып 
тұрғаны әлгі сӛз?  

Кӛбеген: 
Сен де кісі жанын орынсыз жаралама! Ақын еместердің де жүрегі 

бар!  Олардың да ӛкпелеп қалатын кезі болады. Мен мектепке барғым 
келмей кетті. Ӛзің бара бер. 
 
 Кӛбеген кетіп қалады. 
 
Әбіш: 
 Білмеймін... Не істесем екен?.. Жаңағының айтып бара жатқаны 
әлгі! Біреу қағып кетсе қайтесің дейді! Не істесем екен? 

Асылы хат жазғаным дұрыс болар ма... 
Жүректегі махаббат пен сағынышты қағазға түсірсем бе?.. 

 
    Шымылдық 
 
 
 

 
3-кӛрініс 
 
 Сахнаға Әбіш пен Сағын шығады.  
 
Сағын: 
 Мені оңашалап қайда алып келесің? 
Әбіш:  

Сен осы менің шын досымсың ба? 
Сағын: 
 Әрине. 
Әбіш:  

Бір тапсырма берсем орындап шыға алар ма екенсің? 
Сағын: 
 Әрине. 
Әбіш: 
 Немене, әрине деп қақсап қалдың. Дұрыс жауап қатпаймысың. 
Сағын: 
 Әрине, сенікі дұрыс. 
Әбіш: 

Әй, ―әрине‖! Сен мына хатты бір қызға апарып бере алар ма 
екенсің? (үшбұрыш хатты кӛрсетеді) 

Тек бір сұрағым бар! Ашып оқымауға уәде бересің бе? 
Сағын: 
 Әрине! Ал хатты кімге берейін? 

Әбіш: 
Музаға! 

Сағын: 
 Муза деген қандай мақұлық? 
Әбіш: 
 Ол мақұлық емес, қыз! 
Сағын: 
 Танымаймын! 
Әбіш: 
 Ал айтшы, ойшылым! Ол кім деп ойлайсың? 
Сағын: 
 Муза ма?  

Олай болса біз Шорлк Холмсша ойланып кӛрелік! 
Муза?..  

 Сендей ер кісі хат жазып, ӛзі беруге жүрегі тұрмаса, онда оның 
жас қыз болғаны. 
 Ер кісі деп отырғанымыз жас жігіт болса, онда ол хаттың 
ғашықтық хат екеніне дәлел іздеп жатпаймыз! 
 Ол хатты маған тапсырғалы тұрғаны, демек ол қыздың біздің 
класта оқитындығы! 
 Бізді кластың жартысы қыз! Сонда кім болғаны? 
 Әбіш Кекілбаев секілді біздің Ұштаған мектебінің құндызы,  
болашақтың жұлдызы кез-келген қызға кӛңілі кете қоймас! Ол ең 
ақылды, ең сұлу, ең мінезді қызды қалаған болар! 
 Дәл соның ӛзі! Муза сол екен! 
Әбіш: 
 Кім екен? 
Сағын: 
 Менің парталасым екен! 
Әбіш: 
 Саған ойшыл деп бекер ат тағып жүрген жоқ екенбіз! 
Сағын: 
 Бірақ әлі паспорт алмаған қызға махаббат хатын жазуға 
болмайтын болар? 
Әбіш: 

Қылжақтамашы, қылжақбастарды жек кӛремін. 
Сағын: 

Құдай бар, қылжақтап тұрған жоқпын. 
Әбіш:  

Муза деген қыз –  сенімен бір партада отыратын қыз! 
Сағын:  

Бізге оның атын айтуға бола ма? 
Әбіш: 
 Жоқ! Ол мен үшін де, сен үшін де Муза! Конспирация! 

Сағын:  
Ол немене? 

Әбіш: 
Әзіліңді тоқтатшы.  

Сағын: 
 Әзіл сӛз – ӛмір кӛркі. 
Әбіш: 

Сен менің қандай жағдайда жүргенімді түсінбейсің ғой?  
Сағын:  

Түсінгенде не істеймін? 
Әбіш: 

Сені де дос дейді-ау! Не істеймін дейді? 
Сағын: 
 Достығымда қапы жоқ! Құдай бар! 
Әбіш: 

Шіркін, ішкі жан-дүниеңді бетіңе бір қарағанда бірден түсіне 
қоятын досың болса!  
Сағын:  
 Ендеше жарайды, түсіндім! Сол қызды кӛндіріп берейін бе? Ол 
мен үшін түк қиындығы жоқ шаруа! Ол менің қолымда! Ал сонда не 
болады? 
Әбіш: 

Бұл жалғаннан армансыз ӛтер едім! Бірақ қалай кӛндірмексің? 
Сағын: 

Ақымағым-ау! Оларды кӛндіріп не қажеті бар! Тек қана ӛзің ыңғай 
танытшы. Үштағанның барлық қызы сенің соңыңнан еріп кетуге даяр!  
Әбіш: 
 Айттым ғой, қылжақты қой деп. 
Сағын: 

Қылжақ емес. Шындық солай. Әкел, бірақ кім берді дейін? 
Әбіш:  

Лира беріп еді дерсің? 
Сағын:  

Лира деген қандай құбыжық? 
Әбіш:  

Құбыжық емес, ол мен!  
Сағын: 
 Лира! Муза! Конспирация! Құдайым-ау, бір дұрыс сӛздермен 
сӛйлесең қайтеді, адамға ұқсап?  
Әбіш: 

Сен босына ақымақтанба. Әйтпесе ақымақ болуға  үйреніп 
кетесің де, ӛмір бойы солай болып қаласың.  
Сағын:  

Адам ақымақтыққа үйренбейді. Солай болып туады. 

Әбіш:  
Міне оқымыған адам сӛзі. Абай не деген? 

Сағын:  
Абай ақылды бол деген. Бес нәрседен қашық бол деген.  

Әбіш:  
Абайды оқы. Жаттап ал.  

Сағын:  
Бір класс жоғары оқимын деп, кӛсемсінеді, бұлар. Жақанда 

болатын айтыс танытар әлі, қай кластың қандай екенін!  
Әбіш: 
 8-ші С-ның да дәмесі бар ма? 
Сағын: 

Әлемдегі ең сұлу, ең ақылды қыз қалай ақымақ адамдардың 
ортасында жүріп, ақымақпен бір партада отырады екен? (Келемештеп 
күледі) 

Талғамы тым нашар болып жүрмесін, со қыздың! 
Әбіш: 
 Хат біреудің қолына түсіп қалмасын! 
Сағын: 
 Қорықпа. Біз музыка мен лириканы қосақтап әдемі әнге 
айналдырып береміз! 
Әбіш: 
 Дұрыс!  
Сағын: қалжыңдап 
 Дұрыс болды! 
Әбіш: 
 Не дұрыс болды? 
Сағын: 
 Сенің де жай адамша бір ауыз сӛз тауып айтқаның! ―Дұрыс‖ 
дегенің дұрыс болды!  
 
 Әбіш Сағынға ұмтылады. Олар бір-бірін қуалап сахнадан шығып 
кетеді. 
 
 
 
4-кӛрініс 
 

Ауыл клубы. Комсомол комитетінің қатшысы Әбіш 
ұйымдастырған жастар кеші. Жоғарғы клас балалары ән айтысын 
ӛткізіп жатады.  
Әбіш ән-айтысты  бастап сӛз сӛйлейді. 
 
Әбіш: 

 Құрметті ата-аналар! Құрметті ұстаздар! Біз бүгін алғаш рет 
жоғарғы клас оқушыларының арасында халық әндерін орындаудан 
айтыс ұйымдастырғалы отырмыз. Әр кластан үш оқушыдан таңдап 
алдық. Барлығы жеті команда. Әр командада үш баладан. Айтысты 
алдымен ―8С‖ клас ӛнерпаздары бастайды. 
 Олар ӛздері қалаған бір әннің бірінші тӛрт жолын айтады. Сол 
әннің келесі тӛрт жолын, не қайырмасын ―8Б‖, одан кейінгісін ―8А‖ 
жалғастырады. Ән сӛзі тауылғанда кезегі келіп тұрған клас басқа 
әнмен жалғастырып кетеді. Жалғастыра алмаған команда жарыстан 
шығып қалады. 
 Сонымен, кезектеріңді жаттап алыңдар: 8С бастайды. Содан 
кейін 8Б; 8А; 9Б; 9А; 10Б; 10А.  

10А класынан кейін 8С қайта жалғастырып кетеді. Ең соңында 
қалған команда жеңімпаз! 
 Бұл айтыс қазақ халқының халық әндерін оқушыларымызға 
жаттату мақсатында ӛткізіліп отыр. Кохозымыздың жеңген командаға 
берер сыйлығы да бар. Бәріміз қол соғып ӛнерпаз жастарымызға сәт 
сапар тілелік!  
 
 Сахнаға кеуделерінде кластарының қатар сандары жазылған 
командалар шығады. Әр команданың бір мүшесі бір музыкалық 
аспаппен қостап тұрады. 8С класы үш домбырамен  шығып 
айтысты бастайды. 
 
Сағын:  

Біз 8С класынанбыз! Қолын сілтеп айтысты бастап кетеді. 
 
Айналайын, ақ жүзің, айдан аппақ, 
Сендей жанды ер жігіт қайдан таппақ, дедімай-ау. 
Кӛрген адам қасыңнан, кете алмайды, 
Мұз үстінде жүргендей тайғанақтап, дедімай-ау. 
  

8Б класы  жалғастырып кетеді 
 
Алма ағаштың гүліндей-ау, 
Текеметтің түріндей-ау. 
Ӛтіп дәурен бара жатыр, 
Сізбен бізге білінбей-ау. 
 

8А класы жалғастырып кетеді 
 
Құлағыңа таққаның күміс сырға, 
Күмбірлетіп шығасың күнде қырға, дедімай-ау. 
Сағыныштан сарғайып, шыдам таппай, 

Мен ӛзіңді қосамын ән мен жырға, дедімай-ау. 
 

9Б класы жалғастырып кетеді 
 
Алма ағаштың гүліндей-ау, 
Текеметтің түріндей-ау. 
Ӛтіп дәурен бара жатыр, 
Сізбен бізге білінбей-ау. 
 

9А клаыс жаңа ән бастап кетеді 
 
Қаратайға жарасар қара терлік, 
Жарасады жігітке тӛтен ерлік, 
Жамандардың жабыққан ісі дейді, 
Ӛлең айтып кӛңілді кӛтерелік. 
 

10Б класы жалғастырып кетеді 
 
Қарағым-ай, 
Қырға шығып жолыңа қарадым-ай. 
 

10А класы жалғастырып кетеді 
 
Аузыңды ашсаң кӛрінер маржан тісің, 
Не демейді сыртыңнан дұшпан кісің. 
Десе десін сыртыңнан дұшпан кісің, 
Білінбей ме досыңа еткен ісің. 
 

8С класы жалғастырып кетеді 
 
Қарағым-ай, 
Қырға шығып жолыңа қарадым-ай. 
 

8Б класы  жаңа ән бастайды. 
 
Біздің ауыл сұрасаң Белтұрғанда, 
Биік ағаш солқылдар жел тұрғанда. 
Күн мен айын басқаның мен қайтейін, 
Тал шыбықтай бұралып сен тұрғанда. 
 

8А класы  жалғастырып кетеді 
 
Сары жез құман-ай, 
Отта тұрған-ай. 

Айналайын кӛзіңнен, 
Ашып жұмған-ай. 
 

9Б класы  жалғастырып кете алмайды, шатасады. Ұялып 
сахнадан шығып кетеді. 
 
9А класы  жалғастырады. 
 
Біріншіден не жаман --  ӛсек жаман, 
Екіншіден – сүймеген тӛсек жаман. 
Ер жігіттің бойында болмаса ӛнер, 
Жақсы екен ғой жүргені есен-аман. 
 

10Б класы  жалғастыра алмай 10А жалғастырады. 
 
Сары жез құман-ай, 
Отта тұрған-ай. 
Айналайын кӛзіңнен, 
Ашып жұмған-ай. 
 
8С класы  жаңа әл бастап кетеді. 
 
Біздің ауыл текшенің етегінде, 
Ерте шықсам аулыңа жетемін бе? 
Ақ тамақтан емінте бір искетсең, 
Айналақтап аулыңнан кетемін бе? 
 

Бұл әнді ешкім жалғастыра алмай қалады. Әнді тұтастай 8С 
оқушылары айтып шығады. 
 
Есіктің алды тал-қайың, 
Басыңда тұрмас жаз дәйім. 
Қалқатай еске түскенде, 
―Сары бидай‖ әнін, 
Сағынып сонда салғаным. 
 
Бұлт арылмай қойды ғой бастан бір күн, 
Сенсіз ӛмір секілді жалған шіркін. 
Ат арылтып алыстан келгенімде, 
Кер маралдай керіліп тұрсаң, шіркін. 
 
Есіктің алды тал-қайың, 
Басыңда тұрмас жаз дәйім. 
Қалқатай еске түскенде, 

―Сары бидай‖ әнін, 
Сағынып сонда салғаным. 
 
 Халық 8С класын қошаметтеп жатады. Космомол жетекшісі 
Әбіш шығады. Қолындағы ―Абай жолы‖ романының томдарын 
сахнадағы Муза қызға, Сағынға және үшінші оқушыға табыс етіп 
құттықтау сӛз сӛйлейді. 
 
Әбіш: 
 Біз бүгін ғажайып айтыс ӛткіздік. Бұл айтыс біздердің ӛнерлі ата-
бабаларымыздың рухын тірілтті. Ӛнерін еске түсірді. Біздің мектептің 
балалары халық әндерін түгелге жуық жаттап алды. Бұл ұлкен білім 
болды. Бұл ӛмірлік азық болмақ. 
 Бұл жарысқа, айтысқа жақсы дайындалған 8С класының 
командасын қошаметтеп қол соғалық. Капитанына кітапқа қоса гүл 
тапсыралық. 
 
 Әбіш Муза қызға гүл тапсырады. Халық қошаметтеп қол 
соғады.  
 
 
 
5-кӛрініс 
 
 Комсомол комитеті деген бӛлме есігін соғып, Муза қыз ішке 
кіреді. 
 Әбіш сақалақтап, абдырап қалады. Орындық ұсынады. 
 
Әбіш: 
 Сәләматсыз ба? Отырыңыз! 
Қыз:  

Сәләматсыз ба? Мен үйге қайтуым керек. Отырмаймын. Ұзақ 
бола алмаймын.  
Әбіш: 
 Сіздің класыңыз мықты екен! Жоғарғы жеті клас ішінде халық 
әндерінің айтысынан бірінші орын алды. 
Қыз: 
 Ие, біз де күтпеген едік. Мен үйге қайтайын. 
 
 Қыз кетуге ыңғайланады. Бірақ айтылмаған сӛзі бар екенін 
байқатады. 
 
Әбіш: 
 Кешіріңіз, сәл кідірсеңізші. Мен сізге сәлем жолдап едім. 

Қыз: 
 Сәлеміңіз жетті.  
Әбіш: 
 Ол сәлем-хаттың тағдыры не болды екен? Бізді қатта қинап жүр. 
Білуге болар ма? 
Қыз: 

Сіздің сол хатыңыз менің ең қымбат дүниеме айналды.  
Әбіш: 
 Оқып шыға алдыңыз ба? 
Қыз: 

Оқымақ түгіл әр сӛзін жаттап та алдық. Бұ күндерде ол хаттың әр 
әрпі кӛз алдымыздан кетпейтін болды! Ақыры амалсыз ӛзім осында 
келдім! 
Әбіш: 
 Жүрегім алдамаған екен ғой. Сеніп едім! 
Қыз: 

Ал мен сізден гӛрі батылдау екенмін. Жауабымды біреу арқылы 
емес, Сізге ӛзім тапсырғалы тұрмын. 
Әбіш:  

Әйтеуір біреу біреуден батыл болуы қажет нәрсе ғой! Әйтпесе, 
тіршілік ілгері баса ма!.. 
Қыз:  

Ағам да, жеңгем де мұғалім. Хат біреудің қолына түсіп, не 
жоғалып басқалар оқып ұятты болмалық деп, мен ӛзімді ӛзім осыған 
кӛндірдім. 
Әбіш:  

Рахмет! Оңай болмағанын сезіп тұрмын. Менің ӛз қолымнан 
келмеген болатын. 
Қыз:  

Мен Сағынға да бере алмадым, бұл хатты! Бұл хат емес, бұл 
менің жүрегім! Сізге соны ӛз қолыммен тапсырғым келді! 
 

Үш бұрышты хат ұсынады. Әбіш қыз қолын хатпен бірге ұстап 
ӛзіне тартады. Қыз қашпайды. Екеуі құшақтасып тұрады.  
 
Әбіш: 
 Музам менің! 
Қыз:  
Мен сізді кім деп атасам екен? 
Әбіш: 
 Мен Музаның Лирасы боламын! Олар бір-бірінен ажырай 
алмайды! 
Қыз: 

Сіздің ата-анаңыз қойған атыңызды атау да, ӛзіңіз ойлап тапқан 
атауыңызды ауызға алу да маған қиын соғып тұр.  
Әбіш:  
  Онда сіз ӛзіңіз ат қойып алыңыз! Сонда менің үш атым болатын 
болады! 
Қыз: 

Менің жүрегім де, менің ӛзім де, Сіздің үшінші атыңыз да осы 
хаттың ішінде!.. Арманым менің! Сүйіктім менің! 
Әбіш: 
 Сіз бүгін менің туған күнім екенін білесіз бе? 
Қыз:  
 Жоқ! 
Әбіш: 
 Қанша жыл ғұмыр сүрсем де, қаншама бақытқа ие болсам да 
менің бүгін ең бақытты күнім болмақ! Ең ғажайып туған күнім болмақ! 
Қыз: 
 Кешіріңіз, туған күнге сыйлығымыз болмай қалды. 
Әбіш: 
 Мына хаттан артық мен ешқашан ешқандай қымбат нәрсе болуы 
мүмкін емес! 
Қыз: 

Ойы олқы түсіп жатса, хат сӛзінің кӛркемдігі, сӛз мағынасының 
тереңдігі Лира деген ақыннан кем түсіп жатса, Музаның махаббатының 
шексіздігі соның орнын толтыра алар ма? 
Әбіш: 
 Тек қана толтырып қоймайды! Қазірдің ӛзінде бақыт деген ғажап 
шараға сыймай асылып тӛгіліп жатыр! 
 
 Бұлардың үстіне Сағын мен Кӛбеген кіреді. Құшақтасып 
тұрғандарды кӛріп есікті жаба қояды. 
 
Әбіш: 
 Достарым менің! Жаппа есікті! Бері келіңіздер! 
 
 Достарын ішке кіргізіп алады. 
 

Куә болыңдар, біздердің бақытымызға! Куә болыңдар! 
 Мен бақыттымын! Мынау махаббат кӛктемі маған дүниедегі ең 
асыл, ең сұлу қызды сыйға тартты, бүгін!  
 Неге біздерді құттықтамайсыңдар, достарым! 
 Құттықтасаңдаршы! 

Құттықтасаңдаршы! 
Біздер бақыт құшағындамыз!.. 

Достары аңырып не дерін, не істерін  білмей аңырып тұрады. 
Содан соң қосылып‖ құттықтаймыз, құттықтаймыз‖ деп үн қосады. 

 
Шымылдық 

 
       27.03.2006 ж. 
       Ақтау. 

АДАМГЕРШIЛIК   ӘЛIППЕСI 
(нақыл  әңгiмелер) 

        
Қадiрлi  оқырман! 

 Қазiр  халқымызға ең қажеттi нәрсе не? 
 Бұл сұраққа әркiм әртүрлi жауап қайтарары сӛзсiз…  

Мүмкiн сол жауаптардың бәрi де дұрыс болар. Ал менiң ойымша, 
бiздiң халқымызға қазiр ең қажеттi нәрсе – ұрпақ ӛсiру, жас ұрпақты 
адамгершiлiк қасиеттердi бойына сiңiре ӛсiру… және ынтымақ-бiрлiкке 
тәрбиелеу. Ӛмiрден алынған осы бiр қысқа әңгiмелер сол мақсатқа аз 
да болса ӛз үлесiн қосады деген үмiтпен сiздерге деген сүйiспеншiлiк 
құрметiмдi бiлдiре отырып, назарларыңызға тӛмендегi ой-
толғауларымды ұсынбақпын. 
 
1. АҚЫЛДЫ  МЕН  АҚЫЛСЫЗ 
  
 – Ата, бiздiң апай бiреуге ақылды бала деп, бiреуге ақылсыз бала 
деп баға берiп жатады, кiмнiң ақылды, кiмнiң ақылсыз екенiн қалай 
бiледi? 
 – Құлыным-ау, мен сiздiң апайдың бала қасиетiн қалай 
анықтайтынын бiлмеймiн. Бiрақ анау Абыл деген баланың атасы Әбiш 
ақсақалдың бiрде: ―Сұрамаған кiсiге ақыл айту – ақылсыздықтың 
бiрiншi белгiсi‖  –  дегенi есiмде қалыпты.  

Ал менiң бұл ӛмiрден байқағаным – ақылым аз деп ойлайтындар 
ӛте аз кездеседi. 
 
2. ЕҢ  АРЗАН  НӘРСЕ 
 
 Абылдың атасы үйiне келген қонақтармен әңгiмелесiп отырып: 
 – Испан елiнiң бiр ақылды жазушысы ―дүниедегi ең арзанға 
түсетiн, ең қымбат бағаланатын нәрсе – iзеттiлiк‖, – деген екен десе  
Абыл: ―Ата, испандар да қазақша бiле ме?‖ – деп сұрапты. 
 
3. ҤШ БАЙЛЫҚ,  ҤШ ЖАМАНДЫҚ,  ҤШ БАҚЫТ 
 
 Әншейiнде томырықтау түйiлiп жүретiн, не жазу жазып отыратын 
Абылдың атасы үйлерiне қонақ келген күнi қабағы ашылып, жаздай 
жадырап, пейiлденiп кетедi екен. 
 Сондай бiр күнi бiр қонағы ―Бiрiншi байлық денсаулық, екiншi 
байлық он саулық, үшiншi байлық ақ жаулық‖ – деп мақалдаса, 
екiншiсi: ―Бiрiншiден, не жаман – бiлiмсiз туған ұл жаман, екiншiден, не 
жаман – ерегескен қыз жаман, үшiншiден, не жаман –  

Ұлға кӛрсетер үлгiсi жоқ, 
Қызға кӛрсетер қылығы жоқ, 
Еңбек ете алмаған, 
Бар әлемдi қарғаған, 
Жан-дүниесi жарлы адам. 
Ӛнерi арақ iшiп тост айту, 
Бәрiнен де сол жаман – дептi. 
 
Сонда тағы бiр ақсақал: Елдiң үш бақыты бар: 
Бiрiншi бақыт – бостандық, 
Екiншi бақыт – бейбiтшiлiк, 
Үшiншi бақыт – бiрлiк! –  деген екен. 
 Абыл ақсақал сӛздерiн айнытпай жаттап алып, балаларға айтып 
жүр дейдi. 
 
4. АШТЫҚТА  ЖЕГЕН  ҚҦЙҚАНЫҢ  ДӘМI 
 
 ―Не тәттi?‖ деп таласыпты үлкендер. Кейде үлкен кiсiлер де бала 
болып кететiн сияқты. Бiрi ―бал тәттi‖ десе, бiрi ―мал тәттi‖ деп таласып 
жатыпты. Сонда бiр қарт кiсi: ―Аштықта жеген құйқаның дәмi ӛмiр бойы 
аузыңнан кетпейдi екен. Бәрінен де сол тәтті!‖ – дептi. 
 
5. ЕЛ БАҚЫТЫ МЕН ЕР БАҚЫТЫ 
 
 – Осы үлкендер қызық, бiрде байлық деген не деп жауап таба 
алмай жатса, бiрде бақыт деген не деп таласады. Сонша жасқа келiп 
әлi кӛп нәрсенi үйренбептi, – дейдi. 
 Бiр жолы ақсақалдардың бiрi таласқандарды тоқтатып: ―Байлық 
кiсiге бақ бермейдi, бап бередi. Ал бақыт – басында бiрлiгi бар елге 
қонады, арасында татулығы бар ерге қонады. Ерлерi татулыққа құмар 
елде бiрлiк орнар. Бiрлiгi бар қауымда бақытсыз адам болмас‖ – дептi. 
 
 6. ӚНЕР  АЛДЫ  –  ҚЫЗЫЛ  ТIЛ 
 
 Аталарынан қызық әңгiме естiген кӛршi баласы балаларға айтуға 
асығып бүгiн мектепке жеткенше жүгiрiптi. 
 …Екеуi де атақты екен. Ақылдары бiрiн ―бай‖ етсе, екiншiсiн 
―ақылды‖ атандырыпты. Жиында кездесiп қалған сол екеуi ―ең асыл 
нәрсе не?‖ деген сұраққа әртүрлi жауап берiп, бiр мәмiлеге келе 
алмапты. Бiрiншiсi ―тас‖ деп, екiншiсi ―сӛз‖ деп таласыпты. Сонда бiр 
кемеңгер ақсақал бай кiсiге, базардан асыл тас алдыруын ӛтiнiптi. 
Келесi күнi сол тасты базарға шығарып, кiм алар екен деп, үндемей 
бақылапты. Қолдарына алып қызыға қарағанмен, ешкiм сатып 

алмапты. Үшiншi күнi тасты сатуды атақты делдалға тапсырса тас екi 
есе бағасына сатылыпты. Делдал қызыл тiлден май тамызып, ӛлi 
тасқа жан бiтiрiп, тас қасиетiн адам ойы жетпестей сӛздермен 
бейнелей алса керек. Сонда тӛрешi ақсақал түскен ақшаны екiге бӛлiп, 
бiреуiн тас иесiне қайтарыпты да, екiншiсiн: ―Мынау сӛзiңнiң бағасы‖, - 
деп делдалға берiптi. 
 Ӛнер алды – қызыл тiл. 
 Байлық та, бақыт та ана тiлде! 
 
 7. КӚРГЕНСIЗДIК  ПЕН  ТЕКТIЛIК 
 
 Бүгiн кӛршi үйдiң баласы бiр қызық әңгiме естiп келiптi. Атасының 
бiр досы жасы жиырма үшке толғанда Алматыға оқу iздеп келiп, түн 
iшiнде (ол кезде атасы жиырма тӛрт жаста екен) қоңырау баспай 
(қоңыраудың не екенiн бiлмейдi екен) шоқпардай жұдырығымен есiктi 
солқылдата соққанда, кӛршiлердiң бәрiн оятып жiберiп, атаны ұятқа 
қалдырса керек. Кейiн бұл уақиғаны естiген құрдастары ―надан‖, 
―кӛргенсiз‖ деп әжуа жасап, тәлкек қылыпты. Сонда: ―Надандығы 
ауылда ӛскендiгiнен болар, кӛргенсiздiгi қаланы кӛрмегендiгiнен болар, 
бiрақ бiздiң бұ жiгiттi ешкiм тексiз деп сӛге алмас. Болат пышақ қап 
түбiнде жатпас, әлi-ақ бәрiңнен озады!‖ –  деп мақтапты. Атаның 
айтқаны келiп, әлгi кiсiнi институтты жақсы аяқтап, кӛрнекті маман 
болыпты.  
 
 8. АУЫЛ  КӚРКI  ҚЫЗ 
 
 Менiң немерем Нұрила бiр күнi әжесiне: ―Әже маған әдемi кӛйлек 
алып бершi‖, – дептi. 

Ол неге керек? 
«Адам кӛркi шүберек! Ауыл кӛркiн қыз келтiрер, астың дәмiн тұз 

келтiрер» -- деп, тақ-тақ етiп, әжесiн таң-тамаша етiптi.  
  
 9. ТАУ  ШАҒЫЛЫП ҚАЛМАСЫН… 
 
 Бiрде немерем Нұрила жүгiрiп келiп: ―Ата, ата, кӛршi үйдегi ата 
ақыл сұрай келген бiреуге: 

– Бiрден ауырға салмаңдар, баланың тауы шағылып қалар дептi. 
Ол не дегенi? Баланың тауы бола ма?‖ – дедi қапылып. 

Жас кезiнде әркiмнiң де асқар таудай арманы болатынын, бiрден 
қиын мақсатқа ұмтылған кiсiнiң орындай алмай меселi қайтатынын, 
соның қырсығынан ―тауы шағыларын‖, асқар таудай арманының 
күйрейтiнiн, баланың жасып, алдына арман қоя алмай қалуы мүмкiн 
екенiн зорға түсiндiрдiм. 

10. АТ  ҚОЮ 
 

Абыл сӛзге мән беретiн ақылды бала болып ӛсiп келе жатыр. 
Бiрде: 

– Менiң атымды Сiз қойыпсыз. Адам пайғамбардың жақсы ұлы 
Абылдай болар ма екен деп дәметкен боларсыз. Ал ӛз немереңiздiң 
атын Нұрила деп қалай қойдыңыз деп сұрақ қойғаны. 

– Нұрила деген, бiрiншiден, Алла нұры деген сӛз, екiншiден, 
Нұриланың кӛкесi, менiң балам Нұрлан қазақ халқының аруақты 
анасы, халық Домалақ-ана атап кеткен Нұрила анамыздың кесенесiн 
тұрғызған. Содан берi маған жұрт қыз бала атын қойып бер деп сұраса 
Нұрила қоямын. Қазiр мен атын қойған онға жуық Нұрилалар бар, – 
деп жауап қаттым. Сонда Абыл: ―Ата, ендiгi жерде қызына ат қойғызып 
келгендер Сiзге қызыма Нұрила деп ат қойып бершi дейдi екен ғой‖, – 
дегенi. 

Ақырзаманның ақылды баласына жауап қата алмай қалдым. 
 
11. БАЛАЛАРҒА 
 
Тегiң –атаңнан, тiлiң – анаңнан, 
Бiлiм – елiңнен, мiнез – жерiңнен. 
Махаббат – сезiмнен, бақыт – тӛзiмнен, 
Сұлулық – кӛзiңнен, кiсiлiк – ӛзiңнен. 
 
12. ЖЫЛДАМДЫҚ 
 

Дастарқан басында бiраз құрдастар жеңiл әзiлдi зәрсiз мысқылды 
ермек етiп отырғанбыз. Бара-бара ойлар ортайып, сұрақтар сұйылып, 
бара жатқандай кезге жеткендей болдық. Сонда бiреудiң: 

Дүниедегi ең жылдам не? – деп сұрақ қоя салғаны. 
Найзағай. 
Жарық. 
Ой… Жауаптар жауып кеттi. Сол кезде бiр қылжақбастың ―бала‖ 

деп қойып қалғаны.  
Неге? 
Қалай? 
Несiмен? 
… Аталарымыз әкеден жетiншi ұрпақ жүрежат, сегiзiншi ұрпақ 

туажат десе, бүгiнгi бала анасының құрсағынан шыға сала, үш 
ғасырлық жолды бiр-ақ аттап әкесiн менсiнбей, атасын танымай, 
―туажат‖ атанса, одан жылдам кiмiң бар дегенi… 

13. КIМ БАҚЫТТЫРАҚ? 
 

Басқарушы бақыттырақ па, бағынышта бақыттырақ па? 
Қолында билiгi бар ғой, басқарушы бақыттырақ дерсiз. Бiрақ… 

Басқарушы әр түрлi… Кейбiреулердiң жоғары мансапқа қолы жеттi-ақ, 
маңайын менсiнбей, айналасына ақылгӛйсiп, кӛпшiлiк кӛзiнше 
паңсынып, бағыныштыларының iсi мен қылығына, ойы мен сӛзiне, 
жүрiсi мен тұрысына риза болмаумен ӛтетiн ызаға толы күндерiн 
бақыттылыққа жатқызуға бола қояр ма екен? … Одан да бастығының 
ойынан шығуға қиялын ұштап, кӛңiлiн табуға тiлiн безеп, қас-қабағына 
қаяу түсiрмеу үшiн жүрiс-тұрысын түзетiп, сонысымен ӛзiн-ӛзi 
тәрбиелеп жүрген жанның кiсiлiгi мен пейiлi жақсылыққа бiр табан 
жақын тұрмасын? … 

Бақыттылық – адамның ӛз iстеген iсiнен алатын ләззаты. Олай 
болса бастығының бабын тапқан бағыныштылар бақытқа бiр табан 
жақын болуы мүмкiн. 
 
 
14. ҦЯ 
 
 Қыз ұзату тойы. Тiлектiң не түрi айтылып жатыр… Бiреу 
керегелерiң кең болсын дейдi. Сондай да тiлек бола ма екен? Қазақша 
үй тiккен кiсi кең кӛз кереге мен торкӛз керегенiң бағасын бiлетiн 
болар… Бірақ бұ сӛз отауларың кең болсын дегені шығар... 
 Ендi бiреу: ―Мәпелеп, аялап ӛзiңдi ӛсiрген ыстық ұянды тастап, 
алысқа кетiп бара жатырсың‖ , –  дейдi. 
 … Сонда қыз балаға не керек? Жылы ұясын неге тастайды? Ал 
кей-кейде барған жерiнде әке-шешесiнiң ұясынан да жылырақ, 
жайлырақ ұядан да неге бӛлек шығуға құмар болып тұрады?.. 
 … Әлде бұл жаратылыс заңы ма?.. 
 Бұл инстинкт деген пәледен туындап жатады ма екен? Қыз бала 
бiреулерге келiн болып түсiп, солардың жылы ұясын басып қалу үшiн 
жаратылмаған болар. Олар тiптi жайлы болмай-ақ қойсын, бiрақ ӛз 
ұясын салуға жаратылған болар… 
 …Осы бiздер, үлкендер, ата-анаңмен бiрге тұрыңдар деп 
жастарға обал жасап жүрген жоқпыз ба екен? Әркiмге де ӛз ұясын ӛзi 
салу, ӛзi баптау қадiрлiрек болуы да мүмкiн-ау? .. 
 
 15. ОН МЫҢ ЖОЛ ӚЛЕҢ 
 
 Ерте заманда шығыс халықтырының жастары кәмелет жасқа 
толып, зиялы қауымға араласуы үшiн он мың жол ӛлеңдi жатқа бiлуi 
шарт екен… 
 Балалардың зәресi ұшып кеттi. 



 

215 

 

Қалайша он мың жол ӛлеңдi жаттап алады? Кӛп қой. 
Олай болса есептеп кӛрелiк. Оқушы күнiне бiр шумақ немесе 4 

жол ӛлең жаттап алса, он жылда (360 күн х 10 жыл) х 4 жол ӛлең он 
тӛрт мың тӛрт жүз жол болады екен. 

Е, олай болса жаттап та алуға болады екен ғой. 
 
16. УАҚЫТ   ТУРАЛЫ 
 

Ата, мен уақытымды қалай пайдалансам дұрыс болар екен? 
Балам бұл сұраққа бiздiң заманымыздан бұрын Пифагор деген 

дана жауап берiп қойыпты… Ол: 
Таңертең оянысымен мен не iстеуге тиiстiмiн деп, кешқұрым 

ұйықтар алдында – мен не тындырдым деп сұра, –  деген екен. 
 
17. ҚАБIЛЕТТIЛIК 
 
 Сабақтан нашар оқитын бiр бала ұстазына: 
 – Менiң қабiлетiм нашар, табиғат солай жаратқан, – десе, ұстазы: 
Қабiлеттiлiк те бұлшық ет тәрiздi, жаттығумен жетiледi, – деп жауап 
берiптi. 
 
18. БАҚЫТТЫ  СЕЗIНУ 
 

Шәкiртi: ―Аға, адам бақытты сезiнгенде, қандай күй кешедi?‖ 
Ұстазы: ―Оны ӛзiң iс тындырып, сол тындырған iсiң ел кәдесiне 

жараған шақта бастан кешесiң‖. 
 
19. АҚЫЛСЫЗДЫ ҚАЛАЙ ТАНУҒА  БОЛАДЫ? 
 
 ―Ата, сiздер бiреудi ақылды, бiреудi ақылсыз дейсiздер, 
қайсысының ақылды, қайсысының ақылсыз екенiн қайдан бiлесiздер?‖ 
– деп сұраған немересi атасынан: 
  Баяғы заманда Платон деген дана болыпты. Сол дана: "Ақылсыз 
жанды екi қасиетiнен тануға болады. Ол ӛзiне пайдасы жоқ сӛздi 
айтады, не бiреудiң iсiне жӛнсiз араласады деген екен" – деп жауап 
берiптi. 
 
20. ӚЗIНЕН-ӚЗI  ҦЯЛУ 
 

Жақын арада Абай атты немереммен арамызда қызық әңгiме 
ӛттi. 

Ата, ата! Толстой деген ақылды кiсi ме? 
Ӛте ақылды, дана болған адам. 

Сол кiсi: ―Жұрттан ұялған жақсы, ал ӛзiңнен ӛзiң ұялу бәрiнен де 
жақсы‖ – дептi. Түсiнбедiм. 

Байқамай қалып үлкен кiсiге сәлем бермей ӛтсең ұяласың ба, 
кешiрiм сұрайсың ба? 

Сұраймын, ыңғайсыз ғой. 
Сенiң кесiрiңнен досың апайларынан сӛгiс естiсе, ӛкiнесiң бе? 
Ӛкiнемiн. 
Ӛзiнен ӛзi ұялу деген сол. 

 
21. МАҚСАТ 
 

Абай: ―Ата, мен кiтапты жүргiзiп оқи алатын болдым‖. 
Атасы: ―Сенiң атың Абай ғой, сол атқа лайық болып ӛсерсiң. Ал 

мына мақалды оқып бершi‖. 
 Абай: ―Адамдарды алдына қойған мақсатына қарай бағалау 
керек‖ – Михлико-Маклай  деп жазыпты. 
 Атасы: ―О не деген сӛз, түсiндiршi‖. 
 Абай: ―Түсiнбедiм‖. 
 Атасы: ―Ойланыңқыра, түсiнесiң‖. 
 
22. СӚЙЛЕЙ  БЕРУ 
 

Абай: ―Ата бiзде бiр бала бар, ешкiмдi тындамай сӛйлей бередi, 
сӛйлей бередi‖. 

Атасы: ―Сен онда сол балаға ертеде ӛткен данышпан 
Демокриттiң мына сӛзiн жаттап алып айтып бер:  ―Әйтеуiр сӛйлей 
беру, ештеңенi тыңдағысы келмеу –  мақтаншақтықтың белгiсi‖. 
 
 
 
 
23. ҚИЫН IС ПЕН ЖАЛҚАУЛЫҚ 
 

Абайға атасы: "Абай сен ойша есеп шығара аласың ба?" – деп 
сұрапты. 

Абай:  ―Ойша есеп шығару қиын ғой‖.  
Сонда атасы:  ―Жалқаулық кез-келген iстi қиындатады‖,  –   деп 

жауап қатыпты. 
 
24. КӚЛГIР 
 

Атасы Нұрилаға ―кӛлгiр‖ деген сӛздiң мағынасын бiлесiң бе? – 
деп сұрапты. Нұриланың бiлмейтiнiн байқаған атасы: Онда мына 
мақалды жаттап ал да апайыңнан сұрап мағынасын ұғын. Бұл 

мақалды Әл-Фараби бабаң шығарған. ―Ӛз бойында жоқ қасиеттi ӛзiне 
жатқызатын кiсiнiң аты –  кӛлгiр‖. 
 
25. ДОСТЫҚ  ЖАЙЫНДА 
 

Абай сабағынан келе сала атасының мойнынан құшақтап: 
– Ата, маған бiр бала бүгiн дос болайық дедi -  деп, сырын 

ашыпты. Сонда атасы: 
–  Дос болам дегенмен дос бол. Қазақта мақал бар: Досың мың болса 
да аз деп бiл, дұшпаның бiреу болса да аз емес. Жiгiт дос болам деген 
кiсiден қашпайды. Бiрақ ӛзiң бiреумен  дос болғың келсе, Жүсiп 
Баласағұнидың: ―Ӛзiңе қарай дос таңда, күшiңе қарай жүк кӛтер‖ – 
дегенiн есiнде сақта. 
 
26. МЕЙIРIМ  МЕН  ӘДIЛДIК 
 

Бүгiн бiр баланың екiншi баланы ұрып жатқанының үстiнен шығып 
қалған Абай араша сұраса, араша бермей, тартқылап жүрiп жеңiн 
жыртып алыпты. Сонда әлгi бала: 

– Мынау кiтабымды жыртты, сен жеңiмдi жырттың. Ендi апам 
сазайымды тартқызады ғой, –  деп жылап жiберiптi. Абай оған 
қатты қиналып атасына: «Әдiлдiк қайда?» – деп мұңайғанда, 
атасы Абайға Гюго деген данышпанның шығарған бiр ауыз 
сӛзiмен жауап берiптi. 

     –  Мейiрiмдi болу оңай, әдiл болу қиын. 
 
27. ЖАЛҚАУЛЫҚ 
 

Әр нәрсенi жинастырып тыным алмай жүрген немересi Нұрилаға 
әжесi: 

Жаным, аздап дем алсаңшы, –  десе: «Бала кездегi жалқаулық – 
болашақ бақытсыздықтың баспалдағы деген, маған атам. Атамның 
айтуынша – бостан бос қарап отыру демалыс емес, депті Нұрила. 

Әжесi: Бұлар жасы онға толмай жатып сонша ақыл сӛздi қалай 
түсiнiп алған», – деп таң қалған екен. 
 
28. ДОС  ТУРАЛЫ 
 

Абай бүгiн бiр досына қатты ӛкпелеп келiптi. Басқа балалармен 
айтысып қалғанда досы бұның сӛзiн қостамай үндемей тұра берсе 
керек. Сонда атасы: ―Бұл уақиғаға екi түрлi себеп болуы мүмкiн. 
Бiрiншiден, бiр данышпан айтқандай: ―Егер сенi ешкiм қадiр тұтпаса, 
мұның себебi ӛзiңде екенiн ұмытпа, екiншiден, Абай айтқан:  

 Жаман дос – кӛлеңке, басыңды күн шалса, қашып құтыла 
алмайсың, бұлт шалса, таба алмайсың… 
 Досыңа ӛкпелеуден бұрын осы екi дананың қайсысының нақылы 
дәл келiп тұр, ойлан, мүмкiн досың кiнәлi болмас… 
 
29. АЛТЫ  АЛАШ 
 

Немерем Нұрила сабақтан келе сала сұрақтың астына алғаны. 
–  Ата, ата! Алты Алаш дегендер кiмдер? 
–  О неге керек болып қалды, қарғам? 
–  Бүгiн апайымыз менiң дос қызыма жазықсыз ұрысқасын ара түсiп, 
оның жазығы жоқтығын айтып едiм, апай маған –  ―алты алаштың‖ 
атынан сӛйлейтiндей сен кiм едiң? – деп, менi де бiраз сойып салды. 
– Шырағым, жақсы сұрадың ғой. Бұ күндерi сендер түгiлi бiраз 
үлкендер бiле бермейдi бұл сӛз мағынасын.  

Бір тарихшылар: Алты Алашқа  – Ұлы жүз, Орта жүз, Кiшi жүз, 
қырғыз, қарақалпақ және құрамалар жатады десе, екіншілері 
соңғысының орнына ноғайлар дейді.  

–  Ата алдыңғы бесеуiн естiп жүрмiз ғой, соңғылары кiм? 
–  Шырағым құрамалар деген жаугершiлiк заманда қазаққа кӛршi 

ұлттарға, босып, жаудан қашып, рудан, ағайыннан айрылып жаңа 
жерден пана тауып, орнығып қалған қазақтар. Әртүрлi рудан бiрiгiп бiр 
қауым болып отырғасын ӛздерiн құрама атаған. Олардың кӛпшiлiгi 
совет ӛкiметiнiң санағы кезiнде ӛзбек деп жазылып кеткен. Бiрақ әлi 
күнге құрама атын сақтап қалған тайпалар бар. Ал ноғайлар дегеніміз 
біздің қазақтың тілінде сӛйлейтін орыс ӛкіметінің құрамындағы бір ел. 
Алтын Орда, Ноғай Орда деген мемлекеттердің жұрнағы. 

–  Ата, осының бәрiн қайдан бiлесiз? 
–  Кӛп оқу керек, балапаным. Әсiресе, жас кезде кӛп оқу керек. Бұ 

шақта оқығаның естен кетпейдi. 
 
30. АЗҒЫНДЫҚ   ТУРАЛЫ 
 
 Абай соңғы кезде сұрақ сұрағанда, бiр үлкен шаруа бiтiргендей 
болатын болыпты. Сұрағын маңғаздана, мән бере қояды. 

– Ата, кӛшеде екi адам ұрысып жатыр екен. Бiреуi сен ―азғынсың‖ 
дедi. Ол сӛздi қандай жағдайда айтушы едi? 

– Балам басқа кiсiлер қандай мағынада қолданатынын кiм бiлген. 
Мен бiлген жерде орыс халқының екi ұлы ақыны азғындық туралы 
артында сӛз қалдырыпты. Мысалы: 
 Пушкин А.С. ―Ата-бабасын сыйламау – азғындықтың айқын 
белгiсi‖ десе, Ю.С.Лермонтов: ―Ӛзi азғын ӛзгенi де азғын кӛрер‖ – дептi 
ғой. 

31. КIТАПТАР 
 

Немерем Абай Абылдың атасы Әбіш Кекілбаевтің жұмыс 
бӛлмесiнен кӛргенiн айтып менi сұрақтың астына алды. 

– Үйiнде кiтаптан басқа түк жоқ. Тӛрт жағы түгел кiтап. Ата, сонша 
кiтапты оқып шығу мүмкiн бе, соншама кӛп кiтап не үшiн қажет? 
 – Сенiң бұл сұрақтарыңа ақылды адамдар жүздеген жылдар 
бойы жауабын дайындап қойған. Ӛзбек халқының данасы Әлiшер 
Науай: ―Кiтап айтқан ақылына ақша сұрамайтын алтын қазына‖ – десе, 
дағыстан ақыны Расул Ғамзатов: ―Кiтап – үйдiң ашулы тұрған терезесi‖ 
– дептi. Ал мен саған бiр ақыл айтсам тыңдайсың ба? 

–  Ата, айт, неге тыңдамайын. 
–  Олай болса, сен ана оқып жатқан кiтабынды иесiне тез қайтару 

керек деп үстiртiн оқып жатқан сияқтысың. Сондайларға бiр ақылды 
кiсi: ―Кiтапты ойланбай оқыған, шайнамай жұтқан аспен бiрдей‖ дептi. 

–  Тағы бiр ақыл айтсам қалай кӛресiң? 
–  Болсын. 
–  Ондаша сен осы сұрақтарыңды бiрден Абылдың атасынан 

сұрауың қажет едi. Әлiшер Науай: ―Бiлмегенiн сұрап үйренген – ғалым, 
арланып сұрамаған – ӛзiне залым‖ – дептi. Сұрағанға ұялмау қажет. 
 
32. ОЙ  ТУРАЛЫ 
 
 Нұрила: – Ата, сен ылғи бiрдеңе жазып отырасың, не жазасың? 
 Атасы: – Балам, бiр данышпан ―Қағазға түспеген ой – жоғалған 
қазына‖ – дептi. Ойыма түскендердi қағазға түртiп қоятын әдетiм бар. 
 
33. БIЛГIШСIНУ  МЕН  АДАСУ 
 
 ―Адам бiлмегендiктен адаспайды, бiлгiшсiнемiн деп адасады‖, – 
дептi Жан Жак Руссо. 
 
34. ҦНАУ  МЕН  ҦНАМАУ 
 
 Бұл мәселелер туралы жастарға бұрындары ӛткен екi ғұлама 
адамның пiкiрiн келтiргiм келiп отыр. 
 ―Мен неге адамдарға ұнамаймын деп уайымдама, маған олар 
неге ұнамайды деп уайым ет‖. 
 ―Ӛзi ешкiмге ұнамаған адамнан, ӛзiне ешкiм ұнамаған адам 
бақытсыздау‖. 
 
35. МIНСIЗ  ДОС 
 

Мен ендi онымен дос болмаймын, – деп қатты ренжiп келген 

немереме: 
Бiр ғұлама мiнсiз дос iздеген кiсi, ӛмiрде доссыз ӛтер дептi, – 

десем: 
– Сонда қалай, ата? Бұл ӛмiрде мiнсiз кiсi жаратылмайтын 

болғаны ма? – дегенi. 
 
36. ПАРЫЗ  БЕН  ПАЙДА  ТУРАЛЫ 
 

Қытай халқының ұлы ойшылы Конфуций: ―Халықтың ұлы 
парызын қамдар, қарынның құлы пайдасын қамдар‖ дептi. (Конфуций – 
қытай данышпаны, 551- 479 б.э.д.) 
 
37. АҚЫЛДЫ  НЕГЕ  ПАЙДАЛАНБАЙСЫҢ? 
 
 Бір данышпан ақыл туралы үшауыз сӛз қалдырыпты. 

– Сенде ақыл-ой деген бар ма? 
– Бар. 
– Онда неге пайдаланбайсың? (Марк Аврелий) 
– Ата, айтшы шыныңды, сен пайдаланып жүрсiң бе? 
– Пайдаланып жүрмiн. 
– Мысал келтiршi. 
– Мысалы, мен Аллатағаланың ақылды адам баласына тең 

бӛлiп бергенiн ойлап таптым. 
– Мүмкiн тең емес шығар. 
– Неге тең болмасын, адам пендесi Жаратушыдан бала мен бақ 

сұрайды, байлық пен саулық сұрайды, бiрақ ақыл сұрамайды 
екен. Ақыл ӛзiне жетiп, тiптi артылып жатса, несiне сұрасын. 

 
38. АУДАРМА  МАҚАЛДАР 
 

– Ата, мына мен белгiлеп қойған сӛздердi қазақшаға аударып 
бершi. 

– Жарайды, дәл шықпай жатса сӛкпегейсiң. 
– Ақымақпен ақылды кеңес құра алмассың.  М.Монтень 
– Қателiгiңдi кӛрсеткен кiсi – ұстазың, 

    Жетiстiгiндi мақтаған кiсi – досың, 
– Ӛзiңдi мақтаған кiсi – жауың. Қытай мақалы. 
– Ақылы жасына сәйкес келмеген жан ӛмiрде азап шегер. 

Вольтер. 
– Жақсы ӛткiзген күнiң тыныш ұйқы сыйлар, 
– Жақсы ӛткiзген ӛмiрiң тыныш ӛлiм сыйлар. Леонардо до 

Винчи. 
– Кемеңгерлiк дегенiмiз – күнделiктi ұсақ-түйектер мен Ұлы 

Жаратылыс байланысын кӛре бiлу.  И.Кант 

– Елу жыл ӛмiрiмнiң отыз жылын ақылды адам iздеумен ӛткiздiм 
және таппадым дептi бiреу, философ Эмпедаклға. – Достым 
менiң! Ақылдыны ақылды ғана таныр болар, –   дептi сонда 
данышпан. 

– Жастық – ақылды үйренер шағың. 
Қарттық – ақылды пайдаланар шағың.    Ж.Ж. Руссо 
– Данышпан ой ойлай бiлу жеткiлiксiз, оны пайдалана да бiлу 

керек. Цицерон Марк Тулий (106-43 б.д.д) 
 
39. СҦХБАТТАСУ  ХАҚЫНДА 
 

Менiң Абай атты немерем: ―Үлкен кiсiлер не туралы сӛйлеседi?, 
Абылдың атасы неге үйiне кiсi келген күнi қатты кӛңiлденiп қалады?‖ –  
деп сұрайды. Әртүрлi жауап бере жүрiп, ӛзiм де сол жауаптарымнан 
қанағат ала алмай жүргенiмде кӛзiме Гетенiң мына жолдары кезiге 
кеттi. 
 ―Откуда ты?‖  спросил король. 
 Из расщелин, где Родина золота‖ – ответила змея. 
 ―Что великолепнее блеска золота‖, – спросил король. 
 ―Сияние света‖, – ответила змея. 
 ―Что живительнее света?‖ – спросил он 
 ―Беседа‖, –  ответила она. 
 Оқып бердiм. Ол маған қазақшалап түсiндiруiмдi сұрады. 
Аудармам балам мен ӛзiме жарап қалар, басқалар кешiрер. 
 Бiр патша келе жатса, маң-маң басып, 
 Айбары, салтанаты жаннан асып. 
 Кездестi жолда жылан иреңдеген. 
 Кетпек боп кӛзден таса жанталасып, 
–  Әй, сен, деп – Қайдан келдiң? – елең еттi, 
–  Алтынның қорығынан келем дептi. 
– Алтынның жарқылынан әсем не бар? 
– Жарықтың нұр сәулесi десем нанар. 
– Ал не бар сәуледен де жарығырақ?.. 
– Адамға алтыннан да керегiрек. 
Жарықтан бойға тарар тереңiрек 
Рухың нұрланады әңгiмемен –  
Сұхбаттың бәрiнен де берерi кӛп!.. 
 
 
 
40. ДАНАЛЫҚ 
 
 –  Ата, сiз Абылдың атасын дана, данышпан дей бересiз. Бiзде 
одан да бұрын данышпандар болған ба? 

– Әрине, болған. 
– Кiм? 
– Мысалы, Әль-Фараби бабаң! 
– Ол қандай сӛз айтқан? 
– Ол бабаңның әр сӛзi данышпандық. Мысалы: ―Ағаш бесiктен жер 
бесiкке жеткенше үйрен‖ – дептi.  
 
41. АШУ 
 

Нұриланың сiңлiсi есеп дәптерiнiң бiр бетiн мыжып тастапты. 
Соған тас-талқан боп ашуланып жүрiп, маған: 
– Ата, маған апай ұрысады, сазайымды беретiн болды, – дедi 
Жыламсырап –  ендi не iстеймiн? 
– Әуелi, ашуыңды бас. 
– Ашуды қалай басуға болады? 
– Ата-баба сӛзiн есiңе түсiр. Мақал айт. 
– Ата, ашу туралы қандай мақалдар бар? 
– Бәрi бiрдей еске түсе қоймас. Дегенмен тыңда.  
―Ашу – дұшпан, ақыл – дос‖ – бiр деп қой. 
– Бiр. 
2. Ашулының алдына шықсаң – найзасы бар, 
Соңынан барсаң – пайдасы бар. 
3. Естi кiсi ерегеспейдi. 
Кӛпшiл кiсi бӛлек iшпейдi. 
4. Жақсылыққа жақсылық – әр кiсiнiң iсi, 
Жамандыққа жақсылық –  ер кiсiнiң iсi. 
5. Ақылсыз адам – ашушаң. 
Оң қолың ұрыс бастаса, сол қолың арашашы болсын. 
6. Аузы жаман елдi былғайды, 
Аяғы жаман тӛрдi былғайды. 
7. Жақсының кегi жiбек орамал кепкенше, 
Жаманның кегi басы жерге жеткенше. 
8. Аяғы лас есiктен тӛрге дейiн былғайды, 
Тiлi лас бесiктен кӛрге дейiн былғайды. 
9. Ашуыңды арыстандай ақырған, 
Тұрсын ұстап жасалған тор ақылдан. 
10. Ӛсер елдiң арманы кӛп, 
Ӛшер елдiң жанжалы кӛп. 
Әзiрше осыларды жаттап ал. Қалғанын ӛзiң жинастырарсың. 
Тек қана ашу туралы емес, мақалдарды тақырыптап жина, жадыңа 
тұтуға ыңғайлы болады. 

42. ЗИЯНДЫ  МӘТЕЛДЕР  МЕН  ӚСИЕТТЕР 
 
 Бүгiн сабағынан келгелi немерем бiр рет те дыбысы шыққан жоқ. 
Түскi тамаққа отырдық. Әлi үнсiз. Шыдай алмаған әжесi әңгiме 
бастады. 

Жаным, неге үнсiз отырсың? 
– Ата тұрып ұл сӛйлегеннен без!… 
Мен мырс етiп күлiп жiбердiм. Бiрдеңе шығарарын бiлiп 

отырғанмын. 
– Сӛйлегiң келiп отырса, мен шыға тұрайын ба? 
– Ата, бұл қандай мақал? Сонда мен сен отырған 

жерде сӛйлемеуiм керек пе? Мана маған осылай деп бiр ағай ұрысып 
тастады. 

– Жарайды балам! Су-суанымызды ұрттап алалық. Содан кейiн 
бұл тақырыпта екеумiз сӛйлесiп кӛрермiз. 

 Мен балама не айтсам екен деп ойға берiлдiм. Абай атамыздың 
ӛзi бiраз қазақ мақалдарын сынға алған едi-ау. 
 Шындығында да, зиянды мақалдар мен мәтелдер, қанатты 
сӛздер мен ӛсиеттер толып жатыр. 
 ―Қырық күн атан болғанша, бiр күн бура бол!‖. Парықсыз 
бастықсымақтарға таптырмайтын ӛсиет қой мынау? ―Ертең кiм бар, кiм 
жоқ‖ деп, iшiп қал, жеп қал, былғап қал деп тұр ғой. 
 Ата-бабамыздың бүкiл қазақты Үш жүзге бӛлiп, соның арқасында 
ең болмаса он ата жерден құдалық жақындық тауып жататын әдемi 
терең мағыналы үштiгiн – ―Жүзге бӛлгеннiң жүзi күйсiн‖ деп терiс 
мағынада пайдаланғандар кейде ойсыз жандарды терiс бағытқа 
бастап кетпей ме? 

– Ата, не ойлап отырсың? – дедi балам. 
– Абай жақсылап тұрып тыңдап ал. Мен саған қазiр екi мақал 

айтамын, ал сен сол екi мақалды ой елегiнен ӛткiзiп, 
мағынасын санаңа сiңiрiп болған кезде маған келiп, екеумiз 
сұхбатымызды жалғастырамыз. 

– ―Мың күн жұмақтан бiр күн тiрлiк артық‖, ―Қырық күн атан 
болғанша бiр күн бура бол‖ екеуiнiң де мағынасын зертте, осы 
сӛздермен бабалар не айтпақ болды? Ұрпағына қандай үлгi 
берiп отыр? 

 Бұл әлемде Аллатағала ғана жалғыз, қалғандарының бәрi егiз, 
Қазақ мақалдарының адамға пайдасыздары да, зияндылары да бар. 
Сен ―зиянды мақалдар мен сӛздер‖ деген жаңа тақырып ашып, 
тапқанынды сонда тiркей бер. Кейiн екеумiз қосылып талдармыз. 

43. ДАНА БОЛЫП ТУМАЙДЫ, ҤЙРЕНУ КЕРЕК 
  
 Лұқпан пайғамбардан: ―Сiз даналықты кiмнен үйрендiңiз?‖ – деп 
сұрағанда: 
– Соқырдан деп жауап берген екен. Себебi соқыр алдында не 
бар екенiн байқап алмай аяғын аттап баспайды емес пе? 

Ел арасында Лұқпан 1000 жасады деген сӛз тарапты: 
Шындық құмар бiр кiсi ―Пайғамбар, Сiз де Алла жаратқан пендесiз? 
Олай болса пенде 1000 жасай алмайды емес пе? Сiз қалай 1000 жасқа 
келдiңiз?‖ – дептi. 
 – Мен жақсы кiсiлермен сұхбаттас болған әр кезiмдi бiр жасқа 
бағаладым‖ – деп жауап қатыпты. Демек, даналық, кемеңгерлiк сатыға 
кӛтерiлу баспалдақтары – үйрену, естiгеннен қорытынды шығару. 
 
44. АДАМ ҚАСИЕТI ТУРАЛЫ 
 
 Атасы:  Айтшы балам, мен қандай кiсiмiн? 
 Немересi:  Ата, сен ең iзгi, ең қарапайым, ең ақылды адамсың! 
 Атасы:  Ал сенiң әжең мен туралы басқа ойда. Ол менi ең 
қазымыр, ең кiнәмшiл, ең тынышсыз жан деп есептейдi… 
 Немересi:  Жоқ, сiз ондай адам емессiз. Әжем неге олай дейдi? 
 Атасы:  Негiзiнде бiр адам үш түрлi болады. Бiрiншiсi – 
ӛзгелердiң оған таққаны. Бұл –  ӛзгелер шындығы. 
Екiншiсi – әркiмнiң ӛзiн-ӛзi бағалауы. Бұл –  кiсiнiң ӛз шындығы. 
Үшiншiсi – ол жаратылыстың сыйлағаны. Бұл – ақиқат. 
Немересi:  Дегенмен, сонда қалай? Бiр адам екi түрлi болып кӛрiне ала 
ма, әлде оны әр түрлi кӛре ме? 
Атасы:  Мен сұрақтың жауабын табуды саған қалдырдым. Кiсiлердi, 
достарыңды, ӛзiңдi зерттей жүр, тани жүр. Сен жауаптасуға дайын 
болғанда, тағы да сӛйлесiп кӛремiз. 
 
 45. КҤНӘ МЕН КҤНӘҺАР 
 
– Қ… 
– Балам, ол ерсі сӛз ғой, екiншi қайта айтпа, кiм үйреттi? 
– Досым үйреттi, ол барлық балаға үйретiп жүр. 
Ол тәрбиесiз, кӛргенсiз баланың аузынан шығатын лас сӛз. 
– Ата, онда мен о баламен жолдас болмаймын. 
– Жоқ балам, бабаларың ―күнәһардан жиренбе, күнәдан жирен‖ деген. 
Сен о баладан қашпа, жаман сӛзден қаш, жаман әдетiнен аулақ бол. 
Ақылды кiсiге күнәһар кiсi мен iстелiнген күнәнiң ӛзi үйрену мектебi 
бола алады. 

46. ДАНЫШПАН МЕН КЕМЕҢГЕР 
 

Ата, сен үйге келген атаға: "Сен Данышпан адамсың дедiң. Ал 
әжем ол кiсi данышпан емес, тiптi хат танымайды дедi ғой. Хат оқи 
алмаса ол қалай данышпан болады? 

Балам, мен саған бiр данышпан кiсiнiң данышпандық туралы 
айтқанын айтып берейiн бе? 
– Айтшы, ата. 
– Данышпан дегенiмiз – аз бiлсе де, қажеттiнi бiлген кiсi. Ол ата ӛзiне 
керектiнiң бәрiн бiледi және әр iсiн ӛте жақсы тындырады. 
– Ата, жаңағы сӛздi кiм айтқан? 
– Эсхил деген кiсi айтыпты. 
– Ол кiсi тағы не айтыпты? 

Ол кiсiнiң кемеңгерлiк туралы айтқан бiр сӛзi маған ӛте 
ұнайды. Дәптерiме жазып қойғанмын. Мiне, таптым. ―Кӛп бiлген кiсi 
кемеңгер емес, бiлгенiнен елге пайда келтiрген кiсi кемеңгер‖. 
 
 47. ҦЛЫ АДАМ 
 

Ата, дәптерiндi бере тұршы. Мен де оқиын. Мынау қандай жақсы 
сӛз едi. ―Кiм болам десе сол болу – ұлы адамның iсi де, қолынан 
келгенi болу –  әр адамның iсi‖. В.Гюго. 

Жақсы ӛсиет балам. Қолыңнан келмейтiн iске ұмтылма, елге 
зияның тиедi, ӛзiң жақсы iстей алатын кәсiппен айналыссаң елге 
пайдаң тиедi. Ал ұлылардың ерекшелiгi – олар кез-келген iстi жақсы 
iстей алады. 
 – Ата, мына сӛздi Вильсон деген кiсi айтыпты. ―Кiтапсыз үй – 
терезесiз бӛлме‖. Қандай ғаламат. Кiтап оқысаң, санаңа жарық түседi 
дегенi ғой. Мен ендi кiтапты кӛп оқитын боламын. 
 
 48. ДӚРЕКIЛIК 
 

– Ата, бiздiң сыныпта бiр дӛрекi бала бар. Дӛрекiлiк туралы 
ӛсиет сӛздер бар ма, мен жазып алып оған оқып берейiн. 

– Қазiр қарап кӛрелiк. Ал жаз. 
Дӛрекi болу –  ӛз басыңның қадiр-қасиетi туралы ұмыту деген 

сӛз. Н.Г.Чернышевский 
Дӛрекiлiк – рухани осалдық. 
Күллі ғажайыптың iшiндегi ең тамашасы – жақсы тәрбиеленген 

адам. Эпикет 
Әйтеуiр сӛйлей беру, ештеңенi тыңдағысы келмеу –   

мақтаншақтықтың белгiсi. Демокрит. 
Тәкаппарлық – қай тiлде болса да қасиетсiз сӛз. Ахмед Югнаки. 

Жаны дӛрекi адамның құлағы да ӛтiрiкшi, кӛзi де ӛтiрiкшi.  
Гераклит. 

Ащы шарап кӛп iшуге жарамайды.  
Дӛрекiлiк келелi кеңеске жарамайды. Пифагор 
Даңғойды құтыртсаң қызбен күреседi (қазақ мәтелi). 
Тентек кӛпке тоқтайды,  
Жомарт жоққа тоқтайды.  
Қылыш қынға тоқтайды,  
Арлы шынға тоқтайды,  
Дӛрекiнi ешнәрсе тоқтата алмас (қазақ мәтелi). 
Құл құтырса құдыққа қармақ салады (қазақ мәтелi). 
Ӛмiр теңiз. Жүзем онда демеңiз,  
Iзгiлiктен жасалмаса кемеңiз. Рудаки. 
Батырлықты алаңғасарлықпен, ашықтықты ұятсыздықпен 

шатастыруға болмайды. Ж.Ж.Руссо. 
Кiшiпейiлдiлiктiң кемдiгi – ақылдың жетiмсiздiгi.  А.Поп 
Нақұрысқа iстеген жақсылығың – теңiзге су құйғанмен бiрдей.  

М.Сервантес 
Тәкәппарлықты тәңiрi сүймес. Қорқыт Ата 
Жақсы келсе, ортаңа бiрлiк кiрер,  
Жаман келсе бүйiдей дүрлiктiрер. Х.М. 
Берекелi адам қанағатшыл келер,  
Дӛрекi надан балағатшыл келер. Тоқтамыс Сайын 
Ниетiн түзеткен – иманың күзеткен. Тоқтамыс Сайын 

 
49. ЕҢ ҚЫМБАТ НӘРСЕ 
 
– Ата, дүниедегi ең қымбат нәрсе не? 
– Мысалы мен үшiн ең қымбат – ол сен! 
– Жоқ, ата, ол туралы ақылдылар не деген? 
– Мысалы, Аристотель деген дана: ―Платон –  менiң досым, 
алайда, ақиқат –  одан қымбаттырақ‖, – дептi. 
 
50. ҦЯТ 
 
– Ата, сiз ылғи ұят болады дейсiз. Сол ұят деген не нәрсе? 
– Сен атаңды қинап тастайтын қиын сұрақтарды қайдан тауып аласың 
осы. Мен, әуелi, саған бiр-екi ұят туралы мақал айтайын.  
―Ұятты жан иттен де ұялады‖   А.Чехов 
―Адамдар алдында ұялу жақсы сезiм, бiрақ ең жақсысы-ӛзiңнен ӛзiң 
ұялу‖  Л.Н.Толстой 
 Осы даналардың сӛзiне қарағанда, ұят деген сезiм. Адамда 
қуаныш сезiмi, ренiш, мақтаныш, таң қалу сезiмдерi сияқты ұят атты да 
сезiм бар. Ол сенiң кiсiлiгiңнiң жобасына байланысты. Елiң үшiн туған 

ер болсаң, қайыршыны кӛргенде ұяласың, бейтаныс бiреу алдында бiр 
танысыңның орынсыз қылығы үшiн ұяласың. Кей-кейде шайтан 
азғырып санаңа бiр жаман ой жүгiрсе, ӛзiңнен ӛзiң ұяласың. Ұят деген, 
шырағым, ол –  жақсы сезiм, адамдық жобада ұстап тұру үшiн, адамды 
тәрбиелеу үшiн керек сезiм. 
– Сен сабақтан үш алып қалсаң ұяласың ба? 
– Ұяламын. 
– Мiне, ұят сезiмi сенi бiлiктi кiсi етiп тәрбиелеуге септiгiн 
тигiзiп жатыр. 
 
51. АУЫЛ БАЛАСЫ МЕН АДАМ БАЛАСЫ ТУРАЛЫ 
 

– Ата, бүгiн базарда сӛйлесiп отырған екi кiсiнiң бiрi екiншiсiн: 
―Ер туған жерiне, ит тойған жерiне‖ деп келеке еттi. Сонда қалай, осы 
мақалдан қорқып әркiм туған ауылынан шықпауы керек пе? 

– Ау, ӛзiң нағыз ―саққұлақ‖ болып алыпсың ғой. Ал олардың сӛзi 
жеңiл кӛбiк қалжың ғой. Бұл мәселе туралы салмақты сӛздi орыс 
ғұламасы В.Г.Белинский айтқан. Сол кiсiнiң ―Кто не принадлежит 
своему народу, тот не принадлежит человечеству‖ – деген сӛзiн 
қазақшалап кӛрсек: ―Ӛз ұлтының ұлы бола алмаған, адамзатқа бала 
бола алмайды‖ болып шығады. ―Iзгiлiк пен Парыз‖ жолына түскен, ӛз 
iсiмен ―Мен қазақпын‖ деп айта алатын кiсi қайда жүрсе де тек қана 
қазақ халқының емес, бүкiл адамзат баласының ұлы болып қала 
алады. Сонда мәселе сенiң қайда жүргенiнде емес, iсiңде деген сӛз 
шығады. 
 
52. ЛАУАЗЫМ  ЖӘНЕ  ЖАМАН  ДОС 
 
 – Ата, мына сӛздi тыңдашы, қандай керемет. ―Сколько друзей и 
родственников рождается в одну ночь у нового министра‖    
Ж.Лабрюйер. 
 Ал Абай атаң: ―Жаман дос – кӛлеңке. Басынды бұлт шалса – 
iздеп таба алмайсың, алса – қашып құтыла алмайсың‖, –  деп бұл 
мәселенiң табиғатын дәл тапқан. 
 
 
 
53. ЕЛ БiРЛiГi ТУРАЛЫ 
 

– Ата, радио теледидар дегендер, ел бiрлiгi деп қақсайды да 
жатады, ол не? 
 – Мен саған бiраз мақал айтайын, жазып ал да, жаттап ал. Ел 
бiрлiгi туралы содан кейiн сӛйлесемiз. 

Құланды жиып мал қылған, 
Құраманы жиып ел қылған. 
 
Отты үрлей берсең ӛшiрерсiң, 
Кӛршiнi күндей берсең кӛшiрерсiң. 
 
Әдiл айтсаң, ағайынға жақпайсың, 
Әзiл айтсаң, маңайыңа жақпайсың. 
 
Ынтымақсыз елдi – ұрысы билейдi, 
Ынтымақты елдi – дұрысы билейдi. 
 
Жұрт келгендей жиын болсын, 
Жұмылған қолдай ұйым болсын. 
 
Бiр кiсiнiкi мақұл, 
Екi кiсiнiкi – ақыл. 
 
Тiрлiк басқа болса да тiлегi бiр, 
Бармақ басқа болса да бiлегi бiр. 
 
Жерiң азса, тоқшылыққа орын жоқ. 
Ерiң азса, ынтымаққа орын жоқ 
 
Жақсы менен дос болсаң, алдыңнан шығар ӛбектеп, 
Жаманменен дос болсаң, сыртыңнан жүрер ӛсектеп. 
 
Досың мың болса да аз деп бiл, 
Жауың жалғыз болса да аз емес. 
 
Мейiрiмдi болу оңай, 
Әдiл болу қиын. 
 
Жақындатпа ӛсекшiнi, жырынды, 
Кӛрiп-бiлiп елге жаяр сырыңды. 
 
Ӛз бойында жоқ қасиеттi ӛзiне, 
Жатқызатын кiсiнiң аты- кӛлгiр. 
 

Балам, соңғы сӛз Әль-Фараби бабаңның сӛзi. Қалған сӛздер 
иелерiн осы тақырыпқа арнаған дәптерiңе сӛз жинақтағанда, тауып 
жазып аларсың. 

54. ЕҢ ҤЛКЕН  ҚАТЕ 
 

– Ата, бүгiн мен қатты қателестiм-ау деймiн. 
– Балам, мүмкiн  қателескен боларсың, бiрақ қатты қате емес. Бiр 

Т.Картейль деген данышпан: ―Ең үлкен қате – ешқашан қателеспеймiн 
деп ойлау‖ – деген екен. Қатесiн мойындаған адам оншалықты қатты 
қателеспейдi. 
 
55. ЕҢ  ЖАМАН  ҚАРҒЫС 
 

– Ата, бiздiң бiр апайымыз кейде бiздердi қарғайды. 
– Онысы ұят екен. Бiрақ ол кiсi қарғыстың ең жаманын бiлмейтiн 

болар. 
– Ең жаман қарғыс қандай? 
– Қазақ атаң қарғыстың ең жаманы – ―ӛзiң бiлме, бiлгеннiң 

тiлiн алма‖  – дептi. 
 
56. ЖАМАН АДАМ 
  

– Ата, кiсiлер ―жаман бала, жаман адам‖ деп ұрысып жатады, 
солар қандай болады? 

– Тентек бала болса болар, жаман бала болмайды. Ал жаман 
адам туралы Жамбыл атаң: ―Жаманның кӛңiлi кӛкте, басы жерде‖ – 
дептi ғой. 
 
57. ҦСТАЗДЫҚ  ПЕН  ШӘКIРТТIК 
 

– Ата, сiз маған ылғи бiр нәрселердi айтып үйретiп отырасыз, 
сонда сiз де менiң ұстазымсыз ба? 

– Әрине, ӛмiрде ұстаздар бар ғой. Бiрақ мен тек үйрете аламын 
дегендер мықты ұстаз бола алмайды. Ұстаздар кейбiр мақалдарды 
жақсы түсiнгенде ғана жақсы ұстаз бола алар. 

Мысалы: 
Ӛзгелердi үйрете жүрiп, ӛзiмiз де үйренемiз. Сенека. 
Үйрет те, iзгiлiкке үйрен. Фалес. 
Ӛзiнiң ақыл-ойын артықша бағалайтын адамды үйреткiсi 
келген адам уақытты босқа шығындайды. Демокрит 
Адам кӛбiне табиғатынан гӛрi машықтанудың арқасында 
жақсы бола алады. Демокрит 
 
58. ЕҢБЕК 
 

– Ата, бiз бүгiн мектеп ауласында ағаш отырғызып едiк, қолым 
күлбiреп қалыпты. 

– Қап әттеген-ай, ендi ыссы нанды қайдан табамын? 
– Ол неге керек? 
– Бiр кезде мен де бала болғанмын, менiң де қолым күлбiреген. 

Сонда әкем табадан шыққан ыстық нанға қолымды басып, күлбiреген 
терiнi қатайтып берген. Мен кейiн: ―Жұмыстан қолың iссе емi бар – 
ыстық нан, үйқыдан кӛзiң iссе емi жоқ –  мастықтан‖ деп сол уақиғаны 
есiме түсiргенмiн. Ал ӛзiңе ұнайтын жұмысты iстеу ол жұмыс емес, ол 
рахат. Бұл туралы: ―Еңбек етейiк, ӛйткенi еңбек – ләззаттың атасы‖, - 
дептi Стендаль деген ақылды. 
 Ал атақты А.Эйнштейн болса: ―Адам естiгенiмен, сӛйлегенiмен 
емес, еңбегiмен адам болып қалыптасады деп тұжырымдаған‖. 

– Ата, бiздiң аталарымыз еңбек туралы не айтты екен?  
– Бiздiң даналар: ―Еңбек етсең, ерiнбей, тояды қарның тiленбей‖, 

–  дептi, шырағым. Ал мен ―Еңбек ету – тiршiлiктiң белгiсi, ал ӛзiң 
жақсы iстей алатын, сүйiспеншiлiкпен атқара алатын iспен айналысу 
бақыттылықтың белгiсi‖, –  дер едiм. 
 
59. АРАҚ ТУРАЛЫ 
 

– Ата, ӛткенде бәрiмiз барған тойда сӛйлеген кiсiлердiң бәрi ―сол 
үшiн iшелiк‖  деп жатқанда, сiз ―менiң сӛзiм үшiн ешкiмнiң де iшпеуiн 
сұраймын‖ – дедiңiз. Сiз араққа неге жаусыз? 

– Жоқ, балам, араққа тек қана мен емес басқа кiсiлерде жау 
болған. Мысалы: 

 
Арым таза болсын десең жалғанда, 
Арақ құйма ақылы аз жандарға, Нәсiр Хисрау. 
 
Арақ iш деп зорлаған кiсiнi досым деме, Назарбек Сәрсенұлы. 
 
Осы сӛздер арқылы ӛзiң iшпе, ешкiмге iш деп айтпа деп ӛсиет 

таратады. 
 Ал iшiп алған кiсiлерге тиiстi сӛздер мыналар: 
 Аузына келгендi сӛйлеу – наданның iсi, 
 Аузына келгендi жеу – хайуанның iсi. Әлiшер Науаи. 
 Ақылсыздықты екi қасиетiнен тануға болады: 
 Ол ӛзiне пайдасы жоқ сӛздi айтады, не бiреудiң iсiне жӛнсiз 
араласады. Платон. 
  
60. ТАҒЫ ДА АРАҚ  ТУРАЛЫ 
 

– Ата! Қай үйге барса да үлкен кiсiлер бiр-бiрiне ―iш-iш‖ деп 
жалынып жатады. Бiздiң үй ешқашан дастарханға арақ қоймайды ғой, 
себебi не? 



 

231 

 

– Балам, бiр заманда адамдар қазiргiден де кӛп iшетiн. Халыққа 
үлгi болар ма екен деп, ӛз ұлым сенiң әкең, араққа үйiр болмас па екен 
деп, үйiме достарымды шақырып ант еткенмiн. Антым үш сӛйлемдi едi: 

Бүгiннен бастап ешкiмге ешқашан арақ iш деп айтпаймын. 
Бүгiннен бастап ӛзiм ешқашан арақ iшпеймiн. 
Бүгiннен бастап ӛз дастарханыма ешқашан арақ қоймаймын. 
Қазiр бiздерден үлгi алған оннан астам ошақтар ӛз дастарханын 

арақтан таза ұстайды. Кейбiр менi сыйлайтын жастар мен барғанда 
дастархандағы iшiмдiктерiн жинап тастап жүр. Сен де жүрген жерiңде 
жалықпай қазiргi заманда қазақ халқының бiрiншi жауы – арақ, екiншi 
жауы – жалқаулық, үшiншi жауы – күншiлдiк деген атаңның сӛзiн 
үгiттей жүр. 
 Бiрiншi байлық – бостандық, 
 Екiншi байлық – бейбiтшiлiк, 
 Үшiншi байлық –   бiрлiк. 
 Осы үшеуi басында  бар халық –   бақытты. 
 
61. ЫНТЫМАҚ 
 

– Ата, ынтымақ деген не? Мен кеше: ―Ынтымақсыз елдi ұрысы 
билейдi, ынтымақты елдi дұрысы билейдi‖ – деген сӛз оқыдым. Бiрақ 
мағынасын толық түсiнбедiм. 

– Балам, қазақ аталарың қай заманда да кӛп пiкiрiне бағынған. 
Қазiргi заман түгiл ерте замандарда да әр рудың атақты билерi 
жиналып, хандықтан үмiтi бар сұлтандарға жасырын дауыс берiп хан 
сайлаған. 

Ынтымақ деген – мәселенi ақылдасып шешу, кӛптiң қостаған 
нәрсесiне қарсы шықпау, ел бiрлiгiне зиянын тигiзетiнiн байқасақ тiптi 
қате шешiмге де қосылып, оны ақылмен түзетуге тырысу. 
 
62. ҚАЗАҚ  ҚАНДАЙ ЕЛ? 
 

– Ата, жұрт Қытай деп, Жапон деп, Америка деп аузын ашып, 
кӛзiн жұмып жатады. Ал осы ӛзiмiз қандай елмiз? 

– Менiң кiшкентай ғана балапаным-ау, Абайым-ау, сенiң 
жасыңдағы баласы осындай сұрақ қоя бiлген ел қандай болушы едi! 
Сенiң елiң дүниедегi ең ежелгi, ең батыл, ең қарапайым, ең дана, ең 
iзгi ел! 

– Ата, асыра мақтап кеткен жоқсыз ба? 
– Жоқ, дәлелдеп берейiн бе? 
– Әрине. 
– Олай болса тыңда. 

Бiрiншi, ең ежелгi дедiк. Мен бұл сӛзiмдi дәлелдеп шығу үшiн 
саған бiр сұрақ қояйын. Аллатағаланың ӛзi жаратқан алғашқы адам, 
алғашқы Пайғамбардың аты кiм? 

– Адам. 
– Олай болса қазақтың ең ежелгi екенiнiң дәлелi осы. 
Бiздерден басқа ұлттардың барлығы да Адам атаған 

жаратылысқа ӛз тiлдерiнде әр түрлi атақ берген. Алғашқы Адам, 
алғашқы Пайғамбар ӛз атын бiзге сыйлап кетiптi.  

Екiншi, ең батыл, ең батыр ел екенiне дәлел шығыста қытайдан, 
батыста орыс жерiне дейiнгi байтақ жерге ие болу үшiн сан ғасырлар 
бойы жат дұшпаннан сақтап қалу үшiн елдiң тек қана сондай 
қасиеттерi болуы шарт.  

Ҥшiншi, ең қарапайым, ең аңқау халық та бiзбiз. Сондықтан да 
болар аталар ӛздерiнiң аңғалдығын: ―Астындағы атын алты ай 
қарайтын‖ – деп мысқылдаған. Кездескен ӛзге ұлт ӛкiлдерiн ӛздерiнен 
жоғары қойып, соларға iзетпен қарау бiздерге ата салтымен 
қанымызға сiңген қасиет.  

Тӛртiншi, ең дана әрине, барлық халық та дана. Бiздiң елдiң 
даналығын дәлелдейтiн бiрнеше дәлелдер бар: әлемге алғаш рет 
арба жасап берген бiз, доңғалақ берген бiз, жылқы жуасытқан бiз, оған 
ауыздық салған, ер салып, үзеңгi таққан бiз, дүниедегi ең ыңғайлы 
тұрғын үй жасаған бiз, ең мағыналы мақал шығарған бiз, ең бай тiлдi 
бiз, бiр естiгенде, бiр дастанды жаттап қалатын бiз, бiр құланның етiн 
бiр ӛзi жейтiн бiз, құдыққа түсiп кеткен түйенi суырып алатын бiз, тасқа 
ойып тарих жазған бiз, дауысын алты қырдан асыра ән салатын бiз, 
ботасы ӛлкен нарды идiретiн күй тарта алатын бiз, алғашқы сауыт киiп 
соғысқан бiз, алғашқы окоп қазып соғысқан бiз, арақ iшпеген бiз, арам 
жемеген бiз.  

Бесiншi,  ең iзгiлер де бiз. Келiн тiзесiн бүгiп, ата-анаға сәлем 
берсе –  ол iзгiлiк емес пе! Кiшi жақындап қалған үлкен алдын кесiп 
ӛтпесе –  ол iзгiлiк емес пе! Сан ғасыр тарихында түрме салмай ӛткен 
бiздiң бабалар емес пе! Аталы сӛзге тоқтап атасының құнын кешетiн 
де бiз емес пе? Мiне, балам ұлтың осындай. Қай жерде де ӛз ұлтыңды 
мақтан тұтуға болады. Ешқашан есiгiне құлып салмай, қызын құрмет 
тұтып, анасын ардақтап, баласын жетiм қалдырмай келген елдiң ҧлы 
екенiңдi мақтан тҧт, ұлым! 
 
63. ЕҢ БАСТЫ ЖҦМЫС, ЕҢ БАСТЫ АДАМ 
 

Тек қана орыс халқының ғана емес, бүкiл адамзат данасы 
Л.Н.Толстой: ―Ӛмiрiңдегi ең басты адамың – қазiр сӛйлесiп отырған 
адамың‖ – дептi. Бұл мақал сӛздiң әрбiр түйсiгi бар кiсiнi сыпайы 
қарым-қатынасқа, iзгiлiкке бастайтыны сӛзсiз. 

64. ЖАРЫҚ ЖҦЛДЫЗДАР 
 

– Ата, кӛптеген ұлы кiсiлердiң ӛмiрден тез ӛтетiнi қалай? 
Бұл сұраққа Наполеон сӛзiмен жауап қайтарған дұрыс 

секiлдi. Ол кiсi: ―Барлық ұлы адамдар аққан жұлдыздар, олар әлемге 
жарық беру үшiн ӛзiн-ӛзi жағып ӛтедi‖, дептi. Демек жарық жұлдыздар 
екi түрлi. Бiрi –  ӛмiр бойы жарқыраумен ӛтедi, сол сияқты даналар да 
ұзақ ғұмырында әлемдi таң қалдырумен болады. Аққан жұлдыздай 
адамдар да болған, мысалы: Шоқан, Саттар, Тӛлеген, Пушкин, 
Лермонтов… 
 
65. АҚЫЛ ТУРАЛЫ 
 

– Ата, ақылдылар бақытты ғой? 
– Балам, бұл ӛте күрделi сұрақ. Ақылдылардың ӛзiн екi түрге 

бӛлуге болады. Ақылы заманына сәйкес келетiндер және 
келмейтiндер. Ӛмiрде ақылдылардың екiншi түрлерi кӛбiне бақытсыз 
боп ӛтедi. 
 
66. ҚАНАҒАТ ТУРАЛЫ 
 

– Балам, ӛмiрде қанағатшыл болсаң жеңiл ӛмiр сүресiң. Барға 
риза болған  жақсы қасиет. 

– Ата, сонда қанағат деген не? 
– Қанағат туралы даналар кӛптеген әңгiмелер айтқан. Мысалы, 

Қорқыт атаң: ―Бас аман болсын, бӛрiк табылар‖, – десе, қазақтар 
―Қанағат қарын тойғызады, қанағатсыз жалғыз атын сойдырады‖ – 
депті. 
 
67. АЙТЫЛҒАННЫҢ БӘРI ҚАҒИДА ЕМЕС 
 

– Ата, сiз кейбiр ертеден айтылып келе жатырған мақалдарды 
сынайсыз. Олар туралы бұрынғы бабаларымыз не деген? 

– Бәрекелдi, балам! Мынауың дұрыс сұрақ болды. Бiздiң 
аталардансӛз қалған ба? Мысалы:  ―Молданың айтқанының бәрi 
шариғат емес, бұрынғылар айтқанның бәрi қағида емес‖, ―Молданың 
айтқанын iстесең де, iстегенiн iстеме‖. Демек, олар бiздерге 
айтылғанның бәрi қағида емес, кез-келген сӛздi ой елегiнен ӛткiзiп 
барып қабылда деп тұр ғой. 

68. ХАЛЫҚ ДОСТЫҒЫ 
 

– Ата, қазақты бауырмал халық деп мақтайды. Ал олар: 
―Ағайынның аты озғанша, ауылдастың тай озсын‖ – дептi ғой. 
Ауылдастың, кӛршiнiң бәрi бауыр бола бермейдi емес пе? 

– Ай, балам-ай, сенiң санаң күн сайын ӛсiп келе жатыр-ау, осы. 
Бұл мақал ағайынды алыстату үшiн айтылмаған. Кӛршiмен тату 
болуды тек қана бiздiң аталарымыз емес, бүкiл мұсылман баласы 
кұптайды. Құран түсiнiгiнде: ―Аллатағаланың жақсы кӛретiн адамдары 
ата-анасын сыйлағандар мен кӛршiлерiн құрметтегендер‖ дейдi. Бiздiң 
ел кӛршi тек кӛршi үй емес, кӛршi ел тiлегiн де тiлеп отырған. 

―Қырдағы қытай аман болсын, 
Ормандағы орыс аман болсын‖ деуi – сол пейiлден шыққан сӛз. 

―Жақсыда жаттық жоқ‖ – деп бiздiң елiмiз, ешкiмдi жатсынбаған. 
 
69. УАЙЫМ 
 

– Ата, ертең бақылау жұмысы едi, уайымдап отырмын. Жақсы 
баға алмасам ұят болады-ау? 

– Сен бiлесiң бе бiздiң даналардың уайым туралы не дегенiн? 
– Жоқ. 
– Онда тыңда ―Уайым – ердiң қорғаны‖. Сен уайымдаған екенсiң, 

демек дайындалдың. Сол уайым, сол дайындық сенi қорғайды.  
 
70. ЕР ЖIГIТ БАҒАСЫ 
 

– Ата, ата! Мен бүгiн күнтiзбеден дәптерiме мақал жазып алдым. 
Бiрақ толық түсiнбедiм. 

– Қандай мақал? 
– ―Ер жiгiт бiр күнде бiр кiсiлiк, 
Бiр күнде мың кiсiлiк‖. 
– Бұл бiр үлкен мағыналы мақал ғой. Жай уақытта бәрiмiз де бiр 

кiсiмiз. Ал сын сағатта, бүкiл ел тосылып қалған шақта бiр мыңды 
бастар, сол ер елiн тұйықтан алып шығар болар. Мiне, сол кiсi күнi 
туған бiр сәтте мың кiсiлiк болып шыға келедi. 
 
71. ТӘТТI СӚЗ БЕН АЩЫ СӚЗ 
 

– Ата, сенi жұрт ойлағанын бетке тура айтатын кiсi дейдi ғой. Ол 
не деген сӛз? 

– Бұл менiң бақытым да, бақытсыздығым да. Аталарымыз: ―Дос 
жылатып айтады, дұшпан күлдiрiп айтады‖, –  дегенi бойынша менiң 
турашылдығым – бақытым. Ал аталар: ―Жылы-жылы сӛйлесең жылан 
шығар iнiнен, жаман-жаман сӛйлесең қанжар шығар қынынан‖ – дегенi 

бойынша, бұл мiнез арқасында бiраз адам дос болса, осы мiнез бiраз 
достан, тумаластан айырды. Қайсысы дұрыс, менiң де ақылым жетпей 
жүр. 
 
 
72. БОЛАР БАЛА, БОЛАР ҚҦЛЫН 
 

– Ата, мен ойыма келген сӛздi ӛзiмдi тежемей айта саламын да, 
ылғи сӛз естiп қаламын, кейде апайды да ренжiтiп аламын. 

– Қайдан бiлейiн, құлыным. Қазақта мақал бар едi. ―Болар бала 
бесiгiнде бұлқынар, болар құлын желiсiнде жұлқынар‖ – мүмкiн сен де 
солардың бiрi боларсың. Тек қана орнын тауып, алды-артын аңдап 
сӛйлегейсiң. ―Аңдамай сӛйлеген ауырмай ӛледi‖ – дептi ғой бiлетiндер. 
 
73. САҚТЫҚ 
 

Адам баласына сақтық қажет, әсiресе, сәл нәрседен ұлғайып 
кететiн үш қауіптен аса сақтанған дұрыс: от, ӛлiм, дау. 
 
74. ТОЙЫМСЫЗДЫҚ 
 

Бабаларымыз сегiз тойымсызды таңдап алыпты:  ―бас – ақылға, 
кӛңiл – ойға, ер – еңбекке, әйел – сезiмге, от – ойынға, жер – адамға, 
кӛз – кӛруге, тiл – сӛзге‖. 
 
75. ЖЕТI АТА – ЖЕТI ЖҦРТ 
 

Әр адамның ӛмiрге келуiне, ӛсiп, тәрбие алуына, үйленiп артына 
ұрпақ қалдырар межеге жеткенге дейiн қамқорлық жасайтын жетi 
жұрты бар. Сондықтан да бабаларымыз: ―Жетi атасын бiлген, жетi 
жұртының қамын жейдi‖ – деп мақалдаған. 
 Алғашқы жұрт – ата жұрт, ӛз жұрты. Тектi жiгiт ата жұртын тек 
қана жетi атасына дейiн  емес, Адам атасына дейiн тарата алар болар. 
 Екiншiсi – нағашы жұрт. Бұл жұртты түсiндiрiп жатудың қажетi 
болмас. Дегенмен бабаларымыз: ―Жiгiт жақсылығы нағашыдан, ат 
жақсылығы –  атасынан‖ деген. Нағашы жұртты әлi ӛмiрге келмеген 
ұрпағына ата жұрты таңдаған. 
 Үшiншi ата – Кiндiк ата. Екi жас жұптасқан соң ӛмiрге сәби келген. 
Сәбидi алғаш қолына алған әйел – кiндiк шеше, сол әйел арқылы бiр 
тайпа ел жаңа туған елге кiндiк жұрт болып саналады. 
 Тӛртiншi жұрт – Сүндет Ата. 
 Бесiншi  ата –   Пiр ата. Жетiлiп келе жатқан жас ӛспiрiмге бiлiм 
қажет, ұстаздар iшiнен шәкiртке аса ұнағаны Пiр ата аталмақ. 

 Алтыншы ата –  Ӛкiл ата. Елiмiз елде жарлы-жақыбай, жетiм-
жесiр аз болсын деп, ондайларды қамқорлыққа алатын болған. Содан 
барып ӛкiл бала, ӛкiл Ата пайда болған. 
 Жетiншiсi – Қайын ата, қайын жұрт. Мiне осылайша әлi ӛмiрге 
келемеген болашақ адам жетi Ата, жетi Жұрт арқасында ӛзi болашақ 
кiсiнi ӛмiрге келтiруге дайын болды. 
 Жетi атасын білгеннің арқасында сол аталардың арғы жағында 
тұрған жетi жұртты жақын тұтатын болған. 
 
76. ҚАСИЕТТI САНДАР 
 

Аллатағала кейбiр сандарға ерекше қасиет берген. Сол 
сандарды орынды пайдаланып, iс iстеген кiсiлердiң ойдағысы 
орындалып отырған. 
 
77. ҚАСИЕТТI БIР САНЫ 
 

Бiр саны аса қасиеттi. Ол –  барлық санның, барлық нәрсенiң 
басы. Алла – жалғыз. Жалғыздық тек қана Аллатағалаға жарасқан. 
 
78. ҚАСИЕТТI  ҤШ  САНЫ 
 

Қазақ халқы үш санын аса қадiрлеген. Бүкiл ұрпағын да, (үш жүз) 
бүкiл әлемдi де үшке бӛлген. (Аспан, Жер, Жер асты). 
 
79. ҤШ  ЖҤЗ 
 

Ұлы Жүз – Жалайыр, Үйсiн, Сiргелi, Қаңлы, Шанышқылы. 
Орта Жүз – Арғын, Қыпшақ, Найман, Қонырат, Уақ, Керей. 
Кiшi Жүз – Үш Алшын, Алты ата Әлiм, Жетi ата Жетiру, он екi ата 

Байұлы. 
 
80. ҤШ  ҚУАТ 
 

Адамға аса қуат беретiн үш нәрсе бар – ақыл, жүрек және тiл. 
 
81. ҤШ  ҒАЙЫП 
 

Кiсiге, кiсi ошағында кездейсоқ кездесетiн үш нәрсе бар. Үш 
ғайып – ажал, қонақ, несiбе. 

82. ҤШ  АРСЫЗ 
 

Кез келген кiсiнi амалсыз ұятқа қалдырар үш нәрсе бар. Үш 
арсыз, ол: үйқы, тамақ, күлкi. 
 
83. ҤШ  ДАУСЫЗ 
 

Қанша тырысқанымен ӛзгерте  алмас үш нәрсе бар. Олар: мiнез 
даусыз, кәрiлiк даусыз, ажал даусыз. 
 
84. ҤШ   ҚАДIРСIЗ 
 
 Адам баласына соншалық жақын, бiрақ олардың ӛздерi қадiрiн 
бiлмейтiн үш нәрсенi бабаларымыз былайша таңдапты:  Жастық шақ, 
денсаулық, жақсы әйел. 
 
85. ҤШ   ЖАМАНДЫҚ 
 
 Нақақтан қан тӛгу, орынсыз зорлық iстеу, ата жұртын бұзу (үй, 
зират, құдық). 
 
86. ҤШ   ЖАҚЫН 
 
 Бабаларымыз жанын қия жақын тұтқан үш нәрсенi тӛмендегiдей 
етiп таңдапты: 
 Жан, мал, жар. 
 Әрине, бұл жерде жан – елi, мал – жерi, жар – болашақ үрiм-
бұтағы деп те үлкен мағына беруге болар. 
 
87. ҤШ  КӚЗ 

Үш кӛз деген сӛз бұл арада үш бастау деген мағынада алынған. 
 Су анасы – бұлақ, жол анасы – тұяқ, сӛз анасы – құлақ. 
 Ойлап қараңдаршы, бабаларымыз осы үш ауыз сӛзбен ӛздерiнiң 
қаншалықты ғұлама екенiн танытып-ақ тұрған жоқ па … 
 
88. ҤШ  ТОҚТАМ 
 
 Ақыл – арқан, ой - ӛрiс, адам  - қазық. 
 Бұндай дана ойды түсiндiру де оңай емес. Адам тiрлiк қазығы, ал 
ӛрiстегi ой қаншама ұшқыр, қаншама шексiз болғанымен ақыл арқылы 
шектелiп, адам қазықтан алысқа кетпеуi қажет. 

89. ҚАСИЕТТI  ЖЕТI  САНЫ 
 
 Бабаларымыз үш саны сияқты жетi санын да аса қасиет тұтқан. 
Сол сияқты үш пен жетi бiрiгiп пайда болар сандар да аса қасиеттi. 
 3+7=10 10+3=13 10+7=17 
 3х7=21 21х3=63 3х10=30  тағысын тағылар. 
 
 
90. ЖЕТI  ҚАТ  КӚК 
 

Жетi қат кӛк деп шығыс астрономдары жетi жұлдызды атаған.  
1. Ай; 2. Меркурий; 3. Шолпан; 4. Күн; 5. Қызыл жұлдыз;  
6. Юпитер-Мүштәри; 7. Сатурн. 

 Қазiргi әдеби түсiнiкте ―Жетi қат кӛк‖ деп аспанды, космосты да 
атай бередi. 
 
91. ЖЕТI ҒАЛАМ 
 
 Бiздiң ата-бабаларымыз жетi ғаламға дүниенiң тӛрт бұрышын 
(оңтүстiк, солтүстiк, шығыс, батыс) және аспан (жоғарғы ғалам, жер 
(орта ғалам), тӛменгi (жер асты) ғалам жатқызады. 
 
92. ЖЕТI  ҚАЗЫНА 
 

Аллатағала Адамды жаратып, оның тiршiлiгiне жетi қазына 
берген дейдi. Олар: Аспан мен Жер, Жел мен Бұлт, Күн мен Ай және 
бiлiм. Алдыңғы алтауы қарын, тән қамын ӛтесе соңғысы (кейде бiлiм 
емес құран деп айтылады) адамның жан немесе рухани қажеттiгiн 
қамтамасыз етедi. 
 
93. ЖЕТI  ЖҦТ 
 
Құрғақшылық (егiн шықпауы, шӛп ӛспеуi). 
Жұт (мал қырылуы). 
Ӛрт. 
Оба. 
Соғыс. 
Топансу. 
Зiлзала (жер сiлкiнуi). 
 
94. ЖЕТI ЖОҚ 
 
Жерде ӛлшеуiш жоқ. 
Таста тамыр жоқ. 

Тасбақада талақ жоқ. 
Аспанда тiреу жоқ. 
Аллада бауыр жоқ. 
Жылқыда ӛт жоқ. 
Аққуда сүт жоқ. 
 
95. ЖЕТI  ЖЕТIМ 
 
Киюсiз қалған тон жетiм. 
Иесiз қалған жер жетiм. 
Тындаусыз қалған сӛз жетiм. 
Басшысы жоқ ел жетiм. 
Аққу-қазсыз кӛл жетiм. 
Елiнен айрылған ер жетiм. 
Заманы ӛтiп, қадiрi кеткен, құрдасы ӛлiп, қарiлiк жеткен – бәрiнен де 
сол жетім. 
 
96. ЖЕТI ШӘРIП (ӘУЛИЕ) 
 
Мекке шәрiп 
Мәдина шәрiп 
Бұхан шәрiп 
Шам шәрiп 
Қатым шәрiп 
Құддыс (Мысыр) шәрiп 
Кәлләм (құран) шәрiп 
 
97. ЖЕТI  ЖАРҒЫ 
Әз Тәуке заманында қазақтардың бұрыннан қалыптасып қалған ескi 
заңдарын бiр жүйеге келтiрiп, қазақ халқы ―Жетi жарғыны‖ қабылдаған. 
Қылмыстыларға тӛменде айтылғандай жаза қолданған. 
Мемлекетiне қарсы кӛтерiлiс - ӛлiм. 
Түркi тұқымдас елдерге опасыздық - ӛлiм. 
Жазықсыз кiсi ӛлтiргенге - ӛлiм. 
Зинақорлық, неке бұзушылық – тыйым. 
Қорадан, не ӛрiстегi ӛрелi атты ұрлау - ӛлiм. 
Тӛбелесте мертiктiру – құн. 
Ұрлық – он есе айып. 
 
98. ЖЕТI  ЖҦМАҚ 
 

Ақирет заманынан кейiн адам пендесi тiрлiктегi iсi, мiнезi, сӛзi 
және басқа адамгершiлiк қасиеттерiне байланысты не пейiшке, не 
тамұққа орналастырылады – мыс. Пенделер үшiн жаратылған пейiштiң 

де, тамұқтың да саны жетеу дейдi. Ал Аллатағаланың ӛзi орналасқан 
жұмақ – сегізінші жұмақ. Аллатағала ӛз қасына пайғамбарларын алады 
екен.  
 
99. ЖЕТI  МҤШЕ 
 

Аталарымыз жетi ғаламға ұқсатқан ба, адамды әлемдiк система 
моделiесебiне жаратқан ба – Жетi мүше: Бас, кеуде, бӛксе – үш мүше, 
аяқ – қолың – тӛрт мүше. 
 
100. ЖЕТIЛЕР мен ҤШТЕР 
 
Ұл баланың жетiге келгендегi сүндет тойы. 
Марқұмның жетiсiн беру. 
Жетi нан садақа. 
Аптаның  жетi күнi. 
 
Ата-бабамыз үшке дейiн үмiтiн үзбеген, ондай үмiттен жауын да 
айырмаған. 
Ер кезегi үш рет. 
Қапысына үш кезек. 
Үш қайнаса сорпасы қосылмайды. 
Үш рет үшкiртiп алу. 
Үш рет биссiмiлла айту. 
Үш рет кәлима қайтару. 
―Талақ‖ деп үш рет қайталаса неке бұзылған. 
Үш жерiнен буынып… 
 
101. ҚАСИЕТТI  ТӚРТТЕР, БЕСТЕР, ТОҒЫЗДАР 
 

– Ата, Сiз ылғи үш пен жетi қасиеттi сан деп отырасыз. Тағы да 
қандай сандарға қасиет қонған. 

– Менiң Нұриламның да ақылы толып қалған екен ғой, мағыналы 
сұрақтар қойып, бiлуге құмарта бастапты. Кейбiр пәленше күн сәттi 
дейтiндерге менiң әкем Назарбек Сәрсенұлы: ―Құдайдың күнiнiң бәрi 
сәттi‖ – дейтiн. Санның бәрi қасиеттi болар, дегенмен тӛрт, бес, тоғыз 
сандарына да кӛңiл бӛле кетуге болар. 

– Дүниенiң тӛрт бұрышы – батыс, шығыс, оңтүстiк, солтүстiк. 
– Тӛрт кiтап, Таурат – Мұса кiтабы. Зәбур – Дәуiт кiтабы. Iнжiл – 

Иса кiтабы. Құран – Мұхамбет кiтабы. 
Тӛрт қылыш – Хамхам, Сәмсәм, Зұлқожа, Зұлпықар. 
Бес қару – садақ, мылтық, найза, қылыш, қалқан. 
Мұсылманның бес парызы: 1. Құдайдың бiрлiгi, құранның шындығы, 
Мұхамбет пайғамбардың жердегi құдай ӛкiлi екендiгiне сену. 

2. Бес уақыт намаз оқу.  
3. Рамазан айында ораза ұстау.  
4. Дүние-малыңнан зекет беру.  
5. Мүмкiншiлiгiң болса қажылыққа сапарға шығу. 

– Тоғызқұмалақ. 
– Тоғыз жолдың торабы 
– Тоқсан ауыз сӛздiң тобықтай түйiнi 
– Тоғыз қабат торқа. 

 
102. ҚАЛАЙ БАҚЫТТЫ БОЛУҒА  БОЛАДЫ? 
 

– Ата, адамдарға қалай бақытты болуға  болады? 
– Күнделiктi кiшiгiрiм қуаныш болып жататын нәрсе ғой. Ал үлкен 

мағынада бақытты болу үшiн адамға екi нәрсе керек: 
Бiрiншi -–  туған жер. Бiзде хандарға тiккен асыл шапандай қанша 

қарасаң да кӛк тоймас кен даламыз бар. Ол – туған жер. 
Екiншiсi – ана тiл. Бiздiң қанша естiсең де құлағыңның құрышын 

қанбас сиқырлы күйде сазды да, мағыналы тiлiмiз бар. Ол – Ана 
тiлiмiз. 

Осы екеуiне шын ғашық болған адам, егер Отаны бостандықта 
болса бақытсыз болуы мүмкiн емес. Бiз бәрiмiз де бақыттымыз. Оған 
тағы бiр себеп бiздiң Қазақстанда туған, бiздiң ен далада сайрандап, 
ана тiлiмiзде сӛйлеген барлық адамдардың ерекше кең пейiлдi, 
айрықша жылы мейiрлi болатыны дәлелденген ақиқат. Осындай 
жерде, осындай елде туғаным үшiн де мен ӛзiмдi бақытты сезiнемiн. 
Тәубе, тәубе!!! 
 
103. ШҤКIРШIЛIК 
 

– Ата! Жаңа ғана шүкiр, шүкiр, шүкiр деп  үш рет қайталадыңыз. 
О не деген сӛз? 

– Шүкiр деген сӛз – ол адамның ӛз тағдырына ризашылық 
сезiмiнiң сӛз түрiндегi бейнесi. 

– Сонда Сiз ӛз тағдырыңызға ризасыз ба? 
– Әрине, ризамын! Мен ӛте еңбекқор адаммын. Сол үшiн де 

тәубе етемiн. Маған Аллатағала азды-кӛптi ӛнер берiптi – Шүкiр! 
 Мен қазақ даласын жанымдай сүйемiн, елiм, жерiм үшiн кез-
келген уақытта жан қиюға даярмын – Шүкiр! 
 Мен ана тiлiмде сӛйлеп, ана тiлiмде ойлаймын – Шүкiр! 
 Мен барлық адамдарды жақсы кӛре аламын – Шүкiр! 

Мен егемен елдiң перзентiмiн – Шүкiр! 
Мен ұрпағымыздың ертеңiнесенемін, Отанымыздың болашағына 

сенемiн – Шүкiр, Шүкiр! 

Мен қазақ болып ӛмiрге келiппiн, соны мақтан тұтамын. Шүкiр, 
Шүкiр! 

Мҥңгҥрт пен мәңгҥрт (әңгіме) 
 
 ...Бұл бір ерекше әңгіме... 
 ...Кӛркем шығарма деуге де ауыз бармай отыр... 
 ...Бар уақиға кӛзге кӛрінген, құлаққа естілген, түс болып 
елестеген күйінде баяндалмақ... 
 
 ...Мен, демалысқа шыққан, уақытын ӛзі пайдаланатын, қалада 
тұратын кӛп зейнеткерлердің бірімін. Бірақ үлкендікті толық мойындай 
қоймаған қартпын. Әлі де болса әлемде болып жатқан уақиғаларға 
елең ете қалатын, әсем кӛріністерге сезім шығындай алатын кісімін. 
Осыларға қосымша мен табиғатты қызықтаудан, ұлы жаратылыс 
құдіретіне табынудан жалықпайтын адаммын. Содан болар, күн жаңа 
шығып келе жатқан кезде теңіз жағасында қыдыруды әдетке 
айналдырып алған әдетім бар...  

...«Ерте тұрған жігіттің ырысы артық» дегендей, сол мезгіл 
аспанның да, жер бетінің де нағыз нұрлы, нағыз әсем шағы. Сезімді 
адамға сол сәтте табиғаттың сыйға тартар әсері мол. Аспан алашұбар 
бұлтты болса тіпті жолым болғаны.  

Па, шіркін, талай әдемі суреттер кӛз алдымнан ӛтті ғой! Жаңа 
рауандап келе жатқан күн сәулесі әуелі бұлтқа түсер еді. Сол кезде 
бұлттардың әр қабаты сан түрлі түске боялады да, кӛре алатын кӛзі 
барларды, ояна алатын сезімі барларды бір ерекше рахат сезімге  
бӛлей бастар еді. Бұлттар бірде айдаһардай иреңдеп асығып бара 
жатса, ендігі сәтте арыстандай азуын кӛрсетіп бір орында тұрып 
қалады. Енді бірде шудасы желкілдеген қара бураға айналса, келесі 
сәтте арындаған арғымақ боп бауырын жаза, ұшып бара жатады... 

Тек қана сол суреттердің тез алмасатыны қандай ӛкініш 
десеңізші. Бірақ сол аз уақыт ішінде біраз басыңды шайқатып, біраз 
таңдайыңды қақтырып та үлгереді...  

...Бұлтттарды не түрлі құбыжықтарға айналдырар сәулесімен 
біршама еліктетіп алғаннан соң, жылтырап Күн жарықтықтың ӛзі де 
кӛріне бастайды. Құдды, кӛкжиектен тура саған қарай ағып келе 
жатқан сұйық алтын қарғыны ма дерсің. Бірақ құдіреттің аты – құдірет. 
Ұзақ қаратпайды. 

Сен сол сәттен бастап теңізге назар аудар. Енді күн сәулесімн 
құбылуға теңіз толқындарының кезегі келеді. Толқындар бұлттардан 
да тез құбылғыш. Сан түске боялып, әр толқын күн сәулесін ӛзінше 
түсінетіндей, ӛзінше қабылдайтындай бір-біріне ұқсамайтын түр тауып 
алып, адам жанын шаттыққа бӛлейді, сезімін ләззәт сәулесіне 
шомылдырады... Теңіздің беті баланың алғашқы салған суретіндей 
түсініксіз ӛрнектер мен түстер. Жыбыр-жыбыр... Сан құбылған түстер 

мен ӛрнектер картасы... Балалардың күнге қаратқанда сан түске 
бӛленетін ойыншығындай... 

...Мен бүгін де ӛз әдетімнен айныған жоқ едім. Бірақ сәл ертелеу 
ме, әлде тұман әсері ме, аяқ жолыңды анық аңғара алмайтын шамада 
шығыппын. Тұманның арғы жағында қалың бұлт та бар болар,  әйтеуір 
әлі қараңғылау екен.    

Теңіз дыбысы естіліп жатыр. Ұсақ толқынның құмды жағадағы 
шылпылы,  ірі толқынның жартасқа соққан күрсілі ӛзгермейтін 
құбылыс.  

Бүгін жел жоқ, теңізде тыныштық. Бірақ толқын атты ғажап 
құбылыс желдің бар жоғына қарамай, ӛз тіршілігін жалғастырып 
жатады.  

Ұсақ толқындардың «мен теңіздің ерке ұлымын», «мен міне аман-
есен жағама жеттім» деп сүйінші сұрап жататын қуанышты шылпылын 
естіген кезде жаның жай табады.  

Әрегіректе, бір шақырымдай жердегі жартасқа соғылып, торыға 
күрсінер толқындар да теңіз тіршілігінен хабар беруде. О дыбыс ойын 
баласының шуылы емес, ол ұлы тіршілік дыбысы.  

Ол – теңіздің жүрек соғысы, алған демі... Қасіреті мен қуанышы... 
Ойы мен ӛкініші... 

...Мені осы ойлардан оятып жібергісі келді ме, әлде қапыңды 
таптым деп қуана ма, бір ерке толқын аяғыма аялай сүйкене,  шаттана 
шылп ете қалғаны. Таңғы салқында аяқты сулап алғанмен үйге барып 
киім ауыстыруға еріндім. Кептірініп алмақ болып теңіздің күрсіне 
ыңқылдап жатқан жақтағы үйреншікті тас орындығыма беттедім. Ол 
тас үстінде ӛзім әкеліп тӛсеген ешкі терісі жататын. «Е, әнеки!» деп 
кӛңілдене жақындап келемін.  

Кенет тоқтай қалыппын. Тағы да, аяғымды суға малып алғандай 
шошына тоқтадым. Менің меншік тасымның үстінде жарбиып біреу 
отыр. Мені кӛрмеген секілді, қасына келгенше қозғалмады. Ал мен 
болсам шошып қалғандықтан болар, сәлем жоқ, сауқат жоқ:  

– Ау, кімсің? – деппін. Ол маған сәл бұрылып қарады да: 
– Мәңгүртпін! – деді. 
– Мәңгүрті несі?  
– Мәңгүрт! Немене естімеген сӛзің бе? Кәдімгі мәңгүрт тағы! 
– Әкеңнің қойған аты ма?  
– Жоқ! Мен балықшы едім. Қылжақпас балықшыларға теңіз 

үстінде ермек керек, мен дегенде бір жыны бар. Солардың таңып 
жүргені ғой. 

– Содан басқа сӛз таппағаны ма? 
– Жоқ, олар тапқыш. Олар мені бұрын олай атамайтын. Маған 

бұл атақ мен «Мүңгүрт» деген балық етін жей бастағаннан бері 
таңылды.  Балықшылар солай атай бастап еді, Құдайдың құдіреті, сол 
атақ маған желімдей жабысты да қалды. Осы күні кейбір келіндерім 

сыртымнан «Мәңгүрт қайнаға» дейтін кӛрінеді. Қанша тырыссам да 
құтыла алмадым. Енді ӛзім де үйреніп кетіппін, тіпті байқамай 
«Мәңгүртпін» дейтінді шығарыппын. 

– Қызық екен. 
– Солай. Бұл қызық уақиға. Ал енді ӛзің кім боласың? 
– Мен ау салған атақты балықшы болмағанмен, қармақ салып 

балық ұстауға құмарлардың бірі едім. Содан зайыбым мені 
«Балықшы» деп атап кетті. Сен де солай атай беруіңе болады... 
 

...Сәл үнсіздік орнап қалды...  

...«Мүңгүрт» балық етін жей бастағаннан бері...  

...Қызық уақиға дейді. Бір нәрсе есіне түсіп отыр. Шынымен қызық 
уақиға ма екен?.. 

...Осы сәтте мүңгірт балыққа  қатысты бір уақиға маған да елес 
беріп ӛтті...  

...Бала кезіміз. Күні бойы теңізден балық аулаймыз. Ұстаған 
балықтарымызды шелектегі суға тастай береміз. Бір жолы әкем кілең 
уақ балықтар арасында жүзіп жүрген екі-үш мүңгірт балықты теңізге 
лақтырып жіберіп, бұл балықты ӛлтіруге де болмайды, жеуге де 
болмайды, бұл балық қасиетті балық деген болатын. Кейін үйіміз теңіз 
жағасынан алыстап кетті де мүңгірт балық естен шығып та үлгеріпті...  

Мүңгүрт балықты жеуге болмайды деп естіп едім,  оны неге 
жемейді?  

Балықшылар мүңгүрт балықты «арам балық» деп те атай береді. 
Арамы несі? Мына шексіз кӛк теңізде, мына шалқыған шалқарда жүріп 
те арам болатын нәрсе бола ма?  

Болатын болғаны ғой. Олар бір түрі келіссіздеу, ӛңсіз балықтар. 
Құдды, орыс қатындар жетектеп жүретін, бет-ауызы ыржиып кеткен ит 
секілді. Ұлы Жаратушы солай жаратқан. Теңіздегі барлық лас нәрсені 
сол балықтар ас етеді екен. Тіпті балықтардың нәжісін де сол 
балықтар қорек ететін кӛрінеді. Былайша айтқанда теңізді тазартып 
тұру үшін Ұлы Құдіреттің жаратқан тіршілік иесі.  

– Соны біле тұра сіз неге жейсіз? 
– Бұрын мен де жемейтінмін. Менің мүңгүрт балықты жеп кетуіме 

Хрущевтің кесірі тиді.  
– Кәдімгі Никита Сергеевичтің бе? Қалайша!? Сонда Сіз, Сіз 

Хрущевпен таныс болдыңыз ба? 
Бірнеше сұрақты бірден қойып, жауап алғанша асығып отырмын. 
 – Дәлірек айтқанда ол емес оның күйеу баласы болатын... Атын 

ұмытып атасының атын айтып отырғаным ғой. 
  – Аджубей ме?  

– Сол болса керек.  
– Сіз онымен де таныссыз ба? 
– Таныспын деуге де тұрмайды. Бір күнге жуық бірге болып едім. 

– Қызық екен! Москвада кездестіңіз бе, әлде Киевте кездестіңіз 
бе?  

– Жоқ. Сол жігіт бір жылы, атасы СССР-ды басқарып тұрған 
кезде,  біздің Ақтауға келіп кеткен болатын. Мен сол уақытта бір 
банкте шофыр, қазір  жүргізуші деп атайтын болып жүр ғой, жүргізуші  
болып істеп жүр едім. 

– Ал... Сосын... 
...Ол ойланып кеткендей еді. Есіне түсіріп отыр ма, әлде қай 

тұсынан бастағаным дұрыс деп ойлана ма, әйтеуір біраз отырыңқырап 
қалды да, әңгімесін қайта жалғастырып әкетті.  

Бұрын да кӛп айтқан, ӛзіне ұнайтын уақиға болса керек,  менімен 
ісі болмай, ойлана отырып, ӛзімен-ӛзі қалғандай кейіпте сӛйлеп кетті...   

...Бір кезде ӛзіне қалай «Мәңгүрт» атағы тағылғаны туралы 
естелік әңгімесін баяндап отыр... 
 

...Москвадан атақты қонақ келеді деп, теңіз жағасына үш киіз үй 
тіктірді.  Нағыз қазақ ауылы болды да қалды. Қазіргі он бесінші шағын 
аудан жобасы. Сол қонақты қарсы алып, құрмет кӛрсету біздің банкке, 
мен жүргізуші болып істейтін, банкке тапсырылыпты. Мен сол жаңа 
тігілген ауылдың қарауылы да, қызметшісі секілді болып үш күн 
жаттым. Үш күн бойы теңіз жағасында ӛзім қосшы, ӛзім қожа дегендей. 
 «Бұндайлар балық аулауға құмар келеді. Балық аулаймын десе 
қасында боларсың» дегесін үйімдегі барлық балық аулайтын 
құралдарымды әкеліп қойдым.   

Бастықтар қапылып жүр. Әуелі әдемі киіз үй іздеді. Үлкен 
басшылар үш үй тігіңдер депті. Тәуір үй тігетіндерге бұйым салдық. 
Үйлер де табылды. Ол уақытта үйді жалға тікпейтін. «Бәленшенің үйі 
түгенше келгенде тігіліп еді» деген атаққа риза болатын.  

Үйлерді жабылып жүріп тігіп те алдық. Банкімізде қыз-келіншектің 
шеті жоқ. Бірақ үй тіге білетіндері аз екен.  Үй тігіліп болғасын, құрметті 
қонаққа қазақы ақ қой іздеп, оны азар таптық.  

Маңғыстаудың атақты құнан қойлары құрып кетуге айналғанын 
сол жолы, сол орыстың арқасында түсіндім.  Қайда барсаңда құйрығы 
салпылдаған кілең қаракӛл. Кӛз үйреніп кеткенсін оны да мал деп 
бақтық қой, әйтпесе түрі де, мінезі де ӛзгеше жануар болатын. Тапқан 
қойымыз құйрығы дирмендей әдемі мал екен. Жарықтықты ӛлімге 
қимай біраз отырдым. Ақыры білетінімді айтып, құбылаға қаратып 
бауыздап, ішек-қарнын әйелдерге тапсырып, бір шыбықпен ішін бүріп 
алып, асықпай үйітуге кірістім. Тап-таза боп әдемі үйітіліп еді. Бас 
терісі тұтас аппақ екен, бір қылтан қалдырмадым, бір жерін 
күйдірмедім. Қандай мәртебелі қонақ болса да ұялмай ұсынатындай 
бас болып шығып еді.  

«Қонағымыз келе жатыр, қазанға ас сала берсін» деген хабар 
жеткеннен соң тайқазанға қой етін түгел салып асып қойдық.  



 

247 

 

Бір кезде шаңын шұбалта шұбырған машиналар легі кӛрінді. Рет-
ретімен тоқтап жатыр. Олардан түскен айғыр топ адамдар ілгері 
қозғалды. Біздер ортадағы киіз үй маңында бір топ адам болып күтіп 
тұрмыз. Үй иелерінің ішінде қазақша киінгендері де бар болатын. 
Үшінші күнге созылған қарбалас қимылдар мен нұсқаулар біздерді 
біршама тәртіпке келтіріп те тастаған болатын. Бірақ бәрі бос еңбек 
болыпты. Біздің қапылысымыз кәдімгі «дәм болсын» болып шықты. 
«Қай жағынан шығып қаламыз» деп уайымдай күткен қонағымыздың 
киіз үйлерде де, бізде де шаруасы болмады, бірден теңіз жағасына 
тартты. Біздің ортамыздағы жасамыс әйел, бір киіз үйдің егесі: 
«Аталарымыздың орыспысың дейтіні осы екен-ау, арнайы ӛзіне 
тігілген үйге әуелі бас сұқпас болар ма?» – деп, ренішін білдірді. Оның 
ӛкініш сӛзі біздерге де ауыса бастағандай. Бәрімізді кӛңілсіздік сезімі 
билеп алғандай болып еді. 
  Бірақ әлгі орыс теңізді кӛріп кәдімгідей кӛңілденіп қалды. Мен де 
маңайында жүрмін. Бастықтар маған «дұрыс киініп келерсің» деп 
тапсырған. «Жұрт мені қонақ орыстың қасында жүрген ауыл 
атқамінерлерінің біреуі деп ойлайтын болар» деп ӛзімді-ӛзім 
масаттандырып қоямын. Жағада олар біраз жүрді. Не айтқандары 
есімде де қалмапты. Тек қана әлгі қонақтың «Қандай таза теңіз! Теңіз 
қандай таза еді!» деп қайта-қайта мақтағаны, таңданғаны есімде 
қалыпты.  

Мен сонда болсам әлгі орыстың аңқаулығына таң қалған едім...  
...Теңіз таза болмағанда қайтеді...  
...Алла тағала таза болсын деп шетсіз, шексіз етіп жаратып, 

шалқарын шалқытып қойса?... 
... «Қасиеті атады, теңізге түкірме» деп ақсақалдар ақыл айтып 

жатса... 
...Ұлы Жаратушы нәжістен тазартып тұр деп мүңгүрт балығын 

жаратса... Теңіз таза болмағанда қайтеді... 
...Қонақ басқаны жүре тыңдап, кӛбіне ӛзі сӛйлейтін кісі екен. Кӛп 

сӛйледі... 
...Бір уақытта мына ұлы теңіздің жағасында ӛтіп жатқан, Москва 

мен Маңғыстау жайсаңдарының кездесуіне менің де қажетім болып 
қалыпты. Кейін ойланып қарасам сол күні құрметті қонағымызға менен 
басқа ешкімнің де, ешнәрсенің де қажеті болмаған секілді... 

...Қонақ сӛйлей-сӛйлей жалыққан кезде «бұ теңізде балық бар 
ма?» деп сұрапты. Сұрауы мұң екен біздің бастық мені шақырып алды. 
Орысша мектеп бітірген едім. Саулап тұрмын. Орысшаны әлгі орыстың 
ӛзінен артық сӛйлейтін секілдімін. Теңіздің, теңіздегі балықтардың 
жағдайын баяндап бердім. Қажет болып қалса деп балық аулау 
құралдарын дайындап қойғанымызды да естіртіп жатырмын. 

Ара-арасында кӛз қиығымды бастығыма салып қойып, Каспий 
теңізінің қызыл балықтары туралы, патша заманында оларды Мәсеу 

мен Петербургке қалай жеткізіп тұрғаны туралы әңгімелеп тұрмын. 
Басын изеп, бастық маған риза екенін байқатып қояды. Мен 
бастығымның пайдасына асқаныма едәуір арқаланып, кӛңілдене 
сӛйлеп тұрмын... 

...Бір кезде әңгіме де аяқталды. Әлгі орысты біз қабылдап 
жатырған секілді емеспіз, ол бізді, тіпті Маңғыстау ӛлкесін ӛзі 
қабылдап тұрғандай еді.  

Ақыры қабылдау уақыты аяқталғандай болды. Ол біздің 
атқамінерлеріміздің бәрін таратып жіберіп, қасында мені ғана 
қалдырды. Менің балық ұстайтын құралдарымды бір қарап шығып іске 
кірісті. 

Балық аулаудың жӛнін білетін болып шықты. Ет піскенше біраз 
мүңгірт балық ұстап та үлгерді. Қуанышында шек жоқ. Әр Мүңгүртті 
теңізден суырып алған сайын масаттана риза болып, шаттана 
қуанады.  

Мен ішімнен: «Біздің балықшылардың бір қайық толтырып бекіре 
шығарып жатқан сәтін кӛрсе, мынаның жаны шығып кетуі мүмкін-ау» 
деп ойлап қоямын. Түс мезгілінде ағаш үйдің маңында топталып 
жүрген бастықтар бізді етке шақырды. Қонақ ұстап отырған қармағын 
қимады ма, қайта-қайта қармаққа ілініп жатқан балық қызығынан айыға 
алмады ма, шақырғанға бармай отыра берді. Жалғыз ауыз тіл қатты. 

– Ӛздерің тамақтана беріңіздер...  
 
...Ол ауық-ауық шелегіне қарап қояды. Санап отырған секілді боп 

кӛрінеді маған. Санын онға жеткізгісі келе ме? Мен де санамақ 
боламын. Бірақ олар араласып кетіп санатпайды. Он шақты Мүңгірт 
шелектегі су ішінде жүзіп жүр.  

Түскі тамақтың мезгілін әуелі қарынның сездіретін әдеті бар емес 
пе. Балық аулау қанша қызықты болғанмен, «жұтқын тамақ» бұйрығы 
одан ӛктемірек қой, қашанда. Бір кезде ол балық қуыратын таба 
сұрады.  

Қонақ қабылдауға дайындық кезінде бәрін ойлапты, бәрін 
ұйымдастырыпты. Бірақ Мүңгүрт қуыратын табаны ойламапты. Таба 
қыздыратын газ мәселесін шешпепті. Таба жоқ екенін естіген ол қонақ 
үйге барып ӛзі ұстаған балығын қуырып жемек болды.  Біздің 
бастықтардың ӛтінішіне қолды бір сілтеді. Мені ала кетті. 

Балық қуырудың мәнісін біледі екен. «Ұн бар ма, тұз бар ма» деп 
қажет заттарын түгендеп алған болатын. Қатырып қуырды. Күйген 
майдың, қуырылған балық етінің иісі, қарынның сұрағына ӛз үлесін 
қосып жатыр.  

Солардың әсері де болған болар, әрі жемеуге орыстан да 
қаймығып мен де «Мүңгүрт» етіне тойып алдым.  Әуелі аздап сескеніп, 
«арам балықты қалай жеймін» деп тітіркенген де болатынмын, бірақ 
қырлы стаканды толтыра бір-екі тартып жіберген соң, «Мүңгірт» еті, 



 

249 

 

«арам балық еті» ата тамағындай үйреншікі болып кетті. Ӛңештен 
ойланбастан ӛте бастады. Содан бастап оны жей беретін болдым... 

...Осы жерден мен әңгімеге араластым. 
– Ол саған же деп те айтпапты, ӛзің жепсің. Сонда сенің алдыңда 

оның қандай жазығы бар деп ойлайсың? 
– Жазығы да жоқ болар, мен тек қана үйітілген ақ қойдың етінен  

ауыз тимей, оны құмар қылған Мүңгірттің дәмі қандай екен деп, әуелі 
дәм татып қарадым. Жұп-жұмсақ, тәп-тәтті балық екен.  

– Саған да обал болған екен. Ӛзің үйіткен ақ қойыңның адал 
етінен ауыз тие алмай, арам балықтың етіне тап болып... 

– Шошқа етін жегендей нәрсе ғой. Арамнан бір ауыз тисең, арғы 
жағы жалғасып кетеді екен. Арақ та сол, шошқа еті де солай.  

– Шыныменен солай ма екен? Сонда адам біраздан соң арамның 
арам екенін де ұмытатын болғаны ма? 

– Қайдан білейін? Бірақ осы кезде мен мүңгірт етін жемейтін 
болдым.  

– Арамсынасың ба? 
– Жоқ! Мүңгүрттерді шетінен май басып, еті дәмсізденіп кетті. 
– Семірсе дәмдірек болмай ма? 
– Жоқ, оның етінен мұнай исі шығатын болып жүр... 
– Ол қалай? 
– Бұ күнде олар, Мүңгірттер, теңізді ластап жатырған қоқыстар 

ішінде ең қауіптісі мұнай екенін сезетін секілді. Содан барып әуелі 
соларды құртпақ болып жанталасады-ау деп ойлаймын.  

– Сезеді деймісің? Ғажап-ай! 
– Құдай біледі, сезеді. Алла тағала оларды теңізді тазарту үшін 

жаратқан ғой. Содан барып олардың ӛз міндетін атқартатын түйсігі 
әуелі теңізге тамған мұнай қалдықтарын залалсыздандыруға 
жұмсайтын болар.  

– Ғажап екен...  
– Солай шырағым... 
– Бірақ мен ол балықты «Мүңгірт», Сізді «Мәңгүрт» атау орынсыз 

ба деген ойға қалып отырмын. 
– Оны ӛзің білесің. Маған тіпті осы атым ұнайды. Соңғы кезде 

мүңгүрт балықтарды ӛте жақсы кӛріп кеттім де, ӛз атымның соларға 
ұқсайтынын мақтаныш тұта бастадым. 

– Мүңгірттерді жақсы кӛріп кеттім дейсіз бе? Демек теңіз тағдыры 
сізді ойландыратын болғаны ғой? 

– Солай болар. 
– Түн ортасында бұ жерде неғып отырсыз? 
– Теңіздің күрсінгенін тыңдаймын... Маған теңіз түнімен жылап 

шығатындай боп кӛрінеді... Кӛмектескім келеді. Жұбатқым келеді... 
Бірақ алып теңізге асықтай балықшының не пайдасы тимек?.. 

...Маған бұрын да теңіз тереңінен күрсіне шығар дыбысы ғажап 
әсер ететін. Ол бір ұлы ойдан туар,  шешуін ақыры адам пенделері 
ойлап табар, содан барып бір  ғажап жаңалық ашар құбылыс секілді 
кӛрінетін.  

Мәңгүрт ақсақалдың Мүңгүрт балық туралы әңгімесін естігеннен 
кейін мен бұл құбылысқа басқаша мән бере бастағандаймын. Теңіз 
дыбысы бұрындар мен ойлағандай ойлы жанның ойдан туған күрсінісі 
емес, ол енді жетім баланың жылау алдындағы тұншығысы секілді 
әсер ететін болып алды... 

...Осы ой басымнан кетер емес. Қартайған шағымда аса ауыр жүк 
болып алды... 
 

...Сол дыбыс ішінен Мәңгүрт ағайдың даусын да ажыратып 
алатын болдым...  

...Сол дыбыс ішінде Мүңгүрт балықтың да жан айқайын сезіп 
отырғандай боламын... Мәңгүрт ағай секілді мен де шарасыздық күй 
кеше бастадым... 
 

...Енді күнде ерте тұрып ӛзімнің тас орындығымнан Мәңгүрт 
ағаны іздейтін болып алыппын.  

Кездестіре алмай жүрмін. Кездесе қалсам оған осы орындықта 
отырып қалғып кеткен сәтте кӛрген бір түсімді айтып бергім келеді. 
Аурып қалмады ма екен?..  

...Қайда жүрсе де аман болғай да, ағайын... 

...Сол түсімді енді сіздерге әңгімелеп бермекке бекіндім... 
 

...Ешкі терісін тӛсеген ӛзімнің тас орындығымның үстінде отырып 
қалғып кеткен екенмін деймін... 

...Ойыма Мәңгүрт ағаймен арада болған әңгіме түсіпті... 

...Мәңгүрт ағай теңізді мұнай майынан тазартамын деп Мүңгірт 
балықтар тез семіріп барады деп еді-ау! Сорлы балықтардың ден 
саулықтарына мұнай қалдықтарының зияны тимесе жарар еді...  

...Осы ойдың басқа келуі мұң екен, теңізді шолп еткізе шоршып 
шықты да, құйрық қанаттарын аяқ етіп, қақшаң-қақшаң, қаздаң-қаздаң 
ете бой жазып, бір Мүңгірт балықтың алдыма келіп тұра қалғаны. 
Адамша сӛйлейді... Тапсынып сӛйлейді... 

– Әй, Мәңгүрт! Амансың ба? –  дегені. 
– Менің атым Мәңгүрт емес, Балықшы. Мен Мәңгүрт емеспін. 
– Жоқ Мәңгүртсің! Біз үшін барлық адам Мәңгүрт! Сіздер де біздің 

әр қайсымызға ат тағып жатпайсыңдар ғой. Сіздер үшін біздердің 
бәріміз де Мүңгүртпіз. Сол секілді Сіздер де біздер үшін шеттеріңнен 
Мәңгүртсіңдер. 

– Қой олай деме! Мәңгүрт деген жаман сӛз. Мәңгүрт деп ошақ 
қамын  ойламайтын, туған жеріне деген сағынышы жоқ, анасын 
ардақтамайтын, ұрпағын қамқорламайтын  адамдарды айтады. 

– Міне дұрыс, онда адам біткеннің бәрі Мәңгүрт екені рас болып 
шықты. Біздер адамдардың әлгі ӛзің айтқандай қасиеттерін байқаған 
емеспіз.  Жер Ана, Теңіз Ана деп атайсыңдар. Басқаны былай 
қойғанда сол Жер Аналарыңа, Теңіз Аналарыңа не құрмет кӛрсетіп 
жатырсыңдар?..  
 

...Мүңгірт қызынып алған... 

...Ыржиған аузы да жып-жинақы болып кеткен. Жып-жып етеді. 
Кәдімгі трибунаға шығып сӛйлеп үйренген шешен шенуіктен бір 
айырмасы жоқ... 

...Бұлтты атқыласа... 

...Теңізді жаңбырдай айырса... 

...Бұлақты құрғатса... 

...Жер ылғалын тӛменге түсіріп жіберсе... 

...Ӛзен арнасын бұрса... 

...Кӛлді кептірсе.. 

...Әлемді қоқыспен толтырса... 

...Маймен былғаса...  

...Балықтың тірілей жатырын жарса...  

...Ұрпағын қырса... 

...Бомба жарып есалаң қылса... 

...Уылдырық шашуға ӛзенге жібермесе... 
 
 ...Мен естімеген сұмдықтарды Мүңгүрт білетін болып шықты. 
Апандай аузы жып-жып етіп сӛйлеп тұр. Қанатынан қол жасап алыпты, 
шошаң-шошаң етеді. Саусақтарын басып санап жатыр, санап жатыр... 
 ...Құдайға шүкір санап шығуға қауырсын қанатының саусақтары 
жеткілікті екен, әйтпесе адам пендесінің саусақтары жетпей қапаланар 
еді...  
 ...Ойланып кетіп тағы не санағанын естімей қалыппын, бір кезде: 
 – Каспий ластанбағанда қайтушы еді, а?  – шаңқ ете қалғаны... 
 

...Мен де адам баласымын. Адам ісі үшін арланамын. Мүңгірттің 
адамдарға таққан кінәларына шамдана бастаған секілдімін. Оған есе 
жібергім келмейтіндей. Олардан мен де жалма-жан кемшілік іздей 
бастаппын. 

– Сіздердің де ӛз міндеттеріңді ойдағыдай атқарып жүргендерің 
шамалы.  

– Жала жаппа. Оны қайдан байқадың? 
  – Сендер, Мүңгүрттер, соңғы кезде теңізді тазартуды 
қойдыңдар... 



 

252 

 

  
...Мен де мүңгірт балыққа шындап ұрса бастаппын. Ӛзінің маған 

істегенін ӛз алдына келтірмекпін... 
 

...Теңіз түсі ӛзгеріп барады... 

...Күннен-күнге кӛкшіл теңіз сарғыш теңізге айналып барады... 

...Лайлана бастады...   

...Жағадағы құмға дейін шіріп, кӛгеріп бастады... 

...Жағада ӛздеріңнен басқа балық қалмады, таза су іздеп тереңге 
кетіп жатыр... 

...Сенің қырсығыңнан басқа балықтар қырылып жатыр... 

...Сен болсаң жатып ішер болып алғансың.. 

...Бір тұтам кішкентай балық едің, енді бір қарыстан асып 
барасың. Осылай  жалғаса берсе бара-бара бір құлаш балыққа да 
айналарсың... 

...Жұмыс жасамайсың... 

...Әбден семіріп алғансың...  

...Жатып ішерсің... 

...Теңізді тазартпайсың... 
 
 ...Бір мезгілде әлгі балықтың әжептарқы қатты дыбыс шығарғаны. 
Дыбыс болғанда мен ешқашан естімеген дыбыс. Соншалық 
қорқынышты дыбыстан шошып, аң-таң болып қарап қалыппын. Сӛзден 
де, ойдан да айрылып қалыппын... 
 

...Ол билікті ӛз қолына алып алды. Енді ол маған қайтадан жекіп 
бастады... 
  

...Ей кілең Мәңгүрт! Мені кінәлауға қалай дәттерің барады!.. 

...Теңізді ластап жатырған мен емес, сендер емессіңдер ме?.. 

...Сіздердің теңізге тастаған қоқыстарыңды жеймін деп, теңізге 
ағызған мұнайларыңды ішемін деп, мен Жаратқан бұйырған ӛз 
міндетімді атқаруға қолым тимейтін болды!.. 

...Тұла бойым толы тұз бен мұнай!.. 

...Міне қараңдаршы! Мен енді кімге ұқсаймын!.. 

...Осыған Мәңгүрт сен жауаптысың!... 

...Мойында Мәңгүрт екеніңді!.. 
 

...Ол мені жауапқа тартып тұрған тергеушіге айналған секілді...  

...Ал мен болсам оның алдында күнәлі жандай мүсәпір халге 
түсіппін...  

...Шындық мойындатпай қоя ма, мен Мүңгірттің айтқанына түсіне 
бастағандаймын, мойындай бастағандаймын... «Кілең Мәңгүрт» деген 
сӛзіне шамданбайтын да болып қалыппын...  

...Мүңгірт тақылдап сӛйлеп тұр. Мен тілден айрылғандай, 

үнсізбін...  
...Мүңгүрт мені масқаралауын тоқтатар емес. Бірте-бірте үдетіп 

барады. Ал мен болсам ақталар ештеңе таба алмай, адамдық 
болмыстан айрылып, ӛзімді-ӛзім қорғарлық халім қалғанмаған секілді. 
Ұят пен ӛкініштен ӛртеніп барамын. Тынысым тарыла бастады... 

...Енді сәл уақыт ӛтсе шыдай алмай «Жетер! Мен Мәңгүртпін! 
Мен Мәңгүрт екенімді мойындадым!» деп айқайлап жіберуге шақ 
қалып тұрмын... 
 

...Осы масқара сәтте мені қасымнан ұшып ӛткен шағаланың шаңқ 
ете қалған ащы даусы оятып жібермегенде менің одан арғы тағдырым 
не болары белгісіз еді...   
      Ақтау. Ақпан 2010. 

Айрақты тауының соңғы Қҧлжасы 
      әңгіме 

 
 Біздің балалық шағымыз қаладан шалғай ауылда ӛтті. Сатып 
алатын нан болмайтын, әр үй ӛз нандарын ӛздері дайындайтын. 
Аналарымыз әуелі ашытқы қосып қамыр илейді. Ашытқының күшімен 
қамыр кӛтеріледі. Ошақтағы отқа таба қыздырылады. Бір шама қызған 
кезде нан салатын табаға қойдың құйрық майы жағылады. Дайын 
қамырдың шетінен «ашытқы» деп бір үзіп алады, илеген қамыры 
жеткілікті болса «собалақ» деп баласына  бір үзіп береді. Шикі қамыр 
таба жобасындай етіп дӛңгелетіледі де қызған табаға салынып 
ошақтағы шоқтың астына кӛміледі. Әуелі нанның үсті піседі. Нанның 
үстіңгі жағы піскен шамада нанды аударып салады. Ал собалағы бар 
бала оны ошақ қозына кӛміп пісіріп алады. 
 Сол кездегі ана қолымен пісіріліп шыққан нандардың ерекше 
ӛзіне тартып тұратын қасиеті болатын.  Мен оны жаңа шығып келе 
жатқан күнге ұқсататынмын. 

...Міне бүгінгі күн де шығып келеді... 

...Оттан шығарып жатқан анам нанындай боп, тұла бойымды 
ерекше сезімге бӛлей, сағыныш атты құдіретті шақыра сол күнгі күн де 
кӛрініп келе жатты. Табиғат ӛз міндетін қай уақытта да мүлтіксіз 
орындайды емес пе. Әуелі жарты таба нандай боп кӛрініп алып, енді 
күрең наннан алтын табаққа айнала бастаған күн менің сезімтал 
жүрегімді ӛз нұрымен мол шарпып жібергендей еді.  Бүгінгі ерекше күн 
ӛзіне ғашық бір пендесінің ӛміріне, тіршілікке деген сеніміне ерекше 
ӛзгеріс әкелмек болыпты... 

...Алдымен әлгідей етіп сезіміне бір малып алған күн, артынан 
мені жолға шығуға итермелепті. Уақыт атты мейірімсіз озбырдың 
бұғауындағы бір пендесін босатып,  тіршілік атты  билеуші қатігездің 
құрсауынан бір күнге құтқарып алыпты. Әрқашан сағынышты Шерқала 
мен Айрақты тауларына жол шектіріпті. Мен бағына беріппін. Тек қана 
бұл жолы әдеттегі әдетіме басып сапарлас жолдас іздеп 
әлектенбеппін.  

Есейген шақта айрылмас жолдас болып алған ой атты егізімді 
жол серік етіп алып тартып кетіппін.  

Әлгі егізім, жол серігім сұрақты жаудырып келеді... 
...Неғып тез шешім қабылдадың?.. 
...Талай табан етін тілдіре жалаңаяқ жүгірген сары топырағыңның 

жылуын сағындың ба?.. 



 

255 

 

...Қызылқала үйінділерінің үйінді тас емес адам тағдыры екеніне, 
ел қасіреті екеніне кӛз жеткізген жасыңда қайта үйінді басына шығып 
ой толғап кӛрмекпісің?..  

...Шерқала үңгірінің аузында ар жағындағы айдаһарлар мен 
бӛлтеберлерден сескене отырып, солармен шайқасқан аңыз 
батырларын еске түсіргің келді ме?.. 

...Ақмыш бұлағының Шерқала жығындағы  қарабауыр 
жұмыртқасы секілді шұбар ала жұмыр тасты  белдеу тӛбе 
бауырындағы анаң екеуің қазған жертӛленің орнына барып тағы да бір 
рет мұңға батпақсың-ау, сірә?.. 
Ара-арасында ӛзіме-ӛзім де сауал жолдаймын... 

...Қызыл қыш үйіндісін ол кезде неге Қызылқала атағанын ойлап 
па едім, осы, мен?..  

...Мына шексіз әлемде біздің Маңғыстаудай ғажап жерлер бар ма 
екен?.. 

...Ӛз туып-ӛскен топырағымның бір кезде үлкен мәдени орда, 
саяси орталық болғанын, дүние жүзінің саяқатшылары мен 
сәудегерлерінің мыңдаған шақырым жол жүріп кездесер орнына 
айналғанын әлгі сұрампаздарға жауап ретінде мақтана еске ала 
отырып, жолдың біраз  бӛлігін ұтып та тастаппын...  

...Адам қызық қой. Қызылқаланың әлемді бір-біріне жалғастырып 
жатқан жібек жолы атты күре тамырының бір түйіні болғанын сезінген 
шақта, бағзы орта ғасырдағы бабалар тындырған шаруаларда ӛзіңнің 
де үлесің бардай айбаттана, масаттана түседі екенсің! Айбаттанғаным 
сонша осы жолы ӛзімнің Қызылқаламды мақтаныш тұту үшін келе 
жатқандаймын. Тіпті оның даңқын ӛзгелерден қызғанатын да 
секілдімін. Біздің елдің адамдары қандай болған! Қазір де ешкімнен 
кем емес! Ауыл адамдары шетінен ізгілік пен қайырымның құймасы! 
Ешкімді ерітпеппін. Ӛзіммен-ӛзім болмақпын. Ақмыш маңын құмарым 
қанғанша аралап, бұлағынан су ішіп, Шерқаланың, не Айрақтының бір 
қуысына қона салуға да қарсы емеспін. Далада жаңғыз қонуды жаным 
сүйеді. Дайындалып шықтым.  

Кӛкірегімде қуанышты сағынышпен қоса мұңды сезім де оянып 
келе жатқандай. Ол – енді қолға түспес, қайтып оралмас нәрсені 
іздейтін секілді. Сосын да мені мұңға батыратындай. Ол – уақыт атты 
қатыгез құдіреттің күшімен мәңгілікке артта қалған балалық шақтың 
елесі еді.  

...Сескеніп те келемін. Олар мені жатырқап кетпеді ме екен? Ӛзім 
де тосырқап қалған болармын. Алғашқы рет ел кӛзінен тасаланып сол 
бір қыз бетіне ернімді тигізген домалық тасты таба алар ма екенмін?.. 

...Ақмыштың тыныштығын қорғап тұрған тәртіпті сарбаздарындай 
домалақ тастар едірейе қарсы алып, тосырқаған кейіп танытар ма 
екен? Кӛктемі жаңбырсыз ӛткен сар топырақты дала ӛгей шешедей 

бедірейіп, шырай бермей жатса не деймін?  Мұнарлы  Қаратау, 
ажарлы Ақтау бӛктерлері не дейді?..  

Сезімтал жүрекке ӛз туған жерің мен еліңнің адамдары 
бейтараптық танытып жатса азамат арқалар ауыр жазалардың бірі...  

...Бұл сезімдер маған тағы бір тосын ой оралтқандай еді. Туған 
жерді ана атандыра жүріп біз сол анаға деген сағынышқа мауқымызды 
баса алмай, ӛзімізді ӛгейсітіп, іздеп бармай оны жетімсіретіп жүрген 
жоқпыз ба екен?..  

«Әуелі анаңа, әуелі анаңа, әуелі анаңа...» демейтін бе еді...  
Біз осы ұран тұтар нақылды аяқ асты еткендерден емеспіз бе? 
Біз – «әуелі ӛзіме, әуелі ӛзіме, әуелі ӛзіме» атты ұрандыларға 

айналып кетпедік пе?.. 
...Осы әңімені жазғалы отырып, сол сапарым туралы ойланып 

қарасам, жолда келе жатып-ақ әлгідей ойға батқан мен, сол күні бір 
тосын уақиғаға кездесу үшін шыққандай екенмін. Солай болатыны әу 
бастан анық болған екен... Солай болды да... 

...Әрине, жасы жетіп қалған кісілердің артын ойлағанда сағынары 
да, ӛкінері де жеткілікті болады. Алтын бесігімді, сүйікті ауылымды 
сағынғанда кӛз алдыма елес боп орала кететін суреттердің бірі Тиген-
Қабақтың әр шағыр бұтасының түбінде бұғып жататын қоян кӛжектері 
болса, тағы бірі Шерқала мен Айрақтының маңында ауыл малдарымен 
аралас жайылып жүретін қарақұйрықтың сүйкімді лақтары болатын. 
Олар адам мен табиғаттың жарасымы секілді еді. Бір кӛктемде 
қарақұйрық лағын біраз уақыт бағып та кӛргенмін. «Қазанның күйесі 
жұқса ӛліп қалады» дегенге үйдегі қазанды жауып қоюға 
тырысатынмын. Бір кӛршінің «семіргесін сойып жейміз ғой» деген бір 
ауыз сӛзі лағымды қарақұйрық үйірлеріне қосып жіберуге итермеледі. 
Неге екенін қайдам, қалалық болып кеткен шағымда үй малдарын 
соншалықты сағынған кезім есте жоқ. Ал қарақұйрық атты 
жаратылысты сағынатынмын. Оның сәніне бұ тіршілікте жылқы 
малынан басқа ешкім таласа алмайтын болар... 

Шерқала маңында қарақұйрық кӛп болатын. Кенет үріккен кезде 
қарақұйрық текесінің жүгіріп бара жатқаны емес секіріп кеткен 
ойыншықтай боп, ауада ілініп тұрып қалатын суреті ешқашан  
жадымнан ӛше қоймас.   Үлкендер қарақұйрықтан кӛрі арқарларды 
кӛбірек әңгіме ететін. «Айрақты тауының басы арқардан жыртылып-
айрылады» деп отыратын. Олардың қай түні, қай мезгілде Айрақтының 
жалғыз құз соқпағынан түсіп суға келетінін де дәлеп айтып отыратын. 
Бір жолы Айрақтының бір шыңының ұшында тұрған арқарды кӛргенім 
де бар. Жарықтық қарап тұра беруге адамды жалықтырады екен. 
Қозғалмай қатып қалыпты.  

Міне сол жер осы маң болатын. Тежеткішін басып машинамды 
тоқтаттым. Баяғы арқар кӛрген шыңымды танып та тұрмын. Сол 
шошақ тас туралы есіме Іздібай аңшыдан естіген бір аңыз түсе кетті...  

...Маңғыстауды билеген бір хан басына аласапыран заман туып 
елінен, жерінен қашатын болады. Бар қазынасын күн жаңа шығып келе 
жатқанда Айрақты тауының бір шошақ тӛбесі түсіретін кӛлеңкесінің 
ұшына кӛмген екен дейді. Бірақ сол күннің Жаратқанның 365 тәулігінің 
қай күні екенін білетін кім қалды дейсің? Мүмкін ерінбейтін біреу бір 
жыл бойы таң алдында бір шұқыр қазып, еңбегі ақталып, тауып та 
алар... 

Атақты аңшы Іздібай қарт Маңғыстау аңдары туралы, аңшылары 
туралы естелік айтудан жалықпайтын. Ізекеңнің бір естелігі... 

Ол: Сенің  әкең Назарбектің Найзабек деген ағасы болды. Әулие 
кісі еді. Маған аңшылықты сол үйретті. Ол бір жолы алты қадақ дуадақ 
атып алған болатын.  

Мен: Алты қадақ дуадақ кімге кездессе сол атып алмай ма? 
Ол: Жоқ шырағым, ондай аң тек қасиетті кісілерге ғана 

кездеседі...   Нанарсың ба, нанбассың ба... 
...Тиген жақтан келе жатқан біраз машина кӛзге түсті. Мен 

соларды күтіп тұрып қалып едім, бірақ олар маған жетпей Айрақты 
тауының шығысы жағына қарай бұрылып бара жатты. Аз ойланып 
барып мен де сол кӛштің соңына түстім. Олар таудың шығыс 
жағындағы бір қуысқа жақын аялдап, жабасалма киіз үйлер мен 
шатырларын тіге бастады. Мен аралап сәлемдесіп, амандық-саулық 
сұрасып жүрмін.   

Мал да сойылды. Ас та желінді. Бата да берілді. Әңгіме де 
аяқталды. Ас рәсімін ӛткізіп болып, адамдар жинақтала бастады.  

Жан-жағыма кӛз тастай тұрып, Іздібай қарттың тау жақта 
оқшаулау отырғанын байқадым. Әңгімесі қызық ойлы ағаға жақындап 
келемін. Сексеннен асқан қарт аңшы мені анадайдан кӛңілдене қарсы 
алып: «Сайынбысың?» деп, танығанын білдіріп жатыр... 

Тағы да сәлемдестік. Амандық-саулық сұрастық. Соңынан 
әңгімеміз бүгінгі асқа ойысты. Аузы сӛйлеп отырғанмен Ізекең кӛзі 
Айрақты тауының бір бедеріне тұрақтап қалған секілді, сол нүктеден 
кӛзін ажырата алар емес. Менің кӛзімнің де сол нүктені іздеп 
отырғанын байқаған ол бүгінгі ас туралы әңгімені қайта жалғастырып 
кетті... 

...Мотоцикл дейтін пәле шыққалы дала малының басына күн 
туды ғой. Соны мінген санасыз балалар қарақұйрықты да, Айрақты 
арқарларының да тұқымын құртты. Әлгі жігіттің әңгімесін естідің ғой. 
Ӛздерінің Айрақтының соңғы Құлжасын қалай олжаламақ болғанын, 
жолдасының қалай опат болғанын әңгімелеп бермеді ме... Бейне, бір 
шаруа тындырған ерлерлей лепіріп... 

...Естіген едім. Соншалықты ашкӛздік пен қанағатсыздықты, 
соншалықты ессіздік пен санасыздықты сезіне отырып тыңдаған едім.  

Жұрт талай естіген уақиғасы болса да, баяғы батырлар жырын 
тыңдайтын ауыл адамдарынша сілтідей тынып қалыпты. Бейне халық 
қаһарманымен кездесу ӛткізіп отырған жиын дерсің.  

Бұ жұрт құлағына тек қана қызық уақиға керек секілді.  
Шындықтан кӛрі бұлар жылтыраған жалғанға неге құмар болды екен? 
Ас иесінің кӛзінен жас кӛріне берді. Артында тұяқ қалмаған жалғыз 
ұлын аяай ма, әлде ұрпақсыз ӛтіп бара жатқан ӛзіне жаны ашый ма, 
әйтеуір кӛзін сүрте береді.  

Қырықтарға келіп қалған әлгі әңгімеші кісі әлі сӛйлеп отыр... 
...Сонымен, бір сәтсіз күні екі мотормен екі жас жігіт Айрақтының 

басына шығады. Бар армандары талай рет алдырмай кеткен арқардың 
ерекше зор денелі құлжасын олжалау болыпты. Ол Айрақты тауының 
басына шығып жайылатын үйірден қалған ең соңғы мал екен. Талай 
рет тығырыққа тықтық деген шақта да не бір қиын құз-жартастан 
секіріп құтылып кете береді екен. Бұлар осы жолы құлжаны 
Айрақтыңың шығыс жағына, биік ұшпа жағына қарай айдамақ болып 
келіседі. Тау үсті қалың қара жусан, жусан аралары тас. Абайламасаң 
болмайды. Әрлі-берлі Айрақты үстін екі-үш аралап ӛткенде жалғыз 
құлжаны да кездестіреді. Ол да әдеттегісіндей шыңнан секіріп құтыла 
алатын жағына тырысады. Бірақ екі мотор күші мен машина 
жылдамдығы амалсыздан арқарды бұлардың қалаған бағытына 
ойыстырады. Әңгімешіл жігіт арқардың кеңістік жағын ала, екіншісі 
артынан еріп отырады. Ақыры қуғыншылар ара қашықтықты аңшының 
оқ шығарар жобасына дейін қысқартады. 

Ол әлі сӛйлеп отыр. Жұрт тып-тыныш.  
...Мен жылдамдығымды сәл тежеп, мылтығымды кӛтере бердім. 

Құлжаның тұтас қамшылар жағы кӛз алдымда. Жамбас жобасын 
кӛздеп шүріппені басатын сәтті күтіп келемін. Осы жолы құтқармасыма 
кӛзім жетіп те қалып еді... 

...Бір сәтте құлжаның кенет тоқтай қалып, жалт бұрылғаны. 
Бұрыла сала жақын келіп қалған қуғыншыға қарай атыла секіргені. 
Секіріп барып мотоциклді үстіндегі аңшысымен бірге мүйізіне іліп алып 
Айрақтыдан қарғыды да кетті... 

...Ізекең әлі бірдеңелер айтып отыр екен. Құлақ түрдім... 

...Жұрт бұдан жиырма жыл бұрын мерт болған балаға ас беріп 
жатыр. Ал мен ол бала асына келген жоқпын. Мен бұдан жиырма жыл 
бұрын тұқымы құрыған Айрақтының соңғы Құлжасын еске алуға келіп 
отырмын... 

...Соңғы Құлжа еті ешкімге бұйырмапты... 

...Аңшы жігіттің де сүйегін ала алмаған. Екеуінің де мүрдесі биік 
құз басында қалыпты. Тек қана талқаны шыққан мотор қаңқасы етекке 
дейін домалап жетсе керек... 

...Әкесі баласының рухына деп сол тұсқа тас үйеді. Соның 
басына келіп жыл сайын ас береді... 

...Мен де мерт болған баланың емес, Айрақтының соңғы 
Құлжасына  берілген асқа қатысқандай әсерге ендім... 

...Менің кӛзім де Ізекең қарап отырған алаңды тауып, сол жерге 
ілініп қалғандай...  

Менің кӛзіме баланың емес Айрақты тауының соңғы Құлжасының 
күн жеп аппақ болған сүйегі елестеп отыр... 

...Бар ойым соңғы Құлжаның ерен ерлігінде еді... 

...Үйірінен түгел айрылған еркек безді, ер мінезді асыл жануар  
жаналғыштардың оның да жанын алуға келетінін білген болар...  

...Әлгі ерлігін ойланып істеуі де мүмкін-ау!.. 

...Әлде кенеттен, амалсыздықтан, шарасы қалмаған кезде 
туындаған тӛтен ерлік пе?.. 

...Бұл құбылыс мүмкін жоғарғы жақтан беріліп жатқан ишара ма? 

...Не де болса ол ерекше жаратылған жануар!..  

...Ой арты ойға жалғасады. Обал болған екен. Адамдар олардың 
тұқұмын құртып жіберіпті. Олардың жазығы – етінің адалдығы. Кӛк 
домбайдай күші бар жануар ӛздерін ӛздері қорғай да алмайды... 

...Ұлы Жаратушы еті адал мен еңбегі адалдың бәрін неге жуас 
етіп жаратты екен?.. 

...Мал да солай, халық та сол секілді...  

...Оңай олжаға құмарлар аң біткенді қырып таусуға айналды... 

...Еңбегі адалдар да ӛмірі жарып бір тойып тамақ іше алмай, 
иығы бүтінделіп бір киіне алмай ӛмірден ӛтеді... 

...Озбырлар оларды тонап та жатады, қиындық пен ӛлімге айдап 
та жатады... 

...Ей, Ұлы Жаратушы! Күшті менен әлсізді теңестірер, арам менен 
адалды ажыратар бір жағдай жасамайсың ба?.. 
 ...Ей, Ұлы Жаратушы! Бұларға бір-бірін жақын тұтарлық, бір-
біріне жаны ашырлық сана берсейші!.. 
 ...Мен енді ас тарқағанда оңаша отырып осылайша дұға жасап, 
бетімді сыйпадым... 
 ...Аллатағала дұғамды қабыл еткей дағы... 
         Ақтау 

 Жалған тірлік (әңгіме) 
 
 Әлі ұясынан шыға қоймаған күннің әлсіздеу шапағы күңгірт  
бӛлмені сәулелендіре бастаған шақта ұзақ түнді кірпік ілмей ӛткізіп, 
ауыр ойдан әбден діңкелеген Айша аурухана дәрісінің иісімен ӛзінің 
кӛз жасы сіңген жастығынан басын кӛтеріп, қысылып бара жатқан 
кеудесінен "уһ" деп дем шығаруы мұң екен, кӛкіректегі кӛбесі сӛгіліп 
кеткен кӛп ойлар лық етіп ақтарыла, ӛкінішке толы сӛздер тізбегіне 
айналып жүре берді. Ол тағдырына риза емес-ті. Оған ӛзін кінәлап 
жатыр еді... 
 ...Ӛзін-ӛзі қамқорлай алмаған жан кімге пана боламын деп 
тіршіліктің етегіне жабысып, болашақтан дәме етіп жұр екен?.. 
 ...Ӛзін-ӛзі жек кӛре жүріп, басқаны қалай жақсы кӛрмек, ӛзгеге 
қандай жылу таратпақ?.. 
 ...Ӛйткенше ӛшіп неге тынбайды бұл жалған тірлік?.. 
 ...Жалған тірлік?.. Бұ не сӛз?.. 
 "Жалған тірлік", "Жалған тірлік"  деп, бір-екі рет күбірлеп алып, 
содан соң сӛз мағынасына мән бере сан рет қайталай бергенін ӛзі де 
байқамай қалған еді... 
 ...Бұрын аузынан шықпаған сӛз... 
 ...Бұрын кӛкірегіне келмеген ой... 
 ...Ӛзінің Табылға тұрмысқа шыққаннан бергі сүрген бес-алты 
жылдық ӛмірін бағалап берерлік қандай дәл, қандай уытты сӛз еді, 
ӛзі?.. 
 ...Жалған тірлік... 
 ...Табылмен бірге сүрген ғұмырына бұ сӛздің қаншалықты 
қатынасы бар екенін одан әрі талқылауға Айша үлгере алмай қалды. 
Айшаның тірі жанға сездірмей, бар қызығына оңаша бататын құпия 
тірлігі, бұ дүниелік түйсіктерінің арғы жағынан елес беретін бір күш, 
оны басқа тұңғиыққа тартып бара жатты...  

...Бұл жақ, Айша жүрегіне сағыныш шері боп ұйып қалған, түсінікті 
әлем еді. Еске түссе болды, кӛзден ұшса да кӛкіректен ӛшпеген сол 
бақытты шағы кәзіргісін ұмыттыра, мұң шалған кӛңілін сәулелендіре, 
кір басқан кӛкірегін тазарта, бар болмысына сәулесі мол нұр жарықты 
бірден дарыта бастар еді...  

Ақ арғымаққа мінген керуен басындай, алыс жолдан аман 
жеткеніне қуанышын жасыра алмаған қуанышты жандай ақсия күліп, 
ең алдында бұның Абылы келе жатар еді.  

...Соңғы кезде Айша әлденеден қаймыққандай, құшағын жая 
ұмтыла алмай, тек қана жүректегі сағыныш сезіміне батып-шығып, 
керуен-кӛшті сырттай қызықтап тұра беретін... 

...Бірақ бұл жолы Абыл бұрынғыдай жайдары кескінде емес, 
жабырқау секілді... Ӛңінде сұрақ белгісі тұр...  

Неге жалған тірлік? –  дейтін секілді. Біз екеуміз – бұ дүниедегі ең 
бақытты жандармыз демейтін бе едік?.. Біздер махаббаты мол, 
шынайы сезімге суарылған ғажап ӛмір сүрмеп пе едік? – деп, сұқтана 
сұрап, қадала жауап күтетіндей... 

...Айша аз ғана уақытқа, оқыс қылығынан ұялған жас баладай 
ыңғайсызданып қалғанымен, шексіз-шетсіз ой мұхитынан шығып кете 
алмай, қайтадан батып бара жатты. О жақта оны күтіп тұрғандар – 
бұрын сүріліп кеткен қуанышты да, мағыналы ӛмірінің кейіпкерлері мен 
сол кезде басына қонған бақыт құсы еді... Бұл бір жалғаны жоқ, тап-
таза боп сүрілген ӛмір болатын. Ол, тағы да бір рет,  сол қимас шақ 
ғұмырының пердесін еркін ашып еніп бара жатты... 
 ...Айша нағыз қазақ аулында ӛскен, бұйығылау, бірақ аса 
сезімтал, қияли қыз болатын. Соған қарамастан берген уәдесіне мерт, 
ӛзіне бұлжытпас талап қоя білетін қатаңдығы да бар бойжеткен боп 
ержетті. 
 Сегізінші сыныпта оқып жүрген кезінде оныншының Абыл деген 
баласына ғашық болғаны соншалық, Абыл Алматыдағы университетке 
түскен жылы: "Ендігі жерде бестен басқа баға алмауға ант етемін!" - 
деп, ӛзін-ӛзі қайрап алып, мектепті үздік  бағаман бітіріп шыққан. 
Арманына жетіп, бұ да сол университет шәкірті атанды. Бұл жерде де 
үздік біліммен кӛзге түсті. Жалпы шебер жаратушы Айшаны ерекше 
жомарт кезінде сомдаған секілді. Зеректігі мен алғырлығына қоса, оған 
тек қана қазақ қыздарында кездесер ғажайып сұлулық пен биязы 
мінезді де бере салыпты. Оның ерекше шуақты, нұрлы жанары 
кездескен жанның назарын басқа жаққа бұрғызбастай, сәулесі қандай 
сӛнген кӛңілді де оятып кетердей ғажайып болатын. Жас бозбала түгіл 
егде кісінің ӛзін ӛкініш ойға батырар, не "тілім тасқа" дегізіп, әкелік 
сүйіспеншілік оятар ғажайып табиғат құдіреті еді.  

Айшаның Абылға деген сезімі қаншалық күшті болғанымен, сол 
сезімді тежеу, басқаға байқатпау әрекеті одан да күшті болып шықты. 
Соның салдарынан оқушы кезінде ол Абыл назарына іліне алмаған, 
ілінуге тырыспаған да еді... 
 ...Алматыда оқитын ауылдастар кешінде кездескен Абыл  
Айшаны бір кӛргеннен ―қарындасым‖ деп қамқорлыққа алып, айналып-
толғанып, қаламен таныстырып, театрларды тамашалатып, Айшаның 
жаңа қаладағы, жаңа ӛмірдегі жалғыз арқа сүйер тірегіне айналып 
жүре берген. Ақыры, қарым-қатынастары махаббатқа айналып, ол 
диплом қорғаған күні үйлену тойлары да тойланған... 

...Айшаға ақ кӛйлек соншама жарасатын. Қалыңдықтың ортадан 
жоғары сұңғақ бойы, қас шебер жонып мүсіндегендей сәнді денесі 
ақын жанды жас жігіттің бақытқа толы шабытты шағында ерекше әсер 
берген болса керек, неке сарайының есігін аттай бере Айшаның 
құлағына: ―Мен бақыттымын, жаным!‖ – деп, қайталай беріп  еді-ау!.. 

Жауап қатуға Айшаның жүрегі кеудесіне сыймай бұлқынып, сӛз айтуға 
шама бермеген-ді... Ол тек қана Абыл қолтығына тығыла түскен...  

...Олардың басына бақыт құсы осылай қонған еді...  
 ...Нағыз бақыт болатын, сағынуға тұрарлық болатын...  
 ...Шынайы еді, мәңгіліктей боп кӛрінген,...   

...Махаббаттары, ақтығынан бетіне сызық түсіруге қолың бірден 
бара қоймайтын әдемі қағаздай, тап-таза сезім талшықтарынан 
ӛрілген, сүйіспеншілік әлемі еді. Шалқыған сезім бұларды Кӛк Тәңірдің 
―жұмақ‖ атты тұрағынан бір-ақ шығарған...  

...Бірінің артынан бірі екі бірдей ұл ӛмірге келе қалды. ...Қазақтың: 
―Тӛрт жағы тӛрт құбыла‖ –  дейтін, арманы еді. 

...Ел астанасы  Алматыда тұрады, жастарына сәйкес қызмет 
атқарады...  

...Табиғатта кездесер бар асылдың аздығы секілді, бұлар  
махаббатының ғұмыры да келте болды. Абыл кӛлік апатынан қаза 
болды да, Айша жүрегі еттен емес сыздауық жарадан жаралғандай, 
күннен-күнге мүжіліп бара жатты...   

Оның ендігі жердеті бар қуанышы анда-санда еске түсер сол 
шағы болыып қалған. Ондай кезде Айша махаббат желкенін кӛтеріп 
алып, бақыт мұхитында жүзіп кете баратын. Алыста қалған бақытты 
шақтағы сезімдеріне бӛлене бұл әлемді ұмыт қалдырып, ӛзімен-ӛзі 
сырласып, бал сезімнің тереңіне бататын да  кететін...  
 ...Екеуі шаңырақ кӛтерген сәттен бастап ―Мен – Абылдың 
жарымын!‖ деген мақтаныш сезімі Айша болмысына бірден-ақ иелік 
етіп алғанды... Оның ―тәуір ақын‖ деген атағы тез тарай бастады. 
Баспасӛз беттерінде Абыл атының үлесі молая түсті. Абыл кӛбіне 
сезім құшағында жүретін. Соны байқамағандар оны бірде ―ӛркӛкірек‖ 
деп сынап-мінеп бақса, бірде ―әуейі‖ деп ат тағып, аяушылық білдіріп 
жататын.  Тек Айша ғана сол ―ӛркӛкіректік‖ пен ―әуейіліктің‖  арғы 
жағында жатқан ошақ басы мен отанына, адамдар мен табиғатқа 
деген Абылдың ғажайып сезімдері мен ойларының шуағына шомыла 
білді. Соның арқасында Айша кӛбіне Абыл сезімдерінің пернесін дәл 
басып, сӛйлесе алатын. Кӛшеде сырласып келе жатып, ақын күйеуінің 
айтпаған ойын дәл суреттегені үшін: ―Менің пәк сезімім мен Тәңірдің ақ 
нұрынан жаралған жарығым менің! Мына жұмбақ дүниені мен үшін 
сенің жанарың ғана нұрландырып тұрған секілді!‖ – деп, кӛшенің қақ 
ортасында, шұбырған елден ұялмай, Айшаны сүйіп-сүйіп алған да кезі 
болған...  
 ...Сондай ойды жүректен жардырып шығару үшін адам  бойында  
қаншама кісілік қасиет, дәл солай етіп айту үшін ақын жанында 
қаншама нәзік сезім болуы керек екен?.. 
 ...Ел кӛзінше ерсі саналар қылықты аттап ӛту, шабытты шақта ӛз 
қылығыңды ӛз сезіміңнің қызметшісі ете алу да кез-келген  пенде 
қолынан келе бермейтін шаруа емес пе?..  

  ...Абыл бойында соның бәрі де болғаны ғой, шамасы...  
 ...Адамдар кісі басындағы сондай бағалы нәрселерді кезінде неге 
бағалай алмайды екен?..  
 ...Кісілердің қадір-қасиеті де, ойы мен ақылы да ӛзі ортадан 
кеткесін барып айқындала түсетіні неліктен?..  
 ...Бір күні: ‖Осы махаббатты, осы бақытты сен маған сыйладың 
ба, жоқ әлде мен саған сыйладым ба?‖ – деп, сұрай салғаны...  
 Бұл жауап таппаған. Сұрағына жауап ала алмаған Абыл: 
‖Таптым!‖ – деп, балаша қуанған... Кім кімге бірінші ғашық болса, бұл 
сол кісінің сыйлағаны болсын!.. 
...Әркім әуелі ғашық болған ӛзіндей сезінген де, мен сыйладым деуге 
ыңғайсызданып, бұл әңгіменің арты аяқсыз қалған... 
 ...Балаларына ӛзін ―ақ кӛке‖ деп ататып (ӛзі де әкесін солай 
атайтын), тілі жаңа шығып келе жатқан ұлдарына қайта-қайта ―ақ 
кӛкелетіп‖, рахаттанып отырушы еді-ау... 
 ...Екі ұлын екі тізесіне отырғызып алып: 
Ӛлеңім менің, ӛнерім менің! – деп, беттерінен кезек- 
кезек ӛбе беретін... 
- Біз сіздің кіміңіз едік? – деп еді, бір күні, бұл. Балаларын тастай 
салып, орнынан ұшып тұрған Абыл: 
Қаламым менің, қабағым менің – деп, екі кӛзінен кезек 
сүйіп, жұмыс бӛлмесіне беттеген-ді...  
 ...Кей-кезде қабағын қарс жауып алып, ешнәрсені елемей, 
оңашалана бастайтын... Оның арты не ӛлең жазуға, не сәл нәрсеге 
телміре қарап, қимылсыз отырып қалуға соқтыратын... Ой, шіркін-ой! 
Ол сол  сәттерінде не туралы ойлады екен?.. Әрине, біздер туралы да, 
балаларының болашағы туралы да, мына алмағайым заман туралы да 
ойланған болар... Ол кез дүние тыныш болғанымен үкімет тарап жай 
адамдар түсінбейтін бір берекесіздік байқала бастаған шақ болатын. 
Қазақ халқы бостандық алып арманына жеткенімен, сана астан-кестен 
болып жатқан кез еді... Кеңес ӛкіметі аяқ астынан тарап кетті. Дауыл 
соқпай, ӛрт шалмай, топан су шаймай ӛз ӛзінен жалп ете қалды... 
Ғажап-ай, тамырынан шіріген ағаштай, қисая кетті... Жаңа 
мемлекетіміз, Қазақ елі, бодандық бұғауын сыпырып тастап, ӛз 
тәуелсіздігін жариялады. Ел бостандық қуанышын бойына сіңіре 
алмай шеті жоқ тойлар ұйымдастырып жатты... ―Ақылды ойланамын 
дегенше тентек ісін бітіреді‖ –  дегендей, ақылдымын, ақынмын 
дегендер тәуелсіздік буына елітіп, ―енді не істеу керек?‖ деп жүргенде,  
пысықтар ісін шыныменен де тындырып тастаған...   
 ...Кеңістікке қожалық етіп, бар рухани тірлікті қолдарына алған... 
Бірақ Абылдар мен ақындар ойлағандай рух емес-ті... 
 ...Жазықтыққа да иелік етіп, кеңес ӛкіметінің сан жылғы ел ерніне 
тигізбей келген бар байлығын жекешелендіру құбылысын бастаған ... 

Бірақ жәй шаруаның да, халықтың да ойына қона қоймаған әрекет 
болып шыққан... 
 ...Билік басындағылар билігіндегіні меншіктеумен болды...
 ...Заңнан қорықпайтындар қолына түскенді бауырына басып 
қалды...   
 ...µры-қарылар әлсіздер мен қорқақтардан тартып алып жатты...  
 ...Әйтеуір заманның ӛтпелі, қарбалас шағы  адамгершілік деп 
аталып келген түсініктің мән-мағынасын қатты ӛзгеріп жіберген еді...  
 ...Абыл да қатты ӛзгерген, ақжарқын мінезінен айрылып, тым 
тұйықталып алған болатын...  

...Жинаған жинақ, ―ертеңгі күнге‖ деген қор жоқ болып шықты...  

...Бұлардың азғантай айлықтары, жаңа жағдайда, қонағы кӛп, 
шығыны мол бір үйлі жанға аздық етті...  

...Жоқты сұрай ма дегендей Абыл: ―Ең бастысы – Егемен ел 
болдық!.. Қазақстан – Тәуелсіз!.. Бес күндік қиындық үш жүз жылдық 
құлдықтың ӛтеуіне тұрмайды ма, несіне тарыламыз, әлі-ақ қазақ халқы 
әлемдік тарихтан ӛзіне тиесілі орнын алады, бірақ мына 
алыпсатарларымен емес,  нағыз ӛнерлі ұлдарымен, біздермен, мына 
менімен алатын болады!‖ – деп, шалқып кететін. Бұлардың да, 
ӛзгелердің де кӛңілдерін кӛтеріп отыратын... 

...Айшаға соңғы кезде сол ғажайып шақтың шамын ӛшірген 
Табыл секілді кӛрінетін...  
 ...Айша жүйкесі бұ күндері тозығы жеткен элетр сымындай, кез-
келген жерінен от шашып, ток соғып тұрады. Табыл аты аталса 
болғаны ýлектр тоғы соғып  ӛткендей денесі дір-дір етіп, қабағы 
тырысып сала береді... 
 ...Бұлардың шаңырағына тап болған қасірет те осы Табыл 
ұйымдастыратын кӛп сайранның бірінде кездескен-ді...  
 ...Құдай қарғаған бір сәтсіз күні, қасына бір топ жігіттерді жинап 
алған  Табыл: ―Ілеге баралық, балық аулалық!‖ – деп, қоярда қоймай, 
Абылды да алып кеткен... 
 ...Абылдар отырған машинаның жүргізушісі қайтар жолда қалғып 
кетіп, машина аударып, адамдары түгел қаза тапты. 
 ...Бұрын басқа түспеген, ыңғайы белгісіз, адамы қаза болған 
үйдің атқарар кӛп шаруасын тындыру кезінде Табыл Айшаға дұрыс 
кісідей әсер қалдырған еді. Бар шаруаның басы-қасынан табылып, 
қолда бар қаржысын аямай жұмсап, қаза болған азаматтарды 
елдеріне жеткізісіп, Абыл басына ескерткіш қоюға да қол ұшын беріп, 
риясыз достық кӛмек кӛрсеткен, ізгі жүректі азамат боп танылғандай 
болған...  

...Айша күйеуге шықпақ ойы жоқ екенін айтып қаншама қарсылық 
кӛрсеткенмен Табыл ақыры дегеніне жетіп тынып еді. 

Айшаны: ―Теріс мінезі жоқ сияқты ғой...  Табысы мол, қолы да 
ашық екен... Балаларымды ӛгейсінбейтін секілді ғой‖ – деген ойларға 
жеткізіп, ал ол ойлары Табылға жақтасқан Айша, ақыры кӛніп тынған... 
 ...Әйел атану мен ана атануды, Отан сүю мен азаматтық 
парыздар туралы түсініктерді Абыл кӛзқарасымен қалыптастырған 
Айша, жаңа күйеуінен ӛз басына деген рухани жақындық іздей 
бастағаннан сәттен бастап-ақ сескене бастаған. Бұрын Табылды 
бағалатып келген ―сияқты ғой, секілді екен‖ сӛздері ӛз мағыналарын 
ақтамай қалды. Екеуінің арасы күннен-күнге алыстай берді. Абылдың 
орнын бастырмақ болған адамының бойынан бұрын ӛзі тәрбие алған 
ортасының кісілік, адамгершілік, ізгілік деп ат беріп, айдар тағып келген 
қымбаттарының бір де бірін кездестіре алмаған Айша, қатты шошынып, 
ӛкіне бастаған. Ол ӛзіне  қатты ренжитін...   

...Балаларымды жеткізуге кӛмегі тиеді деп ойладым ба?..  

...Мына басқа түскен кезеңнің тегеурініне шыдай алмаған 
болармын ба?..  

...Ӛзімді жақсы кӛреді деп сендім бе, екен?..  
 ...Айшаға сӛз салған Табыл шыдамдылық танытып, ұзақ күтті.  
Айшаға қолы жеткесін де бұны ―үлде мен бүлдеге‖ орап, қасынан 
тастамайтын болды. Суй бастаған кӛңілге жылу енгендей боп, 
Айшаның басына тағы да  ―тӛрт жағы тӛрт құбыла‖ жұмақ заман 
орнағандай... Машиналар мен жиһаздар!.. Қаладағы пәтерлер мен 
даладағы сарайлар!.. Асыл бұйымдар мен ақшалар, тірі кісіге не керек, 
бәрі де бар еді... Бірақ Айша кӛп ұзамай кӛп ішінде жалғызсырап, 
жабырқап, жанына ылғи бір нәрсе ылғи жетпей тұратынын сезе 
бастады. Ұзақ жыл ұстаздық еткен, тіл маманына, қазақтың осындай 
жерде айтылатын, ―жаныңа не керек!‖ деген сӛзінің жай сӛз еместігін, 
оның астарында үлкен даналық сұрақтың жатқанын, ӛзінің бұрын 
түсініп келген түсінігі бұл сӛз мағынасына сәйкес еместігі байқала 
бастап еді...  

...Басқа түскен ауыр қайғыны ығыстыра бастаған алғашқы 
шүкіршілік сезімінің ғұмыры ұзақ болмады. Оңаша қалғанда ӛзімен-ӛзі 
сӛйлесетінді шығарды... Айша осыншалық байлық пен барлықтың 
ӛзінің қай жеріне керек екенін ӛзі де білмейтін боп шықты...  

...Жанына керек нәрсе Табыл маңынан табылмасын сезе 
бастаған Айша, ендігі қалған жерде ―сол пәлені‖ іздемей-ақ, тіршілік 
ете беруге бекіне бастаған еді... Әттең, сол бір басы ашық айтылған 
әңгіме, арға тиер ауыр сӛз...   

...Мен оған ―рабочий лошадканың‖ бір түрі ғана екенмін... ...Мені 
сол үшін пайдаланып, сол үшін ғана ―жақсы‖ кӛреді 
екен...  

...Менің сұлулығыммен ӛзі секілділер ортасында мақтану үшін... 
Қандай масқара...  

...Менің кӛркіме кӛз салғандарға айбындана қарап отыру үшін... 
Қандай арсыздық... 

...Менен ол ләззәт алмайды... Мен оған жұрт алдында ―мынау 
Табылдың әйелі екен‖ деген сӛзді есту үшін, ―неге менікі емес‖ деген 
қызғаныш туғызу үшін ғана керек екенмін... Ол осыны мойындаған. 
Талас сӛз барысында, қыза келе: ―Мен сені, екі балалы жесір әйелді, 
не үшін алды деп ойлайсың?.. Маған ештеңенің қажеті жоқ, мен де 
бәрі де бар. Жұрт ортасында менің қасымда отырған әйелдің 
сұлулығы бәрін де таң қалдырып, олардан менің  айбарымды асырып 
отыруы қажет. Мен сені алған жоқпын, сенің сұлулығыңды алғанмын. 
Маған сен емес, сенің сұлулығың қажет болған‖...  
 Күйеуінен бұншалық ауыр сӛзді есту Айшаға ауыр әсер етті...  
 Айша ӛз ісіне есеп бере бастаған. Ол менің бұл ісім Абылға, 
Абыл армандаған кісілікке істеген опасыздық болып шығыпты ғой 
деген тұжырымға келген... Осы адамның қасында жүріп, тәрбие алса 
ертең Абыл ұлдары қандай азамат болып шығады?.. Қандай масқара!... 
Бұлар ӛз отырыстарында  білікті мамандар мен тиянақты 
қызметкерлерді  ―рабочая лошадка‖ деп келеке етеді екен... 
Жаратылыс дарын сыйлап, бірақ ӛздерін билік пен байлыққа емес   
ӛнер мен сүйікті жұмысына арнағандар бұл азғындар үшін адам аты 
бар ―құл‖ да емес, аюан, ―рабочая лошадка‖ екен... 
 ...Бұлардың ӛмірге кӛз қарастары бір-бірінен тым алшақтау боп 
шықты.  Тіршілік ету қамы, жаратылыс пен адамдық танымдары 
қарама-қарсы пікірдегі кісілер... Қайта тәрбиеге келмейтін, ӛмір туралы 
пікірлері қалыптасып қалғандар... Бірінің шындығын бірі шындық деп 
мойындай алмады... Екеуі де мойындамады, бір-бірін екеуі де 
мойындата алмады... 

– Айша халың қалай? 
 Оқыс шыққан дыбысқа шошып қалған Айша Ажарды кӛріп қуанып 
қалды.  

– Сен екенсің ғой! Бір ауыр ойға малтығып жатыр ем, шығарып 
жібергенің қандай жақсы болды.  

– Қалай сезініп жатырсың? 
– Кеше мен туралы дәрігерлер кеңесі болыпты ғой… 
– Болды ғой. 
– Сен екеуміздің тек қана шығарда жанымыз бӛлек 

достығымыздың ең бір сыналар жері мен үшін дәл кәзір шешілмек. 
Ажар, жан досым, шынын айтшы, менің неше күндік тынысым қалды?..  

– Берісі үш-тӛрт күн, әрісі бір жеті... 
– Рахмет Ажаржан, жан досым екендігіңді тағы да бір дәлелдедің. 

Назарын тӛмен ұстай сӛйлеп отырған Айша шамадан тыс бүгіліп 
кеткен белін жазып Ажарға қарады. Ажардың екі кӛзінен жарыса 
саулап тұрған мӛлдір тамшылар иегіне сәл ілініп барып, ӛңіріне 
тамшылап жатыр екен. Дәргерлердің осындай  қасіретке кӛп куә 

болатындығынан пайда болар қаттылығы ма, даусында діріл 
байқалмаған еді. Жаны жылап тұрғанын ӛзі де байқамаған болуы 
керек... 

Рахметі несі?..   Ажар Айшаға сұқтана қарап қапты. 
Жақсылық хабарың үшін рахмет! Менің мынау жалған тірлігім 

кімге қажет?.. Ертеңгі күні, о жақта, аз күн тірлікте не бітірдің деп 
сұрағанда, мен сол сұраққа берер жауабымның сӛйлемдері дұрыс 
болмаса да соңғы нүктесін дұрыс қойып кетпек болып отыр едім.  

– Шабыттанып отырсың ғой. 
– Қайдағы шабыт? Бірақ жоғалтқан баяғы байырғы қалпыма, 

жаратылыс жаратқан ӛз болмысыма түсіп отырғаным рас болар. Менің 
інімді шақыр, ақ халатыңды кигізіп есігімнің алдына қой.  

– Ол не бітірмек? 
– Қоштасқым келген адамдарымның, достарымның, 

ағайындарымның тізімін жазып беремін. Соларды шақырады. Басқа 
ешкімді кіргізбейді. Әсіресе Табыл менің кӛзіме түспесін. Бүгіннен 
бастап балаларды інім үйіне алып кетсін. Ендігі қалған бес-алты күн 
ғұмырымды ӛзімнің қалауымша сүріп ӛтейін. Табыл арқылы тауып 
алған жалған тірлігімді аттап ӛтіп, кәдімгі дені дұрыс адамдарша 
тіршілік етіп аяқтайын, бұл жалғанды. Ағайынмен араздасайын, 
достарыммен сырласайын, кӛңілдестеріммен қоштасайын, әйтеуір 
мына соңғы бес жыл жалған тірлігімнің жаныма түсірген жарасы 
жазылмаса да, беті қабықтанар ма екен? Ана жаққа ең болмаса ауыр 
жүкпен емес, жаныма жақын адамдардың жылы сезімінің аясында 
кетер ме екем?..  

Ұзақ сӛзден шаршаңқырап қалғандай болған Айша сәл тыныстап 
алып: ―Осылай Ажаржан... Қоштасқым келмейді... дегендей, сенімен 
қалай қоштасамын, жалған ӛмірді емес ана екі балам менен мына сені 
қалай қиып кетемін? ‖ – деді. 

Ӛзін-ӛзі қайрап, қатайып алған дертті жан, шаршағанын байқап 
шалқалай бергенін байқап қалған Ажар тез қозғалып, Айшаның басын 
демеп үлгерді. Ол кӛзін жұмып сұлқ түсіп, үнсіз жатып қалып еді...  

..Айша жүзіне ауру ӛз таңбаларын қаншама ерінбей 
басқаныменен табиғат берген сұлулық нақыштары әлі де ӛз ӛрнегін 
жоғалта қоймапты. Ажар бала кезден бастап оның сұлулығына 
қызығып, қанша ма рет сұқтана қарады екен?.. Қараған сайын оны 
жақсы кӛре түсетін... Оған қоса оның ақылына да тәнті еді... Кенеттен, 
тау жоталарының беткейінен тесіп шығып жататын тұма бұлақтардай, 
Айшаның жабық қабақтарының арасынан бұршақ тамшылар кӛріне, 
ағып кетер жер таппай, ұзақ ауру шүңірейтіңкіреп тастаған кӛз аясын 
талтыра бастады. Ажардың Айшаға деген аяушылық сезімі жаңа ғана 
шегіне жеткендей...  Дауыс шығара жылап жібергенін ӛзі де сезбей, 
жан досының жасын жұта, кӛзінен сүйіп, үстінде еңкеген қалпы, ұзақ 
тұрып қалды. Теріні тесіп шығып жатқан Айша жасына енді кӛктен 

Ажар тамшысы тама бастады. Бар ӛмірін бірге ӛткізген екі достың, 
"шығарда жаным бӛлек" дейтіндердің араласып кеткен қайғы-қасіреті 
секілді кӛз жастары да бір ыдысты толтырып жатты...  

...Айша басын кӛтеріп Ажарға қарап еді, екеуі де бірден бір-біріне 
құшақтарын жая ұмтылысып, дауыс шығара алмай, ӛксік атысып, ұзақ 
отырысып қалып еді... 

...Айша бұ дүниемен, қимас жандарымен қоштаспақ болған ойын 
жүзеге асыруды ойламаған жерден жан жолдасы, ақыреттік досы 
Ажармен осылай бастағанды...     
         ...Кӛңіл сұраушылардан басқа, Айша сұрағы бойынша 
шақырылғандар да келіп жатты.. Айша кӛңілдене бастағандай. Сол 
ӛзгерісті байқаған іні кӛңіліне "иә сәт, беті бері қарағандай болды ғой" 
деген дәме де жылт ете қалған... 
 ...Айша қателескен екен. Оңаша қалған барлық сәттерін, ұйқысыз 
түндерін ойламайын деген ойлары мен еске алмауға тырысқан 
естеліктері толтырып, басқаларына жол бермейтінді шығарды... 
 ...Тау бӛктерінде, қыз табиғағаттың құшағында аяланып, ерекше 
сәнмен салынған жеке үйлерді кӛргенде қызығатыны еске түсіп жатыр. 
Қандай бақытты жандар тұрады екен дейтін. Сыртқы сәніндей, мына 
үйлердің іші де ғажайып қуанышқа, сүйіспеншілікке толы болар деп 
ойлайтын. Солардың тамаша ӛміріне ойша ортақтаса, шаттыққа толы 
тіршіліктеріне қызығушы еді. Сол сарайлардың бірі Табылдікі болып 
шықты. Айша енді сондай үй кӛрсе болды кенеттен шошынып, сансыз 
сұраққа кӛміліп жүре беретін болды... 

...Қандай ақшаға салынды екен? Ана қып-қызыл кірпіштер бір 
пақырлардың тӛгілген тері мен алақаны күлдіреп, сыпырылған терісі 
емес пе екен?  

...Табылдар баулыған қанша қазақ балаларының ӛмірі осы үй 
үшін түрмеде ӛтер екен?... Табыс таба бастаған жеке кәсіпкерлерді 
қорқытып үлес алып тұрыпты... Олардың болашағы қандай болмақ?.. 
Ата-ана үміті күйреп, қарғысын кімге бағыттарын да білмейтін болар... 

...Үш қабатты сарайда отырып  баяғы ӛздерінің құрқылтайдың 
ұясындай үш бӛлмесін сағынатынды шығарды. Жалтыраған қара 
машинаға отыра салысымен кӛшедегі шұбырған кӛпшіліктің қайсысы 
Табылдың машинасын танып,  қарғысын жаудырып жатыр екен деген 
ой құшағынан босана алмайтын болды. Қаншама рет осы ойлармен 
азап шекті десеңші... 
 Айшаның Табылды кӛрмейін дегені де орындалмады. 
Табыл екі рет келіп кіре алмай кеткен. Ол қаншалықты ӛзіне сенімді 
болғанымен алып тұлғалы нар жігітті баса-кӛктеп Айша бӛлмесіне кіріп 
кетуге жүрегі дауаламады. 

Бірақ аңдушы жеңбей қоя ма, ақыры сәтін түсіріп, міне енді Айша 
мен Табыл бір-біріне ақырғы сӛздерін айтысып отыр... 

...Айшаның Табалға айтары қалған ғұмырына түгел жетерліктей 
мол екен. Бұлар қоштасып-араздасып отырмағандай, кіналасып-
араздасып отырғандай. Бірін-бірі аямас қас дұшпандай, жан беріп, жан 
алысар нағыз қанды майданға түскен секілді... 

...Араларында жүріп жатырған айқас бір үйде ӛмір сүрген, бір-
біріне жақын болған кісілердің сӛзі емес, бір-бірін кӛптен іздеп 
кездестіре алмай жүрген бітіспес қас дұшпандар кегі секілді еді. 
Ауыздарынан шыққан әр-бір сӛз, әрқайсысы бӛлек ширатылғанмен 
бірге есілетін белдеу арқан тіндеріндей оратылып, бірін-бірі бірде 
астына басып жатса, енді бірде үстіне шығып, ӛмірдің арсыздығы мен 
ізгілігі, суайттығы мен парасаты секілді, бір жеңіліп, бір жығылып, 
араласты да кетті... 

...Айша алғашқы ойынан айныған. ―Ауыр сезімнің кӛкірегіңде 
кетпегені жақсы, құтылып қал ауыр жүктен‖ –  деп, құлағының құрышын 
баяғыдан бері жеп келген ақылшы сыбырына бұ күндерде толық кӛніп 
болған секілді.   Үстеріне кірген дәргерге де, інісіне де Табыл екеуінің 
кездесуіне бӛгет жасамауын сұрады. 

...Бар тіршілік сұрақтарын жұдырық күшімен шешіп үйренген 
Табыл кірген бетте кӛңіл сұрамастан: ―Мені масқаралап кетпек екенсің 
ғой!.. Ерлі-зайыптыларды бір-бірінің жан-жары, ӛмірлік серігі дейтінің 
қайда?.. Адам баласының есіне түспес, ешкім естімеген жаза ғой 
мынауың!.. Кіргізбе депсің... Ӛмірімде мені ешқашан ешкім осылайша 
қорлап кӛрген жоқ еді! Қорладың мені!‖ –  деді, даусын қатты 
шығармауға тырысып, тұншыға сӛйлеген, алпамса жігіт, таңқылау 
мұрынын уқалап-уқалап жіберіп. Бокс ойыны кезінде тұмсыққа тиген 
соққыдан кейін уқалап әдеттенген болса керек. Қара сұр жүзі күреңітіп 
алыпты. Әлжуаз, әлсіз әйел бұған шыныменен нокдауын аларлықтай 
соққы берген тәрізді.  

Айша ӛзіне таң. Сабыр тапқан. Бұрын негізгі құралы ретінде 
пайдаланылатын дәлел айту, ашу шақыру, ақталмаққа тырысу 
әдеттерін бұл жолы ұмытқан. Ол тіпті Табылды емес басқа біреуді 
ойлап отырғандай, солармен тартысқа түскендей... 

―Әттеген-ай, деп жауап қатты Айша – сенің кім екеніңе кӛзім 
жеткеннен кейінгі азапты күндерімді есіме алмай, соған себепкер сені 
кӛзім кӛрмей кетсем бе деп едім... Ендігі мына минуттарым маған 
сенімен сүрген ғұмырымнан да ұзақ болып кӛрінетін болды-ау!.. Маған 
тарттырар азабы да аз болмас‖. 

Табыл да аптығын басқан екен. Сұхбаттасып отырғандай 
кейіппен енді сӛзін жай бастады. 

– Соңғы кезде байқай бастадым, сен ӛзіңді менен кӛш ілгері 
санайтын секілдісің. Ойланып қарап менен қай жерің озық, қай 
дәрежең артық екенін таба алмай-ақ қойдым. Білімі артық дейін десем 
екеуміздің де бітіргеніміз бір университет. Еңбегі артық дейін десем, 
мен университетті оқып жүріп бокстан спорт шебері атағын қоса алған 

болатынмын. Жарайды оқу, аяққа тұру кезеңін қалдыралық. Ер жеттік. 
Ӛзіміз ӛмірге араластық. Ал тағы да салыстыралық. Мен не 
тындырдым, сен не тындырдың?.. 

– Тындыру деп адал еңбекпен тындырылған істерді айтар болар. 
Сен ӛзің қарақшы болып кеткеніңмен тұрмай,  қаншама қазақтың 
жастарын бұздың? Олар ӛз ата-аналарының ұлым кісі болады деген 
қаншама үміт-армандарын тәркі етті? Бірақ сен оны түсіне алмайсың 
ғой. 

– Ондай түсінік не берді саған. Екі балаңа кеше бір үзім нан 
тауып бере алмай жүрген сен едің. Енді мойыныңда алмаз, құлағыңда 
брилиант, аузыңда бал. Саусағыңа қарашы, алтын мен күміс. 

– Бұл ӛмірдегі пенденің басты мақсаты артына жақсы ұрпақ 
қалдыру мен ӛз ішкі дүниесін кісілік қасиетке келтіру десем сен оған 
баяғыша ―сандырақ‖ дейсің ғой. 

– Ақылды адам секілдісің! Шыныңды айтшы саған не керек еді, 
бұл ӛмірде?.. 

– Маған Абылдың орнын басатын кісі керек еді ғой! Сол кісінің 
кісілігі керек еді ғой.   

– Мен ӛзімді, Абыл секілді, табиғат дарын берген адамдардың 
бірімін деп есептеймін. Қолға алған кез-келген шаруа ӛзім қалағандай 
боп тынып жатады. Ойлаған істерін шетінен ойдағысындай орындап 
шығып жүрген кімді кӛрдің? Менен ілгері деген кісілеріңді санап берші. 
Айтшы сол кереметтеріңнің бұ тірлікте не тындырғандарын? Менің осы 
сайлауда депутаттыққа ӛте алмай қалғандығым болмаса, 
тындырғаным аз емес. Салыстыршы басқалармен. Соларыңның 
қанша байлығы бар, қанша айлығы бар?... 

– Байлық, айлық –  деп сыбырлап, Айша басын шайқады. 
Шаршағаны байқалып-ақ тұр. Бірақ әлі де айтқысы келетін сӛзі бар 
секілді. Табыл бетіне ұзағырақ қарап қалды. Табылға аяушылық 
сезіммен қарайтындай... 

– Табыл, мен шаршап отырмын. Саған айтар соңғы сӛзім бар. 
Қолыңнан келсе тыңда, тыңдағың келмесе қоштасалық. 

...Айт, тыңдайын! – деді, иесінің алып денесіне түймедей 
мұрынның жараспай тұрғанынан ұялып, ұясына әрегірек барып 
тығылғандай, шүңірек кӛзін сығырайта түсіп. 
 ...Айша біреуге бағыштап сӛйлеген кісінің кейпінде емес, ойға 
батып кетіп, ӛзі байқамай сӛйлеп отырған жандай. Кереуетінің 
тұсындағы терезеден қарап тұрған біреумен әңгімелесіп, сыр ашып 
отырғандай, сабырлы, әуезді қоңыр даусымен сӛйлеп отыр...  

– Тышқақ баланың дамбалының ауындай, бір адал жерің жоқ. 
Қолың  қан, жегенің арам. Тәнің сасық, жаның пасық. Ау, бұ тірліктің 
сәні мен мәні азаматтық қасиетте, кісілік парасатта дейтін қағиданы 
естіп ӛскен жоқсың ба? Қайда сол қасиеттер?.. Ӛз бойыңды тінтіп 
кӛрші, кӛрелік не табар екенсің? Сен бекерге үйленбей жүрмеген 

екенсің. Пасық жаныңды түсініп, сасық ойыңды сезіп қояды деп 
қорыққан боларсың. Ӛткен ӛміріңді, кешкен ғұмырыңды түгелдей 
арамдап тастағаның тек қана маған аян. Мынау мағынасыз заман 
кедергілерін айналып ӛту, мынау талғамсыз адамдарды алдап ӛту 
сенің қолыңнан келді. Ол ол ма, жазығы жоқ жастарды қылмыс жолына 
баулыдың. Соны толық түсініп, енді сенен іргені бӛлек салмақ 
болғанда, кӛрдің бе, тағдыр тағы да сен жағына шығып кетті. Менің 
ғұмырым иненің ұшында қылтылдап тұр. Екеуміз сүрген жалған 
ӛмірден аттап кетуге жетпей қалды.  
 ...Қабыл да Ажарды мүсіркей қарап, ӛзінің анық білетін ақиқатын 
түсіндіре алмағанына ӛкінетіндей екен. Заман ӛзгергенін, адамның 
соған бейімделуі қажет екенін, амалсыз сол жолға түскенін айтып, ӛз 
шындығын қорғай бастады... 
Айша, сен тек қана мені емес, бүкіл ӛмірдің тартыс пен күрес 
екенін түсінгің келмеді емес пе?  

– Онда кӛзіңе елестетіп кӛрші, осы жер бетіндегі барлық пенде 
кенеттен барлығы бірдей сен мінезді, сен қылықты, сен пиғылды 
болып кетті делік. Сонда бұл әлем неменеге айналып кетер еді?.. 
Айша, бұл енді не дер екен дегендей, Табыл бетіне барлай қарап 
қалыпты. 

– Жаратылыс мына жұмыр жерге күштілер мен әлсіздерді берген. 
Заман қай уақытта да күштінікі. Күштілер билер еді, әлсіздер соларға 
еңбек етер еді. Сен бұдан қандай жаңалық іздеп отырсың? Күштілер 
ӛзіне керегін алып болғанша ғана зорлық жасайды. Ал содан кейін 
олар әлсіздердің қамқоршысына айналады. Тәртіп орнататын солар... 
Табыл Айша сӛзін ӛкпесіз қабылдап, ӛз тірлігін табиғат заңына 
сәйкестендіре бастады.   

– Айталық, Табылдан да күшті біреу шықты, ол сені ӛзінің 
диірмен тастарының арасынан ӛткізіп ұн етіп жібермек, не болмаса 
тері илейтін иге салып былқылдатып илеп алмақ, халық алдында қара 
есекке теріс мінгізіп масқараламақ делік. Сонда сен не амал істейсің?..  

– Онда менің күшті болмағаным, оның күшті болғаны. Онда 
заман сонікі, мен соның дегеніне кӛнемін. 
 Айша Табылдан торыққанын білдіріп басын шайқады да, ӛзімен-
ӛзі сӛйлесетін әдетіне түсіп кетті... 

– Сенің атыңды Табыл емес Қабыл қойғаны дұрысырақ болатын 
еді. Мен сені кісі деп қабылдап, кісі деп ӛкпелеп келіппін. Енді сездім. 
Сен кісі емессің. Сен Қабылсың. Сен мен ойлағандай сырласарлық, 
жан сырын ашарлық жан емес екенсің. Сен әуел баста Аллатағаланың 
адамшылық, еңбекқорлық, ізгілік атты жаратқандарының қадір-қасиетін 
білдіру үшін Абылдың бағасын адамдарға таныту үшін қарама-қарсы 
жаратқан Қабылысың. Мынау басымызға жаңа заман орнап жатқанда, 
қазақ халқының елдік қасиеттерін қалпына келтіру, сақтап қалу 
жолында еңбек етіп жатқандардың еңбегін таныту үшін, жамандық пен 

зорлықтың үлгісін түсіндіру ретінде тудырылған кӛрнекті құралсың. Сен 
түк те емессің!.. Сен адам да емессің... Ел сен секілділердің кім 
екендеріңді танып, қорықпай жар салып жария еткен күннен бастап 
жұрттың қолы теңдікке, басы бостандыққа, аузы адалға жетпек... 
 ...Мен тағдырыма тағы да ризамын. Адамдық пен адалдықты 
үйрететін Абылға кездестірді... Енді сен арқылы сендейлердің 
болмысын  да таныдым. Сендерді алғаш таныған да мен шығармын... 
Енді бүкіл елге жар сала айқайлармын, аузым жетер жерге 
хабарлармын...  

...Айша шаршаңқырап қалғандай...  
 ...Қабыл ойланып отыр. Жақсы дәлелдер тауып, орынды 
сӛздермен жауап бермек. Ӛмір күштілердікі екенін ұқтырмақ... Ӛзінің 
сол күштілер ордасының ӛкілі екенін мақтан тұтпақ... Сол пікірлерін 
тағы да бір түсіндіріп кӛрмек... 
 Сӛзін жай дауыспен бастады. 
 ...Айша!.. 

Қырындау отырған Табыл Айша бетіне тура қарамақ болғандай  
еңсесін туралап бұрыла беріп еді, қатты шошынып қалды. Айшаның 
кӛзі тұманданып, мағынасызданып бара жатыр екен... Оның соңғы күші 
бұны аяуға ғана, басын шайқауға ғана жеткендей, сәл діріл қақты да 
үзіліп жүре берді... 

...Тұла бойын шабақтап, шаншып-шаншып ӛткендей болған бір 
сезім Табыл денесін бір сәтте бірнеше рет аралап ӛтті... 
 ...Ол Айшаны сүйетінін, тіпті сонау студент кезінен сүйетінін енді 
түсінгендей еді... Кӛзіне бір тамшы жас ілінді... 
 
     12 шілде 2003 жыл.  Ақтау қаласы. 

“Барақыла” базарындағы сауда  (әңгiме) 
 

Жер жәннәтi Жетiсуды ашқарақ кӛздерден тасалай түсейiн 
дегендей асу бермей жатқан Алатаудың әсем шатқалдарының 
арасына орналасқан ару қала, аяулы Алматының түстiгiндегi шағын 
аудандар Ақсай мен терiстiгiндегi әуежай арасын жарты доға жасай 
жалғастырып жатырған даңғайыр даңғылдың дәл орта шенiнде күре 
тамырлардың iшкi жағына ұйып қатар қан түйiршiгiндей боп астана 
жүрегiн жиi соқтыра, тұрғындарының тынысын тарылта, жүйтки 
жұлқынған арғымақтарының аяғына тұсау боп түсер бiр нәрсе бар. 
Оның аты –  базар. Оның орысша аты  –  ―Барахолка‖.  

Ал қазақша аты. 
Апырым-ай, бiздiң қазақта барахолка деген сӛздiң баламасы жоқ 

екен-ау! Ғарыш бар, зымыран бар, қара құрдым бар, барахолка жоқ. 
Жоқ болғасын не iстейсiң, жоқ! Барлық ғұмырын ―арық атқа қамшы 
ауыр‖  деп жаңа жер, жақсы қоныс iздеп кӛшiп жүргендерде ―барақыла‖ 
қайдан болсын. Барақыланың қазақша баламасы – ескi-құсқы, қыл-
қыбыр, жүн-жырқа деген сияқты бiрдемелер болса керек. 
Мiнездерiндегi дарқандық та сол тұрмыс-тiршiлiгiнде барақыла 
пайдаланбағандығынан болар. Неде болса астанамыз Алматының ең 
ұзын даңғайыр даңғылының, ең кең кӛшесiнiң бойына сол нәрсе 
орналасқан, нәрсе емес – ―Барақыла‖ базары. 
 Елден келген, бұрын үлкен қалада болмаған кiсiлердi жас балаға 
ұқсайды десек онша кӛп қателеспеспiз. ―Анда апаршы, мында апаршы‖ 
деп тынышыңды бiр алса, кӛшеге шығып алып ―анау не, мынау не‖ деп 
сiлеңдi тағы қатырады. Құданың құдiретi және солар кез-келген кiсiмен 
шүйiркелескiшiл-ақ. Жаман орысшасымен сауда жасап отырған 
кемпiрлерге бүйтпейсiң бе, сүйтпейсiң бе деп ақыл айтатынын 
қайтерсiң. Сондайлардың бiреуi –менiң бiр құрдасым да ауылдан 
келiп, ақыры ―барақына‖ базарынан бiр шықты. Айтпайды, 
айтпағанменен байқаймын ойында бiрдеңе бар. Арыстаны ақырған 
Африкадан, жолбарысы кiсi жеген Үндiден, кiсiсi жылан жеген 
Қытайдан нардың белiн кетiрер қанарлармен дүние тасып нан, тұзын 
айырып жүрген жұдырықтай қыздардан кеммiн бе деп те ойлайтын 
болар. Мүмкiн ондай ойы да жоқ шығар, дегенменен ақыры ―барақыла‖ 
базарына келiп тынды. Илеуiнiң маңындағы құмырсқа әрекетiн еске 
салатын адамдардың арасынан қақтығысып, соқтығысып үлкен шаруа 
тындырғандай боп базарға кiрер жерде артыма қарасам құрдасым жоқ, 
жоғалып та үлгерiптi. Жалма-жан келген iзiммен керi қайттым. Мен 
жазғалы отырған ―Барақыла базарындағы сауда‖ дәл осы арадан 
басталады… 
 …Жалма-жан келген iзiммен керi қайттым. Онша қатты 
жоғалмаған екен, анадайдан кӛзiме түстi. Омырауы орденге толы 



 

274 

 

бiреуге бiрдеңе деп жатыр. Жасырына жақындап әңгiмелерiне құлақ 
түрдiм… 
 Құрдасым:   Мынау масқара ғой! Еткен еңбегiң үшiн мемлекеттiң 
берген орденiн, кӛрсеткен құрметiн сатады деген не сұмдық! Бұл деген 
дүние емес, бұл еткен еңбегiңнiң баламасы, бұл кiсiлiгiңнiң жобасы, 
бұл шыққан шының мен алған абыройың… деп бiраз тұттығып барып: 
Ал сонда менiң омырауымдағы мына Ленин орденi қанша тұрады – 
деп сұрады. 

Сатушы: Үш жүз елу теңге. 
Құрдасым: Апырым-ай, сенi қарғайын ба, заманды қарғайын ба? 

Таққан адамын кезiнде үшпаққа шығарған бұл Ленин орденiнiң ендi ең 
болмаса бiр тоқтылық құны қалмағаны ма? Ал сонда анау ӛз 
омырауыңдағы ―Құрмет белгiсi‖ орденiн қаншаға сатасың? Әлде, тiптi 
тегiн бересiң бе? 

Сатушы: Жоқ ақсақал мүлде олай емес, керiсiнше ―Құрмет 
белгiсi‖ Ленинiңнен қымбатырақ, бағасы бес жүз теңге. 

Құрдасым:  Ой, Сен ӛзiң алжығаннан саумысың? Бұл ордендi 
кiсiнiң кiсiсi ғана таға алған. Бұл ордендi ―Құрмет‖ сияқтыларыңның 
бiрнешеуiн алғаннан кейiн ғана беретiн. 
 Сатушы: Тоқта, тоқта! Сiз ӛзiңiзге-ӛзiңiз жауап берiп жатырсыз. 
Демек ―Құрмет белгiсi‖ орденiн Сiздiң алғашқы еңбегiңiзге бердi емес 
пе? Ал ана орденiңiздi сол еңбектерiңiз арқылы тапқан атаққа бола 
берген болатын. Олай болса бұлардың бiрi еңбекке, бiрi атаққа 
берiлген. Ӛзiңдi атақты еткен алғашқы еңбегiң, ал еңбекке берiлген 
―Құрмет белгiсi‖ бәрiнен де қымбатырақ. Соған келiссең менiң оны 
құндылау кӛруiмнiң жӛнi бар… 
 …Мен сатушы мен құрдасымның арасындағы жанжалдың 
тығырыққа тiрелгенiн ойлап, бұның арты қайда барып тiрелер екен деп 
сӛл ойланып кеткен шағымда даудың әрi қарай ӛрбiгенiн байқамай 
қалыппын. Тек соңғы жағын ғана құлағым шалып қалды… 
 Құрдасым: Ой, Сен менi жеңдiң. Маған сенiң сӛздерiңнiң қисыны 
бар сияқты кӛрiнiп тұрғаны. Ал ендi Сен менiң мына орденiмдi ал және 
үстiне жүз елу теңге қосайын, маған бiр ―Құрмет белгiсi‖ орденiн сат. 
 Сатушы: Жарайды, бiрақ Сiз үстiне жүз елу емес екi жүз елу 
қосыңыз. Ӛзiңiз бiр аңқылдаған ақжүрек шал екенсiз. Жақсы кӛрiп 
қалдым, сондықтан да есiңiзге салайын ендiгi жерде Сiз бұл ордендi 
таққаныңызбен құрметтi кiсi болып кете алмайсыз. О заманда етiлген 
еңбек бұ заманда ―списать‖ етiлiп кеткен. Ал орденге құмар болсаң 
саудаласып кӛрелiк, менде ―Еңбек Ерi‖ алтын жұлдызы да бар … 
 …Мына сауда тұла бойымды түршiктiрiп жiбердi. Құрдасыма 
жаным да ашып тұр. Елу жыл еңбек етiп жеткен барлық абырой- 
атағын мына базар ―барақылаға‖ айналдырып жiбердi-ау. Ендi 
атағынан да, абыройынан да сатып құтыла алмай әлек… 
       21  маусым 1997 жылы. 



 

275 

 

 
ҚАСҚАБАҚ   (әңгiме) 
 

Ассалаумағалайком!… 
Ассалаумағалайком!…  
Iлгерi кiргендер жамырай айтып жатқан бұл сәлем сӛзi ауызғы 

үйдiң тарлығынан әлi iшке ене алмай тұрған бiздердiң де кӛмейiмiзден 
берi ӛтiп тiлiмiздiң ұшында тұрғанды…  

Iшке енгендердiң қандай күйде екенi белгiсiз, ал есiк алдында 
кӛптелiп қалғандардың күйi емтихан тапсырудан басқаның бәрiне 
таласатын кәдiмгi студент кейпi болатын. Ақыры бәрiмiз де кiрдiк. 
Сырт киiмiмiздiң ӛзi бiр балконды толтырыпты. Аяқ киiмiмiздi қайда 
асырғаны белгiсiз. Орналастық. Дастархан дайын екен. Қақ тӛрде 
әкесi. Бiздерге жылы қабақ танытып, жақсы лебiз бiлдiргенiмен барлай 
қарап отырған да сыңайы бар. Сӛйлегендерге бақырайып 
қарамағанымен назарының түгел сол жақта екенi белгiлi болып тұр. 
Үлкен бӛлмеге жайылған ұзын ас үстелiнiң есiк жақ тӛрiнде шешесi – 
Сәнтӛре. Үйдiң басқа жандарына орын жетпегендiктен Кәрiм оларды 
екiден, үштен кiргiзiп, жеке-жеке таныстырып жатыр. Екi апасы, екi 
ағасы тұрмыс құрыпты, бӛлек тұрады екен. Оларды таныстырудың сәтi 
түспегенiне Кәрiм ӛз ӛкiнiшiн айтып жатыр. Маған, жан-жағы ӛрiстi 
екенiне мақтанып отыр ма деген арам ойдың жылт ете қалғаны. Кәрiм 
iшке кiрген екi жiгiттi ағаларым деп таныстырды. Бiреуi iнiсiнiң қонақ 
шақырып, кiсiлiк кӛрсетiп жатқанына, қазақтың әдет-ғұрпын жас 
басынан бойына сiңiргенiне куанышты екенiн бiлдiрдi. Бiр жаққа 
баратын шаруалары бар екенiн айтып кешiрiм сұрап кетiп қалды. 
Кәрiмнiң екi iнiсi бар екен. Олар басқа жақта – бiрi оқуда, бiрi жұмыста 
болып шықты. Бiрiнен-бiрi ӛткен сыпайы, бұйығы үш қыз сәлемдескен 
болып ерiндерiн жыбырлатқандарымен, осынша жiгiттiң назарының 
салмағына шыдамаған қабақтарын кӛтере алмай-ақ кеттi… 
 Кәрiм таныстырып тұр. 
 Ал мынау осы үйдiң әке-шешеден кейiнгi ең басты адамы деп, 
қолды-аяққа тұрмай ас үймен қонақ үйге ыдыс-аяқ тасып зыр жүгiрiп 
жүрген, жасы онға кеп қалған, анасының ―аузынан түсiп қалғандай‖ 
дейтiн балапан қызды бетiнен сүйiп таныстырды. Шешемiздiң қойған 
аты Кенжетай, әкемiздiң қойған аты Дәнекер, ал куәлiктегi атын ӛзi де 
бiлмейдi, бiз де ұмытып қалдық. Бiр қора студент не шыдатсын, 
алдына келген тамақ толы ыдыстарды iлезде босатып қайтарып 
жатыр. Кәрiм адамдарды таныстырып болып: ―Бiзде мал жоқ. Бәжби 
деген жалғыз мысығымыз бар‖ – деп бiздi  ду күлдiрген. Сол Бәжбиге 
саларлық та ештеме қалып жатқан жоқ болар. Әрбiр ортаға қойылған 
ас соншалықты есеппен iстелiнген бе, әлде сәл-пәл жетпей жатыр ма, 
әйтеуiр, бiр қасығы желiнбей қалған жоқ, бiр түйiрi ысырап болып 
жатқан жоқ. 

 Бұл үй дастарханына арақ-шарап қоймайды екен. Қарт бiрде 
бiраз ағайын-туманы жиып алып бүгiн сiздерге үш уәде беру үшiн 
шақырдым дептi. Бiрiншiсi- ешқашан ендi арақ iшпеймiн, екншiсi – 
ешкiмге iш деп айтпаймын, үшiншiсi – ешқашан ӛз дастарханыма ара-
шарап қоймаймын, қонағыма деген ақ ниетiме бұл әзәзiлдi 
араластырмаймын, қазақ халқының бас жауы арақ екенiне кӛзiм жеттi, 
дептi. Сол күннен бастап бұл үйде арақ-шарап iшiлмейтiн болыпты. 
 Арақсыз жерде бос сӛз де жоқ, байқамай айтылар ӛкпе де жоқ, 
бiреудiң намысына тиер келеңсiз әзiл де жоқ. Бiз даусыз шатақсыз тез 
тарадық… 
 Менiң үйiм қаланың шетiнде едi, жалғыз қайттым. Қарды басқан 
сайын жүйкеге жағымды естiлетiн бiр дыбысты тыңдай, ойлана жүрiп 
келемiн… 
 … Жаңағы үй берекесi менi бiраз ойларға жетелегендей. 
 … Ақсақан шешемiзден кем болғанда он бес, жиырма жас үлкен-
ау. Егер Дәнекер қазiр онда болса, және кенжесi болса Сәнтӛре 
шешемiздiң жасы жобамен елуде болғаны ғой. Сонда бұл қарттың 
жасы алпыс бес-жетпiстi қусырып тастағаны. Асын үнсiз iштi. Сұсты 
адам екен. Маған ол кiсiнi сӛйлетпейтiн анау жабағыдай қабағы сияқты 
болып кеттi. ―Қабағы ашылмайды‖ деген сӛз осындайларға айтылады 
ма екен? Анау ұйысып жатқан қас пен қабаққа қайшыны бiр-екi рет 
салып жiберсе осы кiсi кенеттен кӛңiлденiп, самбырлап сӛйлеп 
кететiндей болып кеттi де мен ӛз ойымнан ӛзiм ұялып, ендi ол жаққа 
қарамауға тырыстым. Ол кiсi де тек қана ас соңында аз ғана сыр 
ашты… 
 … Мына Қасқабақ (ӛзiнiң қойған аты болу керек)… деп ол әйелiне 
қарады. Мен оның ӛзiне қарап қаппын. Шуда қастың астынан жып-
жылы боп, ойлы жанар әйелге нұр шаша қарап тұр екен.. Менiң үлкен 
қызымнан үш-тӛрт жас-ақ үлкен. Бiз- екi жарты бiр бүтiнбiз. Бұл кiсi осы 
үйдiң берекесi. Екеумiз осы ошақты бүтiндегенде маңына оншақты жан 
боп жиналғанбыз. Қазiр ұрпағымыз жиырмадан асты. Құдайға шүкiр, 
мiне Кәрiмiмiзде кiсi болып қонақ шақырып жатыр. Келгендерiңе 
рахмет. 
 Тағы не айтып едi? 
 Ие, бұл Қасқабақтың бауырына әлi де жүз кiсi сиғызуға болар, 
мейiрiне мың кiсi шомылдыруға болар деген екен-ау! Сәнтӛре атын 
атамайтыны екi үйлi жанның қасы мен қабағын бағып, артық сӛзге 
жiбермеген болар. Содан барып ақылды қарт Қасқабақ атаған шығар. 
Апырым-ай, кiсi кӛңiлiн қалай таниды? Соншалықты дәмдә қуырылған 
қуырдақтан тағы бiр қасық алсам ба деп ортадағы табаққа бұл бiр-ақ 
рет кӛз тастап едi, балам, тағы да бiр қасық жешi деп бұған дәл бiр 
қасық қуырдақ салғаны... 
 … Атасы, табақты ала берейiн бе? – деген кезде бұған ол кiсi 
ерiне еркелеп отырғандай әсер еткен едi, әлде, даусының ӛзi сондай 

сазды ма екен? Бұл жап-жас басымен жетпiске келген жанұяның 
жарасымына қызыға қараған. 
 … ―Атасы‖ деген сӛздi қалай әдемi тапқан! Ӛзiне де, қасына ерiп 
келген балаларына да, ортақ ұрпақтарына да жарасып тұрған сӛз 
екен-ау! Дәнекер ―Ата‖, ―Ата‖ деп жүргенде әуелi немересi екен деп 
қалған. Жұмыс жасамайды екен, қайдан жасасын. Институт та 
бiтiрмептi, қайдан бiтiрсiн. Оны құдай тек қана ана болуға жаратқан 
болуы керек. Бұл үйде айтылып жатқан сӛздер қандай қасиетке толы 
едi! ―Ата‖, ―Дәнекер‖, ―береке‖, ―Қасқабақ‖, ―бауырына‖, ―мейiрiне‖… 
Кәрiмдi мектепке бармай тұрғанда бауырына салыпты. Бәсе бiз кӛрген 
жерде адамшылық пен iзгiлiктiң кодексiн жазып шыққандай, тумай 
жатып кiсiлiк ӛнердi түгел меңгеруiнде бiр мән бар едi-ау! Мен ӛзiмдi-
ӛзiм ақтап келе жатқандай едiм. 
 Үш қыз ас үйде тамақ дайындап, Дәнекер қолды-аяққа тұрмай екi 
ортада сыдырып жүр. Жұмыстан қолы, сӛзден ауызы босамайтын 
бала екен. Бәрiмiздi бiр күлдiрiп едi, сонда не айтып едi?… Балалы 
үйдiң ұрлығы жатпас деген … Кәрiм ағам сiздердi шақырайық дегенде 
менiң апатайым: ―Шақыр, ең болмаса үш қыздың бiреуi жiгiттердiң 
кӛзiне iлiнiп қалар‖ -  дедi, деп қыран-топан күлкiге қарық қылған. 
 … Менiң қыздарыма дүниедегi ең бақытты жiгiттер ғана лайық… 
Бұл үйде ешкiм арам суды iшпейдi… 
 … Жiгiттер ауыл ӛмiрi, қыр қазағы деп бiраз жерге барысып пiкiр 
таластырып отырып сәл тыныстаған кезде: ―Ауылды сағынатындарың 
жақсы екен, аналарыңа хат жазып тұрасыңдар ма,‖ – дегенде бiраз 
жiгiт жерге қарап қалған едi. 
 Бүгiнгi күнiм туралы ойлана, сәл салқын болғанмен жанға жайлы, 
тыныс ашарлық тау ауысын кӛкiрек толтыра жұтып кең тыныстай жәй 
аяңмен жүрiп келемiн. Ой да ен бойында түрлi сезiмге толтыра ағып 
жатқан бiрдеңе, аға бередi, аға бередi… 
 … Ойың ағып ӛтер түтiгiң жып-жылмағай, теп-тегiс, түп-түзу 
болса сенiң ӛмiрiң де ӛз дауысын бiр шығара алмай ӛте шығатын 
болар. Ал сол ӛмiр атты ыдысыңның, тiршiлiк атты түтiгiңнiң ең 
болмаса әр жерiнде сӛлдiр бұлаққа ән салдырар, сылқылдата күлдiрер 
тау тасындай, анау ақсақал, Қасқабақ, Дәнекер сияқтылар кездесiп 
тұрса, мiне сонда жадыңа мәңгi жазылып қалар естелiк туады. Менiң 
бүгiнгi ӛмiр-бұлағыма үлкен әсер еткен, мiне ендi санаңа жетер дыбыс 
шығарып келе жатқан, ойланғанымда ойға түсер iз қалдырған осы 
кiсiлер әсiресе Қасқабақ шешемiзге айтар алғысымның шетi жоқ едi. 
Анда-санда бiр ауыз сӛз… Сӛз болғанда қандай?… Шешелерiңе хат 
жазып тұрасыздар ма?… Кәрiмжанның алғашқы стипендиясына алып 
берген орамалын алғашқы қонағы келгенде тартып отырмын… Анда-
санда қонақ шақырып пейiлiңдi кеңiтiп тұрмасаң жұмыршаққа ұқсап 
жиырылып қаласың… Оқыған дейдi, қызмет атқармаған дейдi… Ал сол 
оқымаған адамның ӛмiрден тоқығанын түсiну үшiн бiз сияқтыларға 

қанша ғұмыр кешу керек болар екен? Әлде… Ӛмiрдiң қызығын 
Келешектен күтетiн, жалған арманның арбауына түскен, жақсыны 
алыстан, бақытты болашақтан күтетiн, ал қазiргi тiршiлiгi уақытша 
сияқты болып кӛрiнетiн бiздерге берiлген ӛмiр сабағы ма, бұл?… 
 Мен бүгiн Қасқабақтай ұстаздан ӛмiр сабағы туралы дәрiс алып 
келе жатқан шәкiрттей едiм. 
         желтоқсан, 1994 ж. 

К Е Л Т I Р 
 
 Бiр қуыста тықпай қоймаймын дегендей ауық-ауық ұйтқый соққан 
қара жел дедеңдеткен қаңбақтай, қай сәтте қалт-құлт тiрлiктiң 
тыныштық табары, не мүлде мүрдем кетерi белгiсiз зулаған ӛмiр-ай. 
Атама жалынып жүрiп бiр күшiк алдырғаным кеше ғана сияқты едi. 
Армансыз бала бола ма? Мен де армандайтынмын. Сақтаптың 
Сырттаны мен Кӛбегеннiң Арланын алып ұрар, бiр сiлкiп лақтырар бiр 
итiм болса ғой, шiркiн… Атын Барыс қойсам, тiптi Жолбарыс десем бе 
екен? Барыстан  Жолбарысты айбаттылау демей ме? Атам осы күшiктi 
әкелiп бергенде арманыма жетiп-ақ қалғандай едiм. Әттеген-ай, жоқ 
жерден Әжемнiң араласа кетiп: ―Барысы несi? Ол иттiң аты Келтiр 
болады‖ – деп ырыққа кӛнбей-ақ қойғаны. Жалынып та қарадым, 
болмағасын үйреншiктi әдетке басып жылап кӛндiрмен болғанымда:  
Атасы, мынауың жылайтын болса анауынды алған жерiне апарып 
таста! – демесi бар ма. Шошып кеттiм. Атама да ренжiп отырмын. 
Таудай болып шүйкедей кемпiрдiң бiр ауыз сӛзiне қарсы тұра алмады. 
Келтiр деген иттiң басы шәуiмдей Сырттанмен, немесе Арланмен 
қалай таласа алатынын кӛз алдыма елестете алмасам да амалсыз 
кӛнгенмiн. 
 …Сол кезде мен он жаста едiм. Бiздiң шаңырақ содан берi ит 
асырамаған екен. Елу жыл бойы ит баласының итаяғына ас 
құймаппыз. Талай жуынды босқа тӛгiлген болар. Мiне, мен де баяғы 
Әжемнiң кебiн киiп, ендi ӛзiм немереммен айтысып отырмын. Бұ да 
итке құмар болыпты. Бұ да мазаны алып жүрiп бiр ит асыратыпты. Бұ 
да итiне ӛзi ат қоймақшы. Мен де баяғы Әжем сияқты, бұл иттiң тек 
қана Келтiр болады деп ерегесiп отырмын. Ақыры кӛндiрдiм-ау, 
әйтеуiр… 
 …Қазiр есiме түседi, сәл есейген шағымда: 
Әже! Сол иттiң атын Келтiр қоямыз деп сонша неге қасарыстыңыз? – 
деп сұрағанымда: 
Шырағым, сол кез-мың күшiктiң атын Келтiр, мың баланың атын 
Аманқос 
қойса да артықтық етпейтiн заман емес пе едi. Ит тұқымын Аллатағала 
адамға тiлектес етiп жаратқан демей ме? Ит иесi үшiн жанын да қияды. 
О заманда әр үйге күнде ―қара қағаз‖ келiп, қара жамылдырып жатқан 
кезде Аллаңа жалынудың бiр түрi дағы – деген. 
 Кезек дүние деген осы болар. Кезiнде маған Әжем ежiктеп 
түсiндiрдi ме, жоқ па оны ұмытыппын. Ал мен немереме үлкен 
ыждаһатпен әңгiмелеп отырмын… Ауған, Тәжiк дегел елдер бар. 
Олардың жерлерi биiк таулы, сай салалы, жасырынам деген кiсiге 
қуыс-қуысы кӛп жер. Сондықтан да шегарашыларға ӛте қауiптi. Қазiр 
ол жерлерде соғыс жүрiп жатыр. Сенiң ағаң да сол қауiп-қатерлi жерде 

жүр. Бiз баяғы замандағыдай ―қара қағаз‖ келiп қала ма деп зәремiз 
жоқ деп әңгiме етiп отырмын. Аллатағала бақыт бергiр немерем: ―Ол 
бiздiң жер емес қой, менiң ағам ол жақта неғып жүр?‖ – деп сұрақ 
қойған жоқ, әйтеуiр… 
 … Ал мен болсам осы Келтiр атты күшiктiң немеремдi қауiптi 
сапардан аман-сау келтiретiнiне сенiмдiмiн. Бiздiң шаңырақ асыраған 
Келтiрлер қай заманда да аттары мен астарын ақтай бiлген… 

МАЙЛЫ ҚИЯН  МАҢҒЫСТАУДЫҢ  АЛҒАШҚЫ  МҦНАЙЫ 
        (деректi әңгiме) 
 

...Колыма қалам ұстай бастағалы "осы туралы жазшы" деп менен 
тек қана 6ip кiсi ӛтiнiш  етiптi"... "Жазайын" деп, мен де бiр кiсiге уәде 
берiппiн... 

...Маңғыстау мұнайын алғаш кӛрген, мұнайға 
алғаш шомылған бес кiсiнiң 6ipi жерлесiмiз 
Ермҧхан Таужанҧлы!.. Кештеу болса да берен уәде борыш 
болмасын, құтылмаққа ниет еттiм. 

...Осы деректi әңгiме арқылы барлық 
маңғыстаулықтарды, барлық Маңғыстау мұнайшыларын  ―Алғашқы 
Жетiбай мұнай фонтаны‖ күнiмен (5.07.1961) құттықтаймын!.. 
 

...Бұл  әңгiменi мен  Ермұханнан  әлденеше  рет  естiп  едiм.  Ендi 
қымбатты бауырлар, сiздерге сол кiсi сӛзiн ӛз сезiмiм арқылы ӛткiзiп 
әңгiмелеп берейiн... 

...1961 жыл бар ӛмiрiмдегi ең бақытты жылым болған болар... 
Сол жылдың 5 шiлдесi ӛзiм тiршiлiк еткен алпыс жас ғұмырымдағы ең 
қорқынышты түн, ең тыныссыз күн болғанмен кейш мақтанышыма  
айналған, ӛмiр жолымды анықтап берген күн едi... 

...Соған дейiнгi жылдар соңыма түсiп алған қырсық кӛлеңкесi 
секiлдi, әлi қата қоймаған қабырғаға батпан-батпан ауырлығын арта 
салушы едi. Аяу дегендi бiлмейтiн... Тек сол жылы ғана ол менен 
адасып қалғандай болды... 

...Соғыс жылдарындағы жүдеулiк пен жоқшылықтан ес жинап 
үлгере алмай жатып, әкенiң жазықсыз сотталуы бiздiң ошаққа оңай жүк 
болмағанды... Анам байғұс жоқшылық деген жалмауыз заманда шулап 
қалған бес бала қамымен жалғыз алысып күн кешкен кез едi ол. Алыс 
сапарынан әке қайта оралып азғантай уақыт уайымсыз күн кешкен 
шағымызда жетi бала және әке — ceгiз жетiмдi артына қалдырып 
анамыз о дүниелiк боп кеттi... Одан соң жалтаң кӛз жылдар... 
Техникум, аш кұрсақ студенттiк ӛмiр... 

...Сол жылы Жетiбайдағы жартылай жертӛле үйiмiзге зор iс 
тындырғандай қуанышпен маман болып оралған шағым... Мұнай 
техникумының дипломы тап сол кезде кез келген үй сандығында бола 
қойған жоқ... Мұнай маманы деген атақды арқалауға затымыз дайын 
болмасада атағын кӛтерiп жүруге кӛкiрегiмiз жарап қалған болатын... 
Ӛз жерiмiзде алғаш ӛндiрiс ашылып, ӛмiрiмiзде естiп кӛрмеген 
мӛлшердi айлық ала бастадық... Кӛкiрек кiсiлiк дәрежеге, қарын нанға 
қарық болып қалды... Әлi жер бетiне шығып кӛзге кӛрiне қоймаған 
Маңғыстау мұнайы байтақ Совет елiне ырыс боп тарап, қарын 
тойғызарлық нәрсеге айналып жатты... Алыста қалған ағайындарды 

туған жерге шақырар ұран отындай қызмет қылып, қарындастар ата-
баба мекенiне орала бастаған болатын. Қатал тағдыр ел асырып, жер 
аударып жiберген ағайындар елiне оралып, маңғыстау адамдарының 
жан-дүниясына жаңа серпiн пайда болды. Маңғыстау  мұнайы жер 
астынан жер бетiне әлi шыға қоймаған заманында елге кәзiргi шалқып 
ағып жатқан кезiнен анағұрлым артық қызмет еткен болатын... 

...Сол жылы, сол айда, сол күнi бiздiң бригада алтыншы ұңғыны 
қазып жатты... 

...Бурмастiрiмiз -  Петров Николай Афанасевич... 

...Кезек - кезек  сменаға  шығатын   үш   вахта бар.   Бiреуi  бiздiкi. 

...Бурильщiгiмiз Бисенғали Бажиков, 40 жас жобасындағы, бiлiктi 
маман кiсi болатын. Бiр вахта - бурильщик,  қарауында екi помбур, бiр 
верховой, бiр дизелист-моторист және оның кӛмекшiсi - барлығы алты 
кiсi. Бәрiмiз де жап-жас жiгiттер едiк. Помбурлар — бipi 23 жастағы 
Найзабек Толтырбаев болса, екiншiсi Анатолий Шапочников пен 
верховойымыз Борис Сулейменов және мен 21 жасқа шыққан 
құрдастар едiк. Менiң мамандығым — дизелист-моторист. Сол күнi 
помощнигiм жұмысқа шықпай қалып, сақылдап тұрған үш дизелдiң 
ортасында жалғыз жүгiрiп жүргенмiн. 

...Менiң сол жылы,  сол күнi деп отырғаным -  1961 жылдың 5 
шiлдесi... Қатты әсер алғандықтан ба, әлде қатты қорыққандықтан ба 
әлде сол хабар:  "Жетiбайдың алтыншы бұрауынан мұнай атыпты" - 
деген хабар, алғашқы Бисекеңнiң аузынан ―фонтан‖ деген сӛз боп 
атыла  шыққаннан,      бастап     бүкiл     ел     тiршiлiгiнiң     басты    
әңгiмесiңе айналғандықтан ба, әйтеуiр, сол түн менiң кӛкiрегiмде ӛз 
бояымен, ӛз қарбаласымен мәңгiлiкке жазылып қалды... 

...Бiз сол күнi түнгi вахтаға сағ. 12 - де шыққан болатынбыз... 

...Алтыншы   скважина (сол кезде солай аталатын), алтыншы 
бұрау (Туркменстанның  мұнайлы  ӛңiрiнен  кӛшiп  келген  ағайындар  
атауы) алтыншы ұңғы (кәзiргi қазақ тiлiмен)... Жұмысқа кiрiсiп кеттiк. 
Бұрғылау кезiнде болатын қапылыс жоқ. Сол вахтадағы жұмысымыз - 
тұрба (НКТ) iшiндегi ауыр саз лайды жеңiл лайға ауыстырып, бар 
болса жер асты қысымына ӛз күшiмен жер бетiне шығуына мүмкiндiк 
туғызу едi. Бұрын кӛрмегесiн, 2400 метр жер астындағы қысым труба 
iшiнде соншама ауыр саз балшық лайды кӛтерiп кетедi дегене сену де 
қиын болатын.  Бiрақ  құдiрет күшiне сенбеске амалың қалмайды 
екен... 

...Бұраудың  6ip   бүйiрiнде   орналасатын  мотор  күркесiнiң  
iшiңдежалғыз жүргенмiн. Бiр мезгiлде машина залындағы электр 
қоңыраушар ете қалды да, артынша бурильщиктердiң қоңырауға 
сенбей қасына iлi қоятын  рельске  соғылған  балға даусы да жеттi...  
Жүгiрiп  қастарына бардым.. 

...Ұңғының аузынан лай ағып шыға бастапты... Жер-Ана қолдан 
құйылған ертiндiлерден жиiркенгендей боп лоқсый шапшытып, ертiнд! 

биiктiгiн бiрте-бiрте кӛтере бастады... Жарты метр... Бiр метр... Ешкiм 
ештеңе демеседе бiздер жер астынан бip құдiрет күштiң жақындап 
келе жатқанын iшкi сезiммен сезiне бастадық... Құлаққа естiле 
қоймағанмен жүрекке әсер ете бастаған 6ip жойқын сарын үнi 
тынысынды тарылтып алқымынды тығындап, денендi тiтiркендiрiп 
жiбердi екен. Ӛз-ӛзiнен қорқыныш сезiмi пайда болғандай... Жан-
жануарлардың табиғат ӛзepiciн қалай сезiнетiнi содан 6epi маған ӛте 
түсiнiктi құбылыс... Менiң бойымда болуы мүмкiн құбылыс алдындағы 
қорқыныш сезiмi емес ендi түсiнiксiз үрей жайлап алғандай... 

...Бисенғали аға жеңiмнен жұлқып қалғанда ғана есiмдi жидым... 

...Ермұхан!   Жұмыс  орныңа  бар.   Ендi  екi  кӛзiндi  менен   
алма! 

―Фонтан!‖..  
Естимiсiң фонтан атқылап кетуi ықтимал... Бiз кәзiр-роторды 

алып қоямыз... Сол бойда мен белгi беремiн... Барлық моторларды 
бiрде сӛндiр. Ӛрт шығып кетуi мүмкiн... 

...Жұмыс орныма келiп   олардың әрбiр қимылын бағып тұрмын. 
Әне олар ротарды кӛтердi... әне жерге түсiрдi... Лай бұрынғы 
мӛлшерiне биiгiрек шапши бастапты...  

Әне...  
Бисенғали аға маған бұрылып қарап қолын шаңбақтап белгi 

бердi...  
Мен асыға қапылып моторларға жеттiм де, iстеп тұрған үш 

дизелдi кезегiмен сӛндiре бастадым. Моторлар үнi 
құлақтан   үзiлер-үзiлместе,   электр   жарығының   сәулесi   кӛзден   
ӛшер-ӛшпесте кенет манадан берi бiзге еркiмiзден тыс әсер етiп 
тұрған, әзiр құлаққа   естiле,   кӛзге     кӛрiне   қоймаған,   бiрақ   
бiздердiң   бәрiмiздiң қауiптене күтiп жүрген белгiсiз құбылыс жақындап 
қалған едi. Ол зор қуатты ысылымен жер бетiне ытқып шығып, 
қаһарлы демiмен күрсiне қалғандай болды..  

...Сол түн ай сүттей жарық болатын...  

...Бисенғали ағалар бұраудан аулаққа қашып бара жатты... Мен 
де соларға қарай жүгiрдiм... Басыма зiп-зiлдей тамшылар сарт-сұрт 
соға бастады... Бiз сол ауыр тамшыларда қашып, ығыса-ығыса 
бұраудан елу метрдей қашықтап кеттiк... 
...Бисекең    ендi    6ip    сәтте    менен    жерде    бос    тұрған    тӛрт 
аккумуляторды жаптың ба деп сұрады. ― Жоқ ‖ деген жауап естiген 
бойда ақырып 6ip боқтап алды да: 

– Жүгiр!.. — дедi. Бетiне ағаш таста, сосын резина палаткамен 
жап!. ...Айдаһардай ысқырып тұрған сол алтыншы бұрауға жақындап, 
әлгi шаруаларды тындырып қайту мен үшiн оңай шаруа болмап едi... 

...Верховойдың, жерден биiктiгi 24 метр, жұмыс орнына кӛтерiлiп 
талай жан-жағымызға кӛз салғанбыз... Ӛте биiк секiлдi болатын...  

Miнe ендi жер астынан ысқырына аспанға ұмтылған, сонау 
тереңнен  күңiрене шығып, құдiретiн танытып жатқан қоймалжың 
нәрселер бiзден аспандағы ай сәулесiн кӛлегейлей, ӛз бұруымызды, 
биiктiгi 51 метр Уралмаш-ЗД станогын кӛзден тасалап әкеттi... Бiздер 
6ip сәтке үнсiз қалып едiк... 

...Алғаш есiн жинаған Бисенғали аға болды... 

...Ал жiгiттер!... Газ бен мұнай фонтаны ӛте қауiптi нәрсе.. Ана 

құбыжықтың ӛңешiн жаба қоятын привенер деген нәрсе бiзде болмады 
да, ұңғыға қондырылмай қалды. Ендi бүкiл ел боп соның зардабын 
тартамыз... 

...Бисекең Анатолий мен Бористi маңайдағы мал бағып отырған 
2-ауылға жұмсап,   от жағуға  болмайтынын,  тап  кәзiр  түн  iшiнде 
мал-жандарымен  уақытша  аулағырақ кетулерi керек  екенiн,  уланып  
қалу қаупi бар екенiн тәтпiштеп түсiндiрдi...  Содан соң бiзге қарап: 

– Ермұхан, Найзабек екеуiң Жетiбайға жүгiрiңдер... Алдымен 
Дүйсен Үсеновке хабар берiндер... Сосын... 

...Құдай тағала сол түндi жап-жарық етiп қойған екен, бiздер 
үшiн... Жүгiрiп келемiз. Сол  уақытқа  дейiн алты шақырым  жерге 
демалмастан жаяу жүгiрiп кӛрмеген болармын. Бiр тыныстамастан 
Дүйсенов Үсен ақсақалдың жартылай жер тӛлесiне жетiп, терезесiн  
қақтым... 

Есiк ашқан Дүйсекең ақсақал ештеңе айтып үлгертпей, менiң 
мұнай аралас қоймалжыңғва малынған түрiмдi кӛрiп: 

– Фонтан ба? — деп, қатты дауыстап жiберiп ед!. Сәл кiдiрiп 
барып алқына дем алып тұрған маған қарап: 

– Айналайын-ау! Сүйiншi сұрамайсың ба? –  дедi. Құж - құж бет 
терiсi түгiл, қорқынышты қолақпандай мұрны да қуаныш сезiмiн бар 
маңға таратып жатқандай едi... 
 

...Қарт   мұнайшының   бiр   ауыз   сол   сӛзi  сол   күнгi қатты 
қорқыныштан  ширығып  қалған жүйкемдi,  ұзақ жүгiрiстен  шаршаған 
ӛзiмдi,  менiң жалпы санамды басқа бiр  биiкке, жаңа сатыға кӛтерiп 
тастағандай болған едi...  

              Менің нағашыларым 
 
                  Нағашы шешем 
 
     …Қоныстас болмағандықтан мен нағашыларым туралы аз білдім. 
Есте қалған бір екі-сәт…  
     Тӛрт-бес жасымда нағашы шешем бір қыс біздің үйде болған еді. 
Сол жасымнан емескі есте қалғандардың ең бастысы сол әжеме 
байланысты уақиғалар…  
     …Қыс күні. Біздің үй дегеніміз бір бӛлме жертӛле. Сондай үш-тӛрт 
үйден тұратын бір ауыл. Кеш түскесін әркім ӛз індегешінде ойына 
келгені мен қолына түскенін ермек ететін болса керек. Шам 
жағылғаннан кейінгі біздің үйдің ермегі мен болатынмын. Дәлірек 
айтсақ мен емес, менің жарға түскен кӛлеңкем-ді. Не мені қозғап, не 
шамды қозғап, жардағы кӛлеңкені қызықтап мәз болушы еді. Шамды 
сәл үрлеп жіберсе, кӛлеңке қозғалысқа түсетін болса керек, кәзіргі 
адамдар ―Тамаша‖ программасын кӛргенде де соншалықты ләззат 
алып, күлкіге қарық болмас. Олардың киносы да, театры да, кӛмескі 
кӛлеңке болатын. Маған соңғы кезде теледидар қарасам болды, 
қабаттасып сол 1945-46 жылдың қысы қыстырыла кететін болып 
алды… Реті, осы заман балалары мен менің замандастарымның 
балауса кезін, осы екі ұрпақтың Тәңірінің маңдайына сызған  тағдырын, 
аузына асатар  сыбағаларын салыстыратын болсам керек…   
     …Жан азығы дерлік барлық қызығы да, кӛңіл кӛтері дерлік ойын-
сауығы да сол кӛмескі кӛлеңке… Ол кезде адам пендесінің бәрінде 
бір-ақ арман… соғысқа кеткен азаматы аман келсе… Әлгі айтқан зор 
арманынан кейінгі  сол кезде ӛмір сүрген жандардың ең қадірлісі қарын 
деген жарықтық па деген батыл болжамымыз бар…    
    …Үйіне қадірлі қонақ келіп қазаны кӛтерілген үйді балалар күні бойы 
торуылдайды. Қазан түсіріліп, табақ тартылғанша, балалар, 
арқандаулы атша сол үй маңын айналшықтаумен ӛткізеді … Асты 
турап болып, енді алдына ала бергенде бет моншағы тӛгіліп, тӛмен 
қараған сәбилер батылдауын (мүмкін ұятсыздауын) алдына шығарып 
есіктен итеріңкіреп ӛткізіп, артынан сығылыса басқалары да кіреді. 
Міндетті түрде бір үлкен кісі балаларға ет асатың дейді. Тӛрт-бес 
жасар баланың қолына онша кӛп тамақ сияды деймісің, дегенмен 
кейбір кісілер асатқанда қос уысыңда бір қадірлі нәрсе бар екенін 
толық сезінетін едің. Менің бір қасиетім, әлгідей жолмен қолыма 
салынған, асатылған етті дәмін татпастан нағашы әжеме әкеліп береді 
екенмін. Нағашы әжемнің риза болғанына қатты қуанатын болсам 
керек… 
     …Ӛз шешем шешесін еске алғанда осы уақиғаларды ылғи есіне 
алып, сол кездегіше мәз болып отыратын… Нағашы әжем мені мақтап: 



 

286 

 

―Сайынжанның кӛзі жарқ-жұрқ етеді‖ – дейді екен. Мен сол кез, кӛзімнің 
жарқылы одан да гӛрі кӛбейе түссе екен дейтін болуым керек, кӛзімді 
алақ-жұлақ еткізетін болыппын… 
 
 
               Нағашым 
     Менің ұлы нағашым – Шилан би деген кісі болыпты. Тӛрт ұлы 
болған: Ӛткілбай, Қойшығұл, Сауғабай, Иманқұл. Біз бұл кісілердің 
біреуін де кӛрмедік. Ӛткілбайдан – Кӛртбай, Қойшығұлдан – Қалыңбай 
туады. Сауғабай соғыста мерт болып, арты ұрпақсыз. Иманқұлдан 
тӛрт бала – Тезекбай, Жақсыбек, Балабек, Тӛребек. Қойшығұл менің 
туған нағашым. Менің шешемнің де, менің ӛзімнің де бет пішіндеріміз 
сол кісіден аумайды екен. Қойшығұл жалғыз ұлдан кейін бес қыз 
балалы болып, ең кішісін Жаңылдық атапты. Сонымен, ӛзім кӛп 
қасында болмағанмен, бір жоба білетінім – нағашым Қалыңбай!.. 
     Қалыңбай ӛзіне-ӛзі қарама қарсы кісі болатын. Ӛзінің бір қасиеті 
ӛзінің екінші қасиетін жоққа шығарып жататын. Сондықтан ол кісіні ―ол 
мынандай еді‖ деудің түбі қатеге соқтыратын… Сол кісінің ӛзім 
байқаған сан түрлі сырлары мен қырларын ӛз түсінігім бойынша айта 
кеткім келіп отыр. Нағашым, иманды болғыр, артық кеткен жерім болса, 
жиеніне кешірім етер… 
Ақылынан ашуы бұрын келетін. 
Шешендігі мен ділмарлығын боғауыз сӛзі бұқтырып кететін. 
Айналайынын ақырып айтатын. 
Мейірленгенін маңдайынан сипап емес, құлаштап қойып қалып 
білдіретін. 
Құылған шайдың кӛңіліне ұнамағаы үшін ұрыс шығарар – шатақ; 
Бұйым сұрамай арғымақ мінгізер – мырза; 
Келеңсіз сӛзді қазбалағыш – бимаза; 
Келелі сӛзге күрт құлар – мерт; 
Ыжылдап тез сӛйлейтін – шыжылдақ; 
От басында күіп-піскен – тынымсыз; 
Он отырып, он тұрар – ұшқалақ; 
Келін қолынан құлағын ӛзіне қаратып бермегені үшін шынысын 
алмайтын – қатыгез сыншыл; 
Ӛзге ӛктемдігін ӛле-ӛлгенінше кешірмес – ӛкпешіл; 
Естігенін ұмытпас – кәріқұлақ; 
Аталарының түмедейін түйедей қылып жүрер – аташыл; 
Кӛрген құрметін кӛбейтіп айтар – мақтампаз; 
Дүние үшін емес сӛз үшін бас тігер – ерегеспе; 
Жек кӛргенінің дұрысын бұрысқа шығарар – қасарыспа... 
Ол осындай жан болатын... 

     Жалпы – боқтап жүріп аялар, ұрып жүріп еркелетер, бергені үшін 
сараң кӛрінер, жақсылығы үшін жаман кӛрінер, білгені үшін надан 
кӛрінер, аңқаулығымен арам кӛрінер адам болатын... 
Мен ӛзім түсінбей кеткен жұмбақ жаратылыс еді. 
      Бұ қасиеттері үшін о кісіні жақсы кӛру де, жаман кӛру де мүмкін 
емес-ті… 
     Атақты сейіс болатын. Сол қасиетімен мақтандық та, сыйладық та. 
     Ал ӛзі болса жаңағы кӛп қасиеттерінің бірі басым түскен шақта 
ағайынға ӛкпелеп арғымағын құрбандыққа шалып жіберіп, колхозымен 
керісіп бәйгілі атын басқа колхозға беріп жіберіп, ӛзгені қиналтақ 
болғаны ӛзіне жүк болып жататын. 
     Қимасына қиып жіберіп, бермесіне беріп жіберіп, жаратқан 
арғымағының да, еңбек еткен ӛзінің де бағын жеріне жеткізе алмай 
орта жолда тоқырап, бірақ тоқтап қалмай жаңасын қайта бастап 
жататын… 
     …1961 жылы 1 май мерамына қосқалы әкелген атын біздің әкейге 
жеткізе мақтап – мен жылқы танысам осы шақта бұдан тӛрт аяқты оза 
алмайды – деп, лепіре сӛйлеп отырғанын кӛріп едім. Бірақ, немересі 
Арыстанбайдың айналым санынан жаңылысып ат күшін сақтаймын 
деп ұмтылдырмағанынан екінші орында қалып қойған кезіндегі  
нағашымның түрін кӛрген мен болатынмын. Ол уақытта мен 
нағашымның ішкі сезіміне ой жүгірте алмай, тек қана аузынан шығып 
жатқан ӛкініш пен күйікке малынған боқтық сӛздерінің сыртқы түріне 
мән беріппін… 
     …Қалекең сол бойда 36 шақырымнан екінші келіп тұрған атын 24 
шақырымдық екінші бәйгіге қосып жіберіп, бірінші келтірген еді… 
     Сол күні нағашым бәйгі бала Арыстанбайдан бастап бүкіл тірілерді 
түгендеп шығып, бәрін даттап, бәрін боқтап, ешқайда соқпастан 
Таушықтан Ақшымырауына бірден тартып кетіп еді… 
     Мен нағашымды жұбатқан болуым керек: ―Бір атпен екі бәйгіні қатар 
алған кісі қуанып той жасмай ма екен‖ – дегенімде, ―Ар мен бақтың не 
екенін түсінбестер… Жаяу жарыста сорлының да аты озады. Мен осы 
жолы ―аламан‖ бәйгені алмаймын деп келіп пе екем?.. Бар ана 
Жамантайларыңа!.. Құттықта соны… Аты озбаса да, қатардан 
қалғаным жоқ, ат қостым деп той жасағалы жатыр‖ – деген еді, 
жарықтық… Жаны жаннатта болғыр, ол жақта тіріде айтқан ластау 
сӛздерінен алар айыбынан, талай-талай халыққа сыйлаған 
қуанышынан алар сауабы кӛбірек болғай дағы… 

               Оқыс қылықтар 
 
1. Адай елiнде ―жары кӛп пе, тары кӛп пе‖ деген мақалға ие болған 
Жары тайпасының Кеще аулында, айтарлықтай кӛп болмаса да, 
аңқаулау кiсiлерi  кездесiп қалатын болса керек. Сол ауылдың бiр 
ақсақалы ауылға жақын келiп қалған баласының жортып бара жатқан 
түлкiнiң соңына түскенiн байқап: ―Иә, сәт‖ – деп дәмеленiп тұрады. 
Түлкiге жетiп, бiр-екi рет қамшы сiлтегеннен соң атынан түскен 
баласын кӛрiп, қуанған қарт: 
Бәлем, сенен ақыры құтылатын болдым-ау – деп басындағы 
 ескiрiп, әбден тозығы жеткен түлкi тымағын отқа тастап жiберiптi. 
Алдынан жалаңбас шыққан әкесiне баласы: ―Әккi түлкi екен, алдырмай 
кеттi‖ – деп, арыз айтыпты. 
 
2. ―Кемеңгер Кекiлбаев‖ аталған Әбiш Кекiлбаев алпыс жасқа толғанын 
елiне келiп атап ӛтiп, жиналған халық жазушы ұлына мадақ, марапат 
сӛздерiн айтып жатыпты. Бiр мезгiлде жасы сексенге аяқ басқан Ақай 
әже мiнбеге шығып: 
– Айналайын Әбiшжан! Бiз қатын болып бала туа бастағаннан берi 
адайдың қатындары бала тумайды, банды туады деген бағадан 
құтыла алмай-ақ қойып едiк. Сен байтақ елiң мойындаған ӛнерiңмен 
адай әйелдерiнiң  тек қана банды емес бала да туа алатынын, тiптi  
бала емес дана да туа алатынын дәлелдедiң. Рахмет қарағым, бiздiң 
әбиүрiмiздi жаптың  – дептi.  
  
     3. Ығылман қарт қарсы кездесiп қалған жас әйел, келiнiне, 
―ассалаумағалайкум‖ деп сәлем берсе әлгi әйел қысылмастан сәлем 
алыпты. Ығылман: ―Шырағым, сәлем саған емес ӛңiрiңдегi алқаға‖ – 
десе, әлгi келiншек бұрынғыдан бетер: 
Қоштай атамның қызына соқтырған бұл алқасына сен түгiл сенiң әкең 
де сәлем берген – деген екен. 
 
     4. Ӛтежан Алшынбаев ақсақал немересiне кӛптiң кӛзiнше: ‖Балам, 
анау керегенiң басында шақшам тұр, алып бершi, ретi келгенде менi 
де жұмсарсың‖ – десе немересi: ―Ата, мен ұмытшақпын ғой, ұмытып 
кетермiн. Кейiн жұмсағаным болсын, соны ӛзiң ала салшы‖ – деген 
екен. 
 
5. Маңғыстау қазақтарының той соңында ―жас келiн шәйiн iшу‖ деп 
аталатын салты бар. Сондай бiр шәйдi iшiп болып: ―Ал, болдыңдар ма, 
келiнге бата берелiк‖ – деп, ыңғай бiлдiрген ақсақалдарға: ―Сәл 

шыдаңыздар! Алғашқы құйған шәйiмiзден ӛзiмiз де ауыз тиелiк‖ – деп, 
жас келiн ӛзiне бiр шыны шәй құйып алыпты. 
      
6. 100 жастан астам ӛмiр сүрген Тәстемiр жары Кӛбеген ақсақал 90 
жасында сұйық дәретi жүрмей ауырып ауруханаға жатыпты. Ағамды 
ӛзiм күтемiн деп, Кӛбекеңнiң жағдайын жасауға 80 жастағы iнiсi 
Жұмалы, басқаларға кӛнбей, қасына жатыпты. Уролог дәргер бiрiншi 
рет аурудың дәрет жүретін жолымен қуығынан анализ алғанда 
ағасының қиналғанын кӛрген iнiсi, екiншi рет анализ алуға келген 
дәргеге: ―Айналайын, менен алыңдаршы! Ол кеше қатты қиналып 
қалды. Мен шыдармын, жастаумын ғой‖ – деп, ағасынан анализ 
алдырмай, шатақ шығарыпты. 
 
 
7. Кӛбеген ақсақал келiнi Қайырынға – кӛзiм нашарлап кеттi, доғдырға 
кӛрсетшi – дегесiн окулист дәргерге апарыпты. Әрiптердiң бәрiн танып 
шыққан 94 жастағы қартқа таңқалған дәргер: 
Ата, бәрiн кӛрiп тұрсыз ғой – десе, 
Қызым, ине сабақтағанда қиналып жүрмiн – деген екен, Кӛбекең. 
 
8. Кӛбеген ақсақал жүзден асып қайтыс болыпты. Жерлеуіне ел 
жиналып: ―Бұ кісінің қазасы той ғой‖ – деп жұбатып жатыпты. Тек қана 
Шомбик деген (лақап аты) немересі атасының қазасына қатты 
қайғырып, жылай беріпті. Сонда Кӛбекеңнің үлкен ұлы Мырзабекке бір 
құрдасы: ―мына жұрт жұбату сӛздерін саған айтып қате жасап 
жатырған секілді. Кӛңілді Шомбикке айтқан дұрыс ‖ 

ХАН ТАЛАПАЙ 
 
 … Балалау шағын қызығы аздау қиыр шетте ӛткiзген бiздерге 
кезiнде үлкен ермек, бала мен баланың, кiсi мен кiсiнiң бiр-бiрiне 
қарым-қатынас құралы болған бiр ойынның еске түсiп отырғаны… 
 … Мектепке жалаң аяқ барып, жалаң аяқ қайтатын уақытымыз. 
Әлi мектеп жасына жете қоймаған жеделдес iнiм күн сайын едәуiр 
жерден, алдымнан шығып, қарсы алатын. Ол ӛзi жас кезiнде басқа 
балаларға үйiрсектiгi жоқ, тұйықтау бала едi. Барлық бала ойнағанды 
жақсы кӛредi. Ол да ӛзiнiң рухани қажетiнiң, ойынға деген аш аранын 
қанағаттандыру сезiмiнен туатын сұранысы маған деген сағынышын 
оятып, оған менi күн сайын қарсы алуға итермелейтiн болса керек. Бiр 
шақырымдай шамадан алдымнан шығады. Мiнезi тұйықтау болғанмен 
қызық-қызық ойлы сұрақтар қойғыш-ақ болатын. Үйге жеткенше- ол 
үшiн бүкiл Әлем орталығындай (бiз үшiн де) ―Жаңа күш‖ колхозының 
орталығы Тигендегi жаңалықтар туралы бiрдеңелердi айтқызбай 
қоймайды. Ӛне бойы айтарлықтай не болушы едi, амалсыз ойдан 
шығара бастайсың. Ал үйге келгесiн қолыңның сәл босаған сәтiн бағып 
тұрып ―кел, ойнайық‖ деп мезiғып жiбередi. Оның күн сайын алдымнан 
шығуының тағы бiр себебi – сәл қаталдау болғанмен анамыз ӛте 
қамқоршы жан болатын. ―Ӛзегi талып келе жатыр ғой‖ – деп ―үштiк‖ 
шӛлмекке құйып алдымнан не шұбат, не сүт берiп жiберетiн. 
Колхоздың ―тӛл тәрбиелеу‖, ―шӛп шабу‖, ―қора салу‖ деген сияқты 
шаруаларына байланысты аулымыз ―Шектiбай - Тереңшағыл‖ 
маңында отырса – он-он екi, ―Ақ там - Қабақ‖ маңынан – он бес, ал 
―Құртты күп - Дағытұшы‖ маңында отырса толық он бес-жиырма 
шақырымдық жолды онға толар-толмас балаларға ―құдайдың құтты 
күнi‖ жүрiп ӛту оңай шаруа емес-тi. ―Бiр ұрттайыншы‖ – деп қылқылдап 
тұратын балаларға ала кӛзiмен қарайтын iнiм: ―Ӛзiң iш, мамама 
айтамын‖ – деп, менi қате қадам басудан сақтандырумен болатын. Ол 
бес- алты жастарда, мен бiр – екi класс  бiтiрiп тастаған кезiм. Iнiм 
ойынға құмар, мен оқуға құмармын. Күн батқан сәттен бастап оқып 
отырған кiтабың шеше цензурасынан ӛтедi. Ӛздерi ―қара танымайтын‖- 
дардан болса да оқулық пен ӛзге кiтаптарды айырғыш-ақ . ―Шамның 
майын құртасың, бiлтесiн таусасың‖ – деген ӛз үкiмдерiмен шамды 
сӛндiре салады. Амалсыз оқып отырған кiтабыңның үстiне оқулық 
кiтабыңды қойып, үстiн ысырып астына кӛз жүгiртесiң. Күндiз ойыннан 
шықпасаң iнiң де сол кезде ӛте қауiптi кiсiге айналады. ―Мама, мынау 
басқа кiтап оқып отыр!‖ – десе шаруаңның бiткен жерi. Оқып отырған 
кiтабыңның ең қызық жерi кӛбiне дәл сондай шаққа тап келетiнiн 
қайтерсiң?.. Шам сӛндiрiледi, сосын кешiрiм жоқ. Сабағың 
дайындалмай қалса да, жарық тұтқасы бiрбеткей шеше қолында… 
Содан кейiн кӛпке дейiн кӛз iле алмай уақиғаның артын ойша 

құрастырып әлекке қаласың да жатасың… Сонда да бұ күндерi сол бiр 
таршылық заман мен жоқшылық күндер, жетiм бала мен жесiр ана 
болған шақ еске түссе ӛкiнiшiнен гӛрi сағынышы үстем түсе бередi… 
 … Iнiм: ―Жүр, балалар асық ойнап жатыр‖ – деп, есiк алдында 
қылқылдап тұр. Ағам жоқта асық салған қалтаның билiгi менде. Бiрақ 
артының сұрағы бар. Ойнаған қызық, бiрақ кӛбiрек ұтылып қалсаң (мен 
асықты нашар ойнайтынмын) аға жұдырығынан қорқынышты не бар. 
Ол, басқанiкiндей емес, әрдайым тӛбеңе жақын тұрады… Мен iнiмдi  
―Хан талапай‖ ойынын ойнауға кӛндiрдiм. Ойын ойнайтын жердiң асты 
тегiс болғаны жақсы. ―Жүзтеру‖ мен ―сыңар мүйiз‖ ӛрнектерiн 
кезектестiре тоқыған ескiлеу алашаның астындағы құмдақтау жердi 
тегiстеп, ойынға кiрiсiп кеттiк. Iнiм бұл ойынды келiстiрiп ойнай 
алмайтын, ойнауға оншалықты құмар да емес болатын. Бiрақ сол күнi 
оңай келiсе кеттi және бұрынғыдай емес ойын тәсiлiн ӛзгертiп алыпты. 
Ойынды шеберлiк жасап асықты атып алуға емес, әдейi талапай 
жасап, аласқапаста қолға түскенiн қамтып қалуды мақсат еткендей. 
Менi ұта бастады… Ойын ережесi қызық. Әр ойыншы ортаға не бес, не 
жетi асық салады. Бiр боялған асықты ―Хан‖ етiп тағайындайсың. Хан 
аталған асықты иiрiп кiмнiң ойын бастайтынын анықтап аласың. Қос 
уыстап ұстап отырған асығынды шашып тастайсың. Қолына ұстап 
қалған бiр-екi асығыңмен жеке-жеке жатпай бiр-бiрiне сүйенiп қалған 
асықтар болса ұрып арасын ажыратасың. Сосын бiр саусағыңмен 
шертiп – бүк пен бүктi, шiк пен шiктi, алшы мен алшыны, тәйкi мен 
тәйкiнi ала бастайсың. Тигiзсең бiреуi сенiкi. Тигiзе алмай қалсаң, не 
басқа асыққа тиiп кетсе ату кезегi ойыншыға ӛтедi. Байқамай асығың 
ханға тиiп кетсе онда қырғын – ―Хан талапай‖ басталады. Әркiм 
үлгергенiнше ортадағы асыққа бас салып, қолына iлiнгенiн 
меншiктейдi. Талапайдың да ережесi бар. Бiреудiң қолына жабысуға, 
қолын жерден күштеп кӛтеруге болмайды. Асықты алдыңа ысырып 
әкелуге болмайды. Қолынды бiр салып үлгересiң бе, екi салып 
үлгересiң бе асықты уыстап алуың керек… Сонымен ортадағы ортақ 
дүние талапайға түседi… Ойынның бұндай шағында жылдам, шалт 
мiнездiлер, бiраз дүние жинап қалады. Келесi ойынды, асық түгел 
атылып болғасын, қолында ханы бар бала (кiсi) бастайды. Бiз бұл 
арада кiсi деп отырған себебiмiз бала күнiмiзде бұл ойынды 
үлкендердiң де ойнап отыратынын кӛретiнбiз… 
 … Мен ұтыла бастадым. Бiраздан кейiн себебiн де түсiнiп 
қалдым. Iнiм – ойын ережесiн сақтай отырып, таза ойнап ұта алмайтын 
болғасын ортадағыны талапайға салуға құмартып алыпты. Қолына 
асық түссе болды, әдемiлеп шашап тастаудың орнына үйлықтыра, 
үйiре тастап ханның бiр асықпен сүйкене жатуына жағдай жасап-ақ 
отыр. Ойыннның тағы бiр – ерекше әдiл ережесi – ханның жеке 
жатпағанын алғаш байқаған, ойыншы басқаларды талапайға шақырып: 

―Хан талапай!‖ – деп, дауыстағаннан кейiн ғана ортақ асыққа қол 
салып, талапайға қатысуға еркi бар… 
 … Ӛмiрдiң бұ да бiр жұмбағы дағы. Жас алпысқа келгенде елу 
жыл бойы  еске түспеген ӛмiрiмнiң бiр сәтi кӛз алдымнан қаз-қалпында 
тiзiлiп ӛтiп жатыр… Бұл ойынның еске түсуiне не себеп болды екен?.. 
 … Әлде… Асылы, ойыма оралып отырған осы күдiктiң негiзi бар 
ма екен… Кең байтақ Отанымыздың, Қазақ Елiнiң, бұрынғы 
―мемлекеттiк меншiк‖ атты бiр орталыққа жинақталған бар байлығы бұ 
күндерде ―Хан талапай‖ ойынының қулығын жақсы игергендердiң 
ермегiне айналған секiлдi…  Тiптi қазiргi заман заңдары да сол ―Хан 
талапай‖ ойынының ережелерiнен алынған емес пе екен? … Кезек 
дүние деген осы болар… Бiрақ бұлардiкi ойын емес. ―Хан талапайды‖ 
шындыққа айналдырып алған, баласынан бабасына дейiн, қолында 
билiгi барлардың құныға кiрiсер кәсiбi… 
 … Бұлардың ережесi де басқарақ секiлдi… Асықтың орнында 
халықтың сан жылғы маңдай терiнiң тұзы, ханның орнында заводтар 
мен фабрикалар… 

Мҧғалима апай 
 

Бұл естелік ретінде жазылғалы отырған қысқаша ой толғау 
әңгімемізді жай ғана «Мұғалима апай» деу орнына «Мұғалима Мұхтар 
қызы Әузова» деп,  ұлы тұлғалар атымен ұлықтай түссе де болар еді. 
Бұл әрекет о кісінің аты-жӛнінің ажарлы оқылуына, айбынды естілуіне, 
сӛзсіз, ӛз үлесін қоса түсер де еді. Дегенмен Мұғалима апайды ұзақ 
уақыт ӛмір сүрген ортасы «Мұғалима» атымен танығандықтан біз де о 
кісі туралы естелігімізді жай ғана «Мұғалима апай» деп атауды жӛн 
кӛрдік.  

Осындай шешімге келуімізге апайдың ұзақ ӛмірінде осы ұлы 
тұлғалар атымен мақтана ӛмір сүруге мүмкіндігінің аз болғаны да, тіпті 
анасының  жасырын ұстауға тырысқаны да себеп болған секілді.  
Қазақ халқының ӛмірі мен ӛнері атты ұлттық келбетіне: бұлақ  та емес, 
ӛзен де емес дария болып құйып келген бұл әулеттің  бергені қаншама 
мол болса, болашақ берері де аз болмас деп ойлаймыз. Ондай 
қортындыға жылдан жылға байтағымыздың әр түкпірінде Мұхтар 
Әуезов атындағы мектептердің ӛмірге келуі де, бір туар азаматымыз 
Мұрат Мұхтарұлы Әуезов еңбектерімен таныс болуымыз да 
итермелеп отыр. Соларға қоса біз Мұхтар Омарханұлының кейбір 
немере, шӛберелерін жақсы білетін едік. Солар ішінде болмысы 
ерекше үрпақ  барлығын байқағандықтан да дәмете айтып отырмыз.  

Мұхтар Әузов аты бізге оқушы ретінде «Абай» романын 
оқығаннан бастап таныс еді, ал кейінірек маған жалпы Әуезовтер 
әулетімен таныс болу, жақын болу бақыты бұйырды. Біз бұл туралы аз 
ғана сыр аша кетпек болып отырмыз.  
Қазақ политехникалық институтында курстас, группалас болған, содан 
бастап достасып кеткен Тәуке Әнесұлы Алтынбеков мырзаның 
Мұғалима апай қызы Гүлжаһанмен шаңырақ кӛтергені  біз секілді жай 
оқушыны ұлы тұлғамен рухани жақындата түсті,  ұлы тұлғаның 
әулетімен жақынырақ  таныс болу мәртебесіне ие етті. 

Тәуке мырза екеуміздің арамызда тӛрт-бес жылдық жас 
айырмасы айырмасы болса да, мен оны ешқашан іні тұтып кӛрмеген 
секілдімін. Олай етуге оның жас басымен жан-жақты білімділігі, 
талқыланып, не сӛз қозғалып жатырған мәселеге ешкімнен тайсалмай 
ӛз кӛз қарасын білдіре алатындығы әсер еткен болса керек. Тәукенің 
энциклопедиялық білімі, жалпы ӛмір мен жаратылыс туралы  танымы 
оны кез-келген жасы үлкен кісімен, кез-келген атақты адаммен 
теңестіріп жіберетін. Содан да болар мен онымен барлық мәселе 
бойынша ақылдасуға, пікір салыстыруға тырысатын болдым.  Ӛйткені 
барлық жағдай туралы ол ӛзгенің емес ӛз пікірін ғана айта білетін және 
қорғай алатын жан. 

Сәті түскен бір күні Тәукенің арқасында Мұхтар Омарханұлының 
алғашқы жары Райхан Какенқызын кӛрдім. Бір дастархан басында ас 
іштім. Әттең, кейін, қырық жылдан соң осындай естелік жазарымды 
сезсем сол күні сондай тарихи тұлғамен жақынырақ танысуға, кӛбірек 
сӛйлесуге тырысар ма едім?.. Қазір бізге о кісінің сәнді ғажап кимешегі 
және сынын жоғалтпаған сырлы аяқтай келбеті ғана елес береді... 

Әрине, содан бері қырық жыл ӛткенде, біз «Абай-Шәкәрім» 
кесенесін салып Абай туралы кӛбірек ой толғап жүрген кезде, Мұхтар 
Әуезовтің ата-анасы «Омархан-Нұржамал» кесенесін тұрғызып, 
Мұхаңның ұлы Мұратпен таныс болған кезде біз Райхан ана туралы 
ойланамыз. Ойланамыз да кейбір сұрақтарға жауап іздей бастаймыз...  

...Мұхтар сынды табиғат берген мол дарынын ӛзі жастай 
мойындап ӛскен, соған лайық болуға тырысқан «болар бала» атты 
тұлғаның талғамының қандай болғандығы...   

...Әулиедей Абай балаларының  қамқорлығына лайық  жігіттің 
алғаш жүрегін елжіреткен нұр шапағатын сезіну әуестігі... 

...Ерекше ержетіп келе жатқан, болашақ әлемдік тұлғаның  
тұңғыш  ғашық болған қызының  тек қана жүзінің емес кӛкірек кӛркінің 
де  қандай болғандығы... 

...Ұлы Абайдың Әйгерім анамыздан тұңғышы, алаш 
ардагерлерінің досы, қазақтың бір туар ұлдарының бірі  Тұрағұл 
атамыздың Мұхтарға лайық деп таңдауы түскен қыз бала, ӛз 
ортасында таңдаулы бола тұрып, жетім, жесір атануы... Жауабы жоқ 
бұл сұрақтар – кӛзіміз кӛрген, ортамызда жоқ екі қазақ қызы туралы 
сұрақтар еді... 

...Бұлар ұлы Мұхтардың тұңғыш жары, тұңғыз перзенттері еді... 

...Мұхар Омархан ұлы Тұрағұл қамқорлығымен 1917 жылы 
Райхан сұлуға үйленеді де, Мұғамила апайымыз 1918 жылдың 
қысында ӛмірге келеді.   

Біз сол Райхан анамызды бір рет кӛрген едік деп ескертіп 
ӛткенбіз.  Есімізде қалғаны ол кісі – сабыр мен шыдамнан, қанағат пен 
шүкіршіліктен сомдап жасаған кәдімгі қазақ қызының мүсіні болатын... 

...Мұғалима апайдың кӛптеген мінездері анасына тартқан секілді. 
Бірақ бұ кісінің бойында кӛпшілік қазақ қыздарының бойында 
кездесетін ерлік қасиеті, керек кезде ерекше шешім қабылдай алар 
батылдығы басымырақ болса керек. Соның арқасында он жастағы 
қаршадай қыз  тӛрт жылға жуық түрме есігін қарауылдап, қапастағы 
әкесіне қарлығаш қанатымен су тасиды. Кісі есігінде ӛмір сүріп, 
ержетеді.  

Әр пенденің ұлы жаратылыс маңдайына жазған, махаббат 
мәселесінде, жар таңдау кезінде  шешімді ӛзі қабалдап, ұлы әкенің де, 
басқаның да ақылымен емес, ӛз шешімімен тұрмыс құруға батылы 
жетеді.  

Ӛліге санап жүрген анасының хабары шыққан сәтте тауып алып, 
қырық жылға жуық мәпелеп күтеді. 

Тауке достың арқасында Мұғалима Мұхтарқызы Әуезова 
апаймен жақсы таныс едік. Бір жолы біз ұлымызды сүндетке 
отырғанымызды естіп (1974 жылы) немере жиенін сүндетке 
отырғызбақ болып, бізден кӛмек сұрады. Сүндет шаруасымен кӛп 
айналысып жүрген дос оташыны алып келдік.  

Сол кеш, кеш емес сол түн естен кетпес уақиғаға айналып еді. 
Оташымыз оқыс қимылды кісі еді. Кірген бойда алдымен шаруаны 
тындырып тастады. Содан кейн дастарханды қызықтадық. Іштік, жедік, 
тойдық. Бала қыңқылдай бергесін қарап келуге кеткен Гуля «қан кетіп 
жатыр» деп үрейі ұша хабар айтты. Оташымыз қан кеткен жерге шов 
салып тастайды. Қан тоқтап біз біраз тынышталамыз. Біраздан кейін 
басқа жерден кетеді. Оташымыз тағы бір «шов» салады. Қан тоқтайды. 
Біраздан кейін қайта кетеді... Сонымен таң атырып едік...  

Мұғалима апай алдында мен ӛзімді кінәлі санап жаным шығып 
барады. Бірақ тұла бойынан бекзаттық нұры сезіліп тұратын, ажарлы 
жүзінен сабыр салмағы сезіліп тұратын апай бәрімізді шыдамға 
шақырумен болып еді... 
Әйтеуір арты жақсы болып, Бәйкен жақсы жазылып кетті...   

Қазақ халқына ӛз ата-бабаларын құрмет тұтуға  мүмкіндік берген 
заман туған шақта, Мұхтар Әуезов атымен тек қана жақындары емес 
еліміз мақтана бастаған шақта Мұғалима апай «Әкемнің тұңғышы 
едім» атты естелік әңгімесін жазып, кітап қылып шығарды.  

Бір сәтті күні белгілі абайтанушы Бейбіт Сапаралы, мен және 
Тәуке Мұғалима апай үйінің дастарханынан дәм татып отырдық. 
Ортамызда университеттің соңғы курсындағы Қуаныш Қари атты 
талапты жас болды. Бейбіт те, Қуаныш та Шыңғыстаудан, Абай 
аулынан болатын. 

Біздер сол дастарханда отырып Қуанышқа диплом жұмысының 
тақырыбы ретінде Мұхаң ӛмірін таңдауды ұсындық та, Мұғалима 
апайдан Мұхаң туралы естеліктерін Қуанышқа айтып беруін сұрадық. 
Екеуі де келісті. Содан кейін Қуаныш диктофонға сегіз сағаттық 
Мұғалима апай естеліктерін жазып алып, диплом жұмысына арқау етті. 

Сол тындырылған жұмыс арқасында Қуаныш жоғары дәрежеде 
диплом қорғап шықты да, Мұғалима апайдың «Әкемнің тұңғышы едім» 
атты кітабы жарық кӛрді. 

Жаны Жәннәтта болғыр Мұғалима апай сол кітабы шыққаннан 
кейін ӛзіне-ӛзі риза болып, қуана әңгімеп, жалпы елге таныла бастады. 
Радиодан сӛйлеп, теледидардан кӛрініп кӛңілденіп жүрді.   

Мұғалима апайға ӛзінің сол кітабы ерекше әсер еткен болатын. 
Ел алдында мақтанарлық шаруа бітірді. Ӛмір бойы ӛзі зорлап ӛшірген, 
кейде жұрт алдында жар салғысы келетін ішкі сезімдерін, ӛз тегіне 
деген мақтаныш сезімдерін лаулата бастағандай еді. 

Аз ғана жыл ұлы әкенің атымен ашық мақтанатын жағдайға жетті. 
Ұзақ ӛмірінде пайдалана алмай кеткен, ұлы жаратылыс сыйлаған 

атағымен ардақталды. 
Халық құрметіне бӛленді. 

